
ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 5, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᒫᓂᑲ ᐃᐊᓪ, 

ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, 

ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᐱᒋᐊᓚᐅᓐᖏᓐᓂᑦᑎᓐᓂ ᒥᔅᑕ 

ᐅᓲᑖᐱᒃ ᑐᒃᓯᐊᕐᓂᒃᑯᑦ ᒪᑐᐃᖅᓯᓂᐊᕐᒪᑦ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑲᑎᒪᔾᔪᑎᒃᓴᐃᑦ ᐅᑎᕐᕕᒋᓗᒋᑦ. ᓈᓴᐅᑎᓕᒃ 2, 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᒃᑲᖅᑕᖅᑎ 

ᒪᓕᒐᓕᐅᕐᕕᖕᒥ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 244 - 3(3): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ, ᐅᖃᖅᑎᑦᑎᔩ 

ᓄᓇᕗᒻᒥᐅᓪᓗ. (ᑐᓵᔨᑎᒍᑦ) ᐅᖃᖅᑏ, 

ᑐᓴᖅᑎᑦᑎᒍᒪᔪᖓ ᐲᑕ ᑕᑉᑑᓇ ᑕᒫᓃᔾᔮᓐᖏᒻᒪᑦ 

ᒫᔅᓯ 5-ᒥ, 2013 ᑲᑎᒪᔭᖅᑐᖅᓯᒪᓂᐊᕐᒪᑦ 

ᐊᕐᕌᒍᑕᒫᖅᓯᐅᒻᒥᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᖓᖅ. 

2. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓄᑦ 

ᐱᔨᑦᑎᖅᑎᓄᓪᓗ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 245 - 3(3): 

ᐃᓕᓯᒪᔪᓪᓚᕆᐅᓂᕐᒧᑦ ᐃᓕᓐᓂᐊᕈᑎᓄᑦ 

ᑮᓇᐅᔭᖅᑖᕈᑎᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᕐᔪᐊᒻᒪᕆᐊᓘᔪᖓ 

ᐱᑐᐃᓐᓇᐅᓐᖏᑦᑐᓂᒃ ᐃᓕᓐᓂᐊᕐᓂᐊᕐᓂᕐᒧᑦ 

ᐃᑲᔫᓯᐊᖅᑖᖅᑎᑕᐅᓯᒪᔪᑦ 2012-13 

ᓇᓗᓇᐃᕈᓐᓇᕋᒃᑭᒃ.  

 

ᐅᖃᖅᑏ, 2010-ᒥ ᑕᐃᒫᑐᐃᓐᓇᖅ 

ᓇᓗᓇᐃᖅᓯᓚᐅᖅᓯᒪᒐᒪ ᐱᑐᐃᓐᓇᐅᓐᖏᑦᑐᓄᑦ 

ᐃᓕᓐᓂᐊᖅᑐᑦ ᐃᑲᔫᓯᐊᖅᑖᖅᑎᑕᐅᖃᑦᑕᖅᑐᑦ 

ᐊᕐᕌᒍᑕᒫᑦ ᐃᓕᓐᓂᐊᖏᓐᓇᕐᓂᐊᖅᐸᑕ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕐᕕᖕᓂᑦ.  

 

ᐅᓪᓗᓕᒫᖅᑕᖅᑐᑦ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᓂ, 

ᐃᓕᓐᓂᐊᕕᔾᔪᐊᓂᑦ 

ᐱᑐᐃᓐᓇᐅᓐᖏᑦᑐᓕᕆᕝᕕᖕᓂᓪᓗ ᐱᔪᓐᓇᖅᑐᑦ: 

 

 ᓴᓇᔨᒻᒪᕆᐅᓂᖅ 

 ᑐᓴᕈᑎᓯᐅᑎᑦ 

 ᓄᓇᓕᓐᓂ ᐸᕐᓇᐃᓂᖅ 

 ᓇᖕᒥᓂᖃᓐᓂᕐᒧᑦ ᐃᓕᓐᓂᐊᕈᑏᑦ 

 ᓯᓚᑦᑐᖅᓴᕐᕕᖕᒥᓪᓗ ᐃᓕᓐᓂᐊᖅᑐᑦ 

ᖃᑦᑎᕆᓂᕐᒥᑦ ᐱᓕᒻᒪᖅᓴᐃᓂᕐᒥ 

ᐃᑭᑦᑕᐃᓕᒪᔾᔪᑎᓕᕆᓂᕐᒥᑦ ᐊᒻᒪᓗ 

 ᓄᓇᓂᑦ ᐊᐅᓚᑦᑎᓂᕐᒥᑦ.  

 

ᓄᓇᕗᑖᖃᑕᐅᓯᒪᔪᑦ ᐊᒻᒪᓗ ᓄᓇᕗᑖᖅᓯᒪᓐᖏᑦᑐᑦ 

ᑎᓴᒪᓄᑦ ᐊᕐᕌᒍᓄᑦ ᐃᓕᓐᓂᐊᕐᓂᐊᖅᑐᑦ. $2,500-

ᑖᖅᑎᑕᐅᖃᑦᑕᖅᑐᑦ ᐊᕐᕌᒍ ᓯᕗᓪᓕᕐᒥ $3,000 

ᑐᒡᓕᐊᓂ, $4,000 ᐱᖓᔪᖓᓐᓂᑦ ᐊᒻᒪᓗ $5,000 

ᑎᓴᒪᒋᓕᖅᑕᖓᓐᓂᑦ ᐊᕐᕌᒍᒥ. 

 

ᐅᖃᖅᑏ, 22 ᐃᓕᓴᖅᑏᑦ 

ᐃᑲᔫᓯᐊᖅᑖᖅᑎᑕᐅᓯᒪᓕᖅᑐᑦ ᑕᒪᑐᒪᓂ ᐊᕐᕌᒍᒥ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3619 

ᐅᑯᐊᖑᕗᑦ ᐃᓕᓐᓂᐊᖅᑐᑦ ᐃᑲᔫᓯᐊᖅᑖᖅᑎᑕᐅᔪᑦ, 

ᒪᒥᐊᓇᖅ ᐅᖃᑦᑎᐊᓐᖏᒃᑯᒃᑭᑦ. ᐅᑯᐊᖑᕗᑦ: 

 

ᓯᓖᒪ ᐊᖑᔾᔪᐊᖅ; 

ᓵᓐ ᑎᐊᔨᓐᑯᐊ-ᐱᓐᑕᓐ; 

ᔮᓂᓴᓐ ᖃᓗᔾᔭᖅ; 

ᕉᑕ ᑰᑑᖅ; 

ᐋᑕᒻ ᓚᐃᑦᓯᑕᐊᐅᓐ; 

ᓯᑎᐸᓂ ᒫᑎᐅᔅ; 

ᕚᑐ ᐲᑯ; 

ᐋᓚᓐ ᕼᐊᔅ; 

ᓂᑯᓚᔅ ᓛᐅᕕ; 

ᐹᑐᕆᒃ ᓵᒋᐊᖅᑐᖅ; 

ᒫᑎᐅ ᕌᓇᓐ; 

ᒧᕇᐊ ᕌᓇ; 

ᒧᕼᐋᓚᑦ ᑳᓐ; 

ᓕᓐᑕ ᒥᐊᕆ ᒐᓐ; 

ᓯᓗ ᑳᓕᓐ ᑑᒑᖅ; 

ᕗᕋᓐᑕ ᒧᐊ; 

ᓗᐊᕆ ᕕᓕᓐ; 

ᓗᐃ ᓚᐱᐅᕙᓐ; 

ᒪᓕᓐᑕ ᔭᐃᓐᔅ; 

ᑳᓖᓐ ᓇᐸᔪᖅ; 

ᕼᐆᐳᑦ ᕙᐃᑦ; ᐊᒻᒪᓗ 

ᔮᓐ ᕚᓯᑦ. 

 

ᑲᑎᓕᒫᖅᑐᒋᑦ ᐃᑲᔫᓯᐊᖅᑖᕆᔭᖏᑦ $75,000.  

 

ᐅᖃᖅᑏ, ᖁᕕᐊᓱᒃᑐᒍᑦ ᐅᑯᐊ ᐃᓕᓐᓂᐊᖅᑏᑦ 

ᐃᑲᔪᕈᓐᓇᕋᑦᑎᒃᑯᑦ ᖁᕝᕙᓯᖕᓂᖅᓴᓂᒃ 

ᐃᓕᓐᓂᐊᖅᑎᓪᓗᒋᑦ ᑕᒪᒃᑯᓂᖓ 

ᐱᑐᐃᓐᓇᐅᓐᖏᑦᑐᓕᕆᕝᕕᒃᓴᓄᑦ. ᑖᒃᑯᐊ ᐃᑲᔫᑏᑦ 

ᐃᑲᔪᕐᓂᖃᕐᓂᐊᖅᑐᑦ ᑮᓇᐅᔭᖅᑐᕈᑎᓂᒃ 

ᐃᓕᓐᓂᐊᖅᑎᓪᓗᒋᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᓵᓐᖓᓂᖅᓴᐅᔪᓐᓇᕐᓂᐊᖅᖢᑎᒃ 

ᐃᓱᒫᓘᑎᖃᓐᖏᓐᓂᖅᓴᐅᓂᐊᕋᒥᒃ ᑮᓇᐅᔭᒥᒃ. 

ᐅᑎᕐᓂᐊᕈᓇᖅᑐᑦ ᓄᓇᕗᒻᒧᑦ 

ᐃᑲᔫᓯᐊᖅᑎᓐᓂᐊᕐᒥᖕᒪᔾᔪᑦ ᓄᓇᕗᒻᒥᐅᑦ. 

 

ᐅᖃᖅᑏ, ᖁᕕᐊᓲᑎᕙᒃᑲ ᑭᒡᒐᑐᕐᓗᒋᑦ 

ᒪᓕᒐᓕᐅᖅᑎᓕᒫᑦ ᐊᕐᕌᒍᑦ ᐃᑲᔫᓯᐊᖅᑖᖅᑐᕕᓃᑦ  

ᐊᒻᒪᓗ ᑲᔪᓯᑦᑎᐊᕈᓐᓇᖅᐳᑦ ᐃᓕᓐᓂᐊᕐᓂᕐᒥᖕᓂᒃ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

2. ᒥᓂᔅᑕᐃᑦ ᐅᖃᐅᓯᖏᑦ. ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 246 - 3(3): ᓄᓇᕗᒻᒥ 

ᐃᖃᓗᒐᓱᓐᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 

ᑲᑐᔾᔨᖃᑎᒌᑦ ᐊᒻᒪᓗ ᓯᓚᑦᑐᓴᕐᕕᒻᒥ ᐃᑲᔫᑎᑦ 

ᐃᓄᐃᑦ ᐃᓚᐅᓂᖏᓐᓄᑦ ᐃᖃᓗᒐᓱᓐᓂᕐᒥ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. 2004-ᒥ 

ᓴᖅᑭᑕᐅᒪᓚᐅᖅᑎᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐊᒻᒪᓗ ᓄᓇᕗᒻᒥ ᐃᖃᓗᓕᕆᓂᕐᒥᑦ ᐃᓕᓐᓂᐊᖅᑏᑦ 

ᑲᑐᔾᔨᖃᑎᒌᑦᑎᐊᖅᑑᒃ ᒪᑭᒪᑦᑎᐊᖅᖢᑎᒡᓗ. 

ᑲᑐᔾᔨᓪᓗᑎᒃ ᐊᒥᓱᕐᔪᐊᒻᒪᕆᐊᓘᖕᓂᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐃᖃᓪᓕᕆᔨᐅᓂᐊᖅᑐᓂᒃ ᑕᕆᐅᕐᒥᓪᓗ 

ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ. 

ᐅᖃᖅᑏ, ᑕᒪᒃᑯᐊ ᑕᕆᐅᓕᖕᒥᑦ 

ᐃᖃᓪᓕᕆᖃᑦᑕᖅᑐᑦ ᐊᒻᒪᓗ ᐱᓕᕆᔪᒃᓴᐅᑕᐅᓪᓗᑎᒃ 

ᐃᖃᓗᓕᕆᓂᕐᒥᑦ ᐊᒻᒪᓗ ᐃᖃᓗᓕᕆᕕᖕᓂᑦ 

ᓄᓇᕗᑦ ᐃᓗᐊᓂ. 

 

12 ᐱᔭᕇᖅᓯᒪᓕᖅᑐᑦ ᑕᒪᒃᑮᖕᓂᒃ ᐅᒥᐊᕐᔪᐊᕐᓂᑦ 

ᐊᒻᒪᓗ 8-ᖑᔪᑦ ᐅᒥᐊᕐᔪᐊᓂᒃ ᐊᒡᔭᖅᑐᐃᔨᐅᔪᓂᒃ 

ᓴᓇᖃᑦᑕᖅᓯᒪᓕᖅᖢᑎᒃ. ᐅᖃᖅᑎ, ᐃᓚᖏᑦ 

ᐃᓱᓕᒃᓯᔪᐃᑦ ᑎᒃᑯᐊᖅᑕᐅᓚᐅᕆᕗᑦ 

ᓇᓪᓕᐅᒃᑯᒫᖑᖅᑎᑕᐅᓪᓗᑎᑦ ᐱᖓᓱᓪᓗ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3620 

ᐅᒥᐊᕐᔪᐊᖃᓐᓇᐅᑉ ᐃᓚᖓᓂ 

ᐃᖅᑲᓇᐃᔭᖅᑎᑕᐅᓪᓗᑎᒃ. 

 

ᐅᖃᖅᑏ, ᑕᒪᓐᓇ ᑲᔪᓯᑦᑎᐊᖅᑐᖅ ᑕᓪᓕᒪᓄᓪᓗ 

ᑕᖅᑭᓄᑦ ᐃᖅᑲᓇᐃᔭᖃᑦᑕᕈᓐᓇᖅᖢᑎᒃ 

ᐊᕐᕌᒎᓂᐊᖅᑐᕐᓗ ᐃᖅᑲᓇᐃᔭᕐᓂᐊᕐᓂᖏᑦ 

ᓂᕆᐅᓇᖅᖢᑎᒃ.  

 

ᓄᓇᕗᒻᒥᐅᑕᐃᑦ ᓄᓇᑖᖃᑕᐅᓯᒪᔪᑦ 

ᐅᓄᖅᓯᕙᓪᓕᐊᑐᐃᓐᓇᖅᐳᑦ ᐊᕐᕌᒍᓂᑦ 

ᐊᓂᒍᖅᓯᒪᔪᓂᑦ, ᒫᓐᓇ 50-ᖏᓐᓃᓕᖅᑐᑦ 

ᐃᖅᑲᓇᐃᔭᐃᓐᓇᖃᑦᑕᖅᑐᑦ ᐅᒥᐊᕐᔪᐊᕐᒥᑦ. ᑕᒪᓐᓇ 

ᐊᒃᑐᐃᓂᖃᓪᓚᕆᖕᓂᐊᖅᑐᖅ ᓄᓇᕗᑦ 

ᑮᓇᐅᔭᓕᐅᕋᓱᐊᕈᑎᖏᓐᓂᑦ ᐃᓄᖕᓂᑦ ᐊᒻᒪᓗ 

ᑮᓇᐅᔭᓕᐅᕋᓱᖕᓂᒃᑯᑦ.  

 

ᑖᒃᑯᐊ ᓄᓇᕗᒻᒥ ᐃᖃᓗᓕᕆᓂᕐᒥᑦ ᐃᓕᓐᓂᐊᖅᑏᑦ 

ᓯᓚᑦᑐᖅᓴᕐᕖᓪᓗ ᑲᑐᔾᔨᓪᓗᑎᒃ ᓂᐅᕕᕐᓂᐊᖅᑐᑦ 

ᐃᓕᓐᓂᐊᕈᑎᒃᓴᒥᑦ. ᑖᓐᓇ ᐊᑐᕐᓂᐊᖅᑐᖅ ᐊᒻᒪᓗ 

ᐃᓄᖕᓂᒃ ᓄᓇᑖᖃᑕᐅᓯᒪᔪᓂᒃ ᑕᕆᐅᕐᒥᑦ 

ᐃᖅᑲᓇᐃᔭᖃᑦᑕᕐᓂᐊᖅᑐᓄᑦ ᐅᒥᐊᕐᔪᐊᓂᑦ 

ᐃᑲᔫᑕᐅᓂᐊᖅᖢᑎᒃ. ᓯᓚᑦᑐᖅᓴᕐᕕᒃ 

ᐃᒡᓗᕈᓯᖅᑖᕆᐊᖃᕐᓂᐊᖅᑐᖅ ᑕᒪᒃᑯᓄᖓ 

ᐊᑐᕐᓂᐊᖅᑐᓂᒃ ᖃᐅᔨᓂᐊᕐᒪᑕ ᖃᓄᖅ 

ᐊᐅᓚᓂᖃᖃᑦᑕᕐᒪᖔᑕ ᑕᒪᒃᑯᐊ 

ᐊᑐᖃᑦᑕᕐᓂᐊᖅᑕᖏᑦ ᓱᓇᒃᑯᑖᑦ, ᐃᖃᓗᒐᓱᒡᕖᑦ 

ᐊᒻᒪᓗ ᐱᖁᑎᑕᕐᕖᑦ ᐅᒥᐊᕐᔪᐊᖏᓐᓂᑦ.  

 

ᖁᕕᐊᓱᒃᑐᒍᑦ ᐃᖅᑲᓇᐃᔭᖃᑎᒋᒐᑦᑎᒃᑯᑦ ᐊᒻᒪᓗ 

ᓂᕆᐅᒃᐳᒍᑦ ᐃᓕᓐᓂᐊᖅᑎᑦᑏᓐᓇᕐᓂᐊᕐᓂᑦᑎᓐᓂᑦ 

ᐃᖃᓗᒐᓲᑎᓂᒃ ᐊᒡᔭᖅᑐᐃᔨᓂᓪᓗ ᐅᒥᐊᕐᔪᐊᓂᑦ 

ᐱᕈᖅᐸᓪᓕᐊᑎᓪᓗᒋᑦ ᑮᓇᐅᔭᓕᐅᕈᑎᒃᓴᐃᑦ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐊᕐᓇᓄᑦ 

ᑲᑐᔾᔨᖃᑎᒌᓄᑦ ᑭᒡᒐᖅᑐᐃᔨ, ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 247 - 3(3): ᐃᓄᐃᑦ 

ᐊᕐᓇᐃᑦ ᑎᒥᖁᑎᖓᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑏ. 

ᑖᒃᑯᐊ ᐸᐅᖅᑑᑎᒃᑯᑦ ᐃᓄᐃᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦ ᑲᓇᑕᒥ ᑕᒫᓂ ᑲᓇᑕᓕᒫᒥ 

ᑭᒡᒐᖅᑐᐃᔪᐃᑦ ᐃᓄᓐᓂᒃ ᐊᕐᓇᓂᒃ 

ᑲᑎᒪᕕᔾᔪᐊᕐᓂᖃᓚᐅᕐᒪᑕ ᐋᑐᕚᒥ ᑕᒪᑐᒪᓂ 

ᐱᓇᓱᐊᕈᓯᑦᑎᓐᓂᑦ. 

 

ᑕᐃᒪ ᖁᕕᐊᑦᑐᖓ ᑲᑎᖃᑎᒋᒍᓐᓇᓚᐅᕋᒃᑭᑦ 

ᐸᐅᖅᑑᑎᒃᑯᑦ ᑲᑎᒪᔨᓪᓚᑦᑖᖏᑦ ᓈᑦᑎᐅᖑᔭᕐᒥᑦ 

ᐊᒻᒧᐊᓕᖅᑎᓪᓗᒍ. ᐃᓄᐃᑦ ᐊᕐᓇᐃᑦ ᓇᒥᓕᒫᖅ 

ᑲᓇᑕᒥ ᐊᔾᔨᒌᑦᑐᒥᑦ ᐃᓱᒫᓗᔾᔪᑎᖃᖃᑦᑕᕐᒪᑕ, 

ᐆᑦᑑᑎᒋᓗᒋᑦ ᐃᓚᖏᑦ ᓂᖓᖅᑕᐅᖃᑦᑕᕐᓂᖏᑦ 

ᐊᕐᓇᐃᑦ, ᐱᓕᕆᐊᖑᖃᑦᑕᕐᓂᖏᑦ ᐊᒻᒪᓗᑦᑕᐅᖅ 

ᓇᒻᒥᓂᖅᑖᕋᓱᐊᕐᓂᕐᒧᑦ, ᓇᒻᒥᓂᑖᕋᓱᐊᕐᓂᕐᒧᑦ.  

 

ᑖᒃᑯᐊᑦᑕᐅᖅ ᐊᕐᓇᐃᑦ ᐃᖃᓗᓐᓂ ᓇᑭᑐᐃᓐᓇᖅ 

ᓄᓇᕗᒻᒥ ᑕᕝᕙᓂ ᐃᖃᓗᓐᓂ ᑲᑎᔪᒻᒥᒻᒪᑕ. 

ᖁᓪᓕᒃᑯᑦ ᓄᓇᕗᑦ ᐊᕐᓇᐃᑦ ᑲᑎᒪᔨᒋᔭᖏᑦ ᑮᓇᕐᒧᑦ 

ᑮᓇᕐᒧᑦ ᑲᑎᒪᒻᒪᑕ ᑕᕝᕙᓂ ᐱᓇᓱᐊᕈᓯᑦᑎᓐᓂᑦ.  

 

ᐃᖅᑲᐃᑎᑦᑎᒋᐊᕈᒪᒋᕗᖓᑦᑕᐅᖅ ᑖᒃᑯᐊ ᖁᓪᓕᒃᑯᑦ 

ᓄᓇᕗᒻᒥ ᐊᕐᓇᐃᑦ ᑲᑎᒪᔨᒋᔭᖏᑦ 

ᐊᓪᓚᕝᕕᒋᓕᖅᑕᒥᓐᓂᒃ 

ᐅᐸᑦᑕᐅᒍᓐᓇᖅᑎᑦᑎᓂᐊᕐᒪᑕ ᒪᑐᐃᕐᓗᑎᒃ ᑕᕝᕙᓂ 

ᓯᑕᒻᒥᐅᓕᖅᐸᑦ, ᐅᓪᓗᖓ ᑖᓐᓇ ᓇᓗᓇᓐᖏᒃᑭᓪᓗᓂ 

ᓯᓚᕐᔪᐊᓕᒫᒧᑦ ᐅᓪᓗᒋᔭᐅᒻᒪᑦ ᐊᕐᓇᓄᑦ. ᑕᐃᒪ 

ᐃᓪᓗᖓ ᐅᐸᑦᑕᐅᒍᓐᓇᕐᓂᐊᖅᑐᖅ ᓈᓴᐅᑎᓕᒃ 

987-B, 4-ᒦᓐᖔᖅ ᐱᒋᐊᕐᓗᑎᒃ 6-

ᒦᓐᖔᕋᓱᐊᕐᓂᖓᓂᑦ.  

 

ᑖᒃᑯᐊᑦᑕᐅᖅ ᐊᕐᓇᐃᑦ ᐃᓄᐃᑦ ᑲᑎᒪᔨᒋᔭᖏᑦ 

ᑕᐃᒫᒃ ᒥᖅᓱᕐᓂᒃᑯᑦ ᑕᑯᔅᓴᐅᑎᑦᑎᒥᒻᒪᑕ ᑖᒃᑯᐊ 

ᖁᓪᓕᒃᑯᑦ ᐋᖅᑭᓱᖅᓯᒪᔭᖏᓐᓂᑦ ᐊᕐᓇᐃᑦ 

ᑲᑎᒪᖃᑎᐅᔪᐃᑦ ᒪᑯᓂᖓ ᕿᑐᕐᖓᓐᖑᐊᓂᑦ 

ᑕᑯᔅᓴᐅᑎᑦᑎᒻᒪᑕ ᓄᓇᑦᑕ ᓱᓇᒃᑯᑖᖏᑦ 

ᑕᑯᔭᒐᖃᕐᕕᖓᓂ ᑕᒫᓂ ᐃᖃᓗᓐᓂ.  

 

ᑖᒃᑯᐊ ᓂᕆᐅᒋᑦᑎᐊᖅᑲᒃᑲ 

ᐅᖃᓕᒪᖃᑎᒋᓛᕐᓂᐊᖅᑐᒋᓪᓗ ᑲᑎᒪᔨᐅᔪᐃᑦ 

ᑭᓱᓂᒃ ᓯᕗᓪᓕᖅᐸᐅᔾᔨᓯᒪᒻᒪᖔᑕ ᑖᓐᓇ ᐃᓚᖓᑦ 

ᐃᓱᒪᒋᔭᐅᔪᖅ ᓂᖓᕐᓂᐅᖃᑦᑕᖅᑐᖅ ᐊᕐᓇᓂᒃ ᑕᒫᓂ 

ᓄᓇᕗᒻᒥ ᓴᖅᑭᐅᒪᓗᐊᕐᓂᖓ. 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑖᒃᑯᐊ ᑕᑯᔭᖅᑐᕐᓂᐊᕆᓪᓗᒋᑦ ᖁᓪᓖᑦ 

ᓄᓇᕗᒻᒥ ᐊᕐᓇᐃᑦ ᑲᑎᒪᔨᒋᔭᖏᑦ 

ᓂᕆᐅᒋᑦᑎᐊᖅᑐᒋᓪᓗ ᑲᑎᒪᑦᑎᐊᕐᓂᐊᕐᓂᖏᓐᓂᑦ 

ᐊᒻᒪᓗᑦᑕᐅᖅ ᑎᓕᐅᕆᐊᑦᑎᐊᕆᓪᓗᒋᑦ 

ᐃᓱᒪᔅᓴᖅᓯᐅᕆᐊᒃᑲᓐᓂᖁᓪᓗᒋᑦ ᑕᒪᓐᓇ 

ᓂᖓᕐᓂᐅᖃᑦᑕᖅᑐᖅ ᐊᕐᓇᐃᑦ ᒥᒃᓵᓄᑦ ᖃᓄᖅ 

ᓄᖅᑲᖅᑎᑕᐅᒍᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᑐᐃᓐᓇᕐᓗᑕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᓗᐃ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᓪᓕᐅᓂᖅᓯᐅᑦᑎᐊᖁᔨᓂᖅ ᓄᓕᐊᒥᓄᑦ 

ᓘᓯᒧᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᒫᔅᓯ 5, 

ᖃᐅᔨᒪᔪᐃᓐᓇᐅᓕᕋᓗᐊᖅᑐᒍᑦ ᑭᓯᐊᓂ ᑖᓐᓇ 

ᐅᓪᓗᖅ ᐅᕙᓐᓄᑦ ᐃᐱᓐᓇᓪᓚᕆᖕᒪᑦ. ᐅᖃᖅᑎᑦᑎᔩ, 

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒥ ᓯᕗᓪᓕᕐᒥᑦ 

ᐅᓐᓄᓴᒃᑰᕌᓪᓚᓚᐅᕐᓚᒃᑲ ᐊᒻᒪᓗ ᓴᓂᕋᔭᖕᒥᐅᑦ.  

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᔭᕋᓕ ᐅᓪᓗᒥᐅᔪᖅ 

ᑖᓐᓇ ᓄᓕᐊᕆᕙᒃᑕᕋ, ᓄᓕᐊᕋᐃᓛᒃ ᓘᓯ 

ᓇᓪᓕᐅᑎᓯᒪᖕᒪᑦ ᑖᓐᓇ ᐅᓪᓗᖃᑦᑎᐊᖁᓪᓗᒍ. 

ᑕᐃᔅᓱᒪᓂ ᓇᓪᓕᐅᑎᖕᒪᑦ 

ᓄᓕᐊᒃᓴᖅᑖᕆᓚᐅᖅᓯᒪᒐᒃᑯ ᐊᕐᕌᒍᖃᖅᖢᖓ 

ᐊᕐᕌᒍᕐᒥᑦ ᐊᑕᐅᓯᕐᒥᑦ ᐃᓚᖄᕐᔪᒃᑐᓄᒃ ᐱᖓᓱᓄᑦ. 

ᑕᐃᓐᓇ ᒪᒃᑯᒃᑎᒋᓪᓗᖓ ᓄᓕᐊᒃᓴᖃᓕᓚᐅᖅᓯᒪᒐᒪ. 

ᕕᕝᕗᐊᕆ 17-ᖑᑎᓪᓗᒍ ᐅᖃᖅᑎᑦᑎᔩ, 43-ᓂᒃ 

ᐊᕐᕌᒍᓂᑦ ᑲᑎᑎᑕᐅᓯᒪᓕᓚᐅᖅᑐᒍᒃ ᐊᒻᒪᓗ ᐅᓪᓗᒥ 

ᒫᔅᓯ 5-ᖑᑎᓪᓗᒍ ᓄᓕᐊᕋ ᑖᓐᓇ ᓇᓪᓕᐅᑎᓯᒪᖕᒪᑦ. 

ᑖᓐᓇ ᐅᐱᒋᔪᒪᓪᓗᒍ.  

 

ᕿᒪᒃᓯᒪᑯᑖᒃᑖᓗᒋᖃᑦᑕᕋᑦᑎᒍᑦ 

ᒪᓕᒐᓕᐅᖅᑎᐅᓪᓗᑕ ᑕᒪᒃᑯᐊᓗ ᐃᓚᔮᕇᖕᓄᑦ 

ᑲᑎᓯᒪᐅᑕᐅᔪᓐᓇᖅᑑᒐᓗᐊᑦ 

ᕿᒪᒃᓯᒪᔭᕆᐊᖃᖅᖢᑎᒍᑦ ᑐᓐᓂᖅᑯᑎᒋᓯᒪᒐᑦᑕ 

ᐱᔭᒃᓴᖅᑎᓐᓄᑦ. ᑖᒃᑯᓄᖓᓗ ᑭᓯᐊᓂ 

ᐃᑲᔪᖅᑕᐅᓐᖏᑎᓪᓗᑕ, ᑐᑭᓯᐅᒪᔭᐅᓐᖏᑎᓪᓗᑕ 

ᐱᔭᒃᓴᕗᑦ ᐊᔪᕐᓇᕐᓂᖅᓴᐅᖃᑦᑕᕐᒪᑕ. ᓘᓰ,  

ᖁᔭᓐᓇᒦᒃ ᑐᑭᓯᐅᒪᒐᕕᑦ. ᐅᕙᓐᓂᓪᓗ ᐃᑲᔪᖅᓱᕋᕕᑦ 

ᐊᒻᒪᓗ ᐅᐱᒍᓱᖃᑎᒋᕙᕋ ᐃᓄᐃᑦ 

ᐊᒃᓱᕈᕐᓇᖅᑑᓂᖏᓐᓂᑦ ᐱᓕᕆᓇᓱᐊᖅᖢᓂ. ᐅᓪᓗᒥ 

ᐅᓪᓗᖃᑦᑎᐊᕆᑦ ᐊᒻᒪᓗ ᓇᒡᓕᒋᕙᒋᑦ, 

ᓇᓪᓕᐅᑎᑦᑎᐊᕆᑦ ᐅᓪᓗᒥ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓐᓂᑦ ᐃᑲᔪᖅᓱᖅᑕᐅᔪᒪᕗᖓ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓇᓪᓕᐅᓂᖅᓯᐅᖅᑦᑎᐊᕐᓕᒎᕐᖓᐃᑦ, 

ᐅᕙᓐᓃᓐᖔᖅᑐᖅ ᑖᓐᓇ.. 

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

ᐃᑲᔪᖅᑕᐅᓂᖏᕐ ᐆᒪᔪᕐᓂᐊᖅᑏᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᐃᑲᔪᖅᓱᕈᒪᓪᓗᒋᑦ ᓴᓂᑭᓗᐊᕐᒥᐅᑦ 

ᐊᖑᓇᓱᑦᑎᖏᑦ.  

 

ᐅᖃᖅᑏ, ᖃᐅᔨᒪᔪᒃᓴᐅᕗᓯ 

ᐱᕙᓪᓕᐊᔪᒃᑰᖅᑎᑕᐅᔪᕐᔪᐊᒻᒪᕆᐊᓘᓚᐅᕐᒪᑦ ᒫᓐᓇ 

ᕿᓚᓗᒃᑭᕆᑎᓪᓗᒋᑦ ᓴᓂᑭᓗᐊᑉ ᖃᓂᒋᔮᓂ. 

 

ᐅᖃᖅᑏ, ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᕋᓛᖏᑦ 

ᕿᓚᓗᒃᑭᕆᓯᒪᔪᑦ ᓂᕿᓂᓪᓗ ᐊᒥᖅᑳᖅᖢᑎᒃ 

ᓄᓇᖏᓐᓂᑦ.  

 

ᖁᔭᓕᔪᒪᔭᒃᑲ ᑕᐃᒃᑯᐊ ᐊᖑᓇᓱᒃᑏᑦ 

ᓴᓂᑭᓗᐊᕐᒥᐅᓪᓗ ᐅᓂᒃᑲᐅᑎᖃᑦᑎᐊᓚᐅᕐᒪᑕ 

ᑕᒪᑐᒥᖓ ᑕᖅᑲᒃᑯᐊ ᓄᓇᕐᔪᐊᕐᒥᐅᓕᒫᑦ 

ᑕᑯᓇᖅᑎᓪᓗᒋᑦ. 

 

ᑕᒪᒃᑯᐊ ᐱᕙᓪᓕᐊᓚᐅᖅᑐᑦ ᐅᕙᒍᑦ 

ᐊᐅᓚᑦᑐᓐᓇᖏᑦᑕᕗᑦ ᐊᑐᖅᑕᐅᔪᓂᑦ. 

 

ᓇᓄᐃᓪᓗ ᕿᓚᓗᒃᑭᕆᑎᓪᓗᑕ ᑕᖅᑲᑳᓗᐃᑦ 

ᖃᓄᐃᓐᖏᑦᑎᐊᖅᑐᑦ, ᑕᐃᒪᐃᓕᒐᓱᖃᑦᑕᖅᓯᒪᒐᑦᑕ  

ᐊᒥᓱᐊᖅᑎᕐᔪᐊᕐᒪᕆᐊᓘᓪᓗᑕ ᐊᖑᓇᓱᒃᑏᓪᓗ 

ᑲᑐᔾᔨᖃᑎᒌᖏᑦ ᑕᐃᒪᐃᓕᐅᖏᓐᓇᖅᖢᒋᑦ 

ᐃᓚᐅᔪᓪᓗ ᑕᐃᒃᑯᐊ ᐹᖕᑳᒃ-ᒥ ᖃᐅᔨᒪᓂᐊᖅᐳᑦ. 

 

ᐅᖃᖅᑎ, ᖁᔭᓐᓇᒦᒃᕈᒪᖕᒥᔭᒃᑲ ᓇᓄᐃᑦ ᑭᓯᐊᓂ 

ᑲᑎᒪᔾᔪᑎᒥᓂᕐᓂ ᐅᖃᓕᒫᖃᑦᑕᖅᑰᖏᒻᒪᑕ 

ᐅᖃᓕᒫᕈᓐᓇᕈᑎᒃ. 

 

>>ᐃᓪᓚᖅᑐᑦ 

 

ᐅᖃᖅᑎ, ᐅᖃᕋᔭᖅᑐᒃᓴᐅᔪᑦ ᐅᕙᑦᑎᓐᓂᑦ 

ᓂᕿᒃᓴᖅᓯᐊᕈᓐᓇᖅᑐᐊᓘᔪᒍᑦ. 

 

ᐅᖃᖅᑎ, ᒪᓕᒐᓕᐅᖅᑎᓕᒫᓄᑦ ᐃᑲᔪᖅᑕᐅᔪᒪᔪᖓ 

ᓴᓂᑭᓗᐊᕐᒥᐅᑦ ᐊᖑᓇᓱᒃᑎᑦ ᐃᓱᒪᒋᓪᓗᒋᑦ 

ᓂᕆᑎᑦᑎᓂᐊᑯᓗᓐᖏᒻᒪᑕ ᓇᓄᕐᓂᑦ ᐱᔪᓐᓇᐅᑏᑦ 

ᑕᒪᒃᑯᐊᖑᑎᓪᓗᒋᑦ ᓯᕐᓈᖅᑎᓪᓗ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᑦᑎᐊᖅᐳᑎᑦ, ᒥᔅᑕ 

ᕋᒻᐴᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ 

ᐊᑯᓪᓕᖅ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 409 - 3(3): 

ᑰᒑᕐᕈᒻᒥ ᐃᒥᐊᓗᓕᕆᓂᕐᒧᑦ 

ᓂᕈᐊᕈᑕᐅᓚᐅᖅᑐᒥᓃᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᑰᒑᕐᕈᒻᒥᐅᑦ 

ᓄᓇᓕᖁᑖᓂᒃ ᐃᓄᖏᓐᓂᓪᓗ ᐃᑲᔪᖅᓱᕐᓂᕋ 

ᓇᓗᓇᐃᕈᒪᓪᓗᒍ. 

 

ᐅᖃᖅᑎ, ᖃᐅᔨᒪᔪᒃᓴᐅᕗᑎᑦ ᐃᓱᒪᓯᐅᖅᖢᑎᑦ 

ᓂᕈᐊᕐᓂᖃᓚᐅᕐᒪᑕ ᐃᒥᐊᓗᓕᕆᓂᕐᒧᑦ ᒪᓕᒐᖅ 

ᐊᑖᒍᑦ ᐱᓇᓱᐊᕈᓯᐅᓚᐅᖅᑐᒥ. 300-ᖏᓐᓃᑦᑐᑦ 

ᓄᓇᖅᑲᑎᒌᑦ ᐃᓱᒪᒋᔭᕐᒥᓂᑦ ᓇᓗᓇᐃᖅᓯᓚᐅᖅᐳᑦ 

ᐱᔪᓐᓇᐅᑎᒥᓐᓂᓪᓗ ᐊᑐᖅᑐᑎᓪᓗ ᓂᕈᐊᕐᓂᒃᑯᑦ.  

ᐅᓄᖅᑐᕐᔪᐊᕐᒪᕆᐊᓗᐃᑦ ᓂᕈᐊᕆᐊᖅᑐᓚᐅᖅᐳᑦ 

ᑕᐃᔅᓱᒪᓂ. 

 

ᐅᖃᖅᑎ, ᐃᓱᒪᓕᐅᑦᑎᐊᓚᐅᖅᐳᑦ ᓄᓇᖅᑲᑎᒃᑲ 

ᑕᒪᓐᓇ ᐱᔾᔪᑕᐅᑎᓪᓗᒍ. ᑕᐃᒪᐃᒃᑲᓗᐊᖅᑎᓪᓗᒍ 

ᖁᔭᓐᓇᒦᒃᕈᒪᔭᒃᑲ ᓂᕈᐊᖅᑎᓕᒫᒃᑲ ᐊᑐᓂ 

ᓂᕈᐊᕆᐊᖅᑐᓚᐅᕐᒪᑕ ᓇᓪᓕᐊᒍᓪᓘᓐᓃᑦ 

ᐊᖏᕐᓂᕋᓗᐊᕐᒪᖔᖏᑦ ᐋᒡᒑᕋᓗᐊᖅᐸᑕ 

ᓇᓗᓇᐃᖅᓯᒍᒪᔪᖓ ᐱᕐᔪᐊᕌᓗᒃ ᐃᓱᒪᒋᔭᒥᓂᒃ 

ᓇᓗᓇᐃᖅᓯᓚᐅᕐᒪᑕ. 

 

ᐅᖃᖅᑎ, ᐃᓱᓕᑦᑎᓕᕐᓗᖓ ᖁᔭᓐᓇᒦᒃᕈᒪᔭᒃᑲ 

ᑕᐃᒃᑯᐊ ᓂᕈᐊᖅᑎᑦᑎᓂᕐᒥᒃ ᐋᖅᑭᒃᓱᐃᓚᐅᖅᑐᑦ 

ᑕᒪᓐᓇ ᑲᔪᓯᑦᑎᐊᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᑦᑎᐊᖅᐳᑎᑦ, ᒥᔅᑕ 

ᓂᓐᖓᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᖅᑐᖅᑐᖅ ᖁᑦᑎᒃᑐᖅ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 410 - 3(3): 

ᐃᓚᐅᓂᖅ ᖃᕆᓴᐅᔭᒃᑯᑦ ᑲᑎᒪᓂᕐᒧᑦ 

ᐱᔪᓐᓇᐅᑎᓕᕆᔪᑦ ᓂᕿᖃᓐᓂᕐᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ ᓯᕗᓪᓕᖅᐹᒥᒃ ᑕᐃᒃᑯᐊ ᕿᓂᖅᑐᑦ 

ᒪᕐᕉᖕᓂᒃ ᐊᖑᓇᓱᒃᑏᖕᓂᒃ ᑲᔪᓯᑦᑎᐊᖁᓪᓗᒋᑦ. 

 

ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᓂᒃᑳᕈᒪᓪᓗᖓ 

ᐃᒃᐸᒃᓴᖅ ᐅᓂᒃᑲᐅᓯᖃᓚᐅᕋᑦᑕ ᐃᖃᓗᖕᓂ 

ᓂᕿᓕᕆᓪᓗᑕ. 

 

ᐅᖃᖅᑎ, ᑕᕐᕆᔭᕐᕕᒃ ᑐᑦᑕᕐᕕᒋᔭᐅᓚᐅᖅᑐᖅ 

ᑲᑎᒪᕐᔪᐊᖅᑎᑕᐅᑎᓪᓗᒋᑦ ᔨᓃᕙᒥ ᑲᑐᔾᔨᖃᑎᒌᑦ 

ᐃᑭᐊᖅᑭᕕᒃᑯᑦ ᖃᕆᓴᐅᔭᒃᑯᑦ. ᑖᒃᑯᐊ ᐅᓂᒃᑳᖏᑦ 

ᓴᖅᑭᑕᐅᓚᐅᖅᓯᒪᔪᐃᑦ ᐊᒻᒪᓗ ᐅᓄᖅᑐᐊᓗᖕᓂᑦ 

ᓄᓇᓕᖕᓂ ᐃᑉᐸᒃᓴᖅ ᐱᓕᕆᐊᕆᔭᐅᓚᐅᖅᖢᓂ. 

ᑐᓐᖓᕕᒃᑯᑦ ᖁᔭᒋᔪᒪᔭᒃᑲ ᑕᒪᑐᒥᖓ 

ᑲᔪᓯᑎᑦᑎᔪᓐᓇᕐᒪᑕ ᓄᓇᕗᒻᒥᐅᓪᓗ 

ᑕᑯᓐᓇᖅᑎᑕᐅᒍᓐᓇᕐᒪᑕ. ᐅᖃᖅᑎ, ᖁᕕᐊᓱᒃᑐᖓ 

ᐅᐸᒃᓯᒪᔪᓐᓇᓚᐅᕋᒪ ᐊᒻᒪᓗ ᑕᑯᔪᒪᔪᑦ 

ᐅᓄᖅᑑᓚᐅᕐᓂᖏᑦ ᖁᕕᐊᒋᓪᓗᒋᑦ. 

 

ᒐᕙᒪᑐᖃᒃᑯᑦ ᑭᐅᔾᔪᑎᒋᓚᐅᖅᑕᖏᑦ ᐃᑉᐸᒃᓴᖅ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᐳᑦ, 

ᓇᓗᓇᐃᖅᓯᓚᐅᕋᒪ ᒪᓕᒐᓕᐅᕐᕕᖕᒥ ᐊᓯᖏᓐᓂᓪᓗ 

ᐃᓱᒪᖃᑎᒌᓐᖏᑦᑐᕐᔪᐊᒻᒪᕆᐊᓗᐃᑦ ᓂᖀᑦ 

ᐱᔾᔪᑕᐅᑎᓪᓗᒋᑦ. 

 

ᐅᖃᖅᑎ, ᐱᕐᔪᐊᖑᔪᖅ ᑭᓇᑐᐃᓐᓇᖅ ᐃᓄᒃ 

ᑎᒥᐅᔪᕐᓘᓐᓃᑦ ᑭᐅᔾᔪᑎᖃᖅᑐᐃᓐᓇᐅᖏᒻᒪᑕ. 

ᑕᐃᒃᑯᐊ ᐃᓱᒪᒋᔭᐅᔪᑦ ᐆᒃᑑᑎᒋᓪᓗᒋᑦ ᑖᒃᑯᓄᖓ 

ᓴᖅᑭᑕᐅᓚᐅᖅᑐᑦ ᐊᑐᓕᖁᔭᐃᑦ ᐃᓘᓐᓇᖏᑦ 

ᐊᑑᑎᖃᑦᑎᐊᕐᒪᖔᑦ ᓇᓗᔪᖓ. 

ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒃᑯᐊ 

ᐃᒃᓯᓐᓇᑐᐃᓐᓇᕐᓗᒋᐅᔭᕆᐊᖃᓐᖏᑦᑐᑦ 

ᒪᑐᐃᖓᑦᑎᐊᕐᓗᓂ ᑕᒪᓐᓇ ᐃᓱᒪᒋᔭᕆᐊᖃᕋᑦᑎᒃᑯᑦ 

ᐊᒻᒪ ᐃᓱᒪᒥᐅᑎᒃᓴᑦᑎᐊᕙᐃᑦ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᑦᑎᐊᕐᓗᒋᑦ. 

 

ᐃᒃᐸᒃᓴᖅ ᖃᕆᓴᐅᔭᒃᑯᑦ ᑲᑎᒪᓂᐅᓚᐅᖅᑐᖅ 

ᐊᖅᑯᑎᒋᓪᓗᑎᒃᑯ ᐅᖃᓕᒪᖃᑎᒌᑦᑎᐊᓚᐅᖅᐳᑦ 

ᐃᓱᒪᓕᐅᖅᖢᑎᒃ ᐊᐅᓚᔾᔭᐃᓪᓗᑎᒡᓗ. 

 

ᓂᕆᐅᑉᐳᖓ ᒪᓕᒐᓕᐅᖅᑎᐅᖃᑎᒃᑲ 

ᐱᓕᕆᖃᑎᒋᒃᑲᓐᓂᕐᓂᐊᕐᓗᒋᑦ ᓄᓇᕗᒻᒥ 

ᓂᕿᖃᑦᑎᐊᕆᐊᖃᕐᓂᖅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ 

ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

ᐸᓐᓂᖅᑑᒥ ᑐᓂᔭᐅᔪᑦ ᑯᐃᓐ 

ᓇᓪᓕᐅᓂᖅᓯᐅᕐᓂᖓᓄᑦ 60-ᒋᔭᖓᓂ 

ᐃᓕᓴᕐᓇᐅᑎᓂᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᓄᓇᕗᒻᒥᐅᓪᓗ. ᐅᕙᖓᓕ 

ᐳᐃᒍᑐᔫᒐᒪ ᑯᐃᓪᓕ ᐊᓪᓛᑦ ᐅᖃᐅᓯᒋᖁᔭᖏᓐᓂᑦ 

ᐳᐃᒍᖅᑐᐊᓘᓐᓂᕋᒪ ᐅᓪᓗᑐᐃᓐᓇᕐᒥ 

ᐃᓚᒋᐊᖃᓐᓂᐊᕋᒃᑭᑦ ᑖᒃᑯᐊ ᑯᐃᓐ 

ᑐᓂᔭᒥᓂᖏᓐᓂᑦ ᐳᐃᒍᖅᓯᒪᒐᒪ. 

ᖁᕕᐊᒋᓇᓱᓐᖑᐊᑕᖅᐸᒃᑕᕗᑦ ᑯᐃᓐ ᐃᐱᓐᓇᕋᓂ 

ᐃᒪᓐᓈᓗᓐᓂᑦ ᑯᐃᓐᖑᓕᕐᖓᑦ ᐅᕝᕙᓕ 

ᐸᓐᓂᖅᑑᕐᒥᑦ ᒪᓕᒐᓕᐅᖅᑎᖓᑦ 

ᐳᐃᒍᑐᐃᓐᓇᓪᓚᕆᑦᑐᓂᒋᑦ. ᒪᒥᐊᓇᖅ, 

ᒪᒥᐊᓇᓪᓚᕆᒃ ᐅᑯᐊ ᐳᐃᒍᖅᑕᒥᓂᒃᑲ ᑖᔅᓱᒥᖓ 

ᑯᐃᓐ ᑭᒡᒐᑐᖅᑎᖏᑕ ᑐᓂᓯᒪᔭᖏᑦ 

ᑯᐃᓐᖑᓕᕐᓂᖓᓄᑦ ᐊᕐᕌᒍᓂᑦ ᐃᒪᓐᓈᓗᓂᒃ 

ᓂᕕᖓᑖᖅᑕᐅᖁᓪᓗᒋᑦ. 

 

ᓯᕗᓪᓕᖅ ᐳᐃᒍᖅᑕᒥᓂᕋ ᒪᒥᐊᕝᕕᒋᔪᒪᕙᕋ ᒫᓐᓇ 

ᐊᒻᒪᓗ ᖁᕕᐊᒋᐳᖃᓯᐅᔾᔭᐅᖁᕙᕋ 

ᓂᕈᐊᖅᑕᐅᓯᒪᖃᑎᓐᓄᑦ, ᑕᐃᕕᑎ ᕿᓚᕝᕙᖅ. 

ᑕᐃᕕᑎ ᕿᓚᕝᕙᖅ ᑕᐃᒪᓐᖓᓂᑦ ᕼᐋᑭᖅᑐᓂᑦ 

ᐊᑭᓕᖅᓱᖅᑕᐅᒐᓂᓗ ᕼᐋᑭᖅᑐᖃᕆᐊᖃᓕᖃᐃᒻᒪᑦ 

ᕼᐋᑭᖅᑎᑦᑎᖃᑦᑕᐃᓐᓇᖅᐸᒻᒪᑦ ᐊᒻᒪᓗ ᒫᓐᓇᒧ 

ᑎᑭᑦᑐᒍ ᐊᓯᐊᓂᑦ ᐱᓕᕆᖃᑦᑕᒥᒻᒪᑦ ᐊᔾᔨᓐᖑᐊᓂᑦ 

ᑕᑯᔪᒥᓇᖅᑐᓂᒃ ᐊᔾᔨᓕᐅᕆᔭᐅᖃᑦᑕᖅᑐᓂᓘᒻᒪᑦ, 

ᑖᓐᓇ ᐳᐃᒍᕈᒪᓐᖏᓗᐊᓐᖑᐊᖅᑕᕋ ᑕᐃᕕᑎ 

ᕿᓚᕝᕙᖅ ᐳᐃᒍᕐᓂᕋᒃᑯ ᐅᖃᐅᑎᒋᑦᑕᖅᑲᕋ.  

 

ᐊᒻᒪᓗ ᐊᐃᑉᐹ ᑕᕝᕙᓂᑦᑕᐅᖅ 

ᓄᓇᑦᑎᓂᓪᓚᑦᑖᖏᓐᓇᕈᓐᓃᖅᑑᒐᓗᐊᖅ 

ᑕᐃᒫᖑᕙᓪᓚᐃᔪᖅ ᐳᐃᒍᓗᐊᑦᑎᐊᒻᒪᕆᓐᓂᖅᑲᕋ 

ᐲᑕ ᐊᕐᓂᕐᒥᐅᖅ, ᑕᒪᒃᑯᓂᖓ ᐃᓅᖃᑎᒥᓂᒃ 

ᐃᑲᔪᕋᓱᑦᑎᐊᖃᑦᑕᕐᓂᖓᓄᑦ ᑐᓂᔭᐅᓯᒪᒻᒥᒻᒪᑦ 

ᑐᔅᓯᐊᕕᒃᑯᑦ ᐊᒻᒪᓗ ᐃᓐᖏᖃᑦᑕᓲᖑᓂᖓᓄᑦ  

ᑖᒃᑯᐊ ᑐᕌᒐᕆᓪᓗᒋᑦ ᑐᓂᔭᐅᓯᒪᔪᖅ ᑖᔅᓱᒧᖓ ᐲᑕ 

ᐊᕐᓂᕐᒥᐅᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᑦᑎᒪᑕᓕᒻᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 412 - 3(3): 

ᒪᓕᒐᓕᐅᖅᑏᑦ ᒪᓕᒃᓯᒪᔪᐃᑦ ᒥᓂᔅᑕ 

ᑕᑉᑑᓇᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑐᓴᖅᑎᑦᑎᔪᒪᓪᓗᖓ 

ᐅᖃᖅᑏ, ᑲᑎᒪᔨᐅᖃᑎᕗᓪᓗ ᐅᕙᓃᑦᑐᑦ ᑕᐃᒃᑯᐊ 

ᒫᓂ ᑲᑎᒪᔨᑐᐃᓐᓇᐅᖃᑎᕗᑦ ᒥᔅᑕ ᐊᐅᐸᓗᒃᑐᖅ 

ᐊᒻᒪᓗ ᒥᔅ ᐅᒡᔪᖅ ᐊᐅᓪᓚᖅᓯᒪᖃᑕᐅᓂᐊᕐᒪᑎᒃ 

ᑕᒫᓂ ᐱᓇᓱᐊᕈᓯᓕᒫᒥᑦ ᒥᓂᔅᑕ ᑕᑉᑑᓇᒥᒃ 

ᑐᕌᓐᑐᒦᖃᑎᖃᕐᓂᐊᕐᒪᑎᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᒥᐊᓇᖅ ᐸᖕᓂᖅᑑᕐᒥᐅᑕᐅᓂᕋᖅᑖᓗᒋᒐᒃᑭᑦ. 

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᒋᐊᑐᐃᓐᓇᕐᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᕐᕕᐊᒧᑦ ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᓇᖏᖅᓯᕗᖓ 

ᐃᓕᓴᖅᓯᔪᒪᓪᓗᖓ ᐱᖓᓱᓂᑦ ᐊᕐᓇᓂᒃ 

ᑕᕝᕙᓃᑦᑐᓂᒃ  ᓲᓯ ᔮᓐᓴᓐ ᑮᓇᐅᔭᓕᐅᕋᓱᐊᖅᑎ, 

ᐃᓕᓴᐃᔨ, ᔫᓖᓐ ᒫᓂᒃᓗ, ᑕᐱᐅᕋ ᑖᒻᓴᓐᓗ, 

ᐊᕐᕕᐊᕐᓂ ᔮᓐ ᐊᕐᓈᓗᔾᔪᐊᖅ 

ᐃᓕᓐᓂᐊᕐᕕᖓᓐᓃᑦᑐᑦ. ᑕᒫᓃᑦᑐᓄᑯᐊ  

ᐱᓇᓱᐊᕈᓯᕐᒥᑦ ᐱᔨᑦᑎᕋᖅᑎᐅᓂᐊᖅᑐᑎᒃ. 

ᑲᔪᓯᑦᑎᐊᕐᓂᐊᖅᐳᓯ ᐱᓇᓱᐊᕈᓯᑦᑎᓐᓂ, 

ᑐᓐᖓᓱᒋᔅᓯᓗ ᐃᖃᓗᖕᓂ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᑐᓐᖓᓱᒋᑦᓯ ᐱᔨᑲᑖᑦ ᖁᕕᐊᓱᖕᓂᐊᖅᐳᓯ 

ᑕᒫᓃᓐᓂᔅᓯᓐᓂᑦ. 

 

5. ᒪᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑲᑎᒪᔩᑦ ᐃᖅᑲᓇᐃᔭᖅᑏᓪᓗ ᑲᓇᑕᒥ 

ᑕᒫᓂ ᐃᖃᓗᖕᓂ ᑲᑎᒪᖕᒪᑕ 

ᐃᓚᒋᔭᐅᖃᑕᐅᓯᒪᓪᓗᖓ ᑐᓐᖓᓱᖕᑎᑦᑎᔪᒪᔪᖓ 

ᐃᓕᓴᕆᔪᒪᓪᓗᒋᑦ ᑲᑎᒪᔨᐅᖃᑕᐅᔪᑦ ᐅᕙᓃᖃᑕᐅᔪᑦ 

ᐳᓛᕐᕕᖕᒥ ᑲᓇᐃᑎᐊᓐ ᐴᓗ ᑲᒥᓴᓐᑯᑦ.  

 

ᓄᓇᕐᔪᐊᑉ ᑲᔾᔨᖓᓂ ᒥᒃᓵᓅᖓᔪᒥᑦ ᑕᖅᑲᒃᑯᓄᖓ 

ᖃᐅᔨᒃᑲᐃᑎᑦᑎᒃᑲᓐᓂᕋᓱᒃᑐᑦ ᑲᓇᑕᒥ ᐊᒻᒪᓗ 

ᓄᓇᕐᔪᐊᕐᒥ ᐊᑐᓕᖁᔭᓕᐅᖃᑦᑕᖅᑐᑎᓪᓗ ᑭᓱᓂᒃ 

ᖃᐅᔨᓴᖅᑕᐅᔭᕆᐊᖃᕐᒪᖔᑕ, ᐋᑐᕚᒥᐅᑕᐅᓪᓗᑎᒃ. 

ᑐᓐᖓᓱᖁᔭᒃᑲ ᑖᒃᑯᐊ ᑲᑎᒪᔩᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᓐᖓᓱᒋᔅᓯ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᑲᔪᓯᑐᐃᓐᓇᕐᓗᑕ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 528 - 3(3): ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᑦ ᐊᐅᓚᓂᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᑯᐊᕈᕋᐃᓴᖏᓐᓄᑦ. 

 

ᒫᓐᓇᕈᓘᓚᐅᖅᑐᖅ ᐊᕐᕌᒍᑕᒫᖅᓯᐅᑏᑦ 

ᖁᓪᓕᒃᑯᓐᓃᓐᖔᖅᑐᑦ ᐅᖃᖅᓯᒪᓚᐅᕐᒪᑕ 

ᓯᕗᓪᓕᐅᔾᔭᖏᒡᒎᖅ 2012-13 ᐊᕐᕌᒍᖓᓂ 

ᐃᒪᐃᓕᖓᔪᑦ, "ᖃᐅᔨᓴᕐᓂᐊᕐᓗᑎᒃ 

ᓴᓇᓂᐊᖅᑎᓪᓗᒋᑦ ᐆᒻᒪᖅᑯᓯᐅᕐᕕᖕᒥᑦ ᐊᕐᕕᐊᓂ, 

ᐃᒡᓗᓕᒑᕐᔪᒻᒥ ᐊᒻᒪᓗ ᐊᐅᓱᐃᑦᑐᕐᒥ." 

 

ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᐅᒪᔪᒃᓴᐅᕗᖅ 

ᐆᒻᒪᖅᑯᓯᐅᕐᕕᖕᒥ ᐊᔾᔨᓕᐅᕆᓚᐅᖅᓯᒪᒐᒪ 

ᐊᐅᓱᐃᑦᑐᕐᒥᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓕᖓᓕᖅᐸᓕᑭᐊᖅ ᑕᐃᓐᓇ 

ᓴᓇᔭᐅᓂᐊᕐᓂᖓ ᓄᑖᖅ ᐃᑯᒪᓕᐅᕐᕕᒃᓴᖅ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ ᒥᓂᔅᑕ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑏ. ᐄ, 

ᑖᓐᓇ ᐃᖅᑲᐅᒪᔭᕋ ᐊᐱᖅᑯᑎᖃᖅᑎᓪᓗᒍ ᑖᑦᓱᒥᖓ 

ᐊᐅᓱᐃᑦᑐᕐᒥᒃ ᖃᐅᒻᒪᖅᑯᑎᒃᑯᕕᖓ. 

 

ᐃᒪᕐᒧᑦ ᖄᒥᒍᔾᔭᐅᓚᐅᖅᓯᒪᔪᒻᒪᑦ ᑭᖑᓂᑦᑎᓐᓂ 

ᐊᒻᒪᓗᑦᑕᐅᖅ ᖃᓄᖅ ᐱᓕᕆᐊᖑᒍᒪᓚᐅᖅᓯᒪᓪᓗᓂ 

ᑖᒃᑯᓄᖓ QEC-ᑯᓐᓄᑦ ᐊᒻᒪᓗᑦᑕᐅᖅ CG&S-

ᑯᓐᓄᑦ. ᑖᒃᑯᐊ CG&S-ᑯᑦ ᐋᖅᑭᑦᓱᐃᓚᐅᖅᓯᒪᒻᒪᑕ 

ᐊᕙᓗᑦᓴᖓᓂ culvert-ᖑᓂᕋᖅᑕᒥᑦ ᐊᒻᒪᓗ 

ᐅᐱᕐᖔᒃᑯᑦ ᑕᑕᓗᐊᓕᕌᖓᑦ ᖃᓄᖅ ᑖᓐᓇ ᐃᒪᖓ 

ᑕᐃᑲᓐᖓᑦ ᖃᐅᒻᒪᖅᑯᑎᖓᓂᑦ  

ᐱᓗᐊᔾᔭᐃᒃᑯᑎᑦᓴᐅᔪᒥᑦ. ᐅᖃᖃᑎᖃᓚᐅᖅᓯᒪᔪᐃᑦ 

ᕼᐋᒻᓚᒃᑯᓐᓂᑦ ᑖᑦᓱᒥᖓ ᖃᓄᖅ ᓂᓚᒻᒥᓪᓗ 

ᐊᐳᒻᒥᓪᓗ ᑕᐃᓐᓇ 

ᐱᑕᖃᓗᐊᔾᔭᐃᖅᑎᑕᐅᖃᑦᑕᖅᑐᓂ. 

 

ᒫᓐᓇᓕ ᑖᓐᓇ ᖃᐅᔨᓴᖅᑕᐅᑐᐃᓐᓇᖃᑦᑕᖅᑐᖅ 

ᐊᕐᕌᒍᑕᒫᑦ ᐊᒻᒪᓗ ᐸᕐᓇᑕᐅᒐᓱᐊᖅᑐᖃᐃ 

ᐅᖃᓕᒪᖃᑎᒋᔭᐅᓛᕐᒥᔪᐃᑦ ᕼᐋᒻᓚᒋᔭᐅᔪᑦ. ᓇᑯᕐᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᓯᕗᓪᓕᖅᐹ6 ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 

ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖏᑦ 2011-16-ᒧᑦ 

ᑎᑭᑦᑐᒍ ᐅᖃᖅᓯᒪᔪᑦ ᑕᐃᒃᑯᐊ ᐆᒻᒪᖅᑯᓯᐅᕐᕖᑦ 

"ᐊᑐᖅᑕᐅᔪᓐᓇᖅᑐᑦ 40-ᓄᑦ 50-ᓄᑦ ᐊᕐᕌᒍᓄᑦ." 

ᑭᓯᐊᓂᓕ ᐃᒪᐃᓕᒻᒥᒻᒪᑦ "ᑮᓇᐅᔭᖃᕈᓐᓇᕐᓂᖅ 

ᐊᑭᓕᐅᑕᐅᔪᓐᓇᕋᔭᖅᑐᒥᒃ ᐃᑯᒪᓕᐅᕐᕕᒻᒥᒃ 

ᐃᓇᖐᒍᑕᐅᒐᔭᖅᑐᒥᒃ ᑕᐃᒪᐃᓐᖏᑐᐃᓐᓇᕆᐊᓕᒃ 

ᐃᓚᖏᓐᓂ ᒥᑭᓛᓂ ᓄᓇᓕᓐᓂ ᓄᓇᕗᒻᒥ." ᒥᓂᔅᑕ 

ᖃᐅᔨᒪᔪᒃᓴᐅᕗᖅ ᐊᐅᓱᐃᑦᑐᖅ ᓄᓇᓕᓐᓂ 

ᒥᑭᓛᖑᒻᒪᑦ ᓄᓇᕗᒻᒥ. ᖃᓄᕐᓕ ᑕᒪᓐᓇ 

ᑲᒪᒋᔭᐅᓂᐊᖅᐸ ᖁᓪᓕᒃᑯᓐᓄᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑏ. ᒫᓐᓇ 

ᑕᒪᒃᑯᐊᖏᓛᒃ ᐃᑯᒪᓕᐅᕐᕖᑦ 

ᐋᖅᑭᑦᑕᐅᒋᐊᕆᐊᖃᕐᓂᖏᑦ ᐸᕐᓇᑕᐅᖃᑦᑕᕐᒪᑕ 

ᐱᑐᖃᐅᓂᖅᓴᐃᑦ ᓯᕗᓪᓕᖅᐸᐅᔾᔭᐅᓯᒪᓪᓗᑎᒃ ᑖᓐᓇ 

ᒫᓐᓇᐅᔪᖅ ᐸᕐᓇᓯᒪᓂᖏᓐᓂᑦ ᐋᖅᑭᑦᑕᐅᓯᒪᒻᒪᑕ 

ᒫᓂ ᐃᖃᓗᓐᓂ ᐱᑐᖃᐅᓛᖑᑦᑎᐊᕐᖓᑦ. ᒫᓐᓇ 

ᐋᖅᑭᓱᖅᑕᐅᓪᓗᓂ ᐊᒻᒪᓗ 

ᐋᖅᑭᓱᖅᑕᐅᒋᐊᓕᓚᐅᖅᓯᒪᔪᖅ ᐊᐃᐳᕈ 2011-

ᖑᑎᓪᓗᒍ ᐱᔭᕇᖅᑕᐅᕙᓪᓕᐊᓕᖅᑐᖅ ᑕᕝᕙᓂ 

ᐊᕐᕌᒍᑦᑎᓐᓂ. ᐊᓯᖏᑦᑕᐅᖅ ᐱᖓᓱᑦ ᓄᓇᓕᓐᓂ 

ᓯᕗᓪᓕᖅᐸᐅᔾᔭᐅᒋᐊᖃᕐᒥᒻᒪᑕ; ᑭᓐᖓᐃᑦ, 

ᕿᑭᖅᑕᕐᔪᐊᖅ ᐊᒻᒪᓗ ᑕᓗᕐᔪᐊᖅ. ᑖᒃᑯᐊᓗ 

ᓯᕗᓂᑦᓴᑦᑎᓐᓂ ᐃᑉᐱᐸᕐᔪᒃ, ᐃᓪᓗᓕᒑᕐᔪᒃ, 

ᐅᖅᓱᖅᑑᖑᖅᑰᖅᑐᕐᖑᓇ ᐅᖅᓱᖅᑑᒥ, ᑰᒑᕐᔪᒃ ᐊᒻᒪᓗ 

ᐊᕐᕕᐊᑦ. 

ᒫᓐᓇ ᕿᓚᒻᒥᐅᔪᒃᑯᑦ ᑕᑉᐱᓐᓇ ᐊᐅᓱᐃᑦᑐᑦ 

ᐸᕐᓇᑕᐅᓯᒪᓐᖏᑦᑐᖅ ᓄᑖᕈᖅᑎᑕᐅᓂᐊᕐᓂᖓᓂ, 

ᓯᕗᓂᑦᑎᓐᓂᑦ ᐃᓱᒪᒋᔭᐅᓛᕐᒥᔪᖅ ᑕᒪᒃᑯᐊ 

ᕿᒥᕐᕈᔭᐅᓗᑎᒃ ᖃᑦᑎᓂᒃ ᐊᕐᕌᒍᓂᑦ 

ᓯᕗᓪᓕᖅᐸᐅᔾᔭᐅᒋᐊᖃᕐᓂᖏᑦ ᐱᒍᓐᓇᕐᓂᖏᓪᓗ 

ᕿᒥᕐᕈᐊᖅᑕᐅᓗᑎᒃ. ᓇᑯᕐᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᑭᐅᒐᕕᓪᓗ ᖃᐅᓱᐃᑦᑐᒥᐅᑦ 

ᖁᕕᐊᓱᔾᔮᖅᑐᒃᓴᐅᓐᖏᓚᑦ ᓂᕆᐅᓚᐅᕋᓗᐊᕐᒪᑕ 

ᑕᒪᑐᒪᓂ ᐊᕐᕌᒍᑦᑎᓐᓂ. 

 

ᐅᓇ ᐊᐱᖅᑯᑎᒋᓂᐊᕐᒥᔭᕋ ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᔨᖏᑦ ᐅᖃᐅᓯᖃᖃᑦᑕᖅᓯᒪᖕᒪᑕ 

ᒐᕙᒪᒃᑯᑦ. ᓇᖕᒥᓂᕆᔭᐅᔪᐃᓪᓗ ᑲᑐᔾᔨᓪᓗᑎᒃ 

ᑮᓇᐅᔭᓂᑦ ᓴᓇᔾᔪᑕᐅᔪᒫᕐᓂᐊᖅᑐᓂᑦ ᐃᒥᕐᒥᒃ 

ᐊᑐᖅᑐᒥᒃ ᐆᒻᒪᖅᑯᓯᐅᕐᕕᖕᒥ ᐃᖃᓗᐃᑦ ᖃᓂᒋᔮᓂ. 

ᑕᒪᓐᓇ ᓱᓕᖃᐃ ᐃᓱᒪᒋᔭᐅᕗᖅ ᓴᓇᓂᐊᕈᑎᒃ 

ᐆᒻᒪᖅᑯᑎᓂᑦ ᓄᓇᓕᖕᓂ ᐃᖃᓗᐃᑦ ᓯᓚᑖᓃᑦᑐᓂᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. 

ᑖᒃᑯᐊ ᒫᓐᓇ ᓯᒥᖅᑎᖅᑐᒋᐊᖃᕐᓂᖓᓂ ᐃᖃᓗᓐᓂ 

ᐸᕐᓇᓂᕐᒧᑦ ᑮᓇᐅᔭᑦᑖᖅᓯᒪᔪᑦ ᑕᒪᒃᑯᓂᖓ 

ᑮᐅᓇᐅᔭᓂᑦ ᑐᒃᓯᕋᑲᑕᒐᓱᒃᑐᑦ ᓇᑭᑐᐃᓐᓇᖅ, 

ᑭᓯᐊᓂ ᓇᐅᒃᑯᑦ ᓴᓇᔭᐅᔾᔪᑎᓪᓚᑦᑖᖓᓄᑦ 

ᐊᖏᖅᑕᐅᓯᒪᓐᖏᑦᑐᑦ ᐸᕐᓇᔾᔪᑎᑦᓴᐃᓐᓇᖓᓄᑦ. 

ᖁᓚᕐᓇᓐᖏᑦᑐᖅ ᓯᕗᓂᑦᑎᓐᓂ ᑮᓇᐅᔭᓂᑦ 

ᐊᑐᐃᓐᓇᖅᑕᖃᓐᓂᖅᐸᑦ 

ᑐᒃᓯᕌᕋᓱᖏᓐᓇᖃᑦᑕᕐᓂᐊᖅᑐᑦ ᑮᓇᐅᔭᐃᑦ ᓲᖃᐃᒻᒪ 

ᐊᒥᒐᕐᓇᖃᑦᑕᕐᒪᑕ ᐊᒻᒪᓗ ᐊᑭᑦᑐᕈᒪᖃᑦᑕᓐᖏᒻᒪᑦ 

ᖃᐅᒻᒪᖅᑯᑎᐅᔪᓂᑦ. ᓇᐅᒃᑯᑦ ᑮᓇᐅᔭᓂᑦ 

ᐊᑐᐃᓐᓇᖅᑕᖃᓐᓂᖅᐸᑦ ᐊᖏᖅᑕᐅᓐᓂᕐᒥᑉᐸᑕ 

ᑭᓯᐊᓂ ᑲᔪᓯᒋᐊᕈᓐᓇᖅᓯᒐᔭᕐᒥᔪᖅ 

ᖃᐅᔨᓴᖃᑦᑕᓚᐅᖅᑳᕐᒥᓗᑎᒃ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑭᐅᔾᔪᑎᖏᓐᓂ ᐊᐱᖅᓲᑎᒍᓚᐅᖅᑕᕐᓄᑦ 

ᖃᓄᐃᓐᓂᖓᓄᑦ ᐊᑭᓕᒃᓴᐃᑦ ᒐᕙᒪᒃᑯᑦ ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᖁᔭᓈᖅᑰᔨᓚᐅᕐᒪᑦ ᖁᓪᓕᒃᑯᑦ 

ᐊᑭᒃᓴᓕᐅᒃᑲᓐᓂᕋᔭᕐᓂᖏᓐᓂᑦ. ᒥᓂᔅᑕ 

ᐱᓕᕆᐊᖃᖅᑐᖅ ᖁᓪᓕᑯᓐᓂᒃ ᖃᓄᖅ ᑯᐊᐳᕇᓴᒃᑯᑦ 

ᐱᓕᕆᖃᑎᖃᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓂ 

ᐊᖅᑯᑎᖃᕐᓗᑎᑦ ᑎᒥᐅᔪᑦ ᑲᑎᒪᔨᖏᓐᓂᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑐᑭᓯᑦᑎᐊᓐᖏᓐᓇᒪ 

ᐊᐱᕆᒃᑲᓐᓂᕈᓐᓇᖅᑭᐅᒃ ᐅᖃᐅᓯᕆᒃᑲᓐᓂᕐᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᒥᔅᑕ ᐃᐊᓕᐊᑦ, ᓇᓗᓇᐃᒃᑲᓐᓂᕈᓐᓇᖅᐱᐅᒃ 

ᐊᐱᖅᑯᑏᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ. 

ᓇᓗᓇᐃᕆᐊᒃᑲᓐᓂᕐᓗᒍ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐊᐱᕆᔪᒐᒃᑯᑦ ᐱᓇᓱᐊᕈᓯᐅᓚᐅᖅᑐᒥ, 

"ᑮᓇᐅᔭᖅᑕᖃᖅᐱᑖ ᐊᑭᓕᐅᑕᐅᔪᓐᓇᕋᔭᖅᑐᓂᑦ 

ᑕᒪᑐᒥᖓ ᐊᖏᔪᐊᓘᒐᔭᖅᑐᒧᑦ?" ᑭᐅᓚᐅᖅᑐᖅ, 

"ᑮᓇᐅᔭᒃᑯᕕᕗᑦ ᐃᓗᓕᖃᓐᖏᒻᒪᑦ. 

ᑮᓇᐅᔭᖅᑑᑎᒃᓴᕗᑦ ᑐᑭᓕᐊᖅᑎᓐᓇᓱᑦᑕᕋᓗᐊᕗᑦ, 

ᑭᓯᐊᓂᓕ ᑮᓇᐅᔭᖃᓐᖏᓇᑦᑕ."  

 

ᐅᖃᕋᓱᒃᑐᖓ ᒥᓂᔅᑕᒧᑦ ᖁᓪᓕᑯᓐᓄᑦ 

ᑮᓇᐅᔭᖃᓐᖏᒃᑯᑦᑕᓕ ᖃᓄᐊᓗᓪᓕ ᕼᐊᓐᓇᓚ 

ᑕᐅᓴᕌᖅᑐᓂᑦ ᐸᕐᓇᓇᓱᑉᐱᑕ 

ᓴᓇᔪᓐᓇᕈᓐᓇᔾᔮᖏᑕᑦᑎᓐᓄᑦ? 

 

ᖁᓪᓕᒃᑯᓐᓂ ᐃᓱᒪᒋᔭᖃᖅᑐᒃᓴᐅᒻᒪᑕ ᑭᓯᐊᓂ 

ᑮᓇᐅᔭᓂᑦ ᓇᓂᓯᕝᕕᒋᔪᓐᓇᕋᔭᖅᑕᒥᓂᑦ,  

ᑲᑐᔾᔨᖃᑎᖃᕐᓂᒃᑯᑦ ᓇᒻᒥᓂᖃᖅᑐᓂᑦ ᐅᕝᕙᓘᓐᓃᑦ 

ᐅᖃᖃᑎᖃᕐᓗᑎᓪᓘᓐᓃᑦ ᐃᑯᒻᒪᖅᑯᑎᓕᕆᔨᒃᑯᓐᓂ 

ᑯᐸᐃᒥ ᓂᐅᕙᓐᓛᒥᓘᓐᓃᑦ 

ᑮᓇᐅᔭᖃᖅᑎᑦᑎᒍᓐᓇᕋᔭᕐᒪᖔᑕ ᐅᕝᕙᓘᓐᓃᑦ 

ᐃᓄᐃᑦ ᑎᒥᖁᑎᖏᑕ ᐃᓚᖓᓐᓂᒃ. ᓇᑭᒃᑭᐊᖅ 

ᖃᑭᓯᔪᓐᓇᖅᓯᒪᕗᑦ $500 ᒥᓕᐊᓂᑦ 

ᓴᓇᔭᐅᒍᑎᒃᓴᖓᓄᑦ. ᓇᓗᓇᕋᓂᓗ 

ᑮᓇᐅᔭᖃᓐᖏᑦᑐᒍᑦ ᑕᒪᑐᒧᖓ 

ᑮᓇᐅᔭᖅᑐᕈᑎᒃᓴᑎᓐᓂ. ᐃᒫᖑᔪᓐᓇᖅᑐᖃᐃ, 

ᐊᐱᖅᑯᑎᒋᓇᓱᒃᑕᕐᓂᒃ ᑭᐅᑐᐃᓐᓇᓕᕋᒪ 

 

>>ᐃᓪᓚᖅᑐᑦ 

 

... ᒐᕙᒪᑐᖃᒃᑯᑦ ᐊᖏᕋᔭᓐᖑᐊᖅᐹᑦ 

ᐳᔫᖅᑐᖃᓗᐊᓐᖏᓐᓂᖅᓴᐅᖁᓪᓗᒍ. ᐊᖏᓛᖑᒻᒪᑦ 

ᐃᖃᓗᐃᑦ ᐊᑐᕐᓂᖅᐹᖑᕙᖕᒪᑦ ᐆᒻᒪᖅᑯᑎᓂᑦ. 

ᑮᓇᐅᔭᖅᑐᓐᖏᓐᓂᖅᓴᐅᔾᔪᑕᐅᒐᔭᖅᑐᓂᓗ 

ᐊᕙᑎᒧᓪᓗ ᒐᕙᒪᑐᖃᒃᑯᑦ ᑕᐅᑐᒃᑕᖓᑎᒍᑦ ᑕᐃᒪᓗ 

ᑮᓇᐅᔭᖃᖅᑎᑦᑎᓕᕐᓗᑎᑦ. ᓇᓗᔪᖓ. 

 

ᐱᑕᖃᖅᑐᒃᓴᐅᖕᒪᑦ ᑭᓯᐊᓂ. ᖃᐅᔨᒪᓐᖏᑦᑐᒍᑦ ᒫᓂ 

ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ, ᑕᐃᒪᓐᓇᐃᒻᒪᑦ 

ᒥᓂᔅᑕᖃᐃ ᐃᖅᑲᓇᐃᔭᖃᑎᖃᖅᑐᒃᓴᐅᒻᒪᑦ 

ᖁᓪᓕᑯᓐᓂᒃ ᓄᓇᕗᑦ ᒐᕙᒪᒃᑯᓪᓗ 

ᓯᕗᒧᐊᕈᓐᓇᖁᓪᓗᒋᑦ ᑕᒪᑐᒥᖓ. ᖁᔭᓐᓇᒦᒃ 

ᐅᖃᖅᑎ. 

 

ᐃᓚᖓᑦ ᒪᓕᒐᓕᐅᖅᑎ: ᑭᐅᑦᑎᐊᖅᐸᑦ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ  

ᐅᖃᖅᑎ. ᐄ, ᐊᓯᐊᒎᕈᑎᒃᓴᖅᓯᐅᖅᑐᒍᑦ 

ᐊᑭᓕᐅᑕᐅᔪᓐᓇᕋᔭᖅᑐᓂᑦ. ᖁᔭᓐᓇᒦᒃ ᐅᖃᖅᑎ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 529 - 3(3): ᑭᓈᓗᖃᕐᕕᒃ 

ᐱᐅᓯᒋᐊᖅᑕᐅᓂᖓᑕ ᖃᓄᐃᓕᖓᓂᖓ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᑭᐅᑎᒐᓱᐊᕐᓂᐊᖅᑲᕋ ᐊᔪᕐᓇᖏᑉᐸᑦ. ᑖᓐᓇ 

ᐊᐱᖅᑯᑎᒐ ᓄᓇᓖᑦ ᒐᕙᒪᓕᕆᓂᖏᓐᓄᑦ 

ᐱᔨᑦᑎᐅᑎᖏᓐᓄᓪᓗ. 

 

ᐅᖃᖅᑏ, ᐃᓚᒋᔭᐅᖕᒪᑦ ᐱᓕᕆᐊᖓᓐᓄᑦ ᒐᕙᒪᒃᑯᑦ 

ᐱᓕᕆᐊᒃᓴᖏᑕ ᓴᓂᑭᓗᐊᕐᒧᑦ ᐊᕐᕌᒍᒐᓴᐅᓕᖅᑐᓂᑦ 

ᑖᓐᓇ ᐱᐅᓯᕚᓪᓕᖅᑎᑕᐅᒋᐊᖃᕐᓂᖓ ᑮᓈᓗᖃᕐᕕᒃ. 

ᑖᓐᓇ ᐱᐅᓯᕚᓪᓕᖅᑕᐅᒋᐊᓕᒃ ᐊᑐᖅᑕᐅᖃᑦᑕᖅᑐᖅ 

ᓄᓇᓕᖕᓄᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ $4.3 

ᒥᓕᐊᖑᖕᒪᑕ ᑖᒃᑯᓇᓐᖓᑦ ᒐᕙᒪᑐᖃᒃᑯᑦ 

ᑖᒃᓰᔭᐃᔭᕈᑎᖓᓂᑦ. ᑕᐃᒪ ᐃᑲᔪᖅᑕᐅᖁᓪᓗᒋᑦ 

ᓂᕈᐊᖅᑕᐅᕕᒋᓯᒪᔭᒃᑲ, ᒥᓂᔅᑕ 

ᑐᑭᓯᒋᐊᖅᑎᑦᑎᒍᓐᓇᖅᑳ ᑕᒪᓐᓇ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐊᒻᒪᓗ ᐱᔨᑦᓯᖅᑎᓄᑦ 

ᒐᕙᒪᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐃᒪᓐᓇ 

ᐋᖅᑭᒋᐊᕈᑎᒃᓴᓂᓪᓘᓐᓃᑦ ᕿᓂᓐᖏᓪᓗᖓ ᒥᔅᑕ 

ᐃᐊᓕᐊᒥᑦ ᖁᔭᒋᕙᕋ ᐊᐱᖅᑯᑎᖓᓄᑦ.  

 

ᐅᖃᖅᑏ, ᑕᒪᓐᓇ ᐱᓕᕆᐊᖑᓂᖓ ᑲᔪᓯᔪᖅ ᑭᓯᐊᓂ 

ᐅᒡᒍᐊᕐᓇᖅᐳᖅ ᐊᐅᔭᐅᓚᐅᖅᑐᖅ ᑕᐃᒃᑯᓂᖓ  

ᖃᐅᔨᓴᖅᑎᓪᓗᒋᑦ ᓄᓇᓂᑦ, ᐊᕙᑎᓂᖏᓛᒃ ᑕᒪᓐᓇ 

ᐊᑐᖅᑕᐅᑎᓪᓗᒍ  

ᐃᓚᖓ ᑕᐃᓐᓇ ᖃᐅᔨᓴᕈᑕᐅᔪᖅ ᓯᖁᒥᓚᐅᕐᒪᑦ. 

ᑕᒪᓐᓇ ᓄᖅᑲᕈᑕᐅᓚᐅᕐᒪᑦ ᐱᓕᕆᐊᖑᓂᖓ ᑖᓐᓇ, 

ᑕᒪᓐᓇ ᓯᓚ ᐱᐅᓯᒃᐸᖅᑲᐃ ᑲᔪᓯᒃᑲᓐᓂᕐᓂᐊᖅᑐᑦ 

ᑕᒪᑐᒥᖓ ᐱᓕᕆᐊᖃᒃᑲᓐᓂᓕᕐᓗᑎᒃ. ᑕᐃᒪ 

ᑕᐃᒪᐃᓕᖓᕗᖅ ᒫᓐᓇᐅᔪᖅ,ᑕᐃᒪ 

ᖃᐅᔨᓴᑦᑎᐊᒃᑲᓐᓂᕆᐊᖃᕐᒪᑕ ᑖᔅᓱᒥᖓ ᓄᓇᒥᑦ 

ᑲᔪᓯᑎᒋᐊᒃᑲᓐᓂᓚᐅᕋᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᓄᓇᓕᒃ ᑕᒪᑐᒥᖓ ᐲᕆᐊᒃᓴᒥᒃ 

ᑕᑯᒍᒪᓕᓚᐅᕋᓗᐊᕐᒪᑦ 

ᑭᖑᕙᕆᐊᖅᑕᐅᑐᐃᓐᓇᕐᒥᖕᒪᑦ. ᑖᒃᑯᐊ 

ᑐᓴᐅᒪᑎᑦᑎᓯᒪᕚᑦ ᓄᓇᓕᖕᓂᑦ ᑕᒪᓐᓇ 

ᓇᓗᓇᐃᖅᑕᐅᓯᒪᓕᕐᒪᖔᑦ ᐱᓕᕆᖃᑎᖃᕐᓂᖏᑦ 

ᐊᖏᔪᖅᑲᐅᑎᖏᑦ ᓄᓇᓕᖕᓂᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓂᑦ ᐱᔨᑦᑎᖅᑎᓄᓪᓗ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓕᔪᒍᑦ ᑖᒃᑯᐊ 

ᕿᓄᐃᓵᕈᓐᓇᕐᒪᑕ ᓄᓇᓕᐅᔪᖅ ᑕᐃᒫᒃ 

ᐱᓕᕆᐊᑦᓴᐃᑦ ᑖᒃᑯᐊ ᐱᓕᕆᐊᒃᓴᓂᑦ 

ᐱᓕᕆᐊᖃᕈᒪᒐᓗᐊᖅᑎᓪᓗᑕ ᐃᓛᓐᓂᒃᑯᑦ ᐱᖁᑏᑦ 

ᓱᕋᖃᑦᑕᕐᒪᑕ ᐊᒻᒪᓗ ᐊᓯᔾᔨᖅᑕᐅᑲᐅᑎᒋᒍᓐᓇᕋᑎᒃ. 

ᑕᒪᓐᓇ ᑕᕝᕙ ᑭᖑᕙᕆᐊᕈᑎᒋᖕᒪᒍ ᐱᓕᕆᐊᕆᔭᕗᑦ 

ᑖᒃᑯᐊ ᓄᓇᓖᓪᓗ ᐱᖃᑎᒋᓪᓗᒋᑦ ᑕᒪᓐᓇ 

ᑲᔪᓯᑎᒋᐊᒃᑲᓐᓂᖁᓪᓗᒍ ᐱᓕᕆᐊᒃᓴᖅ  

ᐊᔪᕐᓇᕈᓐᓃᑐᐊᖅᐸᑦ ᑖᒃᑯᐊ ᓯᖁᒥᓚᐅᕐᓂᖏᓐᓄᑦ 

ᑕᐃᒪᐃᒻᒪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᑖᒃᑯᐊ ᒐᕙᒪᒃᑯᑦ 

ᐱᕕᒃᓴᓂᔭᖏᑦ ᑖᒃᑯᐊ 

ᐱᒋᐊᖅᑕᐅᒃᑲᓐᓂᕋᔭᕐᓂᖓᓂᒃ ᑖᒃᑯᐊ ᓴᓇᔭᐅᓂᖓ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓂᑦ ᐱᔨᑦᓯᖅᑎᓂᓪᓗ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪ ᐱᕕᒃᓴᕆᔭᕗᑦ 

ᒫᓐᓇᐅᔪᖅ ᑖᒃᑯᐊ ᑳᓐᑐᕌᒍᑎᒃᓴᐃᑦ ᓴᖅᑭᓪᓗᒋᑦ 

ᑎᓯᐱᕆᒥ ᐊᒻᒪᓗ ᐱᓕᕆᐊᕆᔭᐅᓂᐊᖅᑎᓪᓗᓂ 

ᐅᒥᐊᕐᔪᐊᖃᓚᐅᖅᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᕿᑭᖅᑖᓘᑉ 

ᓂᒡᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 530 - 3(3): ᓄᑖᖅ ᐃᑲᒪᓕᐅᕐᕕᒃᓴᖅ 

ᖃᓄᐃᓕᖓᓂᖓ ᑭᓐᖓᕐᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᐱᓕᕆᐊᖃᖅᑐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᖁᓪᓕᒃᑯᑦ 2011-12 ᐅᓂᒃᑳᖏᑦ 

ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᖕᒥ ᐅᑐᐱᕆ 26, 

2012. ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐅᖃᖅᓯᒪᖕᒪᑕ ᖁᓪᓕᒃᑯᑦ ᑐᒃᓯᕋᐅᑎᖓ 

ᐃᓇᖏᖅᑕᐅᒐᔭᕐᓂᖓᓂ ᑖᓐᓇ ᑭᓐᖓᕐᓂ 

ᐊᐅᓚᐅᑎᒃᑯᕕᑦ ᔫᓂ 2011-ᒥ. 

ᑭᓯᐊᓂ ᐅᖃᖅᓯᒪᖕᒪᑕ ᑖᒃᑯᐊ 

ᓱᓪᓗᐊᖅᓯᒪᓐᖏᓐᓂᖏᓐᓂᑦ,  

ᐃᓂᒃᓴᑦᓯᐊᖃᓐᖏᓐᓂᖓᓄᑦ. ᒥᓂᔅᑕ 

ᑐᑭᓯᒋᐊᖅᑎᑦᑎᔪᓐᓇᖅᐹ ᑖᒃᑯᐊ ᖁᓪᓕᒃᑯᒃ 

ᖃᓄᐃᓕᐅᕐᒪᖔᑕ ᑕᒪᓐᓇ ᐋᖅᑭᒋᐊᕈᑎᒃᓴᖓᓂᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᖁᓪᓕᖅ 

ᑯᐊᐳᕋᐃᓴᒃᑯᓐᓂᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. 

ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᖁᔭᓐᓇᒦᒃᕆᐊᖃᕐᒥᔭᒃᑲ ᐊᐱᖅᓱᖃᑦᑕᕐᒪᑕ 

ᑕᒪᑐᒥᖓ, ᑕᐃᓐᓇᓗ ᐊᐱᕆᑲᐃᓐᓇᖅᑲᐅᒻᒪᑦ 

ᑖᑦᓱᒥᖓ ᓇᓴᖃᓕᖅᑎᓪᓗᖓ ᖁᓪᓕᒃᑯ ᒥᑦᓵᓄ, 

ᑖᓐᓇᓗ ᖁᔭᓐᓇᒦᒃᕆᕙᕋ.  

 

ᑕᐃᒃᑯᐊᖏᓛᒃ ᑕᒪᓐᓇ ᑭᓐᖓᐃᑦ ᐱᔾᔪᑎᒋᓪᓗᒍ 

ᓄᓇᖓ ᓴᓇᕕᐅᒍᒪᔪᖅ ᐃᑯᒪᓕᐅᕐᕕᒃ 

ᐊᐅᓚᐅᑎᐊᓗᒃ ᐱᓕᕆᖃᑎᖃᕆᐊᖃᖃᑦᑕᓚᐅᓐᖓᑕ 

ᕼᐋᒻᓚᒃᑯᖏᓐᓂ. ᒫᓐᓇ ᕿᕕᐊᑉᐳᖓ 

ᓇᓗᓇᐃᕆᓪᓗᖓ QAC-ᒃᑯ ᐃᑲᔪᖅᓱᖅᑕᐅᒻᒪᑕ 

ᓄᓇᓕᖏᓐᓂ, ᐋᖅᑭᑦᓱᐃᒍᒪᓪᓗᑎ ᓄᑖᒥᒃ 

ᐃᑯᒪᓕᐅᕐᕕᒻᒥᒃ, ᑕᓐᓇᒎᖅ ᑕᐃᓐᓇ 

ᐃᓂᒋᔭᐅᓂᐊᖅᑐ ᓄᓇᖓ, ᑖᑦᓱᒪ ᒫᓐᓇ ᐊᑕᔫᑉ 

ᓴᓂᑦᓯᐊᖓᓂᒍᓐᓇᕐᓂᐊᖅᑐᕉ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᓯᕗᓪᓕᖅᐹᒥ ᐃᓚᒋᐊᕈᑎ ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

QEC-ᒃᑯ ᐊᕐᕌᒍᕋᑕᒫᖅᓯᐅᑎᒥ 

ᐃᓱᒪᓕᐅᖅᓯᒪᖕᒥᖕᒪᑕ ᑖᓐᓇ ᐋᖅᑭᒃᓯᒪᓂᒃᓴᖓ, 

ᑕᒃᑯᓐᓄ ᐊᓄᕆᒧᓪᓗ ᐊᐅᓚᒐᔭᕐᓂᖓᓂ 

ᑮᓇᐅᔭᖅᑐᓗᐊᖁᓇᒍ ᓄᓇᕗᒻᒥ. ᑖᒃᑯᐊ QEC-ᒃᑯ  

ᓴᖅᑭᑦᑎᓂᐊᕐᒪᑕ 2012-ᒥᒃ ᑕᒃᑯᓄᖓ ᐊᓄᕆᓄᑦ 

ᐆᒻᒪᖅᑯᑎᓕᕆᔾᔪᑎᒃᓴᓂᒃ.  

ᑖᓐᓇ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᑕᒪᓐᓇ 

ᐱᐊᓂᒃᑕᐅᓯᒪᓕᕐᒪᖔ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᒥᔅᑕ ᓯᐊᓪ. 

ᐊᖓᔪᖅᑳᖅ ᐱᓕᕆᐊᖃᖅᑐᒍᔩ ᑰᐊᐳᕇᓴᒃᑯᓐᓂ 

ᐊᖓᔪᖅᑳᖅ ᒫᓂᑲ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᓪᓕᒃᑯᑦ ᑐᓂᓯᓯᒪᔪᑦ ᑐᒃᓯᕋᐅᑎᓂᒃ 

NRCan-ᑯᓐᓄᑦ ᑮᓇᐅᔭᖃᕈᑕᐅᓂᐊᖅᑐᓂᒃ 

ᑖᒃᑯᓄᖓ ᐊᓄᕆᒧᑦ ᐆᒻᒪᖅᑯᑎᓕᕆ, ᓱᓕ ᑕᒪᓐᓇ 

ᐃᓱᒪᓕᐅᕈᑕᐅᓂᐊᖃᕐᓂᖓ ᐅᑕᖅᑭᒐᑦᑎᒍᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᖁᓪᓕᒃᑯᑦ ᐅᓂᒃᑳᖏ ᐅᖃᖅᓯᒪᖕᒥᖕᒪᑕ ᑭᓐᖓᐃᑦ 

ᑎᑎᕋᐅᔭᖅᑕᐅᓯᒪᓂᖓ ᐅᖅᑰᓴᐅᑎᖃᕋᔭᕐᓂᖓ 

ᑕᐃᒃᑯᓇᓐᖓ ᐊᐅᓚᐅᑎᓃᓐᖔᖅᑐᓂᒃ. ᑕᒪᓐᓇ 

ᓇᓗᓇᐃᖅᓯᒍᓐᓇᖅᑭ ᓱᓕ ᑕᒪᓐᓇ 

ᐃᓚᒋᔭᐅᓂᐊᕐᓂᖓᓂ ᑖᒃᑯᓄᖓ ᓴᓇᔭᐅᓂᐊᖅᑐᓄ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᐱᓕᕆᐊᖃᖅᑐᖅ ᖁᓪᓕᒃᑯᓐᓂᒃ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᐅᖃᐅᓯᕆᔭᖓ ᐅᕙᖓ ᐅᖃᐅᓯᑦᓴᖏᓐᓂ 

ᐋᖅᑭᑦᓯᒪᓐᖏᒻᒪᑦ, ᖃᐅᔨᒪᓕᑐᐊᕈᒃᑯ ᑖᑦᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑐᓂᔭᓛᖅᐸᕋ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᑖᓐᓇ 

ᐊᖓᔪᖅᑳᖅ ᐅᖃᑐᓇᖅᑲ ᖃᓐᖓ ᑖᒃᑯᐊ ᖁᓪᓕᒃᑯ  

ᓴᓇᒐᔭᕐᒪᖔᑕ ᑭᓐᖓᕐᓂᑦ ᑖᑦᓱᒥᖓ ᐊᐅᓚᐅᑎᑦᓴᒥ. 

ᖁᔭᓐᓇᒦᒃ ᐅᖃᖅᑎ.  

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᒥᔅᑕ ᕗᕆᑦ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᖁᓪᓕᒃᑯᓐᓂᒃ, ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᑭᐅᔭᕐᓂᒃ ᒪᑯᓂᖓ ᐋᖅᑭᑦᓰᕙᓪᓕᐊᕐᓂᖓᓂᒃ 

ᓄᑖᒥᒃ ᐱᓇᓱᖏᓐᓇᕋᑦᑕ, ᑖᒃᑯᐊ ᓄᓇᓖᑦ 

ᐅᖃᐅᓯᕇᖅᑲᐅᒐᒃᑭ ᐱᖓᓲᒻᒪᑕ ᑮᖓᐃᑦ, 

ᕿᑭᖅᑕᕐᔪᐊᑦ ᐊᒻᒪᓗ ᑕᓗᕐᔪᐊᑦ, ᑕᒪᓐᓇ ᓄᓇᖓ 

ᐱᔾᔪᑎᒋᔭᐅᓚᐅᕐᒪ ᓱᒃᑲᐃᒍᑕᐅᓗᕐᒪ, ᐋᖅᑭᒃᑐᖓ 

ᓯᓚᑦᑖᑐᐊᖅᑲ ᓄᓇᖓᓂ ᐸᕐᓇᑕᐅᕙᓪᓕᐊᓂᖓ 

ᐋᖅᑭᑦᓯᒪᓕᖅᐸ. ᑲᔪᓯᒋᐊᕈᓐᓇᕋᔭᖅᑐ ᑮᓇᐅᔭᖏᓐᓂ 

ᐋᖅᑭᑦᑕᐅᓯᒪᒐᓗᓇᕐᖓ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᔮᔨᑎᒍ): ᖁᔭᓐᓇᒦᒃ ᐊᖓᔪᖅᑳᖅ ᒫᓂᑲ 

ᐃᐊᓪ. ᑲᑎᒪᔾᔪᑎᒃᓴᓂᒃ ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. 7. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᓯᒪᔭᖓ 

ᐊᐱᖅᑯᑎᓄᑦ. 9. ᑭᐅᔾᔪᑏᑦ ᑲᒥᓯᓇ 

ᒪᑐᐃᖅᓯᔾᔪᑎᖏᓐᓄ. 10. ᑭᐅᔾᔪᑏ ᑮᓇᐅᔭᐃ 

ᐅᖃᐅᓯᐅᓚᕈᓂᖏᓐᓄᑦ. 11. ᑐᒃᓯᕋᐅᑎᓕᐅᖅᓯᒪᔪᑦ. 

12 ᑭᐅᔾᔪᑏᑦ ᑎᑎᕋᖅᓯᒪᔪᑦ ᐊᑎᓕᐅᖅᓯᒪᔪᓄ 

ᑎᒃᓯᕋᐅᑎᓄᑦ. 13. ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᖁᔭᕐᓂᑦ ᐊᒻᒪᓗ ᐊᓯᖏᓐᓂᑦ. 14. ᓴᖅᑭᑦᑎᓂᖅ 

ᑎᑎᕋᖅᓯᒪᔪᓂᑦ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 326 - 3(3): ᐅᖃᖅᑎᑉ 

ᑎᑎᕋᖅᓯᒪᔪᖁᑎᖏᑦ ᒪᓕᒐᑎᒍᑦ 

ᓴᖅᑭᖅᑎᑕᐅᔭᕆᐊᖃᖅᑎᑕᐅᔪᓂᑦ ᓱᓕ 

ᐱᔭᕆᐊᖃᖅᑐᓂᑦ (ᐅᖃᖅᑎ) 

 

ᒪᓕᒐᓕᐅᖅᑏᑦ, ᓴᖅᑭᑦᑎᒍᒪᒐᒪ ᐅᓪᓗᒥ 

ᑎᑎᕋᖅᓯᒪᔪᓂᑦ ᒪᓕᒐᖅᑎᒍᑦ ᓴᖅᑭᑦᑎᓯᒪᒋᐊᓕᓐᓂᑦ 

ᑕᕝᕙᓂ ᒪᓕᒐᓕᐅᕐᕕᒻᒥ ᒫᔅᓯ 4-ᒥ, 2013-ᒧᑦ 

ᒪᓕᒐᓕᐅᕐᕕᐅᑉ ᑲᑎᒪᓂᖏᓐᓂᑦ. ᖁᔭᓐᓇᒦᒃ.  

 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 16. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᔪᒃᓴᓂᑦ ᒪᓕᒐᒃᓴᓂᑦ.  

17. ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᕐᓂᖅ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 20. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂᑦ. ᒪᓕᒐᒃᓴᖅ 47, 48 

ᐊᒻᒪ 49. ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᕐᒦᓐᓂᐊᕐᓗᓂ.  

 

ᑕᐃᒪ ᐃᒃᓯᕙᑐᐃᓐᓇᕐᓗᓯ 

ᑲᑎᒪᑐᐃᓐᓇᖅᑐᓅᕐᓂᐊᕋᑦᑕ. 

 

ᐃᖅᓱᒃᑏ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᑲᑎᒪᔩᑦ, 

ᒪᓕᒐᓕᐅᖅᑏᑦ ᑖᒃᑯᐊ ᒥᓂᔅᑕᐃᑦ 

ᑕᕝᕙᓃᒋᐊᓕᐅᒐᓗᐊᑦ ᓱᓕ ᒪᓕᒐᓕᐅᕐᕕᒻᒦᖏᒻᒪᑕ 

ᓄᖅᑲᖓᑲᐃᓐᓈᕐᔪᓐᓂᐊᕋᑦᑕ. ᑕᕝᕙᓃᓕᑐᐊᖅᐸᑕ 

ᒪᓕᒐᓕᐅᕐᕕᒻᒥ ᖃᐃᖅᑯᔭᐅᓂᐊᕆᕗᓯ ᑕᕝᕗᖓ. 

ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 14:18-ᒥ ᑲᔪᓯᒃᑲᓂᖅᑐᑎᓪᓗ 

14:30-ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ ᑕᒪᐅᓐᖓ 

ᐅᑎᖅᑐᐊᐱᐅᒐᑦᑎ. (ᑐᓵᔨᑎᒍᑦ) 

ᑲᑎᒪᓯᒋᐊᖁᔨᓕᕋᒪ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᖅ 47, 48 

ᐊᒻᒪᓗ 49. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐱᕕᒃᓴᖃᖅᐸᑦ,  

ᐃᓕᓐᓂᐊᖅᑐᓕᕆᔨᒃᑯᑦ ᑭᖑᓂᐊᒍᓪᓗ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᒃᑯᐊ ᐱᓕᕆᐊᕆᓂᐊᕋᑦᑎᒍᑦ 

ᓇᓚᐅᒃᓵᒐᕐᓂᑦ ᐋᓐᓂᐊᖅᑐᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2013-2014 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᖃᑎᒌᑉᐱᑖ ᒥᓂᔅᑕ ᐲᑕᓴᓐ 

ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ ᑖᒃᑯᐊ 

ᐊᐱᖅᓱᖅᑕᐅᕕᒻᒧᑦ.  

 

ᖁᔭᓐᓇᒦᒃ, ᐃᖅᓱᒃᑏ. (ᑐᓵᔨᑎᒍᑦ) 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐲᑕᓴᓐ ᑖᒃᑯᐊ 

ᓇᓗᓇᐃᑲᐃᓐᓇᒃᑭᑦ ᐊᖓᔪᖅᑲᐅᑎᖁᑎᑎᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᒐᓄᑦ ᒥᓂᔅᑕᐅᑉ ᑐᒡᓕᐊ ᐲᑕ 

ᒫ, ᑖᓐᓇ ᐱᐅᓪ ᓃᔅ ᑖᓐᓇ ᑲᑐᔾᔨᖃᑎᒌᒧᑦ 

ᑮᓇᐅᔭᓕᕆᔨᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐃᒪ 

ᒪᓕᒐᓕᐅᖅᑏᑦ ᐊᐱᕆᒍᒪᒐᒃᑭᑦ ᒪᑉᐱᒐᖅ 4-ᒨᕐᓗᓯ. 

ᐃᖅᑲᐅᒪᒐᒪ ᐃᑉᐸᒃᓴᖅ ᒥᔅᑕ ᐃᐊᓕᐊᑦ 

ᐅᖃᓕᒪᓚᐅᕐᒪᑦ. ᑎᑎᕋᖅᓯᒪᓂᐊᕐᒪᑦ, ᒥᔅᑕ ᐃᐊᓕᐊᑦ 

ᐊᐱᕆᒃᑲᓐᓂᕈᓐᓇᖅᑲᑦ ᐃᑉᐸᒃᓴᖅ 

ᐊᐱᖅᑯᑎᒋᓚᐅᖅᑕᒥᓂᒃ ᐃᖅᑲᐃᒋᐊᕐᓂᐊᕐᖓᑕ. 

ᑖᒃᑯᐊ ᐃᖏᕋᑖᖅᑐᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᐊᐱᖅᑯᑎᒋᓚᐅᖅᑕᕋ  

ᐱᔾᔪᑎᖃᖅᑐᖅ ᑖᒃᑯᐊ ᐃᖏᕐᕌᖃᑦᑕᕐᓂᖏᑦ 

ᐋᓐᓂᐊᕐᕕᓕᐊᖅᑐᑦ ᐊᑐᓃᖅᑐᑦ ᐃᓄᐃᑦ, ᐃᓛᒃ 

ᐊᐱᖅᑯᑎᒃᓴᖅᑕᖃᓚᐅᕐᒥᒻᒪᑦ ᐃᕝᕕᓪᓗ. ᑖᒃᑯᐊ 

ᐃᓱᒫᓘᑕᐅᔪᓂᑦ ᐅᖃᐅᓯᒃᑯᑦ ᐊᐱᖅᓲᑎᖃᖅᑎᓪᓗᒋᑦ 

ᓯᓂᑦᑕᕐᕕᒋᖃᑦᑕᖅᑕᖏᑦ ᑖᒃᑯᐊ ᑭᕙᓪᓕᕐᒥ.  

 

ᐅᕙᖓᑦᑕᐅᖅ ᐃᓱᒫᓘᑎᓂᒃ ᓴᖅᑭᑎᑦᑎᕕᐅᓯᒪᒐᒪ 

ᖁᑦᑎᑦᑐᕐᒥᐅᓄᑦ ᑖᒃᑯᐊ ᓄᓇᕗᒻᒥᐅᑦ ᑖᒃᑯᓄᖓ 

ᓇᓪᓕᐅᒃᑯᒫᖃᓐᖏᑦᑐᑎᒎᖅᑐᑦ ᐃᓄᒻᒪᕆᐅᓐᖏᑐᓪᓗ 

ᐋᓐᓂᐊᕐᕕᓕᐊᕌᖓᑕ ᓲᕐᓗ ᐃᖃᓗᓐᓅᖅᐸᑕ 

ᐋᑐᕚᒧᓪᓘᓐᓃᑦ ᐃᓗᐊᖅᓴᖅᑕᐅᒋᐊᖅᑐᕐᓗᑎᒃ 

ᖃᓄᐃᑦᑐᓂᒃ ᐱᔨᑦᑎᖅᑕᐅᔾᔪᑎᖃᖅᑲᑦ ᐃᒪᓐᓇ 

ᐋᓐᓂᐊᕐᕕᓕᐊᕐᓂᐊᖅᑎᓪᓗᒍ? ᑖᓐᓇ 

ᐅᖃᐅᓯᕆᓚᐅᖅᑰᕋᑦᑎᒍ ᐃᑉᐸᒃᓴᖅ. ᒥᔅᑕ ᐲᑐᓴᓐ 

ᑖᓐᓇ ᐊᖓᔪᖅᑲᐅᑎᒥᒃ ᑕᒪᐅᖓ ᐃᖏᖁᔨᓚᐅᕐᒪᑦ 

ᑭᐅᔪᓐᓇᕐᓂᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ 

ᐃᐊᓕᐊᑦ. ᑖᓇ ᐊᐱᖅᑯᑎᒋᓚᐅᖅᑕᖓᓂ 

ᐅᖃᒃᑲᓐᓂᕐᒪᑦ. ᑖᓐᓇ ᓄᑖᒥᒃ ᐱᖃᑎᖃᕋᒪ ᒥᔅᑐ 

ᐳᓗᔅ, ᑖᓇ ᐅᓂᑳᕐᓂᐊᖅᑐᖅ ᑖᒃᑯᓂᖓ 

ᓇᓪᓕᐅᑯᒫᖃᖏᑦᑐᓂᒃ ᐋᓐᓂᐊᕕᓕᐊᕈᑎᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ 

ᐲᑕᓴᓐ. ᒥᔅᑐ ᓂᔅ. 

 

ᓂᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᑕᖃᖅᑎᑦᑎᖃᑦᑕᖅᑐᑦ ᐱᓕᕆᔭᕗᑦ ᑖᒃᑯᐊ 

ᐃᑲᔫᑎᒃᓴᓂᒃ ᐋᓐᓂᐊᕕᓕᐊᕆᐊᖃᖅᑐᓂᒃ 

ᓇᓪᓕᐅᖁᒫᖃᖏᑦᑐᓂᒃ ᑕᐃᔭᐅᔪᖅ extended 

health benefits-ᖑᓂᕋᑕᐅᔪᖅ. ᑖᒃᑯᐊ 

ᖃᖓᑦᑕᐅᑎᖏᓐᓂ ᐊᑭᓖᑕᐅᒍᓐᓇᑐᑦ ᓄᓇᒥᓗ 

ᐃᖏᕐᕋᔾᔪᑎᖏᓐᓂᑦ ᐊᒻᒪᓗ ᐃᑲᔫᑎᓪᓗᑎᒃ 

ᓯᓂᒃᑕᕐᕕᒃᓴᖓᓄᑦ ᓂᕆᒍᑎᒃᓴᖏᓪᓗ.  

ᐊᔾᔨᒋᓐᖏᑕᖏᑦ ᑭᓯᐊᓂ ᑖᒃᑯᐊ ᐅᓄᕐᓂᖏᑦ 

ᐃᒪᓐᓇ ᐱᔭᐅᒍᓐᓇᖅᑐᑦ ᐊᓯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᓄᓇᕗᑦ ᒐᕙᒪᖏᓐᓂ ᐊᒻᒪᓗ 

ᓇᓪᓕᐅᒃᑯᒫᖃᖏᑦᑐᓂᒃ ᐱᑎᑦᑕᐅᖃᑦᑕᖅᑐᓂᒃ. 

ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᔭᐅᒍᓐᓇᖅᑐᑦ ᖃᓄ 

ᑐᒃᓯᕋᕈᓐᓇᕐᒪᖔᑕ ᐋᓐᓂᐊᕕᓕᐊᕈᒪᓂᐊᖅᑐᑦ 

Health and Social Services website-

ᖓᓃᒻᒥᔪᖅ ᖃᕋᓴᐅᔭᒃᑯᓐᓂᑦ ᑖᒃᑯᐊ ᑐᒃᓯᕋᐅᑎᑎᒍᑦ 

ᐋᖅᑭᒃᑕᐅᖃᑦᑕᖅᑐᑦ. ᐱᔭᕆᐊᑭᑦᑐᑯᓗᐃᑦ ᑕᐃᒃᑯᐊ 

ᑕᑕᑎᕆᐊᓕᑦ.  

 

ᑭᐅᔪᒃᓴᐅᔫᒐᓗᐊ ᑕᒃᓱᒧᖓ ᐊᐱᖁᑎᒋᖅᑲᐅᔭᓐᓄᑦ 

ᑕᒡᕙ ᐃᑲᔫᑕᐅᑎᒋᔪᓐᓇᖅᑕᖏᑦ ᑕᒻᒪᒃᑯᐊ 

ᐃᓄᒻᒪᕆᐅᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓃᔅ. 

ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫ ᑭᐅᔭᐅᓚᐅᖅᑰᕋᑦᑕ ᒪᓕᒐᓕᐅᕕᖕᒥ ᐃᒪᓐᓇ 

ᓇᓪᓕᐅᒃᑯᒫᖃᓐᖏᑎᒎᕐᒪᑦ $100 

ᐊᖏᕐᕋᖃᖅᑎᑕᐅᓂᖏᑦ ᓯᓂᒃᑕᕕᖃᕐᓂᖓᓄᑦ ᓲᕐᓗ 

ᐊᖏᕐᕋᕆᔭᐅᒦᑦᑐᒥᓘᓐᓃᑦ ᓂᕿᖃᖅᑎᑕᐅᓗᓂᓗ. 

ᑕᐃᒫᔅᓴᐃᓇᖅ ᐊᑭᖃᖅᑲᑦ ᑕᒪᒃᑯᓂᖓ 

ᓇᓪᓕᐅᒃᑯᒫᖃᖅᑎᑕᐅᔾᔪᑎᒍᓪᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᐃᐊᓕᐊᑦ, ᒥᔅᑐ ᓂᔅ. 

 

ᓂᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒡᒐ, 

ᑖᒃᑯᐊ ᐊᔨᒋᓐᖏᑕᖏᑦ ᐃᑲᔫᑕᐅᖃᑦᑕᖅᑐ 

ᐃᓄᒻᒪᕆᐅᖏᑦᑐᓄᑦ ᑖᓚᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᓂᔅ. 

ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ, 

ᖃᓄᓕ ᑕᑯᐊ ᐊᔨᒌᖏᓐᓂᖓ ᑮᓇᐅᔭᑎᒍᑦ ᑖᒃᑯᐊ  

ᐃᑲᔫᑕᐅᑎᒋᖃᑦᑕᖅᑕᖏᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᐊᓕᐊᑦ. 

ᒥᔅᑐ ᓂᔅ. 

 

ᓂᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᑯᐊ 

ᑮᓇᐅᔭᑎᒍᑦ ᓯᓂᒃᑕᕈᑏᑦ ᓯᕗᓪᓕᖅᐹᒥ 

ᓯᓂᒃᑕᕈᑎᖓ ᑕᐃᒫᒃ ᐊᑭᖏᓐᓂ ᓯᓂᒃᑕᕐᕖ 

ᐊᑭᑐᐃᓇᖓᓂᒃ ᑖᓐᓇ ᓯᕗᓪᓕᖅᐹᖅ ᓯᓂᖕᓂᖓ 

ᑖᒃᑯᐊ ᓂᕆᒍᑎᒃᓴᖏᑦ $20 ᐅᓪᓗᖅ ᐊᑕᐅᓯᖅ 

ᑐᒡᓕᐊᓂ $50 ᐃᑲᔪᖅᑕᐅᔾᔪᑎᒃᓴᖓ 

ᓯᓂᒃᑕᕈᑎᐊᓄᑦ. ᑖᒃᑯᐊ ᐊᔨᒌᖏᒻᒪᑕ 

ᐊᖏᕐᕋᕆᔭᐅᔪᒥ ᑐᔪᕐᒥᔪᓂᓛᒃ ᒪᑯᓂᖓ 

ᓯᓂᒃᑕᕐᕕᐅᖏᑦᑐᓂᑦ ᑖᒃᑯᐊ $50 ᐅ8ᓄ4 ᐊᑕᐅᓯ6 

ᐊᑭᓕᖅᑕᐅᖃᑦᑕᖅᑐᑦ $20 ᐅᓐᓄᒃ ᐊᑕᐅᓯᖅ ᑖᓐᓇ 

ᐊᔨᒌᖃᑦᑕᖏᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᓂᔅ, 

ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᒃᑲᓐᓃᑦ 

ᐋᓐᓂᐊᑐᓕᕆᒧᐊᖅᑕᐅᒃᑲᓐᓂᖅᑐᑦ ᑮᓇᐅᔭᐃᑦ 

ᐃᓱᓕᓐᓂᐊᕐᒪᑦ ᒫᑦᓯ 31, 2014. ᖃᓄᖅ 

ᐅᖃᓕᒪᓂᖃᖅᐱᓯ ᑖᒃᑯᐊ ᐱᖃᑎᒋᓗᒋᑦ 

ᒐᕙᒪᑐᖃᒃᑯᑦ ᑮᓇᐅᔭᖃᕆᐊᖃᕐᓂᖏᑦ ᓄᓇᕗᑦ 

ᐱᒐᓱᐊᕐᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᐊᓕᐊᑦ. 

ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᓯᕙᐅᑖ ᐊᒻᒪᓗ ᒥᔅᑐ ᐃᐊᓕᐊᑦ. ᑕᐃᒃᑯᐊ 

ᐊᕕᒃᑐᖅᓯᒪᓂᐅᔪᒦᑦᑐᑦᑕᐅᖅ ᐅᑭᐅᖅᑕᖅᑐᒥ 

ᐅᖃᓕᒪᑎᒋᒐᑦᑎᒍᑦ ᒥᔅᑐ ᐴᑕᐃᓐ, ᑕᐃᒃᑯᐊ 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᑦ ᕼᐊᓚᕙᒃᔅᒥ 

ᓯᑎᐱᕆᒥ ᑲᑎᒪᓂᐊᖅᑐᑦ ᑲᑎᒪᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐱᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑲᑎᒪᔪᓂᑦ ᖃᓄᐃᓕᓚᐅᖅᑲᑦ, 

ᖃᓄᐃᓐᖏᑦᑑᒐᓗᐊᖅ ᑲᑎᒪᔨᐅᓂᕋᕈᓐᓇᕐᓗᑎᑦ 

ᑭᓯᐊᓂᓕ ᖃᓄᐃᓕᓚᐅᖅᑲᑦ ᑕᕝᕙᓂ 

ᑲᑎᒪᓂᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐊᒻᒪᓗ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑲᑎᒪᓂᖃᖃᑦᑕᖅᑐᒍᑦ 

ᐊᒥᓱᑲᓪᓚᕈᓗᓐᓂᑦ ᑕᐃᒪᓐᓇ 

ᐃᓱᒪᓕᐅᖃᑦᑕᕆᐊᖃᕋᑦᑕ ᑲᑎᒪᓂᖃᓚᐅᕐᓗᑕ. 

ᒥᓂᔅᑕ ᐊᒡᓘᒃᑲᕐᒥᑦ ᑲᑎᒪᖃᑎᖃᓚᐅᕋᒪ ᐊᑯᓂᕈᓗᒃ 

ᐊᒻᒪᓗ ᐅᖃᓕᒪᖃᑎᖃᕈᒪᑦᑎᐊᖅᑐᑕ 

ᒐᕙᒪᑐᖃᒃᑯᓐᓂᑦ ᐊᖏᖃᑎᒌᓚᐅᖅᑐᒍᑦ 

ᑲᑎᒪᒃᑲᓐᓂᕋᔭᕐᓂᑦᑎᓐᓂᑦ ᖃᖓᐅᓕᖅᑲᑦ 2013 

ᐱᒋᐊᕐᓂᖓᓂ ᑖᒃᑯᐊ ᐱᖃᑎᒋᓗᒋᑦ ᒥᓂᔅᑕᐃᑦ 

ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᖅ ᐊᕕᑦᑐᖅᓯᒪᓂᖓᓂ 

ᐊᒻᒪᓗ ᑖᓐᓇ ᑲᓇᑕᒥ ᒥᓂᔅᑕᐅᔪᖅ 

ᐋᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓲᕐᓗ ᑕᒪᒃᑯᐊ ᐅᖃᐅᓯᒃᓴᐃᑦ 

ᐅᓪᓛᕈᕐᒥᓴᖅᑎᑕᐅᖃᑦᑕᖅᑐᓄᑦ ᓄᓇᓕᓐᓂ ᐊᑐᓂ 

ᓂᕿᑦᑎᐊᕙᓕᕆᔾᔪᑕᐅᔪᑦ ᐊᒻᒪᓗ 

ᑮᓇᐅᔭᖃᖅᑎᑕᐅᓂᖏᑦ. ᓂᕿᑦᑎᐊᕙᓕᕆᓂᖅ 

ᐊᒻᒪᓗ ᐃᓕᓐᓂᐊᑎᑦᑎᓂᖅ ᑕᒪᒃᑯᐊ 

ᐃᓚᒋᔭᐅᓚᐅᖅᑳᑦ ᐅᖃᓕᒪᓂᐅᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐅᖃᓕᒪᖃᑎᖃᕐᓂᖅ 

ᐅᑭᐅᖅᑕᖅᑐᒥᑦ ᐊᕕᑦᑐᖅᓯᒪᔭᖓᑕ ᒥᓂᔅᑕᖏᓐᓂᑦ 

ᐃᒪᓐᓇ ᐃᓗᓕᑯᓘᔮᓗᖏᓐᓂᑦ 

ᐅᖃᐅᓯᖃᓗᐊᓚᐅᓐᖏᑦᑐᑦ,  

ᐅᖃᐅᓯᖃᓚᐅᖅᑐᒍᑦ ᖃᓄᖅ ᐱᒻᒪᕆᐅᓂᖏᓐᓂᑦ 

ᑖᒃᑯᐊ ᐱᖓᓱᑦ ᐊᕕᑦᑐᖅᓯᒪᓂᐅᔪᑦ 

ᓂᕈᐊᖅᑕᐅᕕᒋᓯᒪᔭᕗᓪᓗ. 

 

ᑖᒃᑯᐊ ᑕᑎᒋᖃᑦᑕᕋᑦᑎᒍᑦ $10-ᒥᓕᐊᓐ 

ᖃᐃᑕᐅᖃᑦᑕᖅᑐᑦ ᐃᖏᕐᕋᔾᔪᑎᒃᓴᐃᑦ 

ᐋᓐᓂᐊᕐᕕᓕᐊᖅᑐᓄᑦ ᑕᒫᓂ $5-ᒥᓕᐊᑲᓴᐅᒻᒪᑕ 

ᐋᓐᓂᐊᖅᑐᓕᕆᔨᒃᑯᓐᓂᑦ ᓄᓇᕗᒻᒥᐅᓄᑦ 

ᒪᓂᒪᑎᑕᕗᑦ. ᐅᖃᐅᓯᖃᕈᒪᓪᓗᑕᓗ 

ᑲᑎᒪᒃᑲᓐᓂᕐᓂᖃᕈᒪᔪᒍᑦ ᑕᒫᓂ 

ᐅᐱᕐᖔᖑᓂᐊᖅᑐᖅ ᑭᓱᑐᐃᓐᓇᕈᓘᔭᕐᓂᑦ 

ᐅᖃᐅᓯᖃᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑖᒃᑯᓇᓂ ᑲᑎᒪᓂᐅᔪᒥ ᐅᐱᕐᖔᖅ 2013-ᒥ 

ᑕᐃᓐᓇ ᑲᑎᒪᓂᐅᓂᐊᖅᑐᖅ. ᑮᓇᐅᔭᓂᒃ 

ᑐᒃᓯᕋᐅᑎᖃᕐᓂᐊᖅᑮᑦ 2014 ᑎᑭᓕᒑᑦᑎᐊᓕᕐᖓᑦ 

ᑮᓇᐅᔭᖃᕈᓐᓇᕐᓂᐊᖅᑐᑎᓪᓗ? ᖃᐅᔨᒪᒐᓗᐊᖅᑐᖓ 

ᑕᒪᓐᓇ ᑐᕌᖅᑎᑕᐅᖃᑦᑕᖅᑐᖅ ᐅᑭᐅᖅᑕᖅᑐᓕᒫᒧᑦ, 

ᖃᑦᑎᓂᒃᑭᐊᖅ ᐅᓄᕐᓂᒐᓚᐅᔪᓂᑦ ᐊᐱᕆᓯᒪᕕᓯ 

ᓲᕐᓗ ᐃᖏᕐᕋᔾᔪᑕᐅᒐᔭᖅᑐᓂᑦ, ᐅᖓᓯᓐᓂᖏᓪᓗ 

ᑕᒪᒃᑯᐊ ᐃᓱᒪᒋᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ ᖃᐅᔨᒪᐃᓐᓇᖅᑐᖅ, 

ᑕᐃᒪ ᐅᖃᕋᓱᐊᖏᓐᓇᖃᑦᑕᖅᑐᖓ.  

 

ᐃᒃᓯᕙᐅᑖᖅ ᑖᒃᑯᐊ ᐊᖓᔪᖅᑲᐅᑎᖃᐃᓐᓇᖅᑑᒻᒪᑕ 

ᑲᑎᒪᒐᔪᖃᑦᑕᖅᑐᑦ ᐅᖄᓚᐅᑎᒃᑯᑦ ᑕᒪᒃᑯᐊ 

ᐱᔨᑦᑎᕈᑏᑦ ᐱᓕᕆᐊᑦ ᐱᔾᔪᑎᒋᓪᓗᒋᑦ ᖃᓄᕐᓗ  

ᐃᑲᔫᑎᕙᓪᓕᐊᒻᒪᖔᑕ ᑖᒃᑯᓄᖓ ᐱᖓᓱᓄᑦ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂᑦ 

ᑲᑎᒪᖃᑎᖃᖃᑦᑕᖅᑐᑕᓗ ᒐᕙᒪᑐᖃᒃᑯᓐᓂᑦ, ᑕᒪᓐᓇ 

ᑲᔪᓯᓯᒪᐃᓐᓇᖅᑐᖅ.  

 

ᒥᑭᓂᖅᐹᖓᓂᑦ ᑐᒃᓯᕋᕐᓂᐊᖅᑐᒍᑦ ᐃᒪᓐᓇ 

ᑮᓇᐅᔭᖅᑖᕆᖃᑦᑕᖅᑕ ᐅᓄᕐᓂᖏᓐᓂᑦ. 

ᑕᑯᒍᒪᒐᓗᐊᖅᑐᒍᑦ ᓯᕕᑐᓂᖅᓴᒧᑦ ᐋᖅᑭᒃᓯᒪᔪᓂᑦ. 

ᒐᕙᒪᑐᖃᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ 

ᐊᖏᖃᑎᒌᒍᑎᖃᕐᒪᑕ ᒪᕐᕉᓐᓄᒃ 

ᐅᖓᕝᕙᕆᐊᖅᑕᐅᓗᓂ.  

 

ᐊᑯᓂᐅᓂᖅᓴᖅ ᐊᖏᖃᑎᒌᒍᑎᖃᕈᒪᒐᓗᐊᕋᑦᑕ 

ᑲᔪᓯᑦᑎᐊᕐᓂᖅᓴᐅᔾᔪᑕᐅᒐᔭᕐᒪᑦ. ᑕᒪᒃᑯᐊ 

ᐊᖓᔪᖅᑲᐅᑏᓪᓗ ᓇᓗᓐᖏᓂᖅᓴᐅᖁᓪᓗᒋᑦ. 

ᑖᒃᑯᐊᓗ ᑮᓇᐅᔭᐃᑦ 

ᓇᑲᑎᖅᑕᐅᑐᐃᓐᓇᕐᓂᐊᖁᓇᒋᑦ. ᑕᐃᒪᐃᒻᒪᑦ 

ᐊᑯᓂᐅᓂᖅᓴᖅ ᐊᖏᖃᑎᒌᒃᓯᒪᒍᒪᒐᓗᐊᖅᑐᒍᑦ 

ᑭᓯᐊᓂ ᑕᒪᒃᑯᐊ ᐅᖃᐅᓯᕆᕙᓪᓕᐊᑐᐃᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᒃᑲᓐᓂᕐᒥᒐᒪᑦᑕᐅᖅ ᓄᓇᕗᒻᒥ ᑖᒃᑯᐊ 

ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑕᐅᓯᒪᔪᓂᒃ. ᑖᒃᑯᐊ 

ᑲᑎᒪᓂᐊᕐᒪᑕ ᓰᑏᕝᕙ 1, ᒫᑦᓯ 31-ᒧᑦ ᑎᑭᓪᓗᒍ.  

 

ᑕᐃᒪᓐᖓᓕᒫᖅ ᐱᓕᕆᐊᕆᔭᐅᖃᑦᑕᕐᒪᑕ 

ᑲᑎᒪᔾᔪᑎᒋᔭᐅᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ ᒐᕙᒪᒃᑯᑦᑕᐅᖅ ᐊᓯᖏᑦ 

ᐱᖃᑎᒋᓪᓗᒋᑦ. ᑕᐃᒪ ᓇᓗᓇᐃᖅᓯᒍᒪᒻᒪᑕ 

ᐱᓕᕆᐊᖃᕈᒪᓪᓗᑎᓪᓗ ᓄᓇᕗᑦ ᒐᕙᒪᒃᑯᖏᑦ 

ᑕᒪᒃᑯᓂᖓ ᐸᕐᓇᐅᑎᒋᔭᐅᓯᒪᔪᑦ ᑖᒃᑯᐊ ᐃᒪᓐᓇ 

ᐋᖅᑭᒃᓯᒍᒪᓚᐅᕐᒪᑕ ᓄᓇᕗᑦ ᒐᕙᒪᒃᑯᒋᔭᖏᑦ ᑖᒃᑯᐊ  

ᑲᑎᒪᔨᕋᓛᖅᑖᖁᓪᓗᒋᑦ ᖃᐅᔨᓴᖅᑎᒃᓴᐅᒐᔭᖅᑐᓂᒃ 

ᖃᓄᐃᓕᐅᕈᑎᔅᓴᐅᒐᔭᖅᑐᓂᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᖃᐅᔨᒍᒪᒐᓗᐊᕋᑦᑕ ᑲᑎᒪᔨᕋᓛᑦ 

ᑲᑎᒪᐃᓐᓇᖃᑦᑕᕋᓗᐊᕐᒪᖔᑕ ᑖᒃᑯᓂᖓ 

ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᕐᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᖃᑦᑕᖅᑐᑦ ᐊᒻᒪᓗᑦᑕᐅᖅ ᖃᐅᔨᒪᓪᓗᑕ ᐃᒪᓐᓇ 

ᐃᒻᒥᓃᖅᑕᐃᓕᒪᓂᕐᒧᑦ ᑕᒪᓐᓇ 

ᐊᒃᓱᕉᑎᒋᖕᒥᒐᑦᑎᒍᑦᑕᐅᖅ ᐊᒻᒪᓗ 

ᐱᓕᕆᐊᖃᐃᓐᓇᖅᖢᑕ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐊᑎᖃᖅᑎᑕᐅᕙᑦ ᐅᕝᕙᓘᓐᓃᑦ 

ᐊᑎᖃᖅᑎᑕᐅᕙᑦ ᑖᒃᑯᐊ ᒥᓂᔅᑕᐃᑦ ᑐᖏᓕᖏᑦ 

ᑲᑎᒪᖃᑦᑕᖅᑐᑦ ᐃᓅᓯᖃᑦᓯᐊᓂᕐᒧᖅᑲᐃ 

ᑲᑎᒪᔨᕋᓛᖑᕗᑦ? ᑖᒃᑯᐊ ᐊᔾᔨᒌᓐᖏᑦᑐᑦ 

ᑲᑎᒪᔨᕋᓛᖑᔪᑦ ᖃᐅᔨᒪᓗᐊᖃᑦᑕᖏᓐᓇᑦᑎᒍᑦ 

ᖃᓄᐃᓕᐅᖅᑎᐅᖕᒪᖔᑕ ᖃᓄᕐᓗ ᐊᑎᖃᕐᒪᖔᑕ. 

ᑕᐃᒪᖃᐃ ᑖᓐᓇ ᑕᐃᒪᓐᓇ ᐋᖅᑭᒃᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᐅᖃᕐᒪᑦ ᐊᑎᖓ 

ᒥᓂᔅᑕᐅᑦ ᑐᖏᓕᖏᑕ ᑐᖏᓂᒃᑯᒡᒎᖅ 

ᑲᑎᒪᔨᕋᓛᒃᑯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᒃᓴᐃᓐᓇᖅ ᐱᓕᕆᐊᕆᔭᐅᓂᐊᖅᑐᓂ ᐃᒪᓐᓇ 

ᐱᓕᕆᐊᖃᖅᓯᒪᒻᒪᑕ ᒪᕐᕉᓐᓂᒃ 

ᐃᖅᑲᓇᐃᔭᖅᑎᑖᕈᒪᓪᓗᑎᑦ ᑕᐃᑲᓂ 

ᓂᐊᖁᓕᕆᔨᒃᑯᓐᓂ. ᑖᓐᓇ ᓱᓕ ᑕᐃᒪᐃᑦᑑᕚ 

ᐅᕝᕙᓘᓐᓃᑦ ᐊᑕᐅᓯᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᖃᐅᔨᒪᑎᒋᔭᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᒪᕐᕉᒃ ᐃᖅᑲᓇᐃᔭᖅᑏᒃ. 

ᐃᖃᓗᒃᑑᑎᐊᕐᒥᓗ ᐊᒻᒪᓗ ᐃᖃᓗᖕᓂ 

ᐃᖅᑲᓇᐃᔭᖅᑏ ᑖᒃᑯᐊ ᐃᓂᖃᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑖᓐᓇ ᐱᓕᕆᐊᕆᔭᖓ ᑐᕌᕋᓱᓚᐅᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐱᓕᕆᔨᓂᒃ 

ᑕᒪᒃᑯᐊ ᓱᕈᓯᑦ ᐊᑲᐅᓐᖏᓕᐅᕈᑎᖃᕐᓂᐊᖅᑐᑦ 

ᑲᒪᒋᔭᐅᔪᓐᓇᖁᓪᓗᒋᑦ. ᑖᒃᑯᐊ 

ᐱᓕᕆᐊᕆᔭᐅᓂᐊᓚᐅᕐᒪᑕ ᐅᑯᓄᖓ ᓄᓇᕗᑦ 

ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓄᓪᓗ 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓗᐊᖅᑐᒥᒃ 

ᐱᓕᕆᐊᖃᕐᓂᐊᓚᐅᕐᒪᑕ ᐃᒪᓐᓇ ᑖᒃᑯᐊ 

ᑲᒪᒋᔭᐅᔪᓐᓇᖃᑦᑕᖁᓪᓗᒋᑦ ᐅᖃᐅᓯᕆᔭᖏᓪᓗ 

ᑕᑯᔭᐅᑦᑕᐃᓕᒪᒋᐊᖃᕐᓂᖏᓐᓄᑦ. ᑕᐃᒪᓐᓇ 

ᐅᓗᕆᐊᓇᖅᑐᒦᒍᑎᒋᓕᓚᐅᖅᑕᖏᑦ 

ᐅᖃᐅᓯᕆᔭᐅᑦᑕᐃᓕᒪᓗᑎᑦ. ᑕᐃᒪ ᐊᐱᖅᑯᑎᒋᔭᕋ 

ᑕᒪᓐᓇ ᓇᒧᑦ ᐅᐸᖃᑦᑕᕋᔭᕐᓂᖏᓐᓄᑦ 

ᐃᓱᒪᓕᐅᕈᑎᒋᔭᐅᓯᒪᓕᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᖁᔭᓐᓇᒦᒃᖅᐸᕋ ᒥᔅᑕ 

ᐃᐊᓕᐊᑦ ᐊᐱᕆᖕᒪᑦ. 

ᑲᑎᒪᔨᕋᓛᖑᔪᖃᒃᑲᓐᓂᕐᒥᖕᒪᑦᑕᐅᖅ ᑕᕝᕙᓂ 

ᐸᕐᓇᐅᑎᒋᓯᒪᔭᑦᑎᓐᓂ ᐊᑎᖃᖅᖢᑎᒃ. ᐄ, ᑖᒃᑯᐊ 

ᖃᓄᐃᓕᐅᕈᑕᒋᔭᐅᒐᔭᖅᑐᓂᒃ ᐱᓕᕆᔨᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑐᕌᕈᑎᖃᓚᐅᕐᒪᑕ ᑕᒪᒃᑯᓂᖓ 

ᓂᐊᖁᓕᕆᔨᕐᒥ ᐱᑕᖃᒃᑲᓐᓂᕈᒪᓪᓗᑎᑦ ᑕᒫᓂ 

ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒪᓐᓇ 

ᓂᐊᖁᓕᕆᔨᐅᓂᕐᒧᑦ ᓄᓇᕗᒻᒥ ᑲᒪᔨᖃᕈᒪᓪᓗᑎ. 

ᑐᓴᖅᑎᑕᐅᓚᐅᕋᑦᑕ ᒥᓂᔅᑕᒧᑦ ᑕᐃᒪᓐᓇ 

ᓇᓪᓕᐊᖕᓂᑦ ᐱᓕᕆᐊᖃᓐᖏᓗᐊᕐᓂᖏᓐᓄᑦ 

ᖃᐅᔨᒋᐊᕐᓂᐊᓚᐅᕐᒪᑕ ᑕᒫᓂ ᓄᓇᕗᒻᒥ ᐊᒻᒪᓗ 

ᐱᕙᓪᓕᐊᑎᑦᑎᓂᖅ ᐊᕐᕌᒍᓂᑦ ᐊᒥᓱᒐᓴᖕᓂᑦ 

ᑕᐃᒪᓐᓇ ᐃᖅᑲᓇᐃᔭᖅᑎᒃᓴᓂᑦ 

ᐱᑖᖅᑎᑕᐅᒐᔭᕐᓂᕐᒧᑦ 2012-13, ᑖᒃᑯᐊ 

ᐱᐊᓂᒃᓯᒪᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᒥᔅᑕ ᐃᐊᓕᐊᑦ ᖃᐅᔨᒪᖅᑰᕐᒪᑦ ᑕᒪᓐᓇ 

ᐱᓕᕆᐊᕆᔭᐅᖏᓐᓇᕐᒪᑦ, ᓄᖅᑲᖓᖃᑦᑕᕐᓗᓂ 

ᐱᒋᐊᖅᑕᐅᖃᑦᑕᖅᑐᓂᑦ ᑕᐃᒪᐃᓕᐅᓐᖏᓐᓇᑦᑕ, 

ᑲᔪᓯᖏᓐᓇᕐᒪᑦ ᑕᒪᓐᓇ ᑐᖏᓕᕆᔭᖅᐳᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑕᐃᒪᓐᓇ 

ᐃᓚᐅᑎᑕᐅᖕᒪᑦ ᐅᓪᓗᑕᒫᖅᓯᐅᑎᒋᔭᖏᓐᓂᑦ ᑖᒃᑯᐊ 

ᐊᐱᕆᔭᐅᒍᓐᓇᖅᑐᖅ, ᑭᐅᒍᓐᓇᖅᑐᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᑎᒪᔨᐅᔫᑉ ᐊᐱᖅᑯᑎᒋᔭᖓ, ᑕᒪᓐᓇ 

ᐱᓕᕆᐊᕆᔭᐅᓂᕆᔭᖓ ᐱᔾᔪᑎᒋᓪᓗᒍ ᑕᒪᓐᓇ 

ᐱᓕᕆᐊᕆᔭᐅᖏᓐᓇᕐᒪᖔᑦ, ᑕᐃᒪ 2012-13-ᒥᓗ 

ᐱᐊᓂᒃᑕᐅᓂᐊᖅᑐᖅ ᐅᕝᕙᓘᓐᓃᑦ 2014-ᒧᑦ 

ᑲᔪᓯᒍᑎᒋᔭᐅᓂᐊᖅᑐᖅ. 

 

ᑖᒃᑯᐊ ᐃᓕᓐᓂᐊᖅᑎᑕᐅᓂᖏᑦ ᐱᔾᔪᑎᒋᓪᓗᒋᑦ 

ᐅᖃᐅᑎᒍᒪᔭᕋ ᑲᑎᒪᔨᐅᔪᖅ ᔮᓐᓂᐋᕆᒥ 

ᐃᓚᐃᓐᓇᖏᑦ ᑕᐃᒃᑯᐊ ᐱᐊᓂᖕᓂᐊᖅᑑᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂᔅᓴᐃᓐᓇᖅ ᐱᐊᓂᖕᓂᐊᓚᐅᖅᓯᒪᒐᓗᐊᕐᒪᑕ 

ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ ᐱᓕᕆᖃᑎᖃᕐᓗᑎᒃ 

ᓂᐊᖁᓕᕆᓂᕐᒧᑦ ᐱᓕᕆᔨᒃᓴᐅᒐᔭᖅᑐᓂᑦ. ᒫᓐᓇ 

ᐱᐊᓂᒃᓯᒪᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᓕᓐᖏᑐᐃᓐᓇᕆᐊᖃᖅᑐᖓ ᑖᓐᓇ 

ᐱᐊᓂᒃᓯᒪᓕᖅᑰᖅᑕᕘᒐᓗᐊᖅ ᑭᓯᐊᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ ᐱᓕᕆᖃᑎᖃᕐᒪᑕ 

ᓂᐊᖁᓕᕆᔨᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐃᓚᒋᐊᕐᓗᒍ ᕿᒥᕐᕈᔭᐅᓂᖏᓐᓄᑦ 

ᐊᐱᖅᓱᐃᒍᒪᖅᑲᐅᒐᓗᐊᕋᒪ 

ᐃᖅᑲᓇᐃᔭᖅᑎᒋᔭᐅᔪᓂᑦ. ᑐᑭᓯᐅᒪᒐᒪᐃᓛᒃ ᐃᒪᓐᓇ 

ᖃᓄᑎᒋ ᑲᔪᓯᑦᑎᐊᖃᑦᑕᕐᒪᖔᑕ ᑖᒃᑯᐊ 

ᐃᓕᓐᓂᐊᖅᑐᑦ ᐊᒻᒪᓗ 

ᐱᓕᕆᐊᒃᓴᖅᑖᓪᓚᕆᖃᑦᑕᕋᓗᐊᕐᒪᖔᑕ 

ᐃᓕᓐᓂᐊᕌᓂᒃᑳᖓᒥᒃ. ᐅᕙᑦᑎᐊᕈᒃᑲᓐᓂᖅ 

ᐊᐱᖅᑯᑎᒋᓂᐊᖅᐸᒃᑲ. 

 

ᐃᒪᓐᓇᐃᓕᐅᓚᐅᕐᒪᑕ ᐃᓕᖅᑯᓯᓕᕆᓂᕐᒧᑦ, ᐃᒪᓐᓇ 

ᕿᒃᓵᖕᓂᕐᒧᑦ ᐃᑲᔪᖅᑐᐃᖃᑦᑕᕋᔭᖅᑐᓂᒃ 

ᐱᑖᕐᓂᐊᓚᐅᖅᓯᒪᖕᒪᑕ ᐃᓄᓕᕆᔨᒃᑯᓐᓂᑦ, 

ᐃᓄᓕᕆᔨᒃᑯᑦ ᑖᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 

ᐱᓕᕆᖃᑎᒌᓪᓗᑎᒃ ᑖᓐᓇ ᐱᓕᕆᐊᕆᔭᐅᒐᔭᖅᑐᖅ 

ᐸᕐᓇᐅᑎᓕᐅᕐᓂᐊᓚᐅᕐᒪᑕ ᐃᓄᐃᑦ ᐱᖅᑯᓯᖏᓐᓂᑦ 

ᐊᑐᕐᓗᑎᒃ ᕿᒃᓵᒃᑐᓂᒃ ᐃᑲᔪᖃᑦᑕᕐᓂᐅᑉ ᒥᒃᓵᓄᑦ 

ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏᓐᓂᑦ ᒪᓕᒡᓗᑎᒃ 

ᓄᓇᓕᖕᓂᒥᐅᑕᐅᔪᓪᓗ ᐃᓕᑕᕆᔭᐅᓯᒪᓗᑎᒃ.  

 

ᐄ, ᑕᐃᒪ ᖃᐅᔨᒍᒪᒐᓗᐊᖅᑐᖓ ᑕᒪᓐᓇ 

ᐱᓕᕆᐊᕆᔭᐅᔪᖅ ᐱᐊᓂᒃᑕᐅᓯᒪᓕᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᒋᐊᖅᑳᕈᒪᔭᕋ ᑭᐅᓚᐅᓐᖏᓂᓐᓂᑦ ᑕᐃᒪᓐᓇ 

ᑖᒃᑯᐊ ᐃᓅᓯᕐᒧᑦ ᐃᓵᒃᓯᒪᒋᔅᓯ ᑲᑎᒪᔨᒋᔭᐅᔪᑦ 

ᑕᐃᒪᓐᓇ ᐊᕐᕌᒍᒥ ᐱᓕᕆᐊᕆᓚᐅᕋᑦᑎᒍ 

ᐆᒃᑑᑎᒋᓪᓗᒍ ᐊᕐᕌᒍᒧᑦ  

ᑕᒪᒃᑯᐊᓗ ᐱᓕᕆᐊᕆᔭᐅᑦᑎᐊᖅᓯᒪᓪᓗᑎᒃ. 

ᑕᐃᒪᑦᑕᐅᖅ ᐱᖓᓱᒃᑲᓐᓃᑦ ᑖᒃᑯᐊ Red Cross-ᑯᑦ 

ᐃᓚᒋᔭᐅᓯᒪᖕᒪᑕ ᐊᒻᒪᓗᑦᑕᐅᖅ 

ᑮᓇᐅᔭᖅᑖᕈᑎᒋᒃᑲᓐᓂᓚᐅᖅᓯᒪᒐᑦᑎᒍᑦ 

ᐱᓕᕆᔭᐅᓯᒪᓕᖅᑐᖅ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑖᓐᓇ ᐱᖃᑖ 

ᑐᕌᕐᓂᕆᔭᐅᒍᒪᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑭᐅᑦᑕᐅᑎᒋᖃᑦᑕᕈᓐᓇᕐᓂᖏᓐᓄᑦ 

ᐸᕐᓇᒍᑎᖃᖅᑐᑎᒃ ᓇᓗᓇᐃᖅᓯᒍᒪᓚᐅᕐᒪᑕ ᐃᒪᓐᓇ 

ᓲᕐᓗ ᑐᒃᓯᐊᖅᑎᑦᑎᔨᒥᑦ ᐃᑲᔪᖅᑎᖃᕈᒪᓪᓗᑎᒃ 

ᑖᓐᓇ ᓱᕈᓯᖅ ᐃᒻᒥᓃᕈᒪᒃᐸᑦ ᑕᐃᒪᓐᓇ 

ᐃᑲᔪᖅᑎᒃᓴᐅᒐᔭᖅᑐᓂᒃ. ᑕᒪᓐᓇ 

ᐱᓕᕆᐊᕆᔭᐅᓯᒪᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᒫ.  

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᒋᐊᓚᐅᖅᑳᕐᓗᒍ ᑭᐅᓂᐊᖅᐸᕋ ᑲᑎᒪᔨᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᐱᓕᕆᐊᕆᔭᐅᓂᐊᓚᐅᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ  

ᐱᓕᕆᖃᑎᒋᓗᒋᑦ ᑕᐃᒪᓐᓇ ᐱᓕᕆᓂᐊᓚᐅᕐᒪᑕ 

ᐃᒻᒥᓃᖅᑕᐃᓕᓂᕐᒧᑦ ᐃᓕᓐᓂᐊᕈᑎᓕᐅᕐᓗᑎᑦ 

ᐱᓕᕆᔨᖃᖅᖢᑎᓪᓗ ᑕᒪᓐᓇ 

ᐊᑐᓕᖅᑕᐅᕙᓪᓕᐊᓂᖓᓄᑦ ᐸᕐᓇᐅᑕᐅᓚᐅᖅᑐᖅ 

ᑕᒪᐃᓐᓄᑦ ᑎᒥᐅᔪᓄᑦ 

ᐃᓕᓐᓂᐊᕈᑎᒃᓴᐅᔪᓐᓇᖁᓪᓗᒍ ᖁᑦᑎᖕᓂᓖᑦ 7-ᒥ 

12-ᒧᑦ ᑎᑭᓪᓗᒍ 

ᐃᓕᓐᓂᐊᕈᑎᒃᓴᐅᖃᑦᑕᕐᓂᐊᖅᑐᓂᒃ. ᑖᓐᓇᖃᐃ 

ᐅᓂᒃᑳᖅᑕᐅᒍᓐᓇᖅᐸ ᑖᓐᓇ ᐃᓕᓐᓂᐊᕈᑎᒃᓴᖅ 

ᖃᓄᐃᓕᐅᖅᐸᓪᓕᐊᔭᐅᓕᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖃᕐᒪᑦ. ᐱᓕᕆᖃᑎᖃᖅᓯᒪᔪᒍᑦ ᑕᒪᑐᒪ 

ᒥᒃᓵᓄᑦ ᑭᓯᐊᓂ ᑖᒃᑯᐊᓕᒫᑦᓯᐊᑦ ᐊᐱᖅᑯᑎᒋᔭᖏᑦ 

ᑕᒪᕐᒥᓗᒃᑖᖅ ᑭᐅᓗᒃᑖᕈᓐᓇᖏᓐᓇᑦᑎᒍᑦ. ᑕᐃᒪᓐᓇ 

ᑎᑎᕋᖅᓯᒪᓗᒋᑦ ᑭᐅᒍᑎᒋᔪᓐᓇᖅᑕᕗᑦ ᒥᔅᑕ 

ᐃᐊᓕᐊᑦ-ᒧᑦ ᑭᒃᑯᑦ ᐃᓚᐅᖕᒪᖔᑕ ᑕᒪᓐᓇ 

ᐃᒻᒥᓃᖅᑕᐃᓕᒪᑎᑦᓯᓂᖅ ᐱᔾᔪᑎᒋᓪᓗᒍ 

ᖃᓄᐃᓕᐅᕐᒪᖔᑦᑕᓗ. ᑖᒃᑯᐊᓗ ᐃᓅᓯᕐᒧᑦ 

ᐃᓵᖅᓯᒪᒋᑦᓰᖅᑎᓪᓗ ᑲᑎᒪᔨᖏᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᐱᖃᑎᒋᓗᒋᑦ ᐸᕐᓇᐅᑎᒋᓯᒪᔭᑦᑎᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᐃᒪᓐᓇ ᓈᒻᒪᒐᔭᖅᑐᑦ ᑖᒃᑯᓂᖓ 

ᐊᐱᖅᑯᑎᒋᔭᓐᓂ ᑭᐅᖃᑦᑕᕐᓗᑎᓪᓗ. ᑖᒃᑯᐊ 

ᐊᐱᖅᑯᑎᒋᔭᒃᑲᑦᑕᐅᖅ ᒥᓂᔅᑕᐃ ᐊᓯᖏᑦ ᑕᐃᒪᓐᓇ 

ᐊᐱᖅᓱᖃᑦᑕᕐᓂᐊᕆᕙᒃᑲ ᒥᓂᔅᑕ ᓄᓇᕗᒻᒥ 

ᓯᓚᑦᑐᓴᕐᕕᓕᕆᔨᒃᑯᓐᓂᑦ. ᐊᒻᒪᓗ ᓂᐊᖁᓕᕆᓂᕐᒧᑦ 

ᐱᓕᕆᐊᖃᖅᑐᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ  

ᐃᓕᓐᓂᐊᕈᑎᓕᐅᕈᑎᒋᔭᐅᕙᓪᓕᐊᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᑲᑎᒪᔩᑦ ᖃᐅᔨᓂᐊᖅᐳᑦ ᑖᒃᑯᐊᓗᒃᑖᑦ 

ᑲᑎᒪᔨᓗᒃᑖᑦ ᐊᐱᕆᒍᒪᔪᑦ H-4-ᒧᑦ 

ᐊᐱᕆᒍᓐᓇᖅᓯᕚᑦ? ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᕐᕈᐃᖅᑕᖅᖢᑎᑦ 

ᐃᓚᖏᑦ ᐊᐱᖅᓱᖅᓯᒪᓕᕐᒪᑕ. ᑕᐃᒪ 

ᐃᓱᒪᖅᓱᖅᑎᑦᑎᓂᐊᕋᒪ ᐃᒃᓯᕙᐅᑕᐅᓪᓗᖓ. ᑕᐃᒪ 

ᑕᕝᕙᓐᖓᑦ ᐱᒋᐊᕐᓗᑕ ᓄᒃᑎᕈᒪᓕᖅᐳᖓ ᐊᓯᐊᓄᑦ. 

ᐊᖏᖃᑎᒌᒃᑯᑦᑕ H-4-ᒥ? 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ 

ᐊᖏᔪᖅᑳᖃᕐᕕᒃ ᑲᑎᓪᓗᒋᑦ ᓂᕈᐊᕈᑕᐅᒍᒪᔪᑦ 

$23,373,000? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᔭᐅᓂᖅ. ᑲᑎᓪᓗᒋᑦ 

$19,369,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦᑎ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᑕᕝᕙᓂ ᑮᓇᐅᔭᐃᑦ ᐊᐅᓚᔾᔪᑎᒋᔪᒪᔭᔅᓯ ᐊᐅᓚᓂᕐᒧᑦ 

ᐸᕐᓇᐅᑎᒃ, ᐅᖁᒪᐃᓐᓂᓂᐊᖅᑎᒃᑯᑦ. 

ᐱᖓᓱᒃᑲᓐᓂᕐᓂᒃ ᐃᖅᑲᓇᐃᔭᖅᑎᑖᕈᒪᓯᒪᒐᔅᓯ 

2013-2014. ᑕᒪᒃᑯᐊ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑐᑭᓯᒋᐊᓪᓚᒍᑏᑦ 

ᐅᕝᕙᓘᓐᓃᑦ ᐱᕚᓪᓕᖅᑎᑦᑎᔾᔪᑕᐅᓇᓱᒃᑐᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ. ᑖᓐᓇᓗ 

ᑮᓇᐅᔭᖅᑐᕐᓂᖅᐹᓪᓚᕆᖕᓂᐊᖅᑐᖅ ᓇᓗᓇᓐᖏᑦᑐᖅ. 

ᖃᓄᑭᐊᖅ ᑕᐃᒪ ᐱᔨᑦᑎᕋᖅᑕᐅᒃᑲᓐᓂᕐᓂᐊᖅᐸᑦ 

ᑖᒃᑯᐊ ᓄᓇᕗᒻᒥᐅᑦ 2013-2014 ᐊᑐᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᒥᔅᑕ ᑕᐹᕐᔪᖃᐃ  

ᑖᓐᓇ ᐊᐱᕆᒃᑲᓐᓂᕈᓐᓇᖅᐸᑦ ᐊᐱᖅᑯᑎᒋᔭᒥᓂᒃ 

ᓇᓪᓕᐊᓐᓄᑦ ᒪᒃᐱᒐᕐᒧᑦ ᐱᔾᔪᑎᖃᕐᒪᖔᑦ ᓇᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᕋᖓᓂ 94 

ᐊᐅᓚᓂᕐᒧᑦ ᐸᕐᓇᐅᑎᒃ, ᖃᓪᓗᓈᑐᑦ ᐅᖃᖅᓯᒪᖕᒪᑦ 

ᐋᓐᓂᐊᖅᑐᓕᕆᓂᒥᕐᒧᑦ ᑐᓴᕈᑎᒃ. ᑖᒃᑯᓇᓂ 

ᐱᖓᓱᒃᑲᓐᓂᕐᓂᒃ ᐃᖅᑲᓇᐃᔭᑎᑖᒃᓐᑲᓂᓕᒑᖕᒪᑕ 

ᑖᓐᓇ ᓲᕐᓗ ᐋᓐᓂᐊᖃᖅᑕᐃᓕᒪᑎᒃᑎᓂᕐᒧᑦ 

ᑐᕌᖓᓪᓗᓂ. ᑭᓱᒃᑲᓐᓂᕐᒥᒃᑭᐊᕐᖓᐃᑦ ᑖᒃᑯᐊ 

ᐱᔨᑦᑎᕋᓐᓂᕐᒧᑦ ᓴᖅᑮᓂᐊᖅᐸᑦ ᓄᓇᕗᖕᒥᐅᓄᑦ, 

ᑭᓇᐅᑭᒃᑲᐃᓐᓇᖅ ᐱᔨᑦᑎᕋᕐᓂᕐᒧ ᑭᓱ 

ᐊᖏᒡᓕᒋᐊᒃᑲᓐᓂᖅᐸᑦ ᑮᓇᐅᔭᑦ 

ᐱᔨᑦᑎᕋᐅᑕᐅᓂᐊᖅᑐᑦ ᑕᒪᒃᑯᓂᖓ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ. ᖁᔭᓐᓇᒦᒃ 

ᐅᖃᖅᑎᒃᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᒥᓂᔅᑕ ᐲᑕᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ 

ᑐᓴᑦᓯᐊᖅᑲᐅᖏᓐᓇᒪ. ᓱᓕ ᖃᐅᔨᒪᓪᓚᕆᓐᖏᑦᑐᒍᑦ 

ᓱᓕ ᒥᔅᑕ ᑕᐹᕐᔪᒃ ᐅᖃᐅᓯᖃᕐᒪᖔᑦ 

ᐃᖅᑲᓇᐃᔭᖅᑎᓂᒃ ᐱᖓᓱᒃᑲᓐᓂᕐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᒐᑦᑕ. ᑖᒃᑯᐊ 

ᐋᓐᓂᐊᖅᑐᓕᕆᔩᑦ ᐃᒃᐸᑦᓴᖅ ᐅᖃᐅᓯᕆᓚᐅᖅᑕᕗᑦ 

ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᑕᐹᕐᔪᒃ. ᐃᒪᓐᓇ 

ᓇᓗᓇᐃᖅᓯᑲᓐᓂᕈᕕᖅᑲᐃ. 

 

ᑕᐹᕐᔪᒃ: ᖁᔭᓐᓇᒦᒃ, ᖃᓪᓗᓇᐅᔭᓚᐅᕐᓚᒎᓄᓇᐃᑦ. 

(ᑐᓵᔨᑎᒍᑦ) ᖃᐅᔨᒪᓐᖏᑦᑐᖓ ᑖᒃᑯᐊ ᐃᓕᖕᓄᑦ 

ᑲᑎᒪᔨᕋᓛᓂᒃ ᑲᑎᒪᖃᑕᐅᓚᓐᖏᓐᓇᒪ ᐃᑉᐸᑦᓴᖅ. 

ᑕᐃᒪ ᐊᐱᕆᒍᒪᔭᕋ ᑖᒃᑯᐊ 

ᐋᓐᓂᐊᖅᑕᐃᓕᒪᑎᔅᓯᓂᕐᒧᑦ ᐱᓕᕆᔨᐅᔪᑦ 

ᐱᖓᓱᒃᑲᓂᕐᓂᒃ  

ᐱᓂᐊᕐᒪᑕᒎᖅ 2013-14-ᒥᓗ ᐊᒻᒪᓗ 

ᐋᓐᓂᐊᖅᑕᐃᓕᒪᓂᕐᒧᑦ ᑕᒪᓐᓇ 

ᓴᖅᑭᔮᖅᑎᐅᔪᓐᓇᖁᓪᓗᒍ, 

ᐅᓄᖅᓯᒋᐊᖅᑕᐅᒃᑲᓐᓂᕐᓂᐊᕐᒪᑕ ᑮᓇᐅᔭᑦ. 

ᐊᐱᖅᑯᑎᒋᔭᕋ ᐃᒃᓯᕙᐅᑖ,  

ᖃᓄᒃᑲᓐᓂᖅ ᐱᔨᑦᑎᕋᕐᓂᐊᕐᒪᑕ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖃᒃᑲᓐᓂᕐᓂᐊᕐᒪᑕᓗ ᓄᓇᕗᒥᐅᑕᐅᔪᓄᑦ 

2013-14-ᒥᓗ. ᑖᓐᓇᖃᐃ 

ᓇᓗᓇᓐᖏᓂᖅᓴᐅᓕᖅᐸ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑕᐹᕐᔪᖃᐃ ᐅᖃᕈᓐᓇᕐᓂᐊᖅᐹᖅ 

ᑖᒃᑯᓂᐊ ᐱᖓᓱᒃᑲᓐᓂᕐᓂᒃ 

ᐃᖅᑲᓇᐃᔭᖅᑎᑖᕐᓂᐊᕐᓂᕐᒧᑦ ᓇᓂ ᒪᒃᐱᒐᕐᓂ 

ᐅᑯᓇᓃᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᑕᐹᕐᔪᒃ ᑭᒡᓕᑖᖅᑎᑦᑎᑦᑎᐊᒃᑲᓐᓂᒻᒪᕆᒡᓗᑎᖃᐃ 

ᐃᑲᔪᕐᓂᖃᕋᔭᖅᑐᖅ ᑕᐃᒃᑯᐊ ᐅᔾᔨᕆᖁᓪᓗᑎᒃᑕᐅᖅ 

ᑕᒃᑯᐊ ᐱᖓᓱᐃᑦ ᓇᔭᓐᖑᐊᑦ ᐱᖓᓱᓄᑦ 

ᓄᓇᓕᖕᓄᑦ ᐅᖃᐅᑕᐅᓚᕐᒥᖕᒪᑕ ᐃᒃᐸᑦᓴᖅ. ᒥᔅᑕ 

ᕋᐴᑦ ᐊᐱᖅᑯᑎᒋᓚᐅᖅᓱᓂᐅᒃ ᑭᓯᐊᓂ 

ᐊᐅᓚᔨᑦᑎᐊᕈᓐᓃᕐᒥᔭᒃᑲᒃ ᑕᐃᒃᑯᐊ ᐱᖓᔪᐊᑦ 

ᓴᓪᓕᕐᓗᑦ, ᓴᓂᑭᓗᐊᕐᓗ ᐊᒻᒪᓗ ᓇᐅᔮᑦ, 

ᓇᐅᔮᖑᖅᑰᓚᐅᖅᑐᕐᖏᓐᓇ. ᑖᒃᑯᐊᓕ 

ᐅᔾᔨᕆᑎᑕᐅᓕᕋᓗᐊᖅᑐᒍᑦ ᑖᑦᓱᒪ 

ᐅᖃᐅᓯᖃᖅᑎᓪᓗᒋ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙᓂ 

ᐅᖃᐅᓯᕆᖅᑲᐅᒐᒃᑯ ᑕᕝᕙᓃᓚᐅᖏᓐᓂᓐᓄᑦ ᑖᒃᑯᐊ 

ᑐᑭᓯᒃᑲᓐᓂᕈᒪᓪᓗᒋᑦ.  

 

ᐊᐱᕆᒃᑲᓐᓂᕈᓐᓇᕈᒃᑯ ᑖᓐᓇ 

ᐅᖃᐅᑕᐅᓚᖅᑐᕕᓂᐅᓐᓂᖅᐸᑦ ᑕᐃᒪ ᑖᓐᓇ 

ᐊᐱᖅᑯᑎᒋᕙᕋᖃᐃ ᒥᔅᑕ ᕌᒻᐴᑦ 

ᐊᐱᕆᓚᐅᖅᑐᕕᓂᐅᓐᓂᖅᐸᑦ ᑕᒪᑐᒪ ᒥᒃᓵᓅᖓᔪᒥᒃ. 

ᑐᑭᓯᑎᑕᐅᒃᑲᓐᓂᕈᒪᒐᓗᐊᖅᐳᖓ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᒥᔅᑕ ᑕᐹᕐᔪᖕᒧᑦ 

ᒪᒥᐊᑉᐳᖓ ᑐᑭᓯᑦᓯᐊᓕᕐᓂᕈᒃᑯᑦ ᑖᒃᑯᓂᖓ 

ᐱᖓᓱᓂᒃ ᐋᓐᓂᐊᖅᑐᓕᕆᔨᓂᒃ ᓄᓇᓕᖕᓂ 

ᐅᖃᐅᓯᖃᕐᒪᑦ ᑭᕙᓪᓕᕐᒥ ᓄᓇᓖᑦ ᐱᖓᓱᑦ, 

ᓴᓂᑭᓗᐊᖅ ᓲᕐᓗ ᑭᕙᓪᓕᕐᒦᖏᑦᑑᒐᓗᐊ ᑭᓯᐊᓂ 

ᓴᓪᓕᖅ, ᓇᐅᔮᑦ ᐊᒻᒪᓗ ᓴᓂᑭᓗᐊᕐᒧᑦ ᑖᒃᑯᐊ 

ᐋᓐᓂᐊᖅᓯᐅᖅᑏᑦ ᐃᓕᔭᐅᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᑕᔅᓱᒥᖓ ᑐᑭᓯᑎᒃᑲᕕᓐᖓ. 

ᐅᓇ ᑕᒡᕙᓂ ᐊᐱᕆᔪᓐᓇᖅᑰᕐᒥᒐᒃᑯᑦ 

ᐊᐱᖅᑯᑎᒌᓐᓇᖅᐸᖕᒥᔭᕋᓗᐊᕋᑦᑕᐅᖅ 

ᐊᐱᖅᑯᑕᐅᓚᐅᖅᑑᒐᓗᐊᓂᓪᓕᖃᐃ 

ᐊᐱᖅᓱᓕᖅᑐᖓᐃᑦ ᑕᕝᕙᓃᓚᐅᓐᖏᓐᓂᕋ 

ᐱᔾᔪᑎᒋᓪᓗᒍ. ᑭᓯᐊᓂ ᒪᑉᐱᖅᑐᒐᖏᑦ ᑖᒃᑯᐊ 

ᒪᓕᒃᖢᒋ. ᐅᓇ ᑐᑭᓯᔪᒪᕙᒃᑲᒃᑯ. 

 

ᑖᒃᑯᐊ ᑮᓇᐅᔭᓂ ᐃᑲᔫᑎᒃᓴᐃᑦ $250,000-ᓂᒎᖅ 

ᓄᓇᓕᖕᓄᑦ ᑮᓇᐅᔭᓂᒃ ᒪᓂᒻᒪᐃᓂᐊᕋᔅᓯ 

ᕼᐋᒻᓚᒃᑯᖃᐃ ᑲᑎᒪᔨᕋᓛᖏᓐᓄ ᑐᕌᖓᓂᐊᖅᑐᑦ 

ᐃᑲᔫᑕᐅᓂᐊᖅᑐᑦ. ᑐᑭᓯᐊᓪᓚᓚᐅᕐᓗᒍᑐᕈᓇ, 

ᐃᔅᓯᕙᐅᑕ, ᓄᓇᕗᒻᒥᐅᓕᒫᖅᑲᐃ 

ᕼᐋᒻᓚᒃᑯᖏᓪᓘᓐᓂ, ᓄᓇᓖᑦ ᒐᕙᒪᖏ 

ᑲᑎᒪᔨᕋᓛᖃᖅᐳᑦ ᐊᒻᒪᓗ ᐊᖏᕈᑎᒥᒃ ᐱᑕᖃᖅᐸᑦ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᑕ ᐊᒻᒪ ᑭᓱᒧ 

ᐊᑐᕋᔭᕐᒪᖔᑕ ᑖᒃᑯᐊ ᑲᑎᒪᔨᕋᓛᑦ ᕼᐋᒻᓚᒃᑯᓐᓂ 

ᐊᐅᓚᑕᐅᓂᐊᖅᑐᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᖅᐸᕋ ᒥᔅᑕ ᑕᐸᕐᔪᒃ.  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᓐᓂᕐᒧ 

ᑲᑎᒪᔨᕋᓛᖃᐅᖅᑐᑦ ᑕᒪᐃᓐᓂ ᓄᓇᓕᖕᓂ 25-ᓂᒃ 

$10,000 ᑖᖅᑎᑕᐅᖃᑦᑕᒡᓗᑎᒡᓗ ᑕᒪᕐᒥᒃ. 

ᑕᐃᒪᓐᓇ ᑮᓇᐅᔭᖃᖅᑎᑦᓯᖃᑦᑕᖅᑐᒍ ᓄᓇᓕᖕᓄᑦ, 

ᑖᒃᑯᐊ ᐊᖏᕈᑎᒋᔭᐅᓯᒪᔪᒃᑯ. ᑎᑎᕋᖅᑕᐅᓯᒪᔪᑦ 

ᐊᖏᕈᑏ ᑖᒃᑯᐊ ᑐᖏᓕᕋᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᑕᐸᕐᔪᒃ. 

 

ᑕᐸᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, $10,000 

ᐃᓱᒪᒋᓪᓗᒍ, ᖃᓄᑎᒌᒃᑭᐊᖅ ᑕᐃᒪ ᐃᑲᔪᕈᓐᓇᖅᐸ. 

$10,000 ᐊᕐᕌᒍᓕᒫᒧ ᑲᑎᒪᔨᕋᓛᓅᓂᐊᕐᓗᑎᒃ, 

ᑭᓱᖏᓪᓚᑦᑖᖅ ᑕᐃᒪ ᑐᕌᖓᒐᓗᐊᕐᒪᖔ 

ᑐᑭᓯᐊᓪᓚᓚᐅᕐᓚᖓ ᑭᖑᓪᓕᕐᒥ 

ᐊᐱᕆᓚᐅᕐᓂᖏᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᑕᐸᕐᔪᒃ 

ᐊᐱᕆᖕᒪᑦ ᐃᒃᓯᕙᐅᑕ ᑕᒪᓐᓇ 

ᐃᖅᑲᐅᒪᓚᑦᑕᖏᑕᕋᓗᐊᕋ 

ᐱᓕᕆᔭᐅᒋᐊᓚᐅᖅᓯᒪᖕᒪ ᑕᐃᔅᓱᒪᓂ 201-

ᖑᑎᓪᓗᒍᓗ ᕼᐋᒻᓚᒃᑯᓂ 

ᑲᑎᒪᔨᐅᖃᑕᐅᓚᐅᖅᓯᒪᒐᒪ ᐃᖃᓗᑦᑑᑦᑎᐊᕐᒥ 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧ ᑲᑎᒪᔨᕐᔪᐊ 

ᐲᖅᑕᐅᑎᓪᓗᒋ 10000-ᓂᒃ 

ᑐᓂᔭᐅᖃᑦᑕᓕᓚᐅᖅᓯᒪᖕᒪᑕ ᐃᓱᒪᓚᐅᖅᓯᒪᓪᓗᑎ 

ᑖᒃᑯᐊ ᓈᒻᒪᖕᓂᖏᓐᓄ. ᑖᒃᑯᐊ ᑮᓇᐅᔭᓪᓗ 

ᓈᒻᒪᖏᒻᒪᖔᑕ ᓈᒻᒪᒃᑲᓗᐊᕐᒪᑕᓘᓐᓃ 

ᖃᐅᔨᒪᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᑕᐸᕐᔪᒃ. 

 

ᑕᐸᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐱᖅᑯᑎᒋᓗᐊᕈᑎᒋᔭᕋ ᓲᕐᓗ ᑕᕝᕙᓂ ᓄᓇᓕᖕᓂᒃ 

ᖃᓂᒡᓕᕚᓪᓕᕆᐊᖃᓲᖑᖕᒪᑕ ᕼᐋᒻᓚᒃᑯᓪᓗ  

ᐋᓐᓂᐊᖃᑦᑕᐃᓕᑎᑦᑎᔪᒃᑯᓪᓗ ᐃᖅᑲᓇᐃᔭᖅᑎᖏ 

ᐃᓗᐊᖅᓴᐃᔨᒡᓗ ᑖᒃᑯᐊ 

ᐅᖓᓯᒌᑦᑐᒻᒪᕆᐊᓗᓲᖑᒻᒪᑕ. ᑖᒃᑯᐊ 

ᑲᑎᒪᔨᕋᓛᖑᔪᑦ, ᑐᑭᓯᐊᓪᓚᓚᐅᕐᓚᖓ ᑖᒃᑯᐊ ᐅᓇ 

$10,000 ᑭᓱᒧᓪᓚᑦᑖ ᐊᐱᖅᑯᑎᒋᖅᑲᐅᔭᕋ 

ᐊᑭᓕᖅᑕᐅᔾᔪᑎᒃᓴᖏ ᑲᑎᒪᖃᑦᑕᐅᑎᖏᓐᓄᑦ 

ᐅᕝᕙᓘᓐᓂ ᐊᐅᓚᓐᓂᖏᓐᓄ ᐅᕝᕙᓘᓐᓃ 

ᐃᖅᑲᓇᐃᔭᖅᑎᖃᓐᓂᖏᓐᓄ, ᑭᓱᒧᓪᓚᑦᑖᑭᐊ 

ᑐᕌᖓᔫᒐᓗᐊ ᐃᒃᓯᕙᐅᑕ ᑐᑭᓯᐊᒡᓚᓚᐅᕐᓚᖓ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᓗᐃᔅ ᑕᐸᕐᔪᒃ 

ᐊᐱᕆᖕᒪ. ᑖᒃᑯᐊ ᐃᓱᒪᖅᓲᑎᒋᔭᐅᖃᑦᑕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᔾᔪᐊᕐᒧ ᑲᑎᒪᔨᐅᔪᑦ ᖃᓄᖅ 

ᐊᑐᕈᓐᓇᕐᓗᓂᒋ. ᓲᕐᓗ ᓴᖅᑭᔮᖅᑎᑦᑎᒍᒪᒍᑎᒡᓘᓐᓃ 

ᖃᐅᔨᒃᑲᖅᑕᐅᒋᐊᖃᖅᑐᓂᒃ ᑲᑎᒪᓂᕐᒧᓪᓗ 

ᐊᑭᓕᖅᑐᕈᑕᐅᓪᓗᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᑕᐸᕐᔪᒃ. 

 

ᑕᐸᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ 

ᖁᔭᓐᓇᒦᒃ. ᑖᒃᑯᐊ ᐃᒻᒪᖄ ᐊᐱᖅᓱᕐᓂᒃᑲ 

ᐊᐱᖅᓱᕈᒪ ᑕᐃᒪ ᐊᑲᐅᓂᖅᓴᐅᓂᐊᖅᑑᒐᓗᐊ 

ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᐋᖅᑭᒃᓯᖃᑦᑕᖅᐳᖅᑲᐃ. 

$10,000-ᒥᒃ ᑮᓇᐃᔭᒥ ᐃᑲᔪᕐᓂᐊᕋᑦᑎᒋᑦ, ᐅᑯᐊ 

ᑕᒡᕙ ᐊᑐᕆᐊᖃᐸᑏᓚᓯᔪᒥᒃ. ᐅᓇᖃᐅ 

ᑐᓂᕐᕈᑕᐅᔪᑦ ᐃᑲᔫᑕᐅᓪᓗ ᐃᓗᐊᓂ ᑭᓱᒧ 

ᑐᕌᖑᖕᒪᖔᑕ ᓇᓗᓇᐃᖅᓯᒪᖃᑦᑕᕐᒪᖔᑕ, ᑖᒃᑯᐊ 

ᑐᑭᓯᐊᓪᓚᓚᒐᓱᒃᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᑕᐹᕐᔪᒃ 

ᐊᐱᕆᖕᒪᑦ.  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᑕᐹᕐᔪᒃ ᖃᐅᔨᒍᒪᒃᐸᑦ 

ᓴᖅᑭᑎᑦᑎᒍᓐᓇᕐᓂᐊᖅᑐᒍ ᑎᑎᖅᑲᓂᒃ 

ᓇᒃᓯᐅᑎᖃᑦᑕᖅᑕᑦᑎᓐᓂᒃ ᓄᓇᓕᖕᓄᑦ ᖃᓄᖅ 

ᑮᓇᐅᔭᖅ ᐊᑐᖅᑕᐅᔪᓐᓇᕋᔭᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᓂᕆᐅᖕᓂᐊᖅᐳᖓ 

ᑐᑭᓯᐅᒪᔪᒪᓐᓇᕐᒪᑦ ᑖᒃᑯᐊᓗ ᐊᒃᓱᕈᕐᓇᖅᑑᕙᒃᖢᓂ 

ᓄᓇᓕᖕᓂ ᑖᒃᑯᐊ ᕼᐋᒻᓚᒃᑯᑦ ᑲᑎᒪᔨᕋᓛᖁᑎᖏᑦ 

ᐃᓚᐅᓐᖏᓗᐊᕐᔪᐊᖃᑦᑕᕐᒪᑕ ᑕᒪᒃᑯᓄᖓ 

ᐋᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ ᓄᓇᓕᖕᓄᑦ. ᑖᓐᓇ 

ᓂᕆᐅᒍᑎᒋᓂᐊᖅᑕᕋ.  

 

ᐊᒻᒪ ᐊᓯᐊᓂᒃ ᑕᕝᕙᓂᑦᑕᐅᖅ ᑐᓂᕐᕈᑎᑦ 

ᐃᑲᔫᑎᓪᓗ, ᓇᓚᐅᒃᓵᒐᕐᓂ ᑕᕝᕙᓂ 

ᓇᓗᓇᐃᖅᓯᒪᔪᖅ H-7-ᒦᑦᑐᒍᖅᑲᐃ 

ᑕᕝᕙᓃᖃᑕᐅᖅᑰᕐᒪᑦ. $600,000 ᑖᒃᑯᓄᖓ 

ᑐᕌᖓᑎᑕᐅᓂᐊᕐᒪᑦ ᐅᖃᒪᓐᓂᓂᐊᖅᑐᓕᕆᔾᔪᑎᑦ. 

$600,000 ᑮᓇᐅᔭᑲᓪᓚᐅᖕᒪᑕ, 

ᑕᐅᑐᓐᖑᐊᓕᖅᑎᑕᐅᔪᓐᓇᖅᐳᒍᖅᑲᐃ ᖃᓄᖅ ᑖᒃᑯᐊ 

ᐊᑐᖅᑕᐅᓚᐅᕐᒪᖔᑕ 2012-2013 ᑭᓱᒧᓪᓕ 

ᐊᑐᓚᐅᖅᐸᑦ? ᑕᐅᑐᓐᖑᐊᓕᕈᓐᓇᖅᐱᑖ 2013-

2014 ᓱᓕ ᖃᓄᐃᓕᖓᔪᒥᒃ ᑖᓐᓇ $600,000 

ᑮᓇᐅᔭᖅ ᐊᑑᑎᖃᕐᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᑖᓐᓇ ᐊᐱᕆᕋᑖᕐᒪᑦ. 

ᑖᓐᓇ $600,000 ᑖᓐᓇ ᐊᑐᐃᓐᓇᐅᖕᒪᑦ 

ᓄᓇᓕᐅᔪᓄᑦ ᓲᕐᓗ ᐱᒋᐊᖅᑎᑦᑎᖁᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᓇᓂ 

ᐸᕐᓇᐅᑎᖏᓐᓂ ᑎᑎᕋᖅᓯᒪᔪᖃᖅᑐᒍᑦ 

ᑐᓂᒍᓐᓇᓛᖅᑕᕗᑦ ᑎᑎᕋᖅᓯᒪᔪᑦ ᑖᒃᑯᐊ ᒪᓕᒐᐅᔪᑦ 

ᑕᑯᔭᐅᔪᓐᓇᖁᓪᓗᒋᑦ ᑕᑯᔪᒪᒍᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᐊᒻᒪ ᑖᓐᓇᐃᓛᒃ 

ᓂᕆᐅᒋᓂᐊᖅᑕᕋ ᓇᓗᓇᓐᖏᑦᑎᐊᖅᑐᖅ. ᐊᒻᒪ 

ᑕᕝᕙᓂ ᒪᒃᐱᒐᖓᓂ 95 ᑖᒃᑯᓇᓂ ᐊᐅᓚᓂᕐᒧᑦ 

ᐸᕐᓇᐅᑎᒃ, ᓇᐅᑦᑎᖅᓱᕈᑎᒃᓴᒥᒃ ᑕᒪᒃᑯᐊ 

ᐋᓐᓂᐊᖃᐃ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ 

ᖃᐅᔨᓴᖅᑕᐅᓂᖓ ᑕᒪᒃᑯᓄᖓ 

ᐋᓐᓂᐊᕐᕕᐅᒐᔪᒃᑐᓄᖅᑲᐃ ᑐᕌᖓᓗᐊᕐᓂᐊᖅᑐᑦ.  

 

ᑖᒃᑯᐊ ᒪᕐᕉᒃ ᐱᓕᕆᐊᖑᓂᐊᖅᑐᑦ 

ᓴᖅᑭᑕᐅᔪᒪᓗᐊᓕᖅᐳᖅᑲᐃ ᖃᕆᓴᐅᔭᒧᑦ 

ᐊᑲᐅᓈᖅᓯᓯᒪᓗᐊᓕᕐᓂᕋᒥ ᖃᕆᓴᐅᔭᒃᑯᑦ 

ᐋᓐᓂᐊᕕᓕᐊᖅᑐᓄᑦ ᐊᓪᓚᒐᖃᕐᕕᒃ. ᖃᓄᑭᐊᖅ 

ᐊᔾᔨᔭᒋᓐᖏᑕᖓᓄᓪᓗ ᑕᕝᕙ ᖃᕆᓴᐅᔭᕐᒧᑦ 

ᐊᑐᕋᔭᖅᐸᑦ ᐅᕝᕙᓘᓐᓃᑦ ᖃᓄᓪᓚᑦᑖᖅ ᑖᓐᓇ 

ᑐᑭᓯᐊᓪᓚᓚᐅᕐᓚᒍ. ᑭᓱᒥᒃ 

ᓂᕆᐅᒋᔭᖃᕐᓂᐊᕐᒪᖔᑦᑎᓐᓂᒃ ᑕᕝᕙᓂ 2013-

2014? ᖁᔭᓐᓇᒦᒃ, ᐃᒃᓯᕙᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᑕᐹᕐᔪᒃ 

ᐊᐱᖅᓱᕐᒪᑦ. ᑖᓐᓇ ᐃᒃᐸᒃᓴᖅ ᐅᖃᐅᑎᒋᓚᐅᕋᑦᑎᒍᑦ 

ᑐᓴᒐᒃᓴᐃᑦ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓅᓕᓴᐃᖃᑦᑕᕐᓂᕐᒧᑦ ᐊᒻᒪᓗ ᐱᒻᒪᕆᐊᓘᖕᒪᑦ 

ᐅᕙᑦᑐᓕᒫᓄᑦ. ᐊᒻᒪ ᑖᓐᓇ ᑲᑎᖅᓱᐃᔪᒪᓪᓗᑕ 

ᑕᒪᒃᑯᓂᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐋᓐᓂᐊᕕᓕᐊᖃᑦᑕᖅᑐᑦ ᒥᒃᓵᓄᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᕗᑦ ᑖᒃᑯᐊ 

ᐱᓚᖏᓱᒃᐸᓪᓕᐊᔪᑦ ᓲᕐᓗᖃᐃ ᖃᕋᓴᐅᔭᒃᑯᑦ 

ᐋᓐᓂᐊᕕᓕᐊᖃᑦᑕᖅᑐᑦ ᑐᓴᒐᒃᓴᖏᓐᓂ 

ᑲᑎᖅᓱᐃᒍᒪᓪᓗᑎᑦ.  

 

ᐊᒻᒪᑦᑕᐅᖅ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᖓᔪᖅᑳᕆᔭᕗᑦ ᑕᐃᒪ ᓲᕐᓗᖃᐃ 

ᑲᑎᖅᓱᐃᓂᐊᕐᒪᑕ ᓄᓇᕗᒻᒦᖔᖅᓯᒪᔪᓂᒃ  

ᖃᐅᔨᓴᐅᑎᒋᔭᐅᖃᑦᑕᓂᐊᕐᒪᑕ ᑕᒪᒃᑯᐊ 

ᒪᓕᒃᑕᐅᔪᓐᓇᖁᓪᓗᒋᑦ ᖃᓂᒻᒪᓯᐅᖃᑦᑕᖅᑐᑦ  

ᐊᒻᒪᓗ ᓴᐳᒻᒥᔭᐅᔾᔪᑎᒃᓴᖏᓐᓂ ᐱᓕᕆᐊᒥᒃ 

ᓴᖅᑭᑦᑎᔪᓐᓇᖁᓪᓗᑕ ᐊᒻᒪᓗ 

ᐃᓅᓕᓴᐃᑦᑎᐊᕈᓐᓇᖁᓪᓗᒋᑦ ᓄᓇᓕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑕᒪᓐᓇ 

ᓂᓪᓕᐅᑎᒋᓚᐅᖅᓯᒪᒐᒃᑯ 

ᑭᒍᓯᕆᑦᑕᐃᓕᒍᑎᑕᖃᕆᐊᖃᕐᓂᖓᓂᒃ 

ᓄᓇᖁᑎᑦᑎᓐᓂᑦ. ᐅᖁᒪᐃᓐᓂᕐᓂᐊᖅᑎᒃᑯᑦ 

ᑐᕌᖓᓂᖃᖅᐳᑦ ᑐᓴᐅᒪᑎᑦᑎᓂᕐᒧᑦ ᐃᑲᔪᕐᓂᕐᒥᓪᓗ, 

ᖃᓄᐃᑦᑕᐃᓕᒍᑎᖃᖅᑎᑦᑎᓂᕐᒥᓪᓗ. 

 

ᐅᑭᐅᖑᓚᐅᖅᑐᓂ ᓯᕗᓂᐊᓂ ᓄᓇᕗᒻᒥ 

ᑭᒍᓯᕆᔾᔪᑏᑦ ᐅᖁᒪᐃᓐᓂᕐᓂᐊᖅᑎᒃᑯᑦ 

ᐊᑖᓃᓚᐅᖅᓯᒪᖕᒪᑦ. ᑭᓯᐊᓂᓕ 2013-14-ᒧᑦ, 

ᖃᐅᔨᕗᖓ ᓄᒃᑎᖅᑕᐅᓯᒪᓕᕐᒪᑦ 

ᐃᓅᓕᓴᐅᑎᓕᕆᔨᒃᑯᓐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᑕᒪᓐᓇ ᐊᓯᔾᔨᕐᓂᐅᖕᒪᖔᖅ 

ᖃᓄᐃᑦᑕᐃᓕᒐᓲᑎᓂᑦ ᐊᒻᒪ ᑕᐃᒪᐃᓐᖏᒃᑯᓂ, 

ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᑭᒍᓯᕆᔾᔪᑏᑦ 

ᓄᒃᑎᖅᑕᐅᓚᐅᕐᒪᖔᑕ ᐊᓯᐊᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᖅᐸᕋ ᐊᐱᖅᑯᑎᖓᓄᑦ. 

ᑖᒃᑯᐊ ᐃᓱᒫᓘᑎᒋᔭᖏᑦ ᓅᑕᐅᓚᐅᖅᓯᒪᓐᖏᑦᑐᑦ 

ᑕᕝᕙᓐᖓᑦ ᐱᓕᕆᕕᒥᒃ ᐅᕗᖓ. ᑕᒪᐃᓐᓂᒃ 

ᑐᐊᕕᕐᓇᖅᑐᖁᑎᒋᔭᐅᔪᓂᑦ ᐃᓗᐊᓃᑦᑐᖅ. 

ᑐᖏᓕᕆᔭᕋ ᒫ ᐅᓂᒃᑳᒃᑲᓐᓂᕈᓐᓇᕐᓂᐊᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒪᒥᐊᓇᖅ, ᐅᖃᓪᓚᖃᑖᕋᒪ 

ᑲᑎᒪᔨᐅᖃᑎᓐᓄᑦ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓇᓐᖏᑦᑐᖅ ᐸᕐᓇᐅᑎᑦᑎᓐᓂ ᐊᒻᒪ 

ᑭᒍᓯᕆᖃᑦᑕᕐᓂᖅ ᐊᒃᓱᓪᓛᓗᒃ 

ᑐᐊᕕᕐᓇᖅᑐᖁᑎᒋᒐᑦᑎᒍ ᐱᒻᒪᕆᐅᔾᔪᑎᒋᓪᓗᑎᒍᓗ. 

ᐄ, ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 

ᑲᒪᒋᔭᐅᖃᑦᑕᕐᓂᖏᑦ ᐊᒻᒪᓗ ᐃᓄᓕᒫᓄᑦ 

ᐃᓅᓕᓴᖅᑕᐅᕕᖕᒥ ᑕᒪᕐᒥᒃ ᑲᒪᒋᔭᐅᓲᑦ. 

ᑐᑭᓕᐅᑎᓗᒍ ᐅᖁᒪᐃᓐᓂᕐᓂᐊᖅᑎᒃᑯᑦ ᑕᒪᓐᓇ 

ᑐᓴᐅᒪᑎᑦᑎᓂᕐᒧᑦ ᑐᕌᖓᒐᔭᖅᑐᖅ. ᐆᒃᑑᑎᒋᓗᒍ 

ᑎᑎᕋᓚᐅᕋᑦᑕ ᑭᒍᑎᓯᐅᕐᓂᕐᒧᑦ ᐃᓕᓐᓂᐊᕈᑎᒥᒃ 

ᑐᓴᕈᑎᓕᐊᑦᑎᓐᓂ.  

 

ᐃᓅᓕᓴᖅᑕᐅᒍᑎᖓᓕ ᑲᑎᒪᔨᐅᑉ ᐊᐱᖅᑯᑎᒋᔭᖓ 

ᐊᐱᖅᓱᕐᓇᐅᑎᓪᓗᒍ ᓲᕐᓗ ᐊᒥᓲᕙᖕᒪᑕ ᓱᕈᓰᑦ 

ᓄᖑᓴᖅᓯᒪᓗᐊᖅᑐᐃᑦ ᑭᒍᑎᒥᖕᓂᒃ ᐊᒻᒪᓗ 

ᐊᐅᓪᓚᖅᑎᑕᐅᔭᕆᐊᖃᓕᖅᑐᑎᑦ. 

ᐅᖃᖃᑎᒋᕙᓪᓕᐊᕙᕗᑦ ᐋᓐᓂᐊᖅᑐᓕᕆᔨᒃᑯᑦ 

ᑲᓇᑕᒥ ᑕᒪᑐᒥᓐᖓᑦᑕᐅᖅ ᐃᓕᓴᖅᓯᓯᒪᔪᐃᑦ 

ᓄᓇᕗᒻᒥ, ᑭᐅᓯᓂ ᐅᖃᓗᐊᕈᓐᓇᖏᑦᑐᖓ ᓱᓕ 

ᐅᖃᖃᑎᒌᒍᑎᒋᒐᑦᑎᒍ ᒫᓐᓇᐅᔪᒃᑯᑦ. 

ᐃᓕᓴᖅᓯᔫᒐᓗᐊᑦ ᑕᒪᑐᒥᖓ ᐊᒻᒪᓗ ᒥᓂᔅᑕᕗᑦ 

ᓇᓗᓇᐃᖅᓯᓯᒪᓪᓗᓂ ᑕᒪᑐᒪᐅᑉ 

ᐃᓗᐊᓐᖏᓕᐅᕈᑕᐅᕙᒃᑑᑉ ᐊᖏᓂᖓᓂᒃ. 

 

ᑕᒪᓐᓇ ᐃᓅᓕᖅᓴᐅᒍᑎᑎᒍᑦ ᑕᐅᑐᒃᑕᑎᒍᑦ 

ᐱᖓᓲᓕᖓᑎᑦᑐᒍ - ᑐᓴᐅᒪᑎᑦᑎᒍᑎᑦ 

ᐅᖁᒪᐃᓐᓂᕐᓂᐊᖅᑎᒃᑯᑎᒍᑦ ᐱᓕᕆᐊᖑᓪᓗᓂ, 

ᐃᓅᓕᓴᐃᓂᖅ ᐊᒻᒪᓗ ᓴᖅᑭᓗᐊᖅᑕᐃᓕᑎᑦᑎᓂᒃᑯᑦ 

ᐃᓄᓕᒫᑎᒍᑦ. ᑕᒪᓐᓇ ᖁᓪᓕᐅᓂᖃᖅᑎᑕᕗᑦ 

ᓯᕗᓪᓕᐅᔭᕆᐊᖃᕐᓂᖓ 2013-14-ᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫ. ᒥᔅᑕ 

ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃᓪᓗ ᒥᔅᑕ ᒫ ᑭᐅᔾᔪᑎᖓᓄᑦ. ᑲᓇᑕᓕᒫᒥ 

ᓄᓇᖃᖅᑳᖅᑐᒥᓂᕐᓄᑦ ᐅᓪᓗᖓᓂ ᔫᓂ 21, 2012-

ᖑᑎᓪᓗᒍ, $25 ᒥᓕᐊᓐ ᑐᓴᖅᑎᑦᑎᔾᔪᑕᐅᓚᐅᕐᒪᑕ 

ᓄᑖᒧᑦ ᐅᖓᓯᒃᒧᑦ ᓄᓇᖃᖅᑳᖅᑐᒥᓂᕐᓄᑦ 

ᑭᓪᓕᓯᓂᐊᕐᓂᕐᒧᑦ ᑕᐃᔭᐅᔪᖅ "ᐊᖅᑯᑏᑦ 

ᓇᓕᒧᒋᐊᖅᑕᐅᖁᓪᓗᒋᑦ ᐋᓐᓂᐊᖅᑕᐃᓕᒪᓂᒃᑯᑦ 

ᓄᓇᖃᖅᑳᖅᑐᒥᓂᕐᓄᑦ.” ᑐᕌᖓᓂᖃᖅᑐᓂ 

ᐃᒻᒥᓃᕐᓂᕐᒧᑦ ᖁᐃᓂᓗᐊᕐᓂᕐᒧᓪᓗ, ᐳᕙᓪᓗᓂᕐᒧᑦ 

ᐊᒻᒪᓗ ᑭᒍᓯᕆᓂᕐᒧᑦ". ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᖕᒪᖔᖅ ᑭᒍᓯᕆᓂᕐᒧᑦ 

ᓄᑖᓄᑦ ᓄᓇᕗᒻᒥ? ᑕᐃᒪᐃᒃᑯᓂ, 

ᖃᓄᐃᑦᑐᓪᓚᑦᑖᓂᑦ ᐱᓕᕆᐊᖃᕐᓂᐊᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᖅᐸᕋ ᐊᐱᖅᑯᑎᖓᓄᑦ. 

ᐱᓕᕆᖃᑕᐅᔪᒍᑦ ᑕᒪᑐᒥᖓ ᐅᖃᐅᓯᕆᔭᖓᓂᒃ 

ᐱᓗᐊᖅᑐᒥ ᒥᓂᔅᑕᐅᑉ ᑐᓪᓕᐊᑕ ᐃᑲᔪᖅᑎᖏᑦ 

ᑎᓕᐅᖅᑕᐅᓂᖏᑎᒍᑦ ᑕᒪᒃᑯᐊᓗ ᑲᓇᑕᓕᒫᒥ 

ᓯᕗᓪᓕᐅᑎᑕᐅᓯᒪᔪᐃᑦ ᓯᕗᓪᓕᐅᔪᖁᑎᒋᖕᒥᔭᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᑕᐃᒃᑯᐊ Pathways 

ᑮᓇᐅᔭᐃᑦ ᑐᕌᖓᓂᖃᖅᑎᑕᐅᖕᒪᖔᑕ 

ᐃᓄᓕᒫᓄᐊᖓᔪᓂᑦ ᐃᒻᒥᓃᕐᓂᕐᒧᑦ, 

ᖁᐃᓂᓗᐊᕐᓂᕐᒧᑦ ᐳᕙᓪᓗᓂᕐᒧᓪᓘᓐᓃᑦ 

ᓄᓇᕘᓕᒫᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᖅᐸᕋ ᐊᐱᖅᑯᑎᖓᓄᑦ. ᓱᓕ 

ᐱᒋᐊᕐᓂᑐᐃᓐᓇᖓᓃᒃᑲᑦᑕ ᑭᐅᓗᒍ ᐋᒡᒐ. ᑭᓯᐊᓂᓕ 

ᖃᖓᑭᐊᖅ ᑐᕌᖅᑎᑦᑎᓂᐊᖅᑐᒍᑦ  

ᑮᓇᐅᔭᐃᑦ ᐃᓚᖏᓐᓂᑦ ᑕᒪᒃᑯᓄᖓ 

ᐅᖃᐅᓯᕆᔭᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᕿᑦᑎᐊᖃᑦᑕᕐᓂᖅ ᐱᒻᒪᕆᐊᓘᖕᒪᑦ ᐱᓗᐊᖅᑐᒥ 

ᓄᑕᕋᓛᓄᑦ ᐱᐊᕋᕐᓄᓪᓗ 

ᑭᒍᑎᑖᖅᐸᓪᓕᐊᑎᓪᓗᒋᓪᓗ. ᒪᑉᐱᒐᖅ 94-ᖓᓂᒃ 

ᐊᐅᓚᓂᕐᒧᑦ ᐸᕐᓇᐅᑎᒥ, ᓂᕿᑦᑎᐊᕙᓕᕆᓂᖅ 

ᐅᖁᒪᐃᓐᓂᓂᐊᖅᑎᑯᓐᓂ ᐃᓚᒋᐊᖅᑕᐅᓂᐊᕐᒪᑕ 

ᒪᕐᕈᒋᐊᑲᓴᓪᓗᒍ ᑮᓇᐅᔭᖅᑑᑎᒋᖃᑦᑕᖅᑕᒥᓂᒃ 

2012-2013-ᒧᑦ. ᑖᒃᑯᐊ ᑮᓇᐅᔭᒃᑲᓐᓃᑦ ᑭᓱᓄᑦ 

ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑕᖅ, 

ᒪᒥᐊᓇᐅᒐᓗᐊᖅ. ᑖᒃᑯᐊ ᐅᖃᐅᓯᖅᑕᖏᑦ 

ᐱᓯᒪᓐᖏᓇᑦᑎᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐹ 

ᓂᕿᑦᑎᐊᕙᓕᕆᔾᔪᑎᒥ ᑐᕌᖓᓂᖃᕋᔭᕐᒪᖔᖅ 

ᐱᐊᕋᕐᓄᑦ ᓄᑕᕋᓛᓄᓪᓗ ᐊᒻᒪ ᑐᕌᖓᓂᖃᕐᓗᓂ 

ᓂᕿᑦᑎᐊᕐᓂᐅᑉ ᐱᒻᒪᕆᐅᓂᖓᓂᒃ 

ᑭᒍᑎᑖᖅᐸᓪᓕᐊᑦᑎᐊᖁᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑐᖏᓕᕋ ᑭᐅᖁᓂᐊᕋᒃᑯ ᒥᔅᑕ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3644 

ᕋᒻᐴᑉ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᖅᑲᐅᒪᔭᑎᒍᓪᓕ, ᖃᐅᔨᒪᔪᖓ ᓂᕆᑦᑎᐊᕙᓕᕆᔩᑦ 

ᐱᓕᕆᖃᑦᑕᓚᐅᕐᒪᑕ ᑐᓴᒐᒃᓴᓂᑦ ᓴᖅᑭᑦᑎᖁᓪᓗᒋᑦ 

ᓂᕿᑦᑎᐊᕙᓕᕆᓂᕐᒧᑦ. ᖃᐅᔨᒪᓪᓚᕆᓐᖏᑦᑐᖓ 

ᓇᓕᐊᑦ ᑖᒃᑯᐊ ᓴᖅᑭᑕᐅᓚᐅᕐᒪᖔᑕ, ᑭᓯᐊᓂ 

ᐅᑎᕐᕕᒋᔭᕆᐊᖃᕋᔭᖅᑕᕋ ᒪᓕᒐᓕᐅᖅᑎ ᒫᓐᓇ 

ᐃᖅᑲᐅᒪᓪᓚᕆᓐᖏᑕᒃᑲ ᑕᐃᒃᑯᐊ ᐃᓗᓕᖏᑦ 

ᑎᑎᕋᖅᓯᒪᔪᑦ ᐱᓯᒪᓐᖏᓇᒃᑭᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑕᐅᓯᕐᒥᒃ ᑭᖑᓪᓕᖅᐹᒥᒃ ᐊᐱᖅᑯᑎᒃᓴᖃᖅᑐᖓ. 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐹ ᐱᓕᕆᕕᖓ 

ᑲᑎᖅᓱᐃᖃᑦᑕᕐᒪᖔᑕ ᓂᕿᑦᑎᐊᕙᓕᕆᓂᕐᒧᑦ 

ᑐᓴᒐᒃᓴᓂᑦ ᐊᒻᒪᓗ ᐅᓄᖅᑐᑦ ᓱᕈᓰᑦ 

ᐋᓐᓂᐊᕕᓕᐊᖅᑎᑕᐅᖃᑦᑕᕐᓂᖏᓐᓄᑦ 

ᑭᒍᓯᕆᔭᐅᔭᖅᑐᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᐱᖅᑯᑎᑦᑎᐊᕙᒃ ᒥᔅᑕ ᕋᒻᐴᒥᒃ. 

ᑕᒪᒃᑯᐊ ᑐᓴᒐᒃᓴᐃᑦ ᑲᑎᖅᓱᖃᑦᑕᖏᒃᑯᑦᑎᒍᑦ 

ᑲᑎᖅᓱᖃᑦᑕᕆᐊᓕᒐᓗᐊᕗᑦ. ᑕᒪᓐᓇ 

ᓇᓗᓇᐃᕆᐊᖃᕐᓂᐊᖅᑕᕗᑦ ᐅᑎᕐᕕᒋᓗᒍᓗ ᒥᔅᑕ 

ᕋᒻᐴᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑕᒪᓐᓇ ᑭᒍᓯᕆᓂᖅ ᓂᕿᑦᑎᐊᕙᓕᕆᓂᕐᓗ 

ᑐᓵᓪᓗᒍ ᑳᓕᒻᒪᕆᒃᑲᒪ, ᑕᐃᒪᓐᓇᓗ 

ᐃᒃᓯᕙᐅᑕᐅᓂᕋ ᐊᑐᕐᓗᒍ  

ᓄᖅᑲᖔᑲᐃᓐᓇᖁᔨᓕᖅᐳᖓ 20 ᒥᓇᑦᑎᓂᑦ. 

ᖁᔭᓐᓇᒦᒃ. 
 

>>ᓄᖅᑲᖔᑲᐃᓐᓇᖅᑐᐃᑦ 15:23-ᒥ 

ᑲᔪᓯᒃᑲᓂᖅᑐᑎᓪᓗ 15:49-ᒥ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕐᒥᒐᑦᑎ. 

ᑲᔪᓯᓗᑕ ᒪᒃᐱᒐᖅ H-5-ᒧᑦ. ᐱᓕᕆᕕᖕᒥ 

ᓇᐃᓈᖅᓯᒪᔪᖅ. ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ. 

ᐅᖁᒪᐃᓐᓂᕐᓂᐊᖅᑎᒃᑯᑦ. ᒥᔅᑕ ᓂᓐᖓᖅ 

ᐊᑎᓕᐅᖅᓯᒪᒐᒃᑯ. 
 

ᓂᓐᖓᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᔅᓱᒪᑉ 

ᐊᔅᓵᕋᓐᖑᐊᖃᐃ ᑕᒫᓂ ᐃᓗᐊᓂ ᑕᐃᒪ ᓇᐅᔮᑦ 

ᖃᖓᐃᓐᓇᑭᐊᖅ, 2010-ᒥᑭᐊᖏᓐᓇ ᑕᒫᓂ 

ᓄᓇᕗᒥ 

ᐊᒥᓱᓐᖑᖅᐸᓪᓕᐊᓂᖅᐹᖑᖃᑕᐅᓂᕋᖅᑕᐅᓚᐅᕐᒪᑦ 

ᓈᓴᐅᓯᕆᔨᒃᑯᓐᓄᑦ ᑲᓇᑕᒥ. ᐊᒻᒪᓗ ᒫᓐᓇ ᓇᐅᔮᑦ 

ᓯᑕᒪᓂᐅᖅᑰᕐᖏᓐᓇ ᓇᔭᓐᖑᐊᖃᖅᑐᓂ, ᒫᕐᕉᒃ 

ᐋᓐᓂᐊᕐᕕᖕᒥ ᐊᒻᒪᓗ ᑕᐃᓐᓇ, ᒪᒥᐊᓇᖅ ᐱᖓᓱᑦ 

ᐋᓐᓂᐊᕐᕕᖕᒥ ᐊᒻᒪᓗ ᐊᑕᐅᓯᖅ 

ᐊᖏᕐᕋᒨᖓᓂᐊᕐᓗᓂ. ᑕᐃᒪ ᖁᔭᓐᓇᒦᒃᕈᒪᕗᖓ 

ᒥᓂᔅᑕᐅᑉ ᐱᓕᕆᕝᕕᐊᓂ, ᒥᓂᔅᑕᒥᓪᓗ 

ᐃᖅᑲᓇᐃᔭᖅᑎᖏᓐᓂᓪᓗ ᑕᒫᓂᒎᖅ ᒪᕐᕉᖕᓂᒃ 

ᐊᐃᐳᕈ ᑎᑭᓚᐅᖅᑎᓪᓗᒍ ᐃᓚᒋᐊᕈᓐᓇᕐᓂᐊᓕᕐᒪᑕ.  
 

ᐊᒻᒪᓗ ᐅᑭᐊᒃᓵᖅ ᓄᕕᐱᕆᐅᑎᓪᓗᒍ ᓇᐅᔮᓄᑦ 

ᑕᐃᒃᑯᐊ ᒪᒥᓴᖅᑐᐃᑦ ᐅᓪᓗᒃᑯᑦ ᐊᒻᒪᓗ ᐅᓐᓄᒃᑯᑦ 

ᒪᒃᑯᒃᑐᐃᑦ ᒧᒥᖅᑎᑕᐅᖃᑦᑕᖅᑐᑎᒃ 

ᑕᐃᑲᓃᖃᑕᐅᓚᐅᕋᒪ. ᐄ, ᑖᒃᑯᐊ ᓇᔭᓐᖑᐊᑦ 

ᐃᓚᒃᑲᓐᓂᕆᐊᓕᓪᓚᕆᐅᖕᒪᑕ ᓇᓗᓇᓐᖏᒻᒪᑦ. 

ᑕᐃᒪᒎᖅ ᐃᓚᒋᐊᕐᓂᐊᕐᒪᑕ ᐋᓐᓂᐊᕐᕕᒻᒥᑦ 

ᓴᓇᔪᒃᓴᒥᑦ ᐊᒻᒪᓗ ᑖᒃᑯᓄᖓ mental health 

nurse, ᓄᓇᓖᑦ ᐅᓪᓗᒥᐅᓕᖅᑐᖅ ᑕᐃᒪᓐᓇᐃᑦᑐᒥᒃ 

ᐱᑕᖃᕆᐊᖃᖅᑐᐃᓐᓇᐅᔫᔮᓕᕐᒪᑕ 

ᐊᖏᓪᓕᕙᓪᓕᐊᓪᓗᑎᒃ ᑲᑎᕝᕕᐅᕙᓪᓕᐊᓪᓗᑎᓪᓗ.  
 

ᑖᒃᓱᒪ ᐊᓯᐊᓂᑦ ᐅᖃᐅᓯᒃᓴᖃᓐᖏᑦᑐᖓ. 

ᖁᔭᓐᓇᒦᒃᖅᓯᒪᒋᐊᖃᖅᐸᒃᑲᑦᑕ ᐃᓛᓐᓂᒃᑯᑦ, 

ᖁᔭᓐᓇᒦᒃᕈᒪᓪᓗᖓ ᒥᓂᔅᑕᐅ ᐱᓕᕆᕝᕕᖓᓗ 

ᖁᓚᕐᓇᓗᐊᖅᑑᔮᕈᓐᓃᕐᒪᑦ ᑖᓐᓇ, 

ᐊᔪᕐᓇᖅᓯᑳᓪᓚᖕᒥᒃᐸᑦ ᓂᓪᓕᐅᑎᒋᓛᕆᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᑎᑕᖃᓐᖏᒻᒪᓂᓛᒃ, ᓇᓗᓇᐃᖅᓯᒐᕕᑦ. ᒥᔅᑕ 

ᐃᐊᓕᐊᑦ. 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᑎᕐᕕᒋᓇᓱᖕᓂᐊᕋᒃᑭᑦ ᒥᔅᑕ ᑕᐹᕐᔫᑉ 

ᐊᐱᖅᑯᑎᒋᖅᑲᐅᔭᖓ ᑖᒃᑯᓄᖓ 

ᐃᖅᑲᓇᐃᔮᕆᔭᐅᔪᑦ ᐱᓪᓗᒋᑦ ᑖᒃᑯᐊ ᓲᕐᓗ H-1-

ᒧᐊᕈᑦᑕ ᑕᕝᕙᓂ ᑮᓇᐅᔭᓕᕆᓂᕐᒧᑦ 

ᓇᓗᓇᐃᔭᖅᓯᒪᔪᓂᒃ ᑕᕝᕙᓂ ᒪᑉᐱᒐᕐᓂᑦ. ᑖᒃᑯᐊ 

ᐋᖅᑭᒃᓯᒪᓂᖏᑦ ᕼ-1 ᑖᒃᑯᐊ ᓇᓗᓇᐃᖅᓯᒪᖕᒪᑕ 

ᐅᓄᖅᓯᕚᓪᓕᓂᐊᕐᒪᑕ ᑖᒃᑯᓇᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪᓗ ᑖᓐᓇ 

ᒪᒥᓴᖅᑐᓕᕆᓂᖅ ᓲᕐᓗᖃᐃ 20-ᓂᒃ 

ᐃᖅᑲᓇᐃᔮᒃᓴᓂᑦ ᐊᖏᒡᓕᒋᐊᖅᓯᒪᓪᓗᑎᒃ. ᐊᒻᒪᓗ 

ᑖᒃᑯᐊ ᐊᖏᒡᓕᒋᐊᖅᓯᒪᒋᓪᓗᑎᒃ ᐊᖓᔪᖅᑳᒃᑯᕕᖕᒧᑦ 

ᒪᕐᕉᖕᓂᒃ.  

 

ᑖᒃᑯᐊ ᑐᓴᒐᒃᓴᐃᑦ ᐅᖃᖅᓯᒪᔪᑦ ᐱᖓᓱᓂᑦ 

ᐃᓄᓕᒫᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᓅᔪᓂᑦ 

ᐱᖓᓱᓂᑦ ᐱᑕᖃᕐᓂᐊᖅᑐᓂ ᐊᒻᒪᓗ ᑖᒃᑯᐊ 

ᑎᑎᕋᖅᓯᒪᔪᑦ ᐊᕐᕌᓂᓂᑦ 128-ᖑᓚᐅᕐᒪᑕ ᑖᒃᑯᓇᓂ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒫᓐᓇ 131-

ᖑᓂᐊᓕᖅᑐᑎᒃ. ᑖᒃᑯᐊ ᐃᖅᑲᓇᐃᔮᑦ ᑖᒃᓱᒪ ᐊᑖᓂ. 

ᑖᓐᓇᖃᐃ ᓇᓗᓇᐃᕈᓐᓇᖅᐲᑦ ᑕᐃᒪᓐᓇᐃᑦᑑᕚ 

ᑖᒃᑯᐊ ᐊᖏᒡᓕᒋᐊᓚᐅᕐᒪᑕ ᐃᖅᑲᓇᐃᔮᒃᓴᐃᑦ 

ᐱᖓᓱᓂᑦ ᑕᒪᓐᓇ ᑎᑎᕋᖅᓯᒪᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ 

ᑖᔅᓱᒥᖓ ᐅᔾᔨᕈᓱᑦᑎᐊᕐᓂᖓᓂ ᑖᒃᑯᓂᖓ 

ᐅᓄᕐᓂᖏᓐᓂᑦ, ᐃᒃᓯᕙᐅᑖᖅ. ᓲᕐᓗᖃᐃ ᑖᒃᑯᐊ 

ᑎᒥᐅᔪᑦ ᑕᕝᕙᓂ ᐋᖅᑭᒃᓱᖅᑕᐅᒃᑲᓐᓂᖅᓯᒪᖕᒪᑕ 

ᐊᕐᕌᒍᕋᑖᖅᑐᒥᑦ ᑕᐃᒪᓐᓇ ᒥᔅᑕ ᐃᐊᓕᐊᑦ 

ᑕᐃᒪᖃᐃ ᑕᕝᕙᓂ ᐊᕐᕌᒍᓂᑦ ᑕᓪᓕᒪᓂᑦ 

ᐊᖏᖃᑎᒌᒍᑏᑦ ᒐᕙᒪᑐᖃᒃᑯᓐᓂᑦ ᓲᕐᓗᖃᐃ 

ᐱᑕᖃᕆᐊᖃᓗᐊᕐᒪᑦ ᓲᕐᓗ ᑕᕝᕙᓂ 

ᐋᖅᑭᒃᓱᐃᖁᓪᓗᑕ ᐃᖅᑲᓇᐃᔭᕐᕕᒋᔭᑦᑎᓐᓂᑦ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑏᑦ ᓅᑕᐅᓚᐅᕐᒥᖕᒪᑕ 

ᐊᓯᖏᓐᓄᑦ. ᒫᓐᓇ ᐃᓚᕙᓪᓕᐊᓕᖅᑕᕗᑦ ᑖᒃᑯᐊ 

ᐃᖅᑲᓇᐃᔮᒃᓴᐃᑦ ᑕᕝᕙᓂ ᓄᓇᑖᖅᑎᑕᐅᓯᒪᔪᓂᑦ, 

ᒥᔅᑕ ᐃᐊᓕᐊᑦ ᐅᖃᐅᓯᕆᔭᖏᓐᓂᑦ.  

 

ᑖᓐᓇ ᒥᓂᔅᑕᐅᑉ ᑐᖓᓕᖓ ᐅᓂᒃᑳᑲᓂᕐᓂᐊᖅᑐᖅ. 

ᒥᔅᑕ  

ᐃᐊᓕᐊᑦ ᑐᑭᓯᐅᒪᓂᐊᕐᒪᑦ ᖃᓄᖅ ᐃᖅᑲᓇᐃᔮᒃᓴᐃᑦ 

ᓴᖅᑭᓛᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᒥᐊᑦᑐᒪᔪᖓ ᑖᒃᓱᒧᖓ ᑕᐹᕐᔪᒻᒧᑦ 

ᖃᐅᔨᓚᐅᓐᖏᓐᓇᒪ ᑖᓐᓇ ᓇᑭᑦ ᐊᐱᖅᓱᕐᒪᖔᑦ 

ᑐᑭᓯᔪᒪᖅᑲᐅᒐᒪ.  

 

ᐄ, ᑖᓐᓇ ᒥᓂᔅᑕ ᑕᒻᒪᖏᑦᑐᖅ 2012-13-ᖑᑎᓪᓗᒍ 

ᐊᒻᒪᓗ ᒫᓐᓇ ᐋᕐᕌᒍᒋᔭᑦᑎᓐᓂᑦ ᓲᕐᓗ 

ᐋᖅᑭᒃᓯᕙᓪᓕᐊᓚᐅᕋᑦᑕ ᑕᐃᒃᑯᐊ ᐅᓄᕐᓂᖏᑦ 

ᒪᓕᑦᑐᒋᑦ. ᑖᒃᑯᐊ ᐃᓄᓕᒫᓄᑦ 

ᐋᓐᓂᐊᖅᑐᓕᕆᓂᕐᒧᑦ ᓇᓚᐅᑦᑖᖅᑕᐅᓯᒪᔪᑦ 

ᓲᕐᓗᖃᐃ ᐅᓄᕐᓂᖏᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔾᔪᑎᒋᓪᓗᒍ. ᑖᓐᓇ 

ᑐᑭᖃᖅᑐᖅ ᐃᒪᓐᓇ ᓲᖃᐃᒻᒪ ᒪᒥᓴᐃᓂᕆᔭᕗᑦ 

ᓲᕐᓗ ᐊᐅᓚᓂᑦᑎᓐᓂᑦ 2012-13-ᒥ ᐊᒻᒪᓗ 

ᐊᕐᕌᒍᒋᔭᑦᑎᓐᓂᑦ ᑕᒫᓂ ᓈᒻᒪᒃᓯᓚᐅᖅᓯᒪᒐᑦᑕ 

ᒥᓂᔅᑕᐃᑦ ᓴᖅᑭᑦᑎᖁᔨᓚᐅᕐᒪᑕ ᐱᖓᓱᓂᒃ 

ᐃᖅᑲᓇᐃᔮᒃᓴᓂ. ᑖᒃᑯᐊ ᐊᖏᖃᑎᒌᒍᑏ ᒪᓕᒃᖢᒍᑦ 

ᑖᒃᑯᓇᓂ ᑲᓇᑕᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ.  

 

ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᐅᒪᕗᓪᓗᑭᐊᖅ ᑕᕝᕙᓂ 

2012-13-ᒥ ᑖᓐᓇ ᐊᕐᕋᒍᓄᑦ ᑕᓪᓕᒪᓄ 

ᐊᖏᖃᑏᒍᒥᒃ ᐊᑎᓕᐅᓚᐅᖅᓯᒪᒐᑦᑕ ᓲᕐᓗᐊᐃ 

ᑮᓇᐅᔭᖃᑦᑎᑕᐅᓂᖅᓴᐃᖁᓪᓗᒋᑦ ᑕᒪᒃᑯᐊ 

ᓯᕗᓂᒃᓴᑦᑎᐊᕙᓕᕆᓂᕐᒧᓪᓗ, ᐄ ᑕᒪᕐᒥᓕᒫᖅ 

ᐅᖃᐅᓯᕆᔾᔮᖏᑕᒃᑲ ᑭᓯᐊᓂ ᑖᒃᑯᓇᓐᖔᖅᓯᒪᔪᑦ 

ᐃᒃᓯᕙᐅᑖᖅ.  

 

ᒪᒥᐊᒃᐳᖓ ᒥᔅᑕ ᑕᐹᕐᔪᖕᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᑕᒪᓐᓇᖃᐃ ᒥᔅᑕ ᑕᐹᕐᔫᑉ 

ᓂᓪᓕᑎᒋᓚᐅᖅᑕᖓ ᑕᕝᕙᓂ ᐸᕐᓇᐅᑎᒦᖕᒪᑕ 

ᒪᒃᐱᒐᖓ 100-ᓂ, ᑖᒃᑯᐊ ᐊᔾᔨᒌᓐᖏᓐᓂᖏᑦ 

ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓯᒪᔪᖅ ᓇᓗᓇᖅᖢᓂ.  

 

ᐊᒻᒪᑦᑕᐅᖅ ᐊᐃᑉᐸᕆᔭᖓ ᐊᐱᖅᑯᑎᒃᓴᐅᑉ ᑖᓐᓇ 

ᐱᔾᔪᑎᖃᖅᑐᖅ ᑕᒃᑯᓇᓂ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᒐᒃᓴᓂ ᑲᑎᒪᔨᕋᓛᓂᒃ ᐱᒋᐊᕐᓇᓱᓚᐅᖅᑐᓂᒃ, 

ᐊᐱᖅᑯᕆᑲᑕᒃᖢᒋᒃ ᒪᒃᐱᒐᖓᓂᒃ 94-ᒥ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᐅᑉ ᒪᒥᓴᖅᑕᐅᓂᖓᓄᑦ 

ᑕᑯᒍᕕᖏᑦ ᐊᔾᔨᒌᓐᖏᓐᓂᖏᑦ ᐊᕐᕌᒍᒋᔭᑦᑎᓐᓂ 

ᒫᓐᓇᐅᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕐᒪᑕ 

$12,865,000-ᓂᒃ ᐊᒻᒪ ᑕᐃᑲᓂ ᐊᕐᕌᒎᓛᖅᑐᒥ 

ᑖᓐᓇᖃᐃ ᐋᖅᑭᒃᑕᐅᓛᕆᓪᓗᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐱᖅᓱᕐᒪᑕ 

$15,434,000-ᑲᓂᕐᓂ, ᑖᓐᓇ 

ᐊᖏᒡᓕᒋᐊᖅᓯᒪᓪᓗᓂ $2,265,000-ᖏᓐᓂ. 

ᐃᒪᓐᓇ ᐊᐱᕆᔪᒍᑦ ᓲᕐᓗ ᑲᑎᒪᔨᕋᓛᖑᓪᓗᑕ ᑖᒃᑯᐊ 

ᐊᖏᓪᓕᒋᐊᕈᑎᒋᔭᐅᔪᑦ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

ᖃᓄᐃᒃᑐᓂᒃ ᑕᐃᒪ ᐊᖏᓪᓕᒋᐊᖅᑐᓂ 

ᐱᔨᒃᑎᕋᓛᖅᐸᑦ ᓄᓇᓕᐅᔪᓂᒃ, ᐊᐱᕆᕗᒍᑦ ᓲᕐᓗ 

ᑖᒃᑯᐊ ᑮᓇᐅᔭᖅᑑᑎᓯ $2 ᒥᓕᐊᓐᓂᒃ 

ᐊᖏᒡᓕᒋᐊᕐᒪᑦ, ᐄ ᖃᓄᖅᑕᐃᒪ ᑭᓱᓂᑦ 

ᐱᔨᑦᑎᕋᕈᑎᓂᒃ ᓴᖅᑭᑦᑐᖃᕐᓂᐊᖅᐸ ᑕᕝᕙᓐᖓᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᓗᖃ ᒥᔅᑕ ᐃᐊᓕᐊᑦ 

ᐊᐱᕆᕋᕐᒪᑦ $2.5 ᒥᓕᐊᓐ ᑖᒃᑯᐊ ᑮᓇᐅᔭᑦ 

ᐅᖃᐅᓯᕆᔭᖏᑦ ᑖᒃᑯᓄᖓ ᑕᕝᕚᑭᒧᑦ 

ᓄᖅᑲᖅᑎᑦᑎᓇᓱᐊᕐᓂᒧᑦ ᐸᕐᓇᐅᑎᓂᒃ. ᐊᒻᒪᓗ 

ᑖᒃᑯᐊ ᓄᓇᕗᒥ ᐃᖅᑲᓇᐃᔭᖅᑐᓕᔩᑦ 

ᑲᑐᔾᔨᖃᑎᒌᖏᓐᓄᑦ ᐊᖏᒡᓕᒋᐊᕈᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

ᑖᒃᑯᐊ ᒪᒃᐱᒐᖓᓂᒃ 95-ᒥ ᑖᒃᑯᐊ ᑐᐊᕕᕐᓇᖅᑎᑕᐃ 

2013-14-ᒥᑦ ᑖᒃᑯᐊ ᐅᖃᐅᓯᖃᕋᑦᓯ ᓲᕐᓗ 

ᑲᔪᓯᑎᑕᐅᓪᓗᓂ ᑕᕚᑭᒧᑦ ᐊᑐᓗᐊᖅᑕᐃᓕᒪᓂᕐᒧᑦ 

ᐋᖅᑭᒃᓯᒪᓂᖔ ᓲᕐᓗ ᐱᓕᕆᔭᐅᖁᓪᓗᒍ. ᑖᒃᑯᐊ 

2011-ᒥ 2016-ᒧᑦ ᐸᕐᓇᒃᑕᐅᓯᒪᔪᓂᒃ, ᑖᒃᑯᐊ 

ᓯᕗᓪᓕᐅᔾᔭᐅᔪᒪᔪᑦ ᑖᒃᑯᓄᖓ ᐱᓕᕆᔪᒪᓪᓗᑎ 

ᖃᐅᔨᓴᕈᒪᓪᓗᑎᒃ ᐊᒻᒪᓗ ᑕᑯᓇᖅᐸᓪᓕᐊᖃᑦᑕᕐᓗᑎᒃ 

ᓲᕐᓗᖃᐃ ᐊᑐᖅᑕᐅᔪᓐᓇᖅᑐᓂ 

ᑲᑎᖅᓱᐃᔪᖃᖁᓪᓗᒍ ᓱᐴᖅᑐᖃᑦᑕᑐᑦ ᒥᒃᓵᓄᑦ.  

2013-ᖑᑎᓪᓗᒍ ᑕᕝᕗᖓ 

ᐊᖏᓪᓕᒋᐊᑐᖃᕆᐊᖃᕐᓂᐊᕐᒪᑦ ᑖᒃᑯᓇᓂ 

ᓄᓇᕘᒧᑦ, ᐱᓗᐊᖅᑐᒥ ᓲᕐᓗᖃᐃ 

ᓯᒡᒐᓕᐊᓕᕆᓂᕐᒧᑦ ᖃᐅᔨᓴᖃᑦᑕᕐᓂᖅ 

ᐱᔾᔪᑎᒋᓪᓗᒋ, ᑖᓐᓇᖃᐃ ᐊᖏᓪᓕᒋᐊᖅᓯᒪᕙ 

ᑖᒃᑯᐊᖃᐃ ᑕᕝᕗᖓ ᑐᕌᖓᓪᓗᐊᑕᕐᓂᐊᖅᐹᑦ? 

ᑕᐃᒪᓐᓇ ᐊᖏᓪᓕᒋᐊᖅᓯᒪᕚᑦ ᑖᓐᓇ 

ᖃᐅᔨᓴᖅᑕᐅᓂᖏᓐᓄᑦ ᓄᓇᕘᒥ ᑲᔪᓯᔪᓐᓇᖁᓪᓗᒍ 

ᓯᕗᓪᓕᐅᔾᔭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ ᑖᓐᓇ 

ᐊᐱᕆᕋᑖᕐᒪᑦ, ᑖᓐᓇ ᐃᒃᓯᕙᐅᑖᖅ ᑖᒃᑯᐊ 

ᑐᓴᒐᒃᓴᐃᑦ ᐊᑐᐃᓐᓇᐅᖏᒻᒪᑕ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᓱᓕ ᑖᒃᑯᐊ ᐱᖕᒪᕆᐅᔪᑦ 

ᓴᖅᑭᓐᓂᐊᖅᑐᑦ ᐊᕐᕌᒍᒥ, ᓲᕐᓗᖃᐃ 

ᖃᐃᔨᓴᖅᐸᓪᓕᐊᓗᑕ ᑖᒃᑯᐊ ᑕᕝᕚᑭᒥ 

ᐊᑐᓗᐊᖅᑕᐃᓕᒪᓂᕐᒧᖅ ᐋᖅᑭᒃᓯᒪᓂᖓ. ᑖᓐᓇ 

ᑭᖑᓪᓕᖅᐹᒥ ᖃᐅᔨᓴᖅᑕᐅᓚᐅᖅ 2016-ᒥ ᒫᓐᓇ 

ᖃᐅᔨᓴᕈᓐᓇᖅᓯᕕᑕ ᑕᕝᕙᓂ ᐊᕐᕌᒍᒋᔭᑦᑎᓐᓂ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ ᐊᐱᕆᕋᑖᕐᒪᑦ. 

ᐃᒪᓐᓇᖃᐃ ᐃᑲᔫᑎᖃᕋᔭᖅᐳᖅ ᒥᔅᑕ ᐃᐊᓕᐊᑦᒧᑦ 

ᑐᑭᓯᐅᒪᒍᓂ, ᑖᓐᓇ ᑖᒃᑯᓄᖓᓪᓚᕆᐅᔭᑯᓗᒃ 

ᐊᑯᓂᐅᓂᕆᓂᐊᖅᑕᖏᓐᓄᑦ ᒪᓖᓐᓇᕈᓐᓇᖏᓐᓇᑦᑕ 

ᐊᒻᒪᓗ ᖃᐅᔨᓴᕐᓂᐅᔪᑦ. 

ᐅᑎᕆᐊᖅᑎᑕᐅᔭᕆᐊᖃᓚᐅᕐᒪᑦ ᐊᒻᒪᓗ  

ᒫᓐᓇ ᐊᕐᕌᒎᔪᒥ ᐊᐃᑉᐸᕆᓕᖅᑕᖓᓂ 

ᐱᓕᕆᐊᖑᓂᐊᖅᑐᒧᑦ ᐸᕐᓇᐃᓚᐅᕋᑦᑕ. $2.5-

ᒥᓕᐊᓐ ᑖᒃᑯᐊ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᓂᐊᕐᒪᑕ ᑖᔅᓱᒧᖓ ᐸᕐᓇᐅᑎᒧᑦ ᑕᓪᓕᒪᓄᑦ 

ᐊᕐᕌᒍᓄᑦ ᐸᕐᓇᐅᑕᐅᔪᒧᑦ ᐊᒻᒪᓗ 

ᖃᐅᔨᓴᖅᐸᓪᓕᐊᓂᐊᖅᖢᑕ ᓯᕗᒧᐊᒃᐸᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑎᑎᕋᖅᓯᒪᔪᑦ ᐊᑐᕋᒃᑭᑦ ᑐᓂᔭᐅᓚᐅᖅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᒪᕐᕈᐃᓕᖓᒃᐸᑦ 

ᐱᕙᓪᓕᐊᓂᖓ ᑖᓐᓇᖃᐃ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕ ᑖᒃᑯᓂᖓ ᒪᕐᕉᖕᓂᒃ ᐋᖅᑭᒃᓯᒪᓂᖏᓐᓂ 

ᐊᑐᐃᓐᓇᕈᐃᔪᓐᓇᖅᐲᑦ ᓲᕐᓗ ᐱᔭᒃᓴᕆᒐᑦᑎᒍᑦ?  

 

ᑮᓇᐅᔭᓂᒃ ᑐᓂᓯᓂᐊᕋᑦᑕ $2.5-ᒥᓕᐊᓐ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ ᐸᕐᓇᐅᑏᑦ 

ᑖᒃᑯᓂᖓ ᐊᑐᖅᑕᐅᓂᐊᖅᑐᒥᒃ. ᑖᓐᓇᖃᐃ 

ᐅᖃᐅᓯᕆᕋᑖᖅᑕᖓᓄᑦ ᓴᖅᑭᑦᑎᓐᓇᓛᖅᐸ 

ᑖᒃᑯᓂᖓ ᐊᑯᓂᐅᓂᕆᐊᖅᑕᖏᓐᓂ 

ᐊᐱᖅᑯᑎᒋᖃᑦᑕᕐᓂᐊᖅᑕᑦᑎᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.   

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᕈᒪᔭᕋ ᒥᔅᑕ ᐃᐊᓕᐊᑦ. 

ᑖᒃᑯᐊ ᐃᖅᑲᐃᓯᒻᒪᑎᒍ, ᐃᒃᓯᕙᐅᑖᖅ, ᐊᕐᕌᓂ 

ᐃᒪᓐᓇᐃᓕᖅᑎᓪᓗᒍ ᐃᑲᔪᖅᑐᖅᑕᐅᕐᓗᑕ 

ᒪᓕᒐᓕᐅᕐᕕᒻᒥ ᐊᖏᓪᓕᒋᐊᓚᐅᖅᓯᒪᒐᑦᑎᒍ 

ᑕᐹᑭᒧᑦ ᑖᒃᓰᔭᕐᓂᐅᖃᑦᑕᖅᑐᑦ ᐊᒻᒪᓗ 

ᓂᕆᐅᓚᐅᖅᑐᒍᑦ $2.5 – 3-ᒥᓕᐊᓐᓂᒃ ᑮᓇᐅᔭᓂᒃ 

ᓴᖅᑭᑦᑎᖁᓪᓗᑕ ᑕᒪᑦᑐᒧᖓ ᑕᓪᓕᒪᓄᑦ ᐊᕐᕌᒍᓄᑦ 

ᐸᕐᓇᑕᐅᓯᒪᔪᓄᑦ ᐊᑐᕈᓐᓇᖁᓪᓗᒋᑦ. ᑖᓐᓇ 

ᐊᕐᕌᒍᖓ ᓯᕗᓪᓕᖅᐹᖓᓂ ᒫᓐᓇ ᐊᕐᕌᒍ ᐊᑕᐅᓯᖅ 

ᐊᓂᒍᓕᑕᐃᓐᓇᕐᒪᑦ ᐊᒻᒪᓗ ᐊᕐᕌᒍ 

ᐊᐃᑉᐸᖓᓄᐊᕐᓄᐊᖅᖢᑕ ᐊᒻᒪᓗ 

ᓱᓕᓪᓚᑦᑖᕆᐊᖃᓕᖅᖢᑕ, ᐃᒃᓯᕙᐅᑖᖅ. 

ᖃᐅᔨᓴᓛᕋᑦᑎᒍ ᐊᕐᕌᒎᒃ ᒪᕐᕉᒃ ᐊᓂᒍᖅᐸᑎᒃ. 

ᑕᐃᒪᓐᓇᐃᒻᒪᑦ ᑖᓐᓇ ᖃᐅᔨᓴᕐᓂᖅ 

ᑭᖑᕙᕆᐊᖅᓯᒪᕗᖅ.  

 

ᒪᒥᐊᑉᐳᖓ ᒥᔅᑕ ᐃᐊᓕᐊᑦ, ᑖᒃᑯᐊ ᑎᑎᕋᖅᓯᒪᔪᑦ 

ᐅᖃᐅᓯᕆᖅᑲᐅᔭᖏᑦ ᑭᓯᐊᓂ ᐄ, ᑖᒃᑯᐊ 

ᓯᒡᒐᓕᐊᒧᑦ ᓄᖅᑲᑎᑦᑎᓇᓱᓐᓂᖅ ᒐᕙᒪᒃᑯᓐᓂᒃ 

ᐱᒻᒪᕆᐅᑎᑕᐅᒻᒪᑦ ᐊᒻᒪᑦᑕᐅᖅ  

ᐃᖅᑲᓇᐃᔭᖅᑎᖃᐅᖅᖢᑕ ᑖᒃᑯᓇᓂ ᓄᓇᕗᓕᒫᒥ 

ᐊᒃᓱᕈᑦᑎᐊᕐᒪᑕ ᑎᓕᕆᐅᕆᕙᒃᖢᑎᑦ ᓄᓇᕗᒻᒥᐅᓂᒃ 

ᓱᐴᖅᑐᓗᐊᓐᖏᓂᖅᓴᐅᖁᓪᓗᒋᑦ ᐅᕝᕙᓘᓐᓃᑦ 

ᓄᖅᑲᖁᓪᓗᒋᑦ. ᖃᖓᑐᐃᓐᓇᓪᓗ ᖃᐅᔨᓴᓛᖅᑕᕗᑦ 

ᑖᓐᓇ ᖃᐅᔨᓴᖅᑕᐅᓂᕆᔭᖓ ᑖᒃᑯᐊ 

ᐱᓕᕆᓂᕆᔭᑦᑕ ᐊᒻᒪᓗ ᐅᔾᔨᕈᓱᑦᑎᐊᖅᑐᒍᑦ 60%-

70% ᓄᓇᕗᒻᒥᐅᑦ ᐅᑭᐅᓖᑦ 12 ᐅᖓᑖᓂ 

ᓱᐴᖅᑐᓲᖑᒻᒪᑕ ᐊᒻᒪᑦᑕᐅᖅ ᑖᓐᓇ ᐳᕙᒧᑦ 

ᐱᔪᓐᓃᕈᓐᓇᖏᑦᑐᓂᒃ ᓴᖅᑭᑦᑎᓂᖅ ᓇᓂᓇᓱᒃᖢᒋᑦ 

ᖃᐅᔨᔭᒃᓴᐅᑦᑎᐊᖅᐸᖏᖦᖢᑎᑦ. ᑖᒃᑯᐊ 

ᐃᓄᓗᐊᖅᑐᑦ ᐃᓄᐃᑦ ᖃᓂᒪᓲᖑᖕᒪᑕ 

ᐃᓅᔪᓐᓃᖅᐸᖅᖢᑎᑦ ᑕᒪᒃᑯᓄᖓ.  

 

ᑕᐃᒪᓐᓇ $2.5-ᒥᓕᐊᓐ ᑮᓇᐅᔭᒥᒃ 

ᐊᑐᑐᐃᓐᓇᖏᑦᑐᒍᑦ ᑖᒃᑯᓂᖓ 

ᑲᒪᑦᑎᐊᕋᓱᓐᓂᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᔅᓱᒥᖓ ᑭᐅᕋᑖᕋᕕᑦ ᐊᒻᒪᓗ 

ᖁᕕᐊᓱᑉᐳᖓ ᑖᒃᑯᐊ ᒥᓂᔅᑕᐅᑉ ᐅᖃᐅᓯᕆᔭᖏᑦ 

ᖁᕕᐊᓲᑎᒋᕙᒃᑲ. ᐊᓯᖏᑦ ᓇᓴᖓ ᐊᑐᓲᖑᒥᒻᒪᑦ 

ᑮᓇᐅᔭᓕᕆᔨᐅᓪᓗᓂ ᐊᒻᒪᑦᑕᐅᖅ. 

ᐅᔾᔨᕆᔭᕆᐊᖃᕐᒪᒋᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐊᕐᕌᓂᒃ ᒪᕐᕉᖕᓂᒃ 

ᐊᓂᒍᖅᑐᓂᒃ.  

 

ᑕᐃᒪᓕ ᐃᒃᓯᕙᐅᑕᐅᓪᓗᖓ ᑮᓇᐅᔭᓂᒃ 

ᐊᑐᖃᑦᑕᖅᑐᓄᑦ ᑲᑎᒪᔨᕋᓛᓂ ᐊᒃᓱᓪᓛᓗᒃ 

ᑲᒪᑦᑎᐊᕈᒪᓲᖑᒐᒪᑦᑕᐅᖅ. ᑮᓇᐅᔭᐃᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ ᑲᒪᒋᒐᓱᓲᕆᒐᒃᑯ ᐊᒻᒪᓗ 

ᐄ, ᐅᕙᒍᑦ ᐊᖏᖃᑎᒌᒍᓐᓇᖅᖢᑕ 

ᐊᖏᖃᑎᒌᒍᒪᖏᑦᑐᒪᓗᑕ ᑕᕝᕙᓂ 

ᐱᕙᓪᓕᐊᓂᖓᓂ.  

 

ᑖᒃᑯᐊᑦᑕᐅᖅ ᓯᕗᓪᓕᐅᔾᔭᐅᔪᒪᔪᑦ ᑖᒃᑯᓇᓂ 

ᐸᕐᓇᐅᑎᒥ ᐱᓕᕆᖃᑎᖃᖁᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓐᓂᐊᒐᒃᓴᓂᒃ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐃᓕᓐᓂᐊᕐᕕᖕᓂ 

ᓴᖅᑭᑎᖁᓪᓗᒋᑦ. ᒥᓂᔅᑕ ᑖᔅᓱᒥᖓ 

ᑐᓴᖅᑎᑦᑎᔪᓐᓇᖅᐹ ᖃᓄᓕᕐᒪᖔᑦ ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᐱᒋᐊᖅᑕᐅᓯᒪᕚ ᐅᕝᕙᓘᓐᓃᑦ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᒃᓴᒥ ᐱᒋᐊᖅᑕᐅᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᕐᒥᓕᒫᑦᑎᐊᖅᑐᑦ ᑖᒃᑯᐊ 

ᖃᐅᔨᒪᔪᖁᑎᒃᑲᑐᕐᖏᒃᑯᐊ ᑕᕝᕗᖓᐅᑎᓚᐅᕐᓚᒃᑲ. 

ᐊᒃᓱᓪᓛᓗᒃ ᐃᓄᒋᐊᒃᑐᐊᓘᒐᔭᖅᑐᖅ ᑕᕝᕙᓂ 

ᐳᓛᕐᕕᖕᒥ. ᒥᔅᑕ ᐃᐊᓕᐊᑦ ᓇᓚᐅᑦᑎᐊᖅᓯᒪᔪᒥᒃ 

ᕿᓂᖅᑐᖅ ᑭᐅᔭᐅᔪᓐᓇᖁᓪᓗᒍ.  

 

ᑭᓯᐊᓂ ᑖᓐᓇ ᓯᒡᒐᓕᐊᒧᑦ ᐊᑐᓗᐊᖅᑕᐃᓕᒪᑎᑦᑎᔨ 

ᐊᒃᓱᕈᑦᑎᐊᕐᒪᑕ ᐸᕐᓇᐅᑎᒥᒃ ᑲᔪᓯᑎᑦᑎᓇᓱᒃᖢᑎᑦ 

ᐊᒻᒪᓗ ᐊᕐᕌᒎ ᐊᐃᑉᐸᖓᓃᓕᑕᐃᓐᓇᕋᑦᑕ.  

ᓂᕆᐅᑉᐳᒍᑦ ᑖᒃᑯᐊ ᒪᓕᒐᓕᐅᕐᕕᒃ $5.9-ᒥᓕᐊᓐᓂᑦ 

ᓈᒻᒪᒃᓴᓛᖅᐳᑦ ᑖᔅᓱᒪᓂ ᐱᓕᕆᐊᖑᔪᒧᑦ ᐊᒻᒪᓗ 

ᑲᒪᒋᔭᐅᑦᑎᐊᓛᖅᑐᖅ ᐊᕐᕌᒍᓂᒃ. ᐸᕐᓇᐅᑎᒋᒐᑦᑎᒍ 

ᓲᕐᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ 

ᓄᓇᓕᐅᔪᑦ ᐊᔾᔨᒌᓐᖏᑦᑐᓃᓐᖓᖅᓯᒪᔪᑦ ᑎᒥᐅᔪᑦ 

ᐊᒻᒪᓗ Facebook-ᑯᑦ ᖃᕋᓴᐅᔭᒃᑯᑦ ᓄᓇᓕᖕᓂ 

ᖃᓄᐃᓕᐅᕐᓂᐅᔪᓂᑦ. ᐄ, ᑖᓐᓇ ᐊᒃᓱᕉᑎᒋᔭᕗᑦ.  

 

ᐊᒻᒪᓗ ᑎᓕᐅᖅᐸᒃᑲ ᑕᒪᒃᑯᐊ ᒪᓕᒐᓕᐅᖅᑏᑦ 

ᓱᐴᖅᑐᖃᑦᑕᖁᓐᖏᓪᓗᒋᑦ. ᐄ, ᑕᐃᑲᓂ 

ᑮᓇᐅᔭᓕᕆᔨᐅᓪᓗᖓ ᒥᓂᔅᑕᐅᓪᓗᖓ ᓲᕐᓗ ᑖᒃᑯᐊ 

ᑮᓇᐅᔭᖅᑖᕈᒪᒐᓗᐊᖅᑐᑕᓗ ᑕᐃᒪᓐᓇ 

ᓯᒡᒐᓕᐊᖅᑖᖃᑦᑕᖅᑐᑦ 3-ᐳᓴᒥ 

ᑲᑕᒃᓯᕚᓪᓕᖅᓯᒪᓕᖅᑐᑦ ᑕᕝᕙᓂ 9-ᓂᑦ 

ᐊᑭᑦᑐᕆᐊᓚᐅᖅᑐᓂ ᑖᒃᓰᖓ. ᑖᓐᓇ ᑕᐃᒪᓐᓇᐃᑉᐹ 

ᑖᒃᓯ ᐊᑭᑦᑐᕆᐊᓚᐅᕐᓂᖓᓄᑦ? ᒫᓐᓇ 

ᕿᓚᒻᒥᐅᓗᐊᕐᒪᑦ ᓱᕐᕌᓇᓱᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊ ᐱᓕᕆᐊᖑᔪᑦ 

ᑕᕝᕚᑭᓕᕆᔨᒃᑯᑦ ᓄᓇᕗᒻᒥ ᓲᕐᓗ ᑖᒃᑯᐊ 

ᑲᑎᕈᓘᔭᖅᑐᒋᑦ.  

 

ᑭᓯᐊᓂ ᐅᖃᐅᑎᔪᓐᓇᖅᐸᒋᑦ ᐸᕐᓇᐅᑎᒋᔭᕗᑦ 

ᑕᓪᓕᒪᓄᑦ ᐊᕐᕌᒍᓅᖓᒻᒪᑦ ᑖᓐᓇ ᑕᕝᕚᑭᒥᑦ 

ᓄᖅᑲᖅᑎᑦᑎᓇᓱᐊᕐᓂᐊᕋᑦᑕ ᐊᒃᓱᕈᕐᓗᑕ. ᐊᒻᒪᓗ 

ᑕᐃᒃᑯᐊ ᒪᒃᑯᑦᑐᑦ ᑕᐃᒃᑯᐊ ᑎᓕᐅᕐᓗᒋᑦ, 

ᑕᐃᒃᑯᐊᖃᐃ ᑕᒪᒃᑯᓄᖓ ᑕᕝᕚᑭᓕᕆᔨᓄᑦ 

ᓱᐴᖅᑐᖃᑦᑕᖁᔭᐅᓲᖑᒻᒪᑕ ᐊᒻᒪᓗ  

ᓇᓗᓇᓐᖏᑦᑎᐊᖅᑐᓂ ᑕᐃᒃᑯᐊ 

ᓱᐳᖅᑐᖅᑎᑦᑎᓲᖑᒻᒪᑕ ᐅᑭᐅᖅᑖᓚᐅᖅᑎᓐᓇᒋᑦ 26-

ᓂᒃ ᐅᑭᐅᖃᖅᑐᑎᒃ ᐃᓅᓯᓕᒫᕐᓗ 

ᓱᐴᖅᑐᕐᓂᐊᖅᑐᑎᒃ. ᑖᓐᓇ ᓂᑲᒋᔭᑐᐊᕆᓐᖏᑕᕗᑦ.  

 

ᐊᒻᒪᓗ ᒥᔅᑕ ᐃᐊᓕᐊᑦ ᐅᖃᐅᑎᔪᓐᓇᖅᐸᕋ ᑕᐃᒃᑯᐊ 

ᑎᑎᕋᖅᓯᒪᔪᑦ ᐱᓯᒪᔭᕋᓗᐊᖏᑦ, ᐄ ᑭᓯᐊᓂ 

ᐊᖏᔪᒻᒪᕆᐊᓗᒻᒥᑦ ᐱᓕᕆᕕᖕᒥᑦ ᑲᒪᒋᔭᖃᕋᒪ 

ᐊᒻᒪᓗ ᑖᒃᑯᐊ ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔭᖅᑏᑦ 

ᑎᑭᑉᐸᒃᑐᑎᓪᓗ ᐊᐅᓪᓚᖅᐸᑦᑐᑎᒃ ᐊᒻᒪᓗ 

ᑮᓇᐅᔭᖃᖅᑎᑕᐅᓂᖏᑦ ᐊᒃᓱᓪᓛᓗᒃ 

ᐱᔾᔪᑕᐅᓲᖑᒻᒪᑕ. ᐊᒻᒪᓗᑦᑕᐅᖅ ᑖᒃᑯᐊ ᓄᓇᓕᐅᔪᑦ 

ᒪᓕᒐᓕᐅᖅᑏᓪᓗ ᖁᕕᐊᓱᒐᔭᖅᑐᑦ ᐅᖃᕐᓗᑎᒃ 

ᓲᕐᓗᖃᐃ ᐊᕐᕌᒍᒃᑲᓐᓂᕐᒥᑦ ᐊᑐᓚᐅᖅᑎᓪᓗᑕ 

ᑐᓴᖅᑎᑦᑎᒃᑲᓐᓂᕈᓐᓇᕋᔭᖅᑐᒍᑦ ᖃᓄᖅ ᐱᓕᕆᐊᖅ 

ᑲᔪᓯᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒃᑯᓇᓐᖓᑦ ᓂᓪᓕᐅᑎᖓᓐᓂᑦ. ᑖᓐᓇᖃᐃ 

ᒥᓂᔅᑕ ᑐᖓᓕᖓ ᑭᐅᔪᓐᓇᖅᐳᖃᐃ, ᑖᒃᑯᐊ 

ᐱᓕᕆᖃᑎᖃᖃᑦᑕᕆᐊᖃᕋᓗᐊᕐᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓄᓇᕗᒻᒥ 

ᐃᓕᓐᓂᐊᕐᕕᒻᒥ ᑕᕝᕙ 

ᓯᒡᒐᓕᐊᖅᑐᕐᕕᐅᔪᓐᓇᖁᓇᒋᑦ. ᑲᑎᒪᔨᕋᓛᖏᑦ 

ᐅᕝᕙᓘᓐᓃᑦ ᐱᓕᕆᕕᖏᓐᓂᑦ 

ᑲᑎᒪᖃᑦᑕᕐᓂᖏᓐᓂᑦ, ᒥᓂᔅᑕᐅᑉ ᑐᖏᓕᖏᑦ 

ᑕᐃᒪᓐᖓᑦ ᓂᓪᓕᐅᑎᖃᖅᓯᒪᕚᑦ ᐊᕐᕌᒍᓂᑦ 

ᐊᓂᒍᖅᑐᓂᒃ? ᑖᓐᓇᖃᐃ ᑐᑭᓯᐅᔾᔨᓇᓱᓐᓂᐊᕈᑦᑕ 

ᐃᒻᒪᖃ ᓇᓗᓇᐃᖅᑕᐅᔪᓐᓇᕆᕙ ᖃᖓ 

ᐱᒋᐊᓛᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ 

ᐃᐊᓕᐊᑦ. ᑖᒃᑯᓂᖓ ᓇᓗᓇᐃᑦᑎᐊᖅᓯᒪᔪᓂᒃ 

ᑭᐅᔭᐅᔪᒪᖕᒪᑦ.  

ᑖᓐᓇ ᖃᐅᔨᒪᓪᓚᕆᓐᖏᑦᑐᒍᑦ ᐅᖃᐅᑕᐅᓯᒪᒻᒪᖔᖅ 

ᑕᐃᑲᓂ ᑭᓯᐊᓂ ᓯᕗᓪᓕᐅᔾᔭᐅᑎᑕᐅᓯᒪᒻᒪᑦ 

ᐱᓕᕆᕕᑦᑎᓐᓂᑦ ᐊᒻᒪᑦᑕᐅᖅ ᑖᒃᑯᐊ ᑲᑎᒪᔩᑦ 

ᓲᕐᓗᖃᐃ ᑲᑎᒪᔾᔪᑎᒥᓂᒃ ᐱᖃᑦᑕᖏᒻᒪᑕ 

ᖃᐅᑕᒫᖅᑐᑦ ᐱᓕᕆᐊᖑᐃᓐᓇᐅᔭᖅᑐᑎᒃ ᑕᕝᕙᓂ 

ᓄᓇᕗᑦ ᒐᕙᒪᖏᓐᓂᑦ, ᐱᓕᕆᕝᕕᖏᓐᓂᑦ ᐊᒻᒪᓗ 

ᐱᔭᒃᓴᓕᒻᒪᕆᐊᓘᕙᒃᑐᑎᒃ. 

ᓇᓗᓇᐃᖅᓯᒪᑦᑎᐊᖅᑐᓂᒃ ᑲᑎᒪᔾᔪᑎᖏᓐᓂᓪᓗ 

ᐅᖃᓕᒫᓚᐅᕐᓚᖓ, ᒥᔅᑕ ᐃᐊᓕᐊᑦ 

ᐅᖃᐅᑎᔪᓐᓇᓐᖏᑕᕋ ᑖᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᒪᑉᐱᒐᖓᓂ ᑕᕝᕙᓂ ᒥᓂᔅᑕᐅᑉ 

ᐅᓂᒃᑳᖏᓐᓂᑦ ᐅᖃᖅᓯᒪᒻᒪᑕ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐸᕐᓇᒍᑕᐅᓯᒪᔪᑦ 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᓇᓐᖓᑦ 

ᑐᓐᖓᕕᖃᕐᓂᐊᖅᑐᑦ. ᐊᒻᒪᓗ ᒪᑉᐱᒐᖓᓂ 95 

ᐊᑐᖅᑕᐅᔪᒪᔪᓂᑦ ᑖᒃᑯᐊ ᓯᕗᓪᓕᐅᔾᔭᐅᔪᒪᔪᑦ 

2013-14-ᒥᑦ ᖁᑦᑎᓐᓂᖅᐹᖑᔪᑦ ᑲᔪᓰᓐᓇᕈᒪᓪᓗᑎᒃ 

ᒪᓕᒐᓕᐅᖅᐸᓪᓕᐊᓂᒃᑯᑦ ᓄᑖᒥᒃ ᐃᓄᓕᒫᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᔭᖓᓄᑦ. ᑖᓐᓇ 

ᒥᓂᔅᑕ ᐅᓂᒃᑳᕈᓐᓇᖅᐹ ᑖᔅᓱᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᑉᐳᖓ ᒥᔅᑕ ᐃᐊᓕᐊᑦᒧᑦ ᑖᒃᑯᐊ 

ᑕᑯᓇᒐᓱᒃᓲᔮᓗᑦᑎᓪᓗᒋᑦ ᐊᐱᖅᑯᑎᒋᔭᑎᑦ, ᑖᒃᑯᐊ 

ᐃᔾᔪᔪᕈᓘᖕᒪᑕ ᐸᐃᑉᐹᖁᑎᒃᑯ.  

 

ᐃᒃᓯᕙᐅᑖᖅ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᖁᔭᒃᓴᖅ ᐱᑐᖄᓘᒻᒪᑦ ᐊᒻᒪᓗ ᒫᓐᓇᐅᔪᖅ 

ᐅᖃᒪᔮᖃᑎᖃᖅᐸᓪᓕᐊᒐᑦᑕ ᑖᒃᑯᓂᖓ ᓄᓇᕗᑦ 

ᑐᓐᖓᕕᒃᑯᑦ ᑎᒥᖏᓐᓂᑦ ᐊᒻᒪᑦᑕᐅᖅ ᐱᖁᔭᖅ  

ᓲᕐᓗᖃᐃ ᐱᓕᕆᐊᖑᒃᑲᓐᓂᕆᐊᓕᒃ ᐊᒻᒪᓗ 

ᑲᑎᒪᖃᑎᖃᖃᑦᑕᕆᐊᖃᕐᓂᐊᖅᑐᑕ ᑖᔅᓱᒧᖓ 

ᒪᓕᒐᓕᐅᕐᕕᒻᒧᑦ ᑐᓂᖃᑦᑕᖅᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᐸᕐᓇᐃᑲᓐᓂᓂᕐᒧᑦ 

ᑖᒃᑯᐊ ᐅᖃᓕᒫᓐᓂᐊᖅᑕᒃᑲ ᒥᓂᔅᑕ ᖃᓄᖅ 

ᓂᓪᓕᓚᐅᕐᒪᖔᖅ ᑕᕝᕙᓂ ᒪᑐᐃᕈᑎᖏᓐᓂ 

ᐱᖓᓱᐊᕈᓯᐅᖅᑲᐅᔪᒥ ᒪᒃᐱᒐᖓᓂ 2-ᖓᓂ. 

ᐸᓐᓇᐃᓂᐊᑎᓪᓗᑕ ᐃᓄᓕᒫᓄ ᐊᓂᖃᓕᕆᓂᑯ 

ᐸᓐᓇᐅᑎᖏᓐᓂ ᑕᐃᒪᓇ ᑖᓇ ᐅᖃᓕᒫᕐᓗᒋᑦ 

ᑖᒃᑯᐊ ᐱᔭᕇᑕᐅᓯᒪᔭᕆᐊᖃᑦᑕᕗ ᒥᓂᔅᑕᖃᐃ 

ᑐᓴᑎᑦᑎᒋᐊᕈᓐᓇᐸ ᑖᓇᖃᐃ 

ᕿᖑᕙᕆᐊᑎᑕᐅᓯᒪᒪᖔᑕ ᐊᒻᒪᑦᑕᐅᖅ 

ᑕᕝᕚᑲᓕᕆᓂᒻᒧᑦ ᐋᖅᑭᑦᑕᐅᓯᒪᓂᖓ ᐊᒻᒪᑕᐅ 

ᐃᒻᒥᓃᖅᑕᐃᓕᒪᓂᕐᒧ ᐸᓇᐅᑎᖓ ᓱᓕ ᐅᓪᓗᒥ 

ᑲᔪᓯᒪᓐᖏᒻᒪᑦ. ᐅᓪᓗᒥ ᑐᓴᖅᑎᑕᐅᔪᓐᓇᖅᐱᑖ 

ᓇᓃᒪᖔᔅᓯ ᐊᒻᒪᓗ ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᔭᐅᑎᑦᑐᓐᓇᕐᓂᐊᕋᒃᑯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃᒃ 

ᐃᒃᓯᕙᐅᑖᖅ, ᖁᔭᓐᓇᒦᒃᐸᕋ ᒥᔅᑐ ᐃᐊᓕᐊᑦ. 

ᑕᐃᔅᓱᒥᖓ ᐃᖅᑲᐃᑎᒻᒪᖓ ᑖᒃᑯᓂᖓ ᒪᑉᐱᒐᖓᑕ 

ᐊᐃᑉᐸᖓᓂ ᓂᓪᓕᐅᑎᒋᓚᐅᖅᑕᓐᓂᒃ. 

ᖁᕕᐊᓱᑉᐳᖓ ᒥᔅᑕ ᐃᐊᓕᐊᑦ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐸᕐᓇᐅᑎᒃ ᓱᓕ 

ᐃᑲᔪᐃᓐᓇᐅᔭᕐᒪᑦ ᐊᒻᒪᓗ ᖃᐅᔨᓴᖅᑕᐅᓂᖓ 

ᐱᔭᕇᖅᑕᐅᓯᒪᓕᖅᖢᓂ. ᒫᓇ ᐱᕙᓪᓕᐊᓪᓗᑎ 

ᑕᒪᕐᒥᓕᒫᑦᑎᐊ ᓇᓗᓇᐃᖅᓯᒪᔪᓂ 

ᖃᐅᔨᓴᖅᐸᓪᓕᐊᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᓯᕙᐅᑖᖅ. 

ᑕᕙᓂ ᒫᓇ ᒪᓕᑕᐅᔭᕆᐊᓖᓂ ᐊᑖᓂᑐᑦᒥ ᓱᓗ 

ᑕᕙᓂ ᐊᓂᖃᓐᓇᑐᓕᕆᒧ ᐸᓐᓇᐅᑎᖓᓂ ᐊᒻᒪᑕᐅ 

ᑖᒃᑯᐊ ᐃᓱᓕᕕᓴᖏ ᑕᕙᓃᒪᑕ ᐅᐸᒐᓱᐊᑕᓯᓐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃᒃ 

ᐃᒃᓯᕙᐅᑖᖅ. ᐃᒃᓯᕙᐅᑖ ᑖᒃᑯᐊ ᐸᓐᓇᐅᑎ 

ᐊᓂᐊᖃᓇᓕᕆᓂᒻᒧᑦ ᐃᓱᓕᓐᓂᐊᒪ ᐊᕌᒍᔪᒥ ᐊᒻᒪ 

ᑖᓇᖃᐃ ᖃᐅᔨᓴᑕᐅᓂᖓ ᐸᓐᓇᐅᑎᐅ ᐱᔪᑎᖃᑦᑐ 

ᖃᓄ ᖃᐅᔨᓴᓐᓂᐊᕋᑕ ᖃᓄ ᑲᔪᓯᑎᐊᓚᐅᒪᖔᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃᒃ ᐃᒃᓯᕙᐅᑖᖅ. 

ᑖᒃᑯᐊ ᑭᖑᓪᓕᕐᒥ ᐊᑐᖅᑕᐅᔪᒪᓂᐊᖅᑐᑦ ᐱᔪᑎᒋᓗᒋ 

ᑭᓲᓂᐊᒪᑕ. ᑖᒃᑯᐊ ᓄᓇᓕᓐᓂ ᖃᑎᒪᖃᑎᖃᓗᒋ 

ᐊᒻᒪᓗ ᐊᐅᓚᑲᑕᓗᑎ ᓱᓗᖃᐃ ᓄᑖᒥ ᓴᕿᑎᓗᑎ 

ᐊᑐᑕᐅᔪᒪᔪᒥ ᐊᓂᐊᖃᓐᓇᑐᓕᕆᓂᒻᒧ ᐅᕙᓗᓂ 

ᑕᐃᒪᓇ ᖃᐅᔨᓴᓗᑎ ᖃᔪᓯᑎᐊᓇᕆᔭᖓ ᒪᐅᓇᐅᔪ 

ᐸᓐᓇᐅᑎᐅᔪ ᑕᕙᖓᓗᑭᐊᖅ ᐃᓯᒋᐊᓗᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᒡᒐ ᑖᓇ ᑕᕝᕙᓂ ᑎᒥᖁᑎᒋᔭᑕ 

ᐃᓗᐊᓃᑐ ᖃᐅᔨᓴᓐᓂᐊᖅᑐᑦ ᖃᓄ 

ᐱᑦᑎᐊᓂᖅᓴᐅᔪᓐᓇᕐᒪᖔᑕ 

ᐃᖅᑲᓇᐃᔭᖅᑐᓕᕆᓂᒻᒧᑦ ᐊᒻᒪᓗ ᑖᒪᑯᓂᖓ 

ᐃᑲᔪᑕᐅᖃᑕᕐᓂᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᓇᓂᑦᑕᐅᖅ ᕼ-5 ᑐᓂᔭᐅᔪᓂ ᐃᑲᔫᓯᐊᓂ 

ᑐᓂᔭᐅᓂᖏᓐᓂ ᐊᒻᒪᓗ ᒪᒃᐱᒐᖓᓂ ᕼ-7-ᒥ 

ᑖᒃᑯᓇᓂ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᓐᓄᑦ 

ᐃᓄᓕᒫᖅᓯᐅᑎᓄᑦ ᐊᓂᐊᖃᕐᓇᖅᑐᓕᕆᓂᕐᒧᑦ 

ᐃᒪᓐᓇ ᓲᕐᓗ ᑕᕝᕙᓂ ᒐᕙᒪᒃᑯᓐᓂ 

ᐅᖃᐅᓯᐅᒐᔪᖃᑦᑕᖅᓯᒪᒻᒪᑦ ᓲᕐᓗ ᑕᐃᒃᑯᐊ 

ᒪᒃᑯᒃᑐᐃᑦ ᓲᕐᓗ ᐅᓪᓛᕈᖅᑎᑕᐅᖃᑕᕐᓂᖏᓐᓄᑦ 

ᓂᕆᑎᑕᐅᖃᑦᑕᕐᓂᖏᑦ ᓄᓇᕗᑦ ᐃᓗᐊᓂ. 

ᐅᔾᔨᕈᓱᒃᑐᖓ ᑕᐃᑲᓂ 2011-12-ᒥ $546,000 

ᑐᓂᔭᐅᓚᐅᖅᓯᒪᒻᒪᑕ ᑕᒪᒃᑯᓄᖓ 

ᐅᓪᓛᕈᖅᑕᐅᖃᑦᑕᕐᓂᒧᑦ ᐊᒻᒪᓗ ᐃᖅᑲᐅᒪᒐᒪ ᑖᓐᓇ 

ᐅᖃᐅᑎᒋᓗᑎᒍ ᑖᒃᑯᐊ 

ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᕐᒪᑕ ᐱᖁᑎᓄᑦ 

ᐊᒻᒪᓗ ᐱᐅᓯᒋᐊᖅᑎᑕᐅᓗᓂ ᑖᓐᓇ ᐱᓕᕆᐊᒍ 

ᑖᒃᑯᐊ ᐃᓄᓐᓄᑦ ᖃᐅᔨᒪᔭᐅᓂᐊᕐᒪᑦ ᑕᐃᒃᑯᐊ 

ᓄᓇᓖᑦ ᑐᒃᓯᕋᓲᑦ ᑮᓇᐅᔭᓂᒃ ᓲᕐᓗ 

ᐅᓪᓛᕈᑕᐅᓂᕐᒧᑦ ᐱᐅᓯᒋᐊᖅᑕᐅᓂᖏᓪᓄᓗ. 

ᑖᒃᑯᐊᓕ ᓄᓇᓕᐅᔪᑦ ᑐᒃᓯᕋᕈᓐᓇᖅᐸᑦ ᑖᒃᑯᓂᖓ 

ᑮᓇᐅᔭᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᓐᓇ ᐅᖃᖅᑲᐅᒐᒪ ᑖᓐᓇ 

ᑕᓪᓕᒪᓄᑦ ᐊᕐᕌᒍᓄᑦ ᐊᖏᖃᑎᒌᕈᑏ ᓄᓇᕗᑦ 

ᒐᕙᒪᑯᓄ ᐊᑎᓕᐅᓲᖓ ᐊᓂᐊᖃᓇᑐᓕᕆᔨᑯᓄ 

ᑲᓇᑕᒥ. ᐋᔩᕈᑕᐅᑎᓪᓗᒍ ᑖᓇ ᐊᖏᖃᑎᒌᒍᑎᒃ.  

 

ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᑦ 

ᓄᓇᓕᓐᓄᑦ ᐊᖏᖃᑎᒌᒍᑎᖃᓲᖑᒐᑦᑕ ᑮᓇᐅᔭᓂᒃ 

ᑐᓂᓯᔭᕌᖓᑦᑕ ᖃᔅᓯᑐᐃᓐᓇᕐᒥᒃ. ᑖᒃᑯᓄᖓ 

ᐊᖏᖃᑎᒌᒍᑏᑦ ᑖᒃᑯᐊ ᓄᓇᓕᓕᒫᐸᓗᐃᑦ 

ᐊᖏᓲᖑᒻᒪᑕ ᑖᒃᑯᐊ ᓴᓂᕐᕙᐃᔪᒪᓪᓗᑎᑦ ᑮᓇᐅᔭᓂᑦ 

ᐅᓪᓛᕈᕐᒥᑕᕈᑎᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒪᒃᐱᒐᖓᓂ H-5 ᑖᒃᑯᐊ 

ᓇᐃᒡᓕᒋᐊᖅᓯᒪᔪᑦ. ᐊᐅᓚᔾᔪᑎᔅᓴᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. $19,369,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒧᑦ 

H-6-ᒧᐊᕐᓗᑕ. ᑲᒪᒋᔭᐅᖃᑦᑕᕐᓂᖏᑦ. ᑖᒃᑯᐊ 

ᑕᒪᕐᒥᓕᒫᖅ ᐊᐅᓚᑦᑎᔾᔪᑏᑦ $237,685,000. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐃᒻᒥᒃᑰᓪᓚᑦᑖᖅᑐᒥᒃ ᐊᐱᕆᒋᐊᓚᐅᓐᖏᓂᓐᓂ 

ᐋᓐᓂᐊᓯᐅᖅᑎᓂᒃ ᐊᒻᒪᓗ ᐋᓐᓂᐊᕕᓐᓂ 

ᐱᓕᕆᐊᖑᕙᑦᑐᓂᒃ ᓄᓇᓕᓐᓂ ᐊᐱᕆᖅᑳᕈᒪᓪᓗᖓ.  

 

ᒪᑯᐊ ᐋᓐᓂᐊᓯᐅᖅᑏᑦ ᐋᓐᓂᐊᕕᒻᒥᓗ 

ᐃᖅᑲᓇᐃᔭᖅᑐᑦ ᐊᒃᓱᒻᒪᕆᐋᓗᒃ ᐱᓕᕆᖃᑦᑕᕐᒪᑕ 

ᐊᒃᓱᕈᕐᓇᓪᓚᕆᑦᑐᒥᓪᓗ ᐱᓕᕆᐊᖃᖅᖢᑎᒃ 

ᖁᔭᓐᓇᒦᒃᓪᓚᕆᑦᑕᕗᑦ. ᐅᖃᐅᑎᖃᑦᑕᓐᖏᓗᐊᕋᑦᑎᒍ 

ᒪᒥᐊᓇᕋᓗᐊᖅᐳᖅ ᖁᔭᓐᓇᒦᒃᖃᑦᑕᓐᖏᓗᐊᕋᑦᑎᒍᓗ 

ᐱᔭᕆᐊᑐᔪᒻᒪᕆᐋᓗᒻᒥᒃ ᐃᖅᑲᓇᐃᔮᖃᖅᑐᑦ 

ᖃᐅᔨᒪᒐᓗᐊᖅᖢᑕ. ᖃᓄᖅ 

ᐃᑲᔪᖅᑕᐅᔪᓐᓇᕆᐊᖏᓐᓂᒃ 

ᐃᓱᒪᓇᓱᖃᑕᐅᖃᑦᑕᕐᒥᒐᒪ 

ᐱᓕᕆᐊᔅᓴᓕᒻᒪᕆᐊᓘᑎᓪᓗᒋᑦ. ᐅᓇ 

ᐋᓐᓂᐊᓯᐅᖅᑏᑦ ᐋᖅᑭᓯᒪᐸᓗᒃᑐᒥᒃ 

ᐃᓕᖅᑯᓯᖃᖃᑦᑕᕆᐊᖃᕐᒥᒻᒪᑕ ᐅᓪᓘ ᐃᓗᐊᓂ 

ᐋᓐᓂᐊᕕᒻᒥ.  

 

ᑕᐃᒪᐃᓐᓂᖓᓄᑦ ᐃᓄᑐᐃᓐᓇᖅᑎᒍᑦ 

ᖃᓂᒪᖃᑦᑕᖅᑐᑎᒍᓪᓗ ᐃᓂᔅᓴᓕᐅᖁᔭᐅᓲᖑᒐᑦᑕ 

ᐋᓐᓂᐊᓯᐅᑎᒥᒃ ᑕᑯᓛᕈᒪᒍᑦᑕ 

ᐋᓐᓂᐊᕕᓕᐊᕈᒪᒍᑦᑕᓘᓐᓃᑦ. ᐅᓇ  

ᐃᓗᐊᖏᔾᔪᑎᐅᖃᑦᑕᖅᑐᖅ ᖃᐅᔨᒪᓪᓚᑦᑖᓕᕐᒥᒐᒃᑯ 

ᑭᓇᑐᐃᓐᓇᖅ ᖃᓂᒪᒐᒥ ᐋᓐᓂᐊᕕᓕᐊᖅᐳᖅ 

ᖃᓂᒪᔪᕈᓘᒐᒥ ᐋᓐᓂᐊᕕᓕᐊᖅᐳᖅ. 

ᐅᖃᐅᔾᔭᐅᑐᐃᓐᓇᖅᑐᓂ ᖃᐅᑉᐸ 

ᐅᖓᓕᐊᒍᓘᓐᓃᖃᐃ ᖃᐃᓛᓕᖅᐳᑎᑦ ᒫᓐᓇ 

ᐃᓂᒃᓴᖅᑕᖃᓐᖏᑲᓚᐅᕐᒪᑦ. ᒫᓐᓇ 

ᑕᑯᔭᐅᔪᓐᓇᓐᖏᑲᓚᐅᕋᕕᑦ.  

 

ᖃᓂᒪᔪᕈᓘᒐᒥᐅᓇ ᐋᓐᓂᐊᕕᓕᐊᖅᑑᒐᓗᐊᖅ 

ᐅᖃᐅᔾᔭᐅᑐᐃᓐᓇᖅᑐᖅ ᒫᓐᓇ ᑕᑯᔭᐅᔪᓐᓇᖏᑦᑐᑎᑦ 

ᑕᑕᓐᓇᑦᑕ ᐅᓪᓗᒥ ᐃᓂᒃᓴᒧᑦ. 

ᐋᓐᓂᐊᕕᓕᐊᖅᑑᒐᓗᐊᖑᓇ ᐋᓐᓂᐊᕋᒥ 

ᐃᑲᔪᖅᑕᐅᔭᕆᐊᖃᕋᓱᒋᒐᒥ. ᖃᓄᑭᐊᖅ ᒪᓐᓇ 

ᐋᖅᑭᒋᐊᕈᓐᓇᖅᑐᖓᐃ?  

 

ᐃᓱᒪᔅᓴᖅᓯᐅᕆᐊᖅᓯᒪᖏᒃᖢᖓ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦ ᑖᒃᑯᐊ ᒥᓂᔅᑕ ᐊᒻᒪ 

ᐃᖅᑲᓇᐃᕐᔭᑎᖏᑦ ᑕᒪᑐᒥᖓ 

ᑐᓴᐅᒪᖃᑦᑕᕈᑎᑦᑕᐅᖅ. ᖃᓄᑭᐊᖅ ᒪᓐᓇ 

ᐋᖅᑭᒋᐊᕈᑎᒋᔪᓐᓇᖅᑕᖓᓂ 

ᐃᓱᒪᔅᓴᖅᓯᐅᑐᖃᓚᐅᖅᓯᒪᓐᖏᓵᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᐃᓄᒃ ᑖᔅᓱᒥᖓ 

ᐊᐱᕆᕋᑖᕐᒪᑦ. ᑖᓐᓇ ᓴᖅᑭᑕᐅᖃᑦᑕᖅᓯᒪᔪᖅ 

ᐅᖃᐅᑕᐅᖃᑦᑕᖅᓯᒪᔪᖅ ᐊᒻᒪᓗ ᐊᕐᕌᓂᐅᓚᐅᖅᑐᖅ. 

ᐱᓕᕆᐊᕆᓇᓱᐊᖅᑕᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. 

ᐸᕐᓇᐃᕙᓪᓕᐊᓪᓗᑕ ᐊᖏᓪᓕᒋᐊᖅᓯᔪᒪᔪᒍᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐋᓐᓂᐊᕕᓐᓂ. ᑖᓐᓇ ᓂᓪᓕᐅᑎᓚᐅᕋᒪ 

ᐋᓐᓂᐊᓯᐅᖅᑏᑦ ᐱᖓᓱᒃᑯᓐᓃᑦ ᕿᑭᖅᑖᓗᒻᒧᑦ 

ᐃᖅᑲᓇᐃᔮᖅᑖᖁᓪᓗᒋᑦ ᐃᓚᒋᓪᓗᒋᑦ 

ᐊᖏᖅᑕᐅᓇᓱᒃᑐᒍᑦ ᑎᓴᒪᒃᑲᓂᕐᓂᒃ 

ᐃᖅᑲᓇᐃᔮᔅᓴᓂᒃ ᐃᓂᒋᔭᐅᓂᐊᖅᑐᒥᒃ 

ᐃᑲᔪᖅᑎᐅᒐᔭᖅᑐᓂ ᐋᓐᓂᐊᕕᓐᓂ.  

ᐱᔭᔅᓴᖃᓗᐊᕈᓐᓃᖅᑎᑕᐅᖁᓪᓗᒋᑦ ᐋᓐᓂᐊᓯᐅᖅᑏᑦ 

ᐊᒻᒪ ᐃᖅᑲᓇᐃᔮᕐᒥᓐᓂᒃ ᐊᒥᖅᑳᖃᑦᑕᓂᕐᒥᒃ 

ᑕᑯᓇᒃᐸᓪᓕᐊᔪᒍᑦ ᐊᒻᒪᓗ ᐊᓯᔾᔨᑕᐅᒻᒪᖔᑕ 

ᖃᓄᑎᒋ ᐃᖅᑲᓇᐃᔭᕈᓐᓇᕐᓂᖏᓐᓄᑦ. ᑖᒃᑯᐊ 

ᐊᒃᓱᕈᕐᓇᓗᐊᖏᓐᓂᖅᓴᐅᒐᔭᕐᒪᑕ ᓄᓇᓕᐅᔪᓪᓗ 

ᐱᔨᑦᑎᕋᖅᑎᐊᓂᖅᓴᐅᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᔅᑕ ᒥᓂᔅᑕ. ᐅᓇ ᐃᓱᒪᒋᓪᓗᒍ ᓯᕗᓂᔅᓴᖅ 

ᓇᓗᓇᖅᑐᐊᓘᖃᑦᑕᕐᒪᑦ ᖃᖓᒃᑯᑦ 

ᖃᓂᒻᒪᓂᐊᖅᐳᖔᖅᓯᒪᓇᓐᖏᑦᑐᐊᓘᒻᒪᑦ 

ᐋᓐᓂᐊᕕᓕᐊᕆᐊᖃᓕᕐᓂᐊᖅᐳᖓᓘᓐᓃᑦ. 

ᑕᕝᕘᓇᑐᐊᑦᑎᐊᖅ ᑕᐃᒃᑯᐊ 

ᐋᓐᓂᐊᕕᓕᐊᕆᐊᖃᓯᑳᓪᓚᖃᑦᑕᖅᑐᑦ 

ᓇᒡᓕᓐᓇᖅᑐᐊᓘᖃᑦᑕᖅᑐᑦ 

ᐅᖃᔾᔭᐅᔪᕕᓂᐅᔭᕌᖓᒥᒃ ᐃᓂᒃᓴᖃᓕᕈᕕᑦ, 

ᖃᐅᑉᐸᓪᓘᓐᓃᑦ ᐅᖓᓕᒍᓪᓘᓐᓃᑦ ᖃᐃᔪᒫᖅᐳᑎᑦ.  

 

ᐱᕕᒃᑲᒥ ᐋᓐᓂᐊᕕᓕᐊᖅᑑᒐᓗᐊᖅ ᐅᕝᕙᓘᓐᓃᑦ 

ᐱᓗᐊᖅᑐᒥᒃ ᓱᕈᓯᖓ ᕿᑐᕐᖓᕗᑦ ᐊᒃᓱᐊᓗ 

ᓇᒡᓕᒋᒐᑦᑎᒍ ᐸᖅᑭᑦᑎᐊᕈᒪᓪᓗᑎᒍᓗ 

ᐸᖅᑭᔭᐅᑦᑎᐊᖁᓪᓗᑎᒍᓗ.  

 

ᐋᓐᓂᐊᕕᓕᐊᕋᒥ ᒫᓐᓇ ᑕᑯᔭᐅᔪᓐᓇᖏᑲᓚᐅᕋᕕᑦ, 

ᖃᓄᖅᑐᑭᐊᖓᐃ ᐋᓐᓂᐊᓲᑏᑦ ᐅᓄᑎᓯᒐᓗᐊᖅᐸᑕ 

ᐋᓐᓂᐊᕕᖕᒥ ᓲᓕ ᐃᓂᒃᓴᑎᒍᑦ ᑭᓯᐊᓂ ᑕᐃᒪᓐᓇ 

ᐋᖅᑭᒃᓯᒪᓂᐊᖅᐸᑦ ᐃᓂᒃᓴᓕᐅᖅᓯᒪᓗᑕ ᑭᓯᐊᓂ 

ᑕᑯᔭᐅᔪᓐᓇᕐᓂᐊᖅᑐᑦ ᓱᕙᓕᐊᑭᐊᑦᑎᐊᖑᒐᔭᕐᒪ.  

 

ᖃᓄᑭᐊᕐᒪᑯᐊ ᐃᓯᕆᐊᖃᖃᑦᑕᖅᑐᑦ ᐃᓪᓘᑉ 

ᐃᓗᐊᓂ ᐃᑲᔪᒃᑲᓐᓂᕈᓐᓇᖅᑕᕗᓇᐃ  

ᓄᓇᓕᑦᑎᓐᓂ ᐱᓗᐊᖅᑐᒥ 

ᓄᓇᓕᕋᓛᖑᓂᖅᓴᐅᔪᑎᒍᑦ. ᑕᕝᕘᓇ 

ᐊᐱᖅᓱᖔᕋᓱᒃᑲᓗᐊᖅᑐᖓ ᐋᓐᓂᐊᓲᑎᒃᑯᑦ 

ᖃᐅᔨᒪᑎᐊᖅᖢᒋ ᐱᓕᕆᐊᒃᓴᓕᖕᒪᕆᐊᓗᐃᑦ, 

ᑭᓯᐊᓂ ᐋᓐᓂᐊᕕᓕᐊᕆᐊᖃᓯᑳᓪᓚᖃᑦᑕᖅᑐᑦ 

ᐃᓱᒪᒋᔭᐅᒃᑲᓐᓂᕆᐊᖃᓪᓚᒃᑖᕋᓱᒋᔭᒃᑲ, 

ᐃᓱᒪᒋᔭᐅᔭᕆᖃᒃᑲᓐᓂᓪᓚᒃᑖᖅᑐᑦ. 

ᖃᓄᖅᑑᕈᑕᐅᒃᑲᓐᓂᕈᓐᓇᖅᐳᖅᑲᐃ, ᐃᒃᓯᕙᐅᑖᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖢᒍ ᒥᔅᑕ ᐃᓄᒃ 

ᑕᒪᑐᒥᖓ ᐊᐱᕆᖅᑯᑎᖃᓵᕐᒪᑦ. 

ᐃᓂᒃᓴᓕᐅᖃᑦᑕᖅᑐᒍᑦ ᐃᓄᐃᑦ 

ᐅᓄᖅᑐᐊᓘᖃᑦᑕᕐᒪᑕ ᐋᓐᓂᐊᕕᓕᐊᕆᐊᓖᑦ 

ᓘᒃᑖᒥᒃ ᐋᓐᓂᐊᓲᑎᒥᓪᓘᓐᓃᑦ ᑕᑯᔪᒪᔪᑦ. 

ᑕᐃᒪᐃᑦᑑᓂᖓᓄᑦ ᐃᓂᒃᓴᓕᐅᖅᑳᕐᓗᑎᒃ 

ᑭᓯᐊᓂᐅᑎᒃᑎᖃᑦᑕᖅᑐᒍᑦ ᐊᑕᐅᑦᑎᒃᑰᕌᓗᒡᓗᑎᒃ 

ᐅᑕᖅᑭᑯᑖᓕᕐᓗᑏᖁᔨᓐᖏᒻᒥᒐᒃᑕ. ᐃᓛᓐᓂᒃᑯᓪᓗ 

ᐃᓂᒃᓴᓕᐅᓚᐅᖅᖢᑎᒃ 

ᐅᐸᓐᖏᓴᐃᓐᓇᓕᖃᑦᑕᕐᒥᖕᒪᑕ. 

 

ᖃᓄᖅ ᐋᓐᓂᐊᕐᓂᖓ ᒪᓕᒃᖢᒍ ᑕᐃᓐᓇ 

ᒪᔪᐊᖅᑐᕕᓂᐅᒐᓗᐊᖅ ᐋᓐᓂᐊᓲᒃᑎᐅᑉ 

ᑕᑯᓇᔭᑦᑕᒃᓴᕆᕚ ᐅᓪᓗᓄᓪᓗ ᐱᖓᓱᓄᑦ 

ᐅᑕᖅᑭᑎᓪᓗᒍᓇᔭᐅᒐᔭᒃᑐᒃᓴᐅᓐᓂᖏᓛ 

ᐋᓐᓂᐊᒡᓚᕆᒃᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙᓃᓐᓂᒃᑎᖕᓂ  

ᐊᐱᕆᔪᓐᓇᑎᒃᑯᕕᓐᖓ ᑕᐃᒃᑯᐊ ᖃᓄᑭᐊᖅ 

ᐃᓄᒃᑎᑐᑦ ᐊᑎᖃᖅᑎᑕᐅᕙᑦ ᐃᒻᒪᖄ ᓘᒃᑖᕐᓚᐅᔭᖅ,  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔪᓐᓇᕈᒃᑯᓘᓐᓃᑦ Nurse Practitioner-

ᖑᓂᕋᖅᑕᐅᖅᑰᑐᖏᒃᑯᑦ ᖃᓪᓗᓈᑎᑐᑦ.  

 

ᒥᒃᑎᒪᑕᓕᖕᒥᒃ ᑕᐃᒪᐃᒃᑐᒥᒃ ᒫᓐᓇ ᐱᑕᖃᖅᑰᕐᒪᑦ 

ᓄᓇᑦᑎᓐᓂ, ᑕᒪᒃᑯᐊᓘᓐᓃᖅᑲᐃ ᓲᕐᓗ 

ᐋᓐᓂᐊᓲᑎᒥᒃ ᖁᑦᑎᓐᓂᖅᓵᔫᖅᑰᕐᒪᑦ 

ᐱᓕᕆᔪᓐᓇᕐᓂᕆᔭᖓ ᐱᓕᕆᔪᓐᓇᑦᑎᑕᐅᓂᖓᓗ. 

ᑕᒪᒃᑯᐊᖃᐃ ᓄᓇᓕᖕᓂ 

ᐱᑕᖃᕐᓂᖅᓴᐅᑎᑕᐅᕙᓪᓕᐊᒐᔭᕐᒪᖔᑦ 

ᐃᓱᒪᒋᔭᐅᓯᒪᓐᖏᓚᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᖢᒍ ᒥᔅᑕ ᐃᓄᒃ 

ᑕᒪᑐᒥᖓ ᐊᐱᕆᖅᑯᑎᖃᕐᒪᑦ. ᒥᒃᑎᒪᑕᓕᖕᒥ ᐄ, 

ᐆᒃᑑᑎᖃᖅᑐᒍᑦ ᑕᐃᑲᓃᑎᒃᑎᓪᓗᑕ ᓘᒃᑖᕐᓚᐅᔭᕐᒥᒃ 

ᐋᓐᓂᐊᓲᖅᑎᒥᒃ ᐊᔪᓐᖏᓐᓂᖅᓴᒥᒃ. ᑕᐃᓐᓇ 

ᐆᒃᑑᑎᒋᑐᐃᓐᓇᕋᒃᑯ ᖃᓄᖅ ᐃᖏᕐᕋᑦᑎᐊᕐᒪᖔᖅ 

ᑕᒪᓐᓇ ᖃᐅᔨᓴᓛᖅᑕᕗᑦ. ᐊᒻᒪ ᖃᐅᔨᓴᐃᕌᓂᒃᑯᑦ 

ᓄᓇᓖᑦ ᐊᓯᖏᑦ ᐅᓱᒪᒃᓴᖅᓯᐅᕈᑎᒋᓂᐊᕐᒥᔭᕗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᒥᓂᔅᑕ ᐲᑕᓴᓐ. ᑕᐃᒪᑐᖅ ᑖᓐᓇᒎᖅ 

ᖃᐅᔨᓴᐅᑕᐅᖕᒪᑦ ᒥᒃᑎᒪᑕᓕᖕᒦᑦᑐᖅ ᑕᐃᒪᑐᖅ 

ᖃᐅᔨᓂᕋᖅᑐᖃᓛᖏᓚᖅ ᐊᑲᐅᖏᓐᓂᖓᓂᒃ. 

ᐊᖃᐅᓐᖏᐅᑎᖃᖅᑰᔨᓐᓂᖏᑦᑎᐊᕐᒪᑦ 

ᖃᓄᐃᓕᐅᕐᓂᓕᒫᖓ ᐱᓕᕆᐊᒃᓴᓕᒫᖓᓗ,  

pilot project-ᑐᐃᓐᓇᒐᒥᑐᖅ ᖃᐅᔨᓴᐅᑏᓐᓇᐅᒐᒥ 

ᑲᔪᓯᑎᑕᐅᑦᑎᐊᕈᒫᖅᐳᖅ ᐋᖅᑭᒋᐊᒃᑲᓐᓂᕆᐊᖃᖅᐸ 

ᐋᖅᑭᒋᐊᒃᑲᓂᑐᐃᓐᓇᕐᓗᒍ ᓄᓇᓕᖕᓄᑦ 

ᐊᓯᖏᓐᓄᓪᓗ. 

 

ᑕᐃᓐᓇ ᐅᑎᕐᕕᒋᓗᒍᐃᓛ ᑕᑯᔭᐅᔪᓐᓇᖃᑦᑕᖏᑦᑐᑦ 

ᖃᐅᔨᒪᔭᐅᓚᐅᕐᓖ ᓄᓇᓕᖕᓂ ᒥᑦᑎᒪᑕᓕᖕᒥᑐᐊ 

ᑕᐃᒪᐃᖃᑦᑕᖏᒻᒪᑦ. ᐋᓐᓂᐊᓯᐅᑎᒃᑯᑦ 

ᐸᓯᓇᓱᖏᑦᑎᐊᖅᑕᒃᑲ, ᐃᑲᔪᒃᑲᓐᓂᕈᓐᓇᕐᒪᖔᑎᒍ 

ᖃᓄᖅ.  

 

ᖃᓂᒪᔪᒥᒃ ᑕᑯᔪᒪᖏᑦᑐᖔᔾᔮᖏᒻᒪ ᐊᓐᓂᐊᖅᓯᐅᑎ 

ᐃᖅᑲᓇᐃᔮᕆᖕᒪᒍ, ᑭᓯᐊᓂ ᐱᕕᒃᓴᖃᓐᖏᓗᐊᕐᓂᑯᒧ 

ᐅᑎᕈᓇᖅᓯᒍᕕ, ᖃᐅᑉᐸᓪᓘᓐᓃ ᐅᑎᕈᒫᖅᐳᑎ 

ᐃᒪᐃᓕᔭᕆᐊᖃᓕᖃᑦᑕᕐᒪᑕ ᖃᓄᖅᑐᖅ 

ᐋᓐᓂᐊᓯᐅᖅᑎ ᐃᑲᔪᒃᑲᓐᓂᓚᐅᕐᓚᕗᑦ. ᐃᓄᖕᓂᒃ 

ᐸᖅᑭᔭᓇᕐᒥᒃ ᐃᖅᑲᓇᐃᔮᖃᕐᒪᑕ. ᑕᒪᓐᓇ 

ᑕᑯᓇᒃᑕᐅᑲᓐᓂᕈᓐᓇᖅᐸᑦ, ᐃᓄᐃᑦ 

ᐊᓂᑐᐃᓐᓇᖃᑦᑕᖏᓐᓂᖅᓴᐅᔪᓐᓇᕐᒪᖔᑕ 

ᐊᓐᓂᐊᕕᓕᐊᕋᓱᒃᑑᒐᓗᐊᑦ.  

 

ᑖᓐᓇ ᐅᖃᐅᓯᕆᔭᕇᕋᒃᑯ ᕿᒪᒍᒪᒡᓗᒍ ᐆᒥᖓ 

ᑭᓯᐊᓂ ᐃᒃᓯᕙᐅᑖ ᐊᐱᕆᔪᒪᒡᓗᖓ ᐸᑯᐊᑦᑕᐅ 

ᑕᕝᕙᓃᓐᓇᑦᑕ ᐊᖅᓵᕋᐅᑎᓐᖑᐊᖅ, ᓇᐃᓴᐅᑎᖏ 6.  

ᒪᑯᐊ ᑎᑭᑉᐸᒃᑐᑦ ᐅᕝᕙᓘᓐᓂ ᓄᓇᓕᖕᓄᐊᖅᐸᒃᑐᑦ 

ᐱᓕᕆᔨᒻᒪᕇᑦ. ᐊᐱᖅᑯᑎᒋᔪᒪᒡᓗᒋ ᐃᒃᓯᕙᐅᑖ ᓲᕐᓗ 

ᐃᔨᓕᕆᔩᑦ, ᑭᒍᓯᕆᔩᓪᓘᓐᓂ.  

 

ᐅᕝᕙᓘᓐᓃᑦ ᑎᑭᒃᐸᒃᑐᑦ ᑭᓱᓕᕆᔨᒻᒪᕇᑦ ᐅᕗᖓ 

ᐃᖃᓗᓐᓄᐊᖃᑦᑕᖅᑐᑦ ᓄᓇᓕᖕᓂ 

ᐅᐸᒃᑕᐅᖔᖅᓱᑎᒃ ᕿᑭᖅᑖᓗᖕᒥ, ᐅᕝᕙᓗᖃᐃ 

ᑭᕙᓪᓕᕐᒥ ᐃᓱᒪᖃᑐᐃᓇᖅᐳᖓ  

ᑲᓐᖏᖅᒃᓕᓂᕐᒧᐊᕐᒪᑦ ᑲᖏᖅᒃᓕᓂᕐᒧᑦ ᑕᐃᔅᓱᒥᖓ 

ᑭᓱᓕᕆᔨᖕᒪᕆᖕᒥᒃ ᑕᑯᔭᕆᐊᓕ 

ᑲᖏᖅᒃᓕᓂᕐᒧᐊᖅᒃᓗᑎᒃ, ᐃᒻᒪᖃ ᑰᒡᔪᐊᕌᓗᖕᒧ 

ᖃᐅᔨᒪᖏᒃᑐᖓ. 

 

ᕿᑭᖅᑖᓗᖕᒥᓕ ᑭᓱᓕᕆᔨᖕᒪᕆᖕᒥ ᑎᑭᑦᑐᖃᕌᖓᑦ 

ᑕᒪᐅᓐᖓ ᕿᑭᖅᑖᓗᖕᒥᐅᑎᒍᑦ 

ᐃᖃᓗᖕᒧᐊᖃᑦᑕᕋᑦᑕ ᑕᑯᔭᖅᑎᖅᒃᓗᑕ. 

ᐊᑯᑐᔪᒻᒪᕆᐊᓘᓱᒋᒐᒃᑯ ᑕᒪᖕᓇ, ᐅᓄᖅᑐᖕᒪᕆᐊᓗᐃ 

ᐊᑕᐅᑦᑎᒃᑯᐊᓗ ᕿᑭᖅᑖᓗᖕᒦᓐᖓᖅᑐ 

ᐅᕗᓐᖓᔪᐊᓘᓕᖃᑦᑕᕐᒪᑕ ᑭᓱᓕᕆᔨᒥᑭᐊᖅ 

ᑕᑯᔭᖅᑐᖅᒃᓗᑎᒃ. 

 

ᐃᓱᒪᒋᔭᐅᓚᐅᖅᓯᒪᓐᖏᓚᖃᐃ ᐃᓚᖏ 

ᑭᓱᓕᕆᔨᒻᒪᕇᑦ ᓄᓇᓕᖕᓄᐊᖃᑦᑕᖔᕈᓐᓇᖏᒻᒪᖔᑦ, 

ᓲᕐᓗ ᓘᒃᑖᖅ ᑭᓱᓕᕆᔨᖕᒪᕆᒃ, ᐊᑕᐅᓯᐅᓪᓗᓂ 

ᐅᕗᖓ ᐃᖃᓗᓐᓄᐊᖃᑦᑕᕐᒪᑦ, ᐅᐸᓕᖅᒃᓗᑎᒍ. 

ᑕᐃᓐᓇ ᐊᑕᐅᓯᖅ ᓄᓇᓕᖕᓄᐊᖅᑕᕈᓂ 

ᐊᒃᓱᒻᒪᕆᐊᓗᒃ ᑮᓇᐅᔭᓂ ᐊᑐᖏᓐᓂᖅᓴᐅᒐᔭᕐᒪᑦ 

ᐱᓕᕆᔾᔪᑎᖃᑐᐊᕈᓂ.  

 

ᒪᑯᓂᖓ ᐃᓱᒪᖏᑦᑎᐊᖅᑐᖓ ᐱᓚᒃᑐᐃᓂᐊᓗᖕᓂᒃ 

ᒪᑯᓂᖓ. ᑭᓯᐊᓂ ᓲᕐᓗ ᓯᐅᑎᓕᕆᒧᑦ ᐅᕗᖓ 

ᐃᖃᓗᓐᓄᐊᒡᓚᓲᖑᖕᒥᒐᑦᑕ ᓯᐅᑎᓕᕆᒻᒪᕇᒍᑎ 

ᐃᖃᓗᓐᓄ, ᓄᓇᓕᖕᓃᖔᖅᑐᑎᒍ 

ᑕᕝᕗᓐᖓᖅᑎᑕᐅᓕᖅᒃᓗᑕ. ᐃᒡᓗᖔᖓᓄᖅᑲᐃ 

ᑕᒪᓐᓇ ᐃᓱᒪᒋᔭᐅᓇᓱᓚᐅᖅᓯᒪᓐᖏᓚᖅ ᑮᓇᐅᔭᒥᒃ 

ᐊᑐᖏᓐᓂᖅᓴᐅᔪᓐᓇᕐᒪᖔᑦ ᑖᓐᓇ ᑕᐃᒪᐃᑦᑐᓕᕆᔨ 

ᓄᓇᓕᖕᓄᐊᖅᑎᖔᖃᑦᑕᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐃᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᔫ 

ᐃᓄᒃ. ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕ, ᒥᔅᑕ ᔫ ᐃᓄᒃᓗ. ᐊᐱᖅᑯᑎᒋᒋᐊᕐᓂ 

ᑖᓐᓇ ᐅᑎᕐᕕᒋᑲᐃᓐᓇᕈᑦᑎᑭᑯᒃᑲ ᑭᒃᑯ ᑕᐃᒃᑯᐊᖃᐃ 

ᐋᓐᓂᐊᓯᐅᖅᑏᑦ. ᐊᒃᓱᐊᓗ 

ᐃᖅᑲᓇᐃᔭᑦᑎᐊᖃᑦᑕᕐᒪᑕ ᐊᒻᒪ ᐅᓄᖅᑐᐊᓗᖕᓂ 

ᑕᑯᖃᑦᑕᖅᒃᓗᑎ ᐋᓐᓂᐊᕐᕕᓕᐊᖅᑐᓂᒃ 

ᒪᔪᒐᖅᑐᓂᒡᓘᓐᓃ ᑕᐃᒃᑯᐊ ᖁᔭᓕᕙᒃᑲ 

ᐋᓐᓂᐊᓯᐅᖅᑏ ᐊᒻᒪᓗ ᓘᑦᑖ. ᐃᓅᓕᓴᐃᔩᑦ 

ᑕᒪᒃᑯᐊᕈᔪᐃ ᐃᓘᓐᓇᖏ ᖁᔭᓐᓇᒦᒃᖅᐸᒃᑲ ᐅᕙᓂᓗ 

ᐊᓐᓂᐊᓕᖕᒥ ᐊᒥᓲᒻᒥᖕᒪᑕ 

ᖁᔭᓐᓇᒦᒃᖅᑕᐃᓐᓈᓗᒋᕙᒃᑲ. ᑕᐃᒃᑯᐊ 

ᓘᑦᑖᓚᐅᔭᐅᓂᕋᖅᑲᐅᒐᕕᒃᑭ ᐅᖃᐅᓯᕆᓪᓗᒋᑦ 

ᐋᓐᓂᐊᓯᐅᖅᑎᐅᔪᓂᒃ ᐊᔪᖏᓂᖅᓴᐃᑦ.  

 

ᑕᒪᓐᓇ ᐃᖏᕐᕋᑦᑎᐊᖅᑐᖅ, ᑕᐃᓐᓇᓗ 

ᒥᑦᑎᒪᑕᓕᖕᒦᒃᑐᖅ ᐱᓕᕆᑦᑎᐊᕐᒪ ᖁᔭᓐᓇᒦᒃᖅᐸᕗ.  

 

ᐊᒻᒪᓗ ᑕᐃᒃᑯᐊ ᓱᓇᓕᕆᔨᓪᓚᕇ ᓘᑦᑖᑦ 

ᓄᓇᓕᖕᓄᐊᖅᑖᖅᑎᒃᑕᕆᐊᒃᓴ ᐱᔭᕐᓂᖏᑦᑐᐊᓗ. 

ᐃᖅᑲᓇᐃᔮᖏ ᒪᓕᒃᕐᓗᒋ 

ᐱᑐᐃᓐᓇᐅᖏᑦᑐᓕᕆᔨᐅᓂᖏᓪᓗ 

ᓱᓇᑯᑖᖃᐅᕆᐊᖃᖅᑐᑦ, ᐋᓐᓂᐊᕕᖕᒥᓗ 

ᑕᐃᒪᐃᑦᑐᖃᕈᔪᖅᒃᓗᑎ ᓲᕐᓗ ᒫᓂ ᐃᖃᓗᖕᓂ 

ᓱᓇᒃᑯᑖᖃᐅᕐᒪᑕ ᔭᓗᓇᐃᒥᓘᓐᓃ ᐅᕝᕙᓘᓐᓂ 

ᐊᖏᓂᖅᓴᒥ ᐋᓐᓂᐊᕐᕕᓪᓚᕆᒡᓚᕆᓐᓂ ᖃᓪᓗᓈᓂ. 

ᑕᒪᓐᓇ ᐱᔾᔪᑎᒋᒡᓗᒍ ᒪᑯᓂᖓ ᓴᓇᕐᕈᑕᕈᓘᔭᖏᓐᓂ 

ᑕᑯᒐᔪᓐᖏᑕᑦᑎᓐᓂ ᐊᑐᖃᑦᑕᕆᐊᖃᕐᓂᖏᓐᓄ 

ᑕᕗᖓᖅᑎᑕᐅᖃᑦᑕᖅᑐ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᑦ 

ᐅᖃᖅᑲᐅᕗᖓ ᐊᔪᕐᓇᖏᑉᐸᑦ 

ᑕᑯᓐᓇᑦᑕᐅᑲᓐᓂᕈᓐᓇᕐᒪᖔᑦ. ᖃᐅᔨᒪᓪᓗᖓ 

ᑕᒪᒃᑯᐊ ᐱᓕᕆᔾᔪᑎᖏᓪᓗ 

ᐱᔭᕆᐊᑐᔪᒻᒪᕆᐊᓘᑐᐃᓐᓇᕆᐊᖃᕐᒪᑕ ᐃᓚᖏᑦ 

ᑭᓱᓕᕆᔨᒻᒪᕇᑦ. ᐱᔭᕆᐊᑭᓐᓂᖅᓴᖅᑕᖃᑳᓪᓚᑉᐸᑦ  

ᓇᓕᐊᓐᓂᑐᐃᓐᓇᖅ ᐃᓱᒪᒋᔭᐅᖃᓯᐅᔾᔭᐅᔪᓐᓇᕐᒪᖔᑦ 

ᐊᐱᖅᑯᑎᒋᖅᑲᐅᕙᕋ. ᐃᒃᓯᕙᐅᑖᖅ, ᑭᐅᔭᐅᒐᒪ 

ᖁᔭᓐᓇᒦᒃ.  

 

ᐊᓯᐊᓄᑦ ᐊᐱᕆᒍᒪ ᑕᕝᕙᓂ ᓱᓕ 6-ᒥ. 

ᐃᒃᓯᕙᐅᑖᖅ, ᐊᔪᕆᖅᓯᐅᑎᑲᐃᓐᓇᓐᖓ ᐅᐊᑦᓯᒐ 

ᓄᖑᒻᒪᑦ ᐊᓯᓐᓂᒃ ᐱᕕᖃᖅᑎᑦᑎᓚᐅᑲᒍᒪᒍᕕᑦ 

ᐅᑎᕐᕕᒋᔪᓐᓇᖅᖢᖓ. ᐊᑕᐅᓯᐅᓐᖏᑦᑐᒥᒃ 

ᐊᐱᖅᓱᓂᐊᕐᒥᒐᒪ ᑕᕝᕙᓂ ᓱᓕ. 

ᐊᔪᕆᖅᓯᐅᑎᑲᐃᓐᓇᓐᖓ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ 

ᐊᔪᕆᒃᑐᐃᔨᑦᑎᐊᕚᓘᖏᒃᑲᓗᐊᖅᑐᖓ 

ᐅᖃᐅᑎᑲᐃᓐᓇᓚᖓᕙᒋᑦ ᐊᓯᓐᓂᒃ 

ᐅᖃᕈᒪᔪᑕᖃᖅᓯᒪᒻᒪᑦ. ᑕᐃᓐᓇ ᐱᔭᕇᓚᐅᖅᑳᑎᕐᓗᒍ 

ᐊᐱᖅᓱᕈᒪᒃᑲᓐᓂᕐᓂᕈᕕᑦ ᐃᓕᑕᕆᔪᓐᓇᕋᔭᖅᐸᒋᑦ. 

ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ 

ᒥᓂᔅᑕ ᑕᒫᓂ ᐊᑐᐃᓐᓇᐅᖑᐊᖅᑕᓯᓐᓇᕋᕕᑦ 

ᐊᐱᖅᓱᕈᒪᑎᓪᓗᑖᓯᑦ. ᒥᓂᔅᑕᓂᒃ 

ᐊᐱᖅᓱᕈᒪᐃᓐᓈᓘᒐᑦᑕ.  

 

ᒫᓐᓇ ᓂᕈᐊᖅᑕᐅᖃᑎᒋᓯᒪᔭᒪ 

ᐅᖃᐅᓯᕆᕕᔅᓴᖅᑕᖃᐅᔭᕋᓗᐊᖓ ᑕᕝᕙᓂ 

ᓄᓇᑦᑎᓐᓂ ᓄᓇᓕᓐᓂ ᐊᔾᔨᒌᓐᖏᑦᑐᓂ ᐊᔾᔨᒌᓂᒃ 

ᐊᑲᐃᓪᓕᐅᕈᑎᖃᐅᔭᖃᑦᑕᕋᑦᑕ. ᖃᓄᑐᐃᓐᓇᖅ 

ᐋᔩᖅᓯᒪᓐᖏᒃᑲᓗᐊᖅᑐᑕ ᑕᒪᓐᓇ ᐃᒻᒥᓂᒃ 

ᓴᓇᐃᓐᓇᕐᖓᑦ ᐊᑲᐃᓪᓕᐅᕈᑦ.  

 

ᒫᓐᓇᓕ, ᐃᒃᓯᕙᐅᑖᖅ, ᐊᐱᖅᑯᓯᔅᓴᖃᖅᑯᖓ 

ᒥᓂᔅᑕᒧᑦ ᐊᒻᒪᓗ ᑕᕝᕙᓂ ᐃᖅᑲᓇᐃᔭᖅᑎᖏᓐᓄᑦ 

ᑕᕝᕗᖓ ᖃᐃᓯᒪᔪᓄᑦ. ᑕᒪᒃᑯᐊ 

ᐋᓐᓂᐊᕕᐅᓂᕋᖅᐸᑦᑕᕗᑦ ᓄᓇᑦᑎᓐᓂ 

ᐋᓐᓂᐊᕕᕋᓛᖑᓂᕋᖅᑕᐅᓲᑦ 

ᐋᓐᓂᐊᕕᓕᐊᕐᕕᐅᓂᕋᖅᑕᐅᓲᑦ. 

ᐱᒋᐊᓐᖓᐅᑎᖃᕈᒪᕗᖓ ᑖᒃᑯᐊ ᐋᓐᓂᐊᓯᐅᖅᑏᑦ 

ᓄᓇᑦᑎᓐᓂ ᐃᖅᑲᓇᐃᔭᖅᐸᑦᑐᑦ 

ᐃᖅᑲᓇᐃᔮᔅᓴᓕᐊᓘᓪᓗᑎ ᐃᑲᕐᕋᒐᓛᓗᓐᓂᓪᓗ 

ᐊᒥᓱᓂᒃ ᐃᖅᑲᓇᐃᔭᖅᑐᑎᒃ 

ᐱᔪᓐᓇᐅᑎᖃᖅᑎᑕᐅᑦᑎᐊᖏᓪᓚᕆᑦᑐᑎᒃ. ᑖᒃᑯᐊ 

ᐅᐱᒋᖅᑳᕈᒪᕙᒃᑲ ᐋᓐᓂᐊᓯᐅᖅᑎᑯᓗᑉᐳᑦ 

ᐸᓐᓂᖅᑑᒥ ᓄᓇᑦᑎᓐᓃᑦᑐᑦ. ᓄᓇᑦᑎᓐᓄᑦ 

ᓄᓇᑦᑎᓐᓂ ᐱᓕᕆᔪᓂᒃ ᐅᖃᐅᓯᖃᖅᑳᕐᓂᐊᕋᒪ.  

 

ᒫᓐᓇ ᑕᕝᕗᖓᓕ ᐃᓱᒫᓘᑎᒋᔭᓐᓂ 

ᑎᑭᑉᐸᓪᓕᐊᑎᓪᓗᖓ. ᑕᒫᓂ ᑕᒪᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒪ ᐅᖃᐅᑎᒋᖅᑲᐅᔭᕋᓗᐊᖓ. 

ᐃᓯᑐᐃᓐᓇᕐᓂᖅ ᐋᓐᓂᐊᕕᓕᐊᕐᓗᓂ ᐱᒡᒐᓇᖅᓯᒻᒪᑦ 

ᒫᓐᓇᐅᔪᒧᑦ. ᑕᐃᔅᓱᒪᓂᐅᑎᓪᓗᒍ 

ᑕᑯᔭᐅᓐᖏᓐᓇᖅᑐᖃᖃᑦᑕᓚᐅᖅᓯᒪᓐᖏᑦᑐᖅ 

ᐃᓯᕆᐊᖅᑐᑐᐃᓐᓇᖅᑑᒐᓗᐊᓂᒃ ᑕᑯᔭᐅᓗᓂ ᑭᓯᐊᓂ 

ᐱᓕᕆᐊᖑᔭᕇᕈᓂ ᐊᓂᑎᑕᐅᓗᓂ. ᒫᓐᓇ 

ᐅᖃᐅᓯᕆᖅᑲᐅᔭᖓ ᑕᐃᒫᔅᓴᐃᓐᓇᑐᐃᓐᓇᖅ 

ᐅᖃᐅᓯᕆᓂᐅᓴᑐᐃᓐᓇᕋᒃᑯ ᓄᓇᑦᑎᓐᓂ 

ᐊᑐᖅᑑᒐᓗᐊᖅ. ᐃᓂᔅᓴᓕᐅᖅᓯᒪᓐᖏᒃᑯᕕᑦ 

ᑕᑯᔭᐅᔾᔮᖏᑦᑐᑏᕐᓇᖅᓯᒻᒪᑦ ᒫᓐᓇᐅᔪᖅ.  

 

ᑕᒪᓐᓇ ᑕᐃᒪᐃᑎᓪᓗᒍ ᒥᓂᔅᑕᒧᑦ 

ᐅᖃᐅᔾᔭᐅᔪᒪᕗᖓ ᑖᒃᑯᐊ ᐱᔪᓐᓇᐅᑎᖏᑦ 

ᐋᖅᑭᒋᐊᖅᑕᐅᑲᓐᓂᕈᓐᓇᖏᒃᑲᓗᐊᕐᒪᖔᑕ 

ᐊᐱᖅᑯᑎᒋᖅᑲᐅᒻᒥᔭᕋᓗᐊᖓᐃᓛᒃ ᑖᔅᓱᒪ 

ᓂᕈᐊᖅᑕᐅᖃᑎᒋᓯᒪᔭᒪ. ᑕᒪᒃᑯᐊ 

ᑐᐊᕕᕐᓇᑑᖏᑦᑐᒧᑦ ᑐᐊᕕᕐᓇᑑᖏᓪᓗᑎᒃ 

ᐊᑲᐅᑦᑎᐊᓐᖏᑐᐃᓐᓇᖅᑐᑦ ᖃᓂᒪᔅᓴᓱᒋᔪᑦ 

ᐃᓂᔅᓴᓕᐅᖅᓯᒪᓐᖏᓪᓗᑎᑦ ᑕᑯᔭᐅᖃᑦᑕᕕᔅᓴᒥᒃ 

ᐋᖅᑮᔪᔾᔭᐅᔪᓐᓇᖏᒃᑲᓗᐊᕐᒪᖔᑕ? ᑖᓐᓇ 

ᑭᐅᔭᐅᑲᐃᓐᓇᖅᑳᕈᒪᕗᖓ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᓲᑖᐱᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᖢᒍ ᒥᔅᑕ ᐅᓲᑖᐱᒃ 

ᓂᓪᓕᐅᑎᖃᑲᐃᓐᓇᕐᒪᑦ ᐊᐱᖅᑯᑎᖃᕐᒪᓪᓗ 

ᐋᓐᓂᐊᓯᐅᖅᑏᑦ ᒥᔅᓵᓄᑦ ᐃᓅᓕᓴᐃᔩᑦ ᐸᓐᓂᖅᑑᒥ 

ᒥᔅᓵᓄᑦ ᓂᓪᓕᐅᑎᖃᓵᕐᒪᑦ. ᖁᔭᓐᓇᒦᒃᕐᒪᒋᓪᓗ 

ᐃᖅᑲᓇᐃᔭᖅᑐᕐᔪᐊᒻᒪᕆᐊᓘᖃᑦᑕᕐᒪᑕ 

ᐱᔨᑦᑎᕋᓱᒃᖢᑎᑦ ᐃᓄᓐᓄᑦ.  

 

ᐃᒃᓯᕙᐅᑖᖅ, ᖃᓄᐃᑦᑐᓂᒃ 

ᒪᓕᒐᖅᑕᖃᓪᓚᕆᒃᑲᓗᐊᕐᒪᖔᑦ ᓇᓗᔪᖓ 

ᑐᐊᕕᕐᓇᖅᑐᓕᕆᔭᐅᔭᕆᐊᖃᓐᖏᑎᓪᓗᒍ. ᑕᒪᓐᓇ 

ᕿᒥᕐᕈᓇᑦᑎᐊᕈᒪᔭᕗᑦ ᑕᒪᒃᑯᐊᕈᓘᔭᐃᑦ 

ᐊᑐᖅᐸᑦᑕᕗᑦ ᑲᑎᖅᓱᑦᑕᐅᑉᐸᑕ 

ᐅᕙᑦᑎᓐᓅᖅᑕᐅᑉᐸᑕ ᐱᔨᑦᑎᕈᑎᐅᒻᒪᑕ 

ᐱᐅᓯᒋᐊᒃᑲᓐᓂᖁᒐᓗᐊᕐᒥᒐᑦᑎᒃᑯᑦ 

ᐋᓐᓂᐊᓯᐅᕐᕕᓪᓚᕆᓐᓂᑦ ᐋᓐᓂᐊᕕᓐᓂᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐅᓲᑖᐱᒃ. 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ 

ᑖᔅᓱᒪ ᐊᐱᖅᑯᓯᕆᔭᒻᒪᑦ ᒥᔅᓵᓄᑦ ᓂᓪᓕᐅᑎᖃᕐᒪᑦ. 

(ᑐᓵᔨᑎᒍᑦ) ᐃᒃᑯᐊ ᓄᓇᓕᓐᓂ ᐋᓐᓂᐊᕖᑦ 

ᐊᒃᓱᕈᖅᑎᑕᐅᔪᕐᔪᐊᒻᒪᕆᐊᓘᖃᑦᑕᖅᑐᑦ 

ᑭᓱᓕᖅᓱᖅᑕᐅᒃᑲᓂᓐᖏᑦᑐᑎᒃ ᐃᖅᑲᓇᐃᔭᖃᑦᑕᕐᒪᑕ 

ᐅᖁᒪᐃᓐᓂᖅᓴᓂᓪᓗ ᑐᓐᓂᖅᑯᑕᐅᖃᑦᑕᕐᒪᑕ. ᑖᓐᓇ 

ᒥᓂᔅᑕᖃᐃ ᐅᕝᕙᓘᓐᓃᑦ ᓯᐊᓛᖏᑦ 

ᕿᒥᕈᓇᒍᓐᓇᖅᐳᑦ ᑕᒪᒃᑯᐊ ᐋᓐᓂᐊᓯᐅᖅᑏᑦ 

ᐃᓅᓕᓴᐃᔩᓪᓗ ᐃᖅᑲᓇᐃᔭᖅᑐᑦ ᐸᓐᓂᖅᑑᒥ 

ᐅᓄᖅᓯᒋᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᓲᑖᐱᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐅᓲᑖᐱᒃ, ᑖᓐᓇ 

ᐊᐱᖅᑯᑎᒋᔭᕐᓂᑦ. ᐸᓐᓂᖅᑑᒥᑦ ᐱᓗᐊᖅᑐᒍ 

ᐊᓪᓚᕕᒻᒥᑦ ᐃᑲᔪᖅᑎᓂᑦ ᐃᒃᑯᐊ 

ᐃᓐᓄᒃᑲᓐᓂᕐᓂᐊᖅᑰᖅᑐᑦ ᑕᐃᑲᓂ. 

ᑕᐃᒪᐃᓕᕙᓪᓚᐃᔪᖅ ᐅᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᕕᖃᖅᑎᑲᑦᑎᒍᑦ. ᐄ, ᑖᓐᓇᓗ ᓄᓇᖅᑲᑎᓐᓄᑦ 

ᑐᓵᔭᐅᒻᒪᑦ ᓂᕆᐅᒋᓂᐊᓕᕆᕙᕗᑦ 

ᓴᖅᑭᕐᓇᓵᓗᐊᓕᕐᒥᑉᐸᑦ ᐊᐱᖅᑯᓯᕆᒋᐊᕈᒫᕆᕙᕗᑦ.  

 

(ᑐᓵᔨᑎᒍᑦ) ᑳᓐᓱᓂᒃ ᖃᐅᔨᓴᐃᓂᖅ, ᑳᓐᑐᓴᖅᑐᓪᓗ 

ᐃᓅᓕᓴᖅᑕᐅᖃᑦᑕᕐᓂᖏᑦ 

ᓂᓪᓕᐅᑎᒋᔭᐅᒐᔪᑦᑐᐊᓗᐃᑦ ᐅᕙᓐᓄᑦ 

ᓂᕈᐊᖅᑎᑦᑎᓐᓄᑦ. ᐊᑕᐅᓯᐊᕐᓇᑎᒃ ᐃᓄᐃᑦ 

ᑳᓐᓱᖃᕋᓗᐊᖅᑎᓪᓗᒋᑦ 

ᖃᐅᔨᔭᐅᑲᐅᖅᑐᖃᑦᑕᖏᒻᒪᑕ ᓄᓇᓕᓐᓂᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ ᓯᐊᓛᖏᑦ 

ᓇᓗᓇᐃᔭᐃᔪᓐᓇᖅᐸᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᐃᓕᐅᕐᒪᖔᖏᑦ, 

ᑳᓐᑐᖃᓕᓐᖏᒃᑲᓗᐊᕐᒪᖔᑦ ᑕᒪᒃᑯᐊ 

ᖃᐅᔨᓴᖅᑕᐅᓴᕋᐃᓐᓂᖅᓴᐅᔪᓐᓇᕐᓂᐊᕐᒪᑕ 

ᐃᓅᓕᓴᖅᑕᐅᖃᑦᑕᕈᓐᓇᕐᓂᐊᕐᒪᑕᓗ ᑳᓐᑐᓖᑦ  

ᐱᓗᐊᖅᑐᒥᑦ ᓄᓇᓕᕋᓛᖑᓂᖅᓴᐅᔪᓂᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᓲᑖᐱᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ ᒥᔅᑕ ᐅᓲᑖᐱᒃ 

ᑕᒪᑐᒥᖓ ᐊᐱᖅᑯᑎᖃᓵᕐᒪᑦ. ᐃᒃᓯᕙᐅᑖᖅ, 

ᓄᓇᕗᒻᒥᐅᑦ ᐃᓅᓕᓴᖅᑕᐅᖁᓇᐅᒐᓗᐊᑦ ᑕᐃᒃᑯᐊᓗ 

ᐋᓐᓂᐊᕋᓱᒋᔪᑦ ᖃᐅᔨᓴᖅᑕᐅᔭᖅᑐᖃᑦᑕᕐᓕᑦ 

ᐋᓐᓂᐊᕕᕋᓛᖑᓂᖅᓴᐅᔪᓂᑦ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ ᐋᓐᓂᐊᓯᐅᖅᑎᓄᑦ 

ᓘᑦᑖᓄᓪᓘᓐᓃᑦ. ᐊᒻᒪᓗ ᐋᓐᓂᐊᖃᕐᓂᖅᐸᑦ, 

ᐋᓐᓂᐊᖃᕋᓱᒋᔭᐅᓐᓂᖅᐸᓪᓘᓐᓃᑦ ᐃᖃᓗᓐᓄᑦ 

ᐊᐅᓪᓚᖅᑎᓐᓇᔭᖅᑕᕗᑦ ᐅᕝᕙᓘᓐᓃᑦ ᖃᓪᓗᓈᑦ 

ᓄᓇᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ 

ᑖᔅᓱᒥᖓ ᑭᐅᒐᕕᑦ. ᑕᐃᒪ ᐱᓇᓱᐊᕈᓯᐅᔪᔪᒥᑦ 

ᐊᐱᕆᔪᒐᒪ ᑕᕝᕙᓂ ᐊᐱᖅᓱᕐᓇᐅᑎᓪᓗᒍ 

ᑲᑎᒪᕕᔾᔪᐊᕕᑦᑕ ᐃᓗᐊᓂᓐ ᑖᔅᓱᒥᖓ 

ᐅᖃᐅᓯᕆᕋᑖᖅᑕᖓᓂᑦ ᐊᐱᖅᑯᓯᕆᒐᒃᑯ 

ᑭᐅᔾᔪᑎᒋᔪᔭᖓ ᑕᕝᕗᖓ ᐋᓐᓂᐊᕕᒻᒧᑦ 

ᐋᖅᑭᔅᓯᔪᖃᓛᕐᓂᐊᕐᓂᕋᐃᓪᓗᓂ ᑖᔅᓱᒥᖓ 

ᑖᒻᒧᖔᕈᑎᐅᔪᒥᑦ ᑎᒥᓕᒫᒧᑦ. ᑖᒃᑯᐊ 

ᖃᓄᐃᓕᐅ….ᐅᖃᐅᔾᔭᐅᔪᓐᓇᖅᑯᖔ 

ᖃᓄᐃᓕᐅᖅᐸᓕᐊᒻᒪᖔᓯ ᑕᒪᔅᓱᒥᖓ ᓄᑖᒥᒃ 

ᐊᑐᑦᑕᐅᖃᑦᑕᕐᓂᐊᓕᖅᑐᒥᒃ ᑕᒪᒃᑯᐊ ᓄᓇᕗᒻᒥ 

ᑳᓐᓱᒧᑦ ᑳᓐᓱᒥᑦ ᖃᐅᔨᓴᐅᑕᐅᕙᓪᓕᐊᓂᖅᑎᓪᓗᒍ 

ᑖᓐᓇ, ᖃᓄᐃᑦᑑᓂᖓ ᐋᖅᑮᕙᓪᓕᐊᓯᒪᒻᒪᖓᑕ 

ᑭᒃᑯᓪᓗ ᐃᓕᓐᓂᐊᑦᑎᑕᐅᓚᓪᓕᐊᒻᒪᖔᑕ ᑖᓐᓇ 

ᐊᐱᖅᑯᓯᕆᔪᔭᒪ ᐃᓚᑐᐃᓐᓇᕆᒻᒪ 

ᖃᐅᔨᒪᔭᐅᓂᐊᖅᑯᖅ. ᑖᕝᕙᓂ ᐋᓐᓂᐊᕕᒻᒥ 

ᐋᖅᑭᔅᓯᒪᓕᖅᑲᑦ ᑕᒪᔅᓱᒧᖓ ᐱᕚᓪᓕᕈᑎᔅᓴᓂᒃ 

ᖃᓄᐃᓕᐅᕆᕙᓪᓕᐊᒻᒪᖔᔅᓯ. ᖁᔭᓐᓇᒦᒃ 

ᐃᒃᓯᕙᐅᑖᒻ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐅᓲᑖᐱᒃ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᒫᓐᓇ ᓴᓇᖅᑯᕐᕈᑦ 

ᐱᓯᒪᔭᑐᐊᕗᑦ ᑳᓐᓱᓂᒃ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐅᑦ ᒫᓐᓂ ᐃᖃᓗᖕᓂ ᐋᓐᓂᐊᕕᖕᒦᑦᑐᖅ 

ᖃᐅᔨᓴᐅᑕᐅᓐᖏᑦᑐᖅ, ᐃᖅᑲᓇᐃᔭᖅᑎᖃᓐᖏᒧᑦ 

ᐃᓛᒃ ᑕᐃᒪᐃᑦᑐᓕᕆᔨᑕᖃᓐᖏᒧᑦ ᑕᐃᓐᓇ 

ᐊᑐᖅᑕᐅᖃᑦᑕᖏᑦᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐅᓲᑖᐲᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᓚᒃᑲᑦᑕᐅᖅ 

ᐊᐱᕆᔪᒪᒻᒥᒻᒪᑕ ᐊᐱᖅᓲᑎᔅᓴᒃᑲ 

ᓄᖑᑦᑎᑲᓚᐅᕐᓂᐊᕋᒃᑭᑦ ᑖᓐᓇ 

ᐊᐱᖁᓯᕆᓱᖓᐅᑎᓪᓗᒍ, ᐃᒃᓯᕙᐅᑖᖅ.  

 

(ᑐᓵᔨᑎᒍᑦ) ᐊᕐᕌᒍᑦ ᐊᓂᒍᖅᓯᒪᔪᓂ ᓄᓇᕗᑦ 

ᒐᕙᒪᒃᑯᖏᑦ ᐊᑕᐅᓯᐅᓐᖏᑦᑐᓂᒃ ᓇᓖᕋᕈᑎᓂᒃ 

ᕿᒥᕐᕈᓇᖃᑦᑕᖅᓯᒪᖕᒪ ᐱᔾᔪᑎᒋᓪᓗᒋᑦ ᒪᑯᐊ ᑎᒥᐅᑉ 

ᐅᐃᕆᑕᖏᑦ, 20 ᐅᓪᓗᓂ ᒪᑯᐊ ᐅᐃᕆᓯᒪᓗᐊᖅᑐᑦ 

ᐊᓂᖅᓯᕆᐊᑐᖅᑎᑕᐅᓲᖑᖕᒪᑕ ᐃᖃᓗᑑᒃᑎᐊᕐᒥ, 

ᓇᓗᓇᐃᔭᐃᔪᓐᓇᖅᐲᑦ ᖃᓄᐃᑦᑐᓂᒃ ᑕᐃᓐᓇ 

ᐸᓂᖅᓰᕕᒃ ᐊᑐᖅᑕᐅᖃᑦᑕᖅᑐᖅ ᖃᓄᖅ 

ᐃᖏᕐᕋᑦᑎᐊᕐᒪᖔᖅ ᐊᒻᒪᓘᓐᓃ ᖃᓄᐃᒃᑐᓂ 

ᓄᑖᓂᒃ ᓴᖅᑭᒃᑐᖃᕐᓂᐊᕐᒪᖔᖅ 2013-14-ᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐅᓲᑖᐱᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᖢᒍ ᒥᔅᑕ ᐅᓵᑖᐱᒃ 

ᐊᐱᖅᑯᑎᒋᖕᒪᒍ ᑖᓐᓇ. ᐄ ᑖᓐᓇ 

ᐅᓂᒃᑲᐅᓯᕆᔪᓐᓇᑦᑎᐊᖅᑕᕋ ᑎᑎᕋᕐᕕᖕᒪ 

ᐊᑭᑦᑎᐊᖓᓃᖕᒪᑦ ᑕᐃᓐᓇ 

ᐃᓛᒃ…ᐊᑭᑦᑎᐊᖓᓃᒻᒪᑦ. ᐃᑲᔪᖅᓱᖅᑕᐅᑦᑎᐊᖅᑐᖅ 

ᐃᖃᓗᒃᑑᑎᐊᕐᒥᐅᓄᑦ  

ᐃᓕᓐᓂᐊᖅᑎᑕᐅᖃᑦᑕᖅᖢᑎᒃᑯᓪᓗ 

ᐃᓕᓐᓂᐊᖅᑎᑕᐅᖃᑦᑕᖅᖢᑎᒡᓗ ᑕᐃᒃᑯᐊ 

ᑎᑎᕋᕐᕕᖕᓄᐊᖃᑦᑕᖅᖢᑎᒡᓗ 

ᐅᖃᓪᓚᖃᑎᒋᕈᓘᔭᖃᑦᑕᑕᒃᑲ. 

 

ᐊᒻᒪᓗ ᖁᕕᐊᓇᖅᖢᓂ ᐅᖃᐅᔾᔭᐅᔭᕌᖓᑦᑕ 

ᐊᔪᕆ…ᐅᐃᕆᓯᒪᓗᐊᕐᓂᕐᒥᖕᓂ. 

ᓂᒡᓚᓱᒃᑐᐊᓘᑎᓪᓗᒍ ᑕᔅᓱᒪᓂ 

ᐊᐅᓪᓚᖃᑕᐅᓚᖅᓯᒪᒐᒪ, ᐃᒃᑯᐊ 

ᐊᐅᓪᓚᔾᔭᐅᖃᑦᑕᕐᒪᑕ ᒪᓕᒃᑐᕈᓘᓚᐅᖅᓯᒪᓪᓗᖓ 

ᕿᕿᓕᖅᖢᑦ ᐅᓗᐊᒃᑲ ᕿᕿᓕᖅᖢᑎᑦ 

ᑕᐃᒪᓐᓇᕈᓘᓚᐅᖅᓯᒪᔫᒐᓗᐊᖅ. ᑭᓱᖏᒃᖢᑕᓗ 

ᐃᖃᓗᖏᕈᓗᒃᖢᑕᓗ ᑕᐃᒪᐃᓚᐅᖅᑑᒐᓗᐊ 

ᖁᕕᐊᓇᓚᐅᖅᓯᒪᔪᖅ.ᐃᒡᓗᐸᓛᖅᑕᖃᕐᒪᑦ Mount 

Pelly-ᓕᐅᑉ ᖃᓂᒋᔮᓂ ᑕᑉᐸᐅᖓᐅᓚᖅᓯᒪᔪᒍᑦ.  

 

ᐊᒻᒪ ᑕᐃᓐᓇ ᑕᐃᒃᑯᐊ ᐃᓱᓕᓕᖅᑎᓪᓗᒋ 

ᐸᓂᖅᓯᕐᓂᖏᑦ ᐊᒃᓱᐊᓗᒃ ᐃᒃᐱᒍᓱᖕᓇᓚᐅᖅᓯᒪᔪᖅ 

ᑕᐃᒃᑯᐊ ᓇᖏᖅᓯᒑᖓᒥ 

ᐃᒥᐊᓗᒃᑎᐅᔪᖔᓚᕙᒃᖢᑎᒃ ᐅᐃᕆᓯᒪᒐᒥᒃ 

ᑕᐃᒪᓐᓇ ᐃᒥᐊᓗᖕᒧᑦ ᐊᑲᐊᓐᖏᓕᐅᕈᑎᖃᕋᒥᒃ 

ᐱᔭᕇᕋᒥᒃ ᐃᓕᖕᓂᐊᖅᑕᒥᖕᓂᒃ ᓇᖏᖅᓯᓪᓗᑎᒃ 

ᑕᐃᒪᐃᓕᖃᑦᑕᓚᐅᕐᒪᑦ, ᐃᒃᐱᓐᓈᓘᓚᐅᖅᓯᒪᔪᑦ 

ᐃᓚᖏᓪᓗ ᐃᑦᑐᖏᓪᓗ ᐊᓈᓇᒃᑯᖏᓪᓗ 

ᑕᐃᑲᓃᖃᑕᐅᓪᓗᑎᒃ, ᑕᐃᒪᓐᓇᐅᓚᐅᖅᓯᒪᔪᖅ. 

 

ᐅᐱᓐᓇᕋᓂ ᑕᐃᑯᓐᖓᖃᑕᐅᓚᐅᖅᓯᒪᒐᒪ 

ᐃᓅᖃᑕᐅᒻᒥᒐᒪ ᐊᖏᔪᖅᑳᕐᔪᐊᑦ ᐃᓂᖏᓐᓄᑦ 

ᐃᖏᖁᔭᐅᓚᐅᖅᓯᒪᔪᖓ ᑕᐃᔅᓱᒪᓂ. ᑮᑦ ᑕᐃᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᒋᒻᒪᒍ. 

ᐊᐱᕆᓚᕗᑦ ᐃᓐᓇ ᐃᒃᓯᕚᕐᒪᑦ ᑕᐃᑲᓂ 

ᑕᐃᒪᐃᑦᑐᑲᓐᓂᕐᓂᒃ 

ᑕᑯᔪᒪᔪᒎᓚᕕᒋᓂᐊᖅᐸᕘᓚᓚᐅᖅᓯᒪᔪᒍᑦ.  

 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᒃᑯᓪᓕ ᑕᐅᑐᑦᑕᒃᑯᑦ ᐃᑲᔪᖅᓯᑎᐊᖅᑕᕗᑦ 

ᓄᓇᓕᓐᓄᓪᓗ ᐃᖃᓗᒃᑑᑎᐊᕐᒥᐅᓄᓪᓗ 

ᐃᑲᔪᖅᓱᑕᐅᑦᑎᐊᖅᖢᑎᒃ ᑕᒪᓐᓇ 

ᐱᐅᒋᔭᕐᔪᐊᒻᒪᕆᐋᓗᒋᓚᐅᖅᓯᒪᔭᕋ. ᓄᓇᒥᓐᓄᑦ 

ᐅᑎᕈᑎᑦ ᑕᐃᒪᑐᖅ 

ᐃᑲᔪᖅᓱᖅᑕᐅᑦᑎᐊᑎᒋᓂᐊᕆᕗᑦ ᓄᓇᖅᑲᑎᒥᓐᓂᒃ 

ᐊᖏᕐᕋᕈᑎ.  

 

ᖃᐅᔨᓴᕐᓂᕐᒥᒃ ᐱᑕᖃᕐᒥᒻᒪᑦ ᑕᒪᑐᒪ ᐸᓂᖅᓰᕕᐅᑉ 

ᒥᔅᓵᓄᑦ. ᑕᐃᓐᓇ ᐃᖃᓗᓐᓃᑦᑐᖅ ᖃᐅᔨᓴᐃᔭᖅᑐᖅ 

ᑕᖅᑭᐅᓕᖅᑐᖃᐃ ᑕᑯᓚᐅᕋᒃᑯ ᐅᓂᒃᑳᓂᒃᑯᐊ 

ᐱᑕᐃᓐᓇᖅᑕᕗᑦ.  

 

ᑭᓯᐊᓂ ᐅᕙᒃᑯᓪᓕ ᓄᓇᓕᓐᓂ 

ᑕᐃᒪᐃᑦᑐᖅᑕᖃᐅᖅᐸᑦ ᐱᐅᒋᔭᐅᔪᓪᓚᕆᐊᓘᒐᔭᖅᑐᑦ 

ᖃᓪᓗᓈᑦ ᓄᓇᖏᓐᓃᑦᑐᑦ ᐊᓯᖏᓐᓂᓗ ᓄᓇᓖᑦ. 

ᑕᐃᒪᐃᓐᓇᔭᖅᑐᔅᓴᐅᖏᑦᑐᖅ 

ᐊᐅᓪᓚᖅᓯᔪᒪᓇᔭᓐᖏᓐᓇᒥ ᑭᓯᐊᓂ ᐃᓄᐃᑦ 

ᑐᑭᓯᐅᒪᔪᑦ ᐊᒃᓱᕉᑎᒋᓗᒍ ᑭᓯᐊᓂ ᓄᖅᑲᕐᓇᕐᒪᑦ 

ᑕᒪᓐᓇ ᐅᐃᕆᓐᓂᐋᓗᒃ ᐊᓂᒍᓲᖑᒻᒪᑦ.  

ᑕᐃᒪᐃᑦᑑᒐᑦᑕ ᓄᓇᕗᒻᒥ.  

 

ᑭᐅᑯᑖᑦᑐᖓᐅᒐᓗᐊᖅ ᑭᓯᐊᓂ ᐅᕙᒃᑯᑦ 

ᑕᑯᓐᓇᖅᑕᒃᑯᑦ ᑕᐃᑲᓃᓪᓚᕆᒃᖢᓂ 

ᐃᓚᐅᓪᓚᕆᒃᖢᓂᓗ 

ᐅᖃᖃᓪᓚᖃᑎᒋᖃᑦᑕᖅᖢᑎᒃᑯᓪᓗ ᑕᐃᒃᑯᐊ 

ᑕᐃᑲᓃᖃᑦᑕᐅᔪᑦ ᐃᓐᓇᐃᓪᓗ ᐊᐅᓪᓚᐅᔾᔨᕙᑦᑐᓪᓗ 

ᐃᓕᓴᐃᔨᖏᓪᓗ ᐅᖃᓪᓚᖃᑎᒋᕙᒃᖢᒋᑦ. 

ᓂᕿᓕᐅᖅᑏᓪᓗ ᑕᒪᒃᑯᐊ ᐅᖃᓪᓚᖃᑎᒋᓪᓗᒋᑦ 

ᐅᐱᓐᓇᖅᑐᐋᓗᒃ. ᐱᐅᒋᔮᓗᒋᓚᐅᖅᑕᕋᓕ ᑕᐃᓐᓇ 

ᖃᐅᔨᓵᕆᔭᐅᓕᖅᐸᑦ ᖃᔅᓯᕌᕐᓂᐊᕐᒪᖔᑦ 

ᐊᑑᑎᖃᕐᓂᖓᓗ ᑕᒪᒃᑯᐊᖑᓂᐊᖅᑐᒃᓴᐅᔪᑦ. ᑭᓯᐊᓂ 

ᐅᕙᓐᓂᒃ ᐅᖃᕈᓐᓇᖅᑐᖓ ᐊᒃᓱᐊᓗᒃ  

ᑖᓐᓇ ᐆᒃᑑᑎᓕᐊᕆᔭᐅᓯᒪᒐᓗᐊᖅᑎᓪᓗᒍ 

ᐱᐅᒋᔭᕐᔪᐊᕌᓗᒐ ᐃᖏᕐᕋᑎᐊᖅᖢᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐅᓲᑖᐱᒃ, 

ᑕᐃᒫᖅᑰᕋᕕᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᕐᓂᕈᒪ 

ᐊᖅᓵᕋᖑᐊᖅ 6-ᒥ ᐅᖃᐅᓯᕆᔭᕆᐊᖃᓐᖏᑕᓐᓂ 

ᑐᑭᓯᑎᓐᓂᐊᖅᐸᒻᒪ. ᐅᓇ ᐅᕙᓂ ᑕᐃᒃᑯᐊ 

Specialist Services, ᑭᒍᑎᓕᕆᔩᑦ, ᐃᔨᓕᕆᔩᑦ, 

ᐊᓯᖏᓪᓗ ᓄᓇᓕᓐᓄᑦ ᒥᑭᓂᖅᓴᓄᑦ 

ᑎᑭᓐᓇᓵᕌᓗᒃᐸᒃᖢᑎᓪᓗ.  

 

ᑎᑭᑕᐃᓐᓇᕌᖓᒥᓪᓗ ᕿᓚᒥᐋᓗᒃ ᐊᐅᓪᓚᖅᐸᒃᖢᑎᒃ. 

ᑕᐃᒃᑯᐊᓗ ᐊᑎᓕᐅᖅᓯᒪᔪᐃᓐᓇᐃᓐᖑᖅ 

ᑕᑯᔭᐅᔭᕆᐊᖃᖅᑐᐃᓐᓇᐃᑦ ᑕᒪᒃᑯᐊ 

ᑕᑯᔭᐅᔭᒃᖢᑎᑦ. ᐃᓚᖏᑦ ᐃᔨᖏᓪᓘᓐᓃᑦ ᐃᔨᒥᓄᑦ 

ᐅᕝᕙᓘᓐᓃᑦ ᑭᒍᑎᒥᓄᒃ ᑕᑯᔭᐅᔪᒪᒐᓗᐊᖅᖢᑎᒃ 

ᐊᔪᖅᑎᑕᐅᕙᒃᖢᑎᓪᓗ ᐊᒻᒪᓗ ᒐᕙᒪᒃᑯᓐᓂ 

ᐊᑭᓕᖅᑐᖅᑕᐅᕐᓗᑎᑦ.  

 

ᓄᓇᓕᓐᓄᑦ ᑕᑯᔭᖅᑐᐸᒃᑲᓗᐊᕐᒪᑕ 

ᐃᑲᔪᖅᑕᐅᔪᒪᔪᓂᒃ ᐃᑲᔪᖅᑕᐅᔭᕆᐊᖃᖅᑐᓄᑦ 

ᐋᓐᓂᐊᓕᓗᐊᕐᓂᐊᓵᖅᑎᓪᓗᒋᑦ. ᑕᒪᓐᓇᓕᑭᐊᖅ 

ᖃᓄᖅ ᐊᑯᓂᐅᑎᒋᔪᒥᒃ ᓄᓇᓕᓐᓃᖃᑦᑕᓂᐊᕐᒪᑕ 

ᖃᓄᕐᓗ ᑎᑭᓐᓇᓵᖅᑎᒋᖃᑦᑕᕐᓗᑎᑦ. ᑖᒃᑯᐊ 

ᐱᓕᕆᕝᕕᖓᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᒪᓐᓇᖃᐃ ᑲᒪᒋᔭᐅᔪᖅ? ᖃᓄᖅ 

ᑎᑭᓐᓇᕆᑎᖃᑦᑕᓂᐊᖅᐸ? ᖃᓄᖅ 

ᐊᑯᓂᐅᑎᖃᑦᑕᓂᐊᖅᐸ ᓄᓇᓕᓐᓂ? ᑭᐊᓕᑭᐊᖅ 

ᑕᒪᓐᓇ ᑲᒪᒋᒻᒪᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ 

ᓂᓐᖓᖅ. ᖃᐅᔨᒪᔪᒍᑦ ᑕᒪᑐᒥᖓ ᒥᔅᑕ ᓂᓐᖓᐅᑉ 

ᓇᓗᓇᐃᖅᑕᖓᓂᒃ. ᐅᒡᒍᐊᕐᓇᕋᓗᐊᖅᐳᖅ 

ᐋᓐᓂᐊᕐᕕᓕᒫᑦ ᑕᐃᒫᒃ ᓈᒫᓂᖏᒻᒪᑕ ᐃᒪᓐᓇ 

ᐃᓗᐊᖅᓴᐃᔨᓂᒃ ᐊᑐᕆᐊᖃᖅᑕᖏᓐᓂ ᐃᓄᐃᑦ. 

ᑕᐃᒪᐃᒻᒪᑦ ᑕᒪᒃᑯᓂᖓ ᑎᑭᑎᑦᑎᖃᑦᑕᖅᑐᒍᑦ 

ᓄᓇᓕᓐᓄᑦ ᒪᕐᕈᐊᑎᖅᑐᒍ ᑎᓴᒪᐃᕋᖅᑐᒍᓘᓐᓃᑦ 

ᐊᕐᕌᒍ ᐊᒻᒪᓗ ᐃᑲᔪᖅᑕᐅᒃᑲᓐᓂᕆᐊᖃᖅᑲᑕ 

ᐊᐅᓪᓚᖅᑎᖃᑦᑕᖅᑐᑎᒍ. ᓲᕐᓗ ᐃᖃᓗᑦᑑᑦᑎᐊᕐᒥ 

ᔭᓗᓇᐃᒨᖃᑦᑕᕐᒪᑕ ᑳᓐᑐᕌᖃᕋᑦᑕ ᓯᑖᓐᑕᓐᑯᓐᓂᑦ.  

 

ᑖᓐᓇ ᑐᒡᓕᕋ ᐅᓂᒃᑳᑲᓐᓂᖅᑎᓐᓂᐊᕋᒃᑯ ᑖᔅᓱᒥᖓ 

ᐊᐱᖅᑯᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕ ᐅᖃᖅᑲᐅᒻᒪᑦ ᖃᐅᔨᒪᑦᑎᐊᖅᑐᒍᑦ ᑖᒃᑯᐊ 

ᐱᑕᖃᒃᑲᓐᓂᕆᐊᖃᕐᓂᖏᓐᓂᑦ ᑕᒪᒃᑯᐊ ᓱᓇᓕᕆᔩᑦ 

ᑕᒫᓂᑦᑕᐅᖅ ᑲᓇᑕᓕᒫᒥ ᐊᒥᒐᖅᓯᕈᔪᒻᒪᑕ. ᑕᐃᒪ 

ᐋᓐᓂᐊᕕᒻᒦᑦᑐᑦ ᑭᓯᐊᓂ ᑖᒃᑯᐊ ᖃᐅᔨᒪᔪᐃᑦ 

ᐃᖅᑲᓇᐃᔭᕐᒪᑕ.  

 

ᑳᓐᑐᕌᑎᑦᑎᖃᑦᑕᕆᐊᖃᕋᑦᑕ ᐊᔾᔨᒌᓐᖏᑦᑐᓂᒃ 

ᑕᒪᒃᑯᓄᖓ ᐱᔨᑦᓯᖅᑎᐅᓂᐊᖅᑐᓂᒃ. ᐊᓯᖏᓪᓗ 

ᑲᑎᒪᔩᑦ ᐅᖃᖅᓯᒪᒻᒥᒻᒪᑕ ᑕᒪᒃᑯᐊ ᑭᒍᓯᕆᔩᑦ, 

ᓯᐅᑎᓕᕆᔩᓪᓗ ᑕᓪᓕᒪᓄᑦ ᖁᓕᓄᑦ ᐅᓪᓗᓄᑦ 

ᓄᓇᓕᓐᓃᖃᑦᑕᖅᑐᑦ ᒪᓕᓪᓗᒋᑦ ᐃᓄᖏᑦ. 

ᑕᐃᒪ ᐅᖃᐅᑎᒍᓐᓇᖅᑕᒋᑦ ᑕᒫᓂ ᓲᕐᓗ 

ᐆᑦᑑᑎᒋᓗᒍ 660 days-ᖑᒻᒪᑦ, ᑭᕙᓪᓕᕐᒥ 480, 

200 ᐅᓪᓗᐃᑦ ᕿᑎᕐᒥᐅᓂᑦ.  

 

ᑕᐅᑐᒐᖃᖅᑐᒍᑦ ᒫᓐᓇᐅᔪᖅ ᑖᒃᑯᐊ 

ᐳᓛᕆᐊᖅᓯᒪᓂᖏᑦ ᐊᑯᓂᐅᓂᖅᓴᐅᖃᑦᑕᖁᓪᓗᒋᑦ 

ᐅᓪᓗᒥ ᐅᖃᐅᔾᔭᐅᖃᑦᑕᖅᓯᒪᒐᑦᑕ ᐊᒻᒪᓗ 

ᐅᖃᐅᓯᖃᖅᑲᐅᓪᓗᑕ ᑕᒪᒃᑯᐊ ᓂᓪᓕᖅᑐᖃᖅᑲᐅᒻᒪᑦ 

ᓲᕐᓗ ᐃᔩᓕᕆᔩᑦ.  

 

ᑕᒪᓐᓇ ᐱᓕᕆᐊᕆᒐᓱᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ 

ᑐᒡᓕᐊᓗ ᖁᔭᓐᓇᒦᒃᖅᐹᒃᑲ. ᐃᒃᑯᐊ ᒪᕐᕉᓐᓂᒃ 

ᑭᒡᒐᖅᑐᖅᑕᖃᕋᒪ ᓄᓇᓖᓐᓂᒃ ᒥᑭᔫᓐᓂᒃ ᓇᐅᔮᓂᓗ 

ᐊᒻᒪᓗ ᑰᒑᕐᔪᒻᒥᑦ. ᑖᒃᑯᐊ ᒥᑭᓐᓂᖅᓴᐃᑦ 

ᑎᑭᑕᐅᔭᕌᖓᒥᒃ ᐅᓪᓗᓄᑦ ᖁᓕᓄᑦ ᑎᑭᓯᒪᔪᓂᒃ 

ᑭᒍᑎᓕᕆᔨᓂᑦ ᐅᕝᕙᓘᓐᓃᑦ ᐃᔨᓕᕆᔨᓂᒃ ᐅᓪᓗᓄᑦ 

ᖁᓕᓄᑦ ᑎᑭᓯᒪᔪᓂᑦ ᖃᐅᔨᓚᐅᖅᓯᒪᓐᖏᓐᓇᒪ 

ᐅᕝᕙᓘᓐᓃᑦ ᓴᓇᑦᑕᐃᓕ ᐊᑯᓐᓂᓗᑦᑖᖓᓂ 

ᑎᑭᓯᒪᔪᒥᑦ ᖃᐅᔨᓚᐅᖅᓯᒪᓇᖓᓗ. ᑖᒃᑯᐊ 

ᐃᓱᒪᒋᔭᐅᔭᕆᐊᖃᖅᑰᕐᒪᑕ ᓄᓇᓖᑦ ᒥᑭᓂᖅᓴᐃᑦ 

ᑎᑭᑕᐅᒐᔪᓐᖏᑦᑐᐃᑦ ᑎᑭᑕᐅᔭᕌᖓᒥᒃ ᐊᑯᓂᔾᔫᒥᑦ 

ᑕᕝᕙᓂ ᐱᓕᕆᖃᑦᑕᕆᐊᖃᖅᑰᕋᓗᐊᕐᒪᑕ 

ᓄᓇᓕᓐᓂᑦ. ᐊᒻᒪᓗ ᖃᐅᔨᒐᔪᓐᖏᑦᑐᐊᓘᓪᓗᖓ 

ᑕᐅᕗᖓ ᔭᓗᓇᐃᒧᑦ ᐅᕝᕙᓘᓐᓃᑦ ᐃᐊᑦᒪᓐᑕᓐᒧᑦ 

ᑭᒍᑎᒥᓄᑦ ᐃᔨᒥᓄᑦ ᐊᐅᓪᓚᖅᑐᒥᒃ, 

ᐊᐅᓪᓚᖅᑎᑕᐅᒐᔪᑦᑑᔮᓐᖏᒻᒪᑕ.  

 

ᐃᓱᒪᒋᔭᐅᔭᕆᐊᖃᖅᑰᖅᑐᑦ specialist-ᖃᓐᖏᑦᑐᑦ 

ᓄᓇᓖᑦ ᒥᑭᓐᓂᖅᓴᐃᑦ  

ᑎᑭᑕᐅᒍᑎᒃ ᐊᑏ ᑕᑯᔭᐅᔭᕆᐊᖃᖅᑐᑦ ᑕᒪᕐᒥᒃ 

ᑕᑯᔭᐅᓚᐅᕐᓕᑦ. ᐊᑎᓕᐅᖅᓯᒪᔪᐃᓐᓇᐃᓐᖒᖅ, 

ᑐᓴᖅᐸᒃᑲᒪ ᐃᓛᓐᓂᒃ ᑕᑯᔭᐅᓂᐊᖅᑐᑦ. ᑕᐃᒪ 

ᐋᓐᓂᐊᕐᕕᒻᒧᐊᓐᖑᐊᒐᓗᐊᕋᒥᒍᖅ ᑕᐃᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ, ᐅᖃᓪᓚᖅᑲᐅᒻᒪᑕ 

ᑕᑯᔭᐅᕝᕕᔅᓴᖃᓐᖏᓐᓇᒥ, ᐊᑎᓕᐅᖅᓯᒪᓐᖏᓐᓇᒥ 

ᑕᑯᔭᐅᔾᔮᓐᖏᑦᑐᖅ.  

 

ᑕᐃᒪᓗ ᐊᐅᓪᓚᖅᐸᑦ ᑕᐃᓐᓇ ᑭᒍᑎᓕᕆᔨ, 

ᐃᔨᓕᕆᔨ ᐅᑕᖅᑭᑯᑖᓚᐅᕐᒥᓗᓂ ᑭᓯᐊᓂᖃᐃ 

ᐊᑯᓂᐊᓗᒃ. ᑖᒃᑯᐊ 

ᐃᓱᒪᒋᔭᐅᔭᕆᐊᖃᓪᓚᑦᑖᕐᒪᑕᐃᓛᒃ ᒥᑭᓂᖅᓴᐃᑦ 

ᑎᑭᑕᐅᕙᓐᖏᓂᖅᓴᐃᑦ, ᑎᑭᑕᐅᒍᑎᒃ ᐊᑏ 

ᐊᑯᓂᐅᔾᔫᒥᔪᖅ ᑕᒪᒃᑮᓇᓱᓪᓗᑎᒃ 

ᑕᑯᔭᐅᔭᕆᐊᖃᖅᑐᓂᒃ 

ᑕᐃᒪᐃᓕᖓᒋᐊᖃᕋᓗᐊᕐᒪᓂᓛᒃ. 

ᐊᐱᖅᑯᑎᒋᓐᖏᑕᕋᓗᐊᕋ ᐅᖃᐅᓯᔅᓴᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑕᐃᒫᖅᐲᑦ? ᖁᔭᓐᓇᒦᒃ, ᑖᓐᓇ 

ᓇᓗᓇᐃᖅᓯᒃᑲᓐᓂᕈᑎᒋᕋᑖᕋᕕᐅᒃ. ᒫᓐᓇ ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᓂᕈᐊᖅᑕᐅᖃᑎᒋᓯᒪᔭᕋ ᐊᐱᖅᑯᑎᒋᖅᑲᐅᔭᖓ 

ᐅᐃᒍᒋᐊᒃᑲᓐᓂᕈᒪᑐᐃᓐᓇᖅᖢᒍ ᑕᒪᒃᑯᓂᖓ 

ᐋᓐᓂᐊᖃᓕᕐᓂᕋᖅᑕᐅᔪᑦ ᑳᓐᓱᒧᑦ 

ᖃᐅᔨᓴᕈᑎᓪᓚᕆᒻᒥᒎᖅ ᑕᒫᓂ ᐱᑕᖃᓐᖏᒻᒪᑦ 

ᑭᓱᑭᐊᖅᑕᐃᒪ ᐃᕕᐊᖏᕐᒧᖅᑲᐃ ᑳᓐᓱᖃᕐᒪᖔᖅ 

ᖃᐅᔨᓴᐅᑎ ᑕᐃᒪᔅᓴᑑᓂᕋᖅᑕᐅᖃᐅᒻᒪᑦ.  

 

ᐃᓛᑎᒍᑦ ᖃᐅᔨᒪᒐᑦᑕ ᑕᒪᒃᑯᐊ 

ᐋᓐᓂᐊᕐᕕᓕᐊᕋᓗᐊᕋᒥ Tylenol-ᒥ ᑐᓂᔭᐅᓪᓗᑎᑦ 

ᐃᓐᓇᐅᓗᐊᓕᕋᕕᑦ ᑕᐃᒪᐃᑉᐳᑎᑦ. ᓱᓇᐅᕝᕙ ᐅᕝᕙ 

ᑳᓐᓱᑖᖅᐸᓪᓕᐊᔪᖅ ᑭᓯᐊᓂ ᑭᖑᕙᓗᐊᕌᓗᑦᑎᓪᓗᒍ 

ᑕᕝᕙ ᖃᐅᔨᔭᐅᑕᐃᓐᓇᖅᑐᖅ ᑳᓐᓱᖃᓕᖅᖢᓂ 

ᐋᓐᓂᐊᕐᕕᒻᒧᑦ ᐅᑎᖅᑕᕋᐅᔭᐃᓐᓇᖅᑐᖅ. 

ᐃᖢᐊᖅᑕᐃᔩᖃᐃᒃᑯᐊ ᑕᒫᓂ ᓄᓇᕗᒻᒥ ᑕᒪᒃᑯᓂᖓ 

ᐃᓕᓐᓂᐊᖅᑎᑕᐅᖃᑦᑕᕐᒥᔫᒐᓗᐊᑦ 

ᖃᓄᓕᖓᓲᖑᒻᒪᖔᑕ ᑳᓐᓱᖃᓕᕌᖓᑕ? ᑖᓐᓇᑐᖑᓇ 

ᑐᑭᓯᐊᓪᓚᓚᐅᕐᓚᒍ ᐊᑲᐃᓪᓕᐅᕈᑎᐊᓘᖃᑦᑕᓚᐅᕐᒪᑦ. 

ᒫᓐᓇ ᖃᓄᐃᓪᓚᕆᓕᕐᒪᖔᖅ ᖃᐅᔨᒪᓐᖏᑦᑐᖓ 

ᑭᓯᐊᓂ ᐊᒥᓱᑲᓪᓚᐃᑦ ᐃᓚᓐᖓᐅᑎᒋᓯᒪᓕᕋᑦᑎᒍ. 

ᐋᓐᓂᐊᕐᕕᒻᒧᑦ ᐅᑎᖅᑕᕋᐅᔭᓚᐅᖅᖢᑎᑦ 

ᖃᐅᔨᔭᐅᓕᑕᐃᓐᓇᖅᖢᑎᑦ ᑭᖑᕙᖅᑎᓪᓗᒋᑦ. ᑖᓐᓇ 

ᐃᓱᒫᓘᑎᒋᒐᑦᑎᒍ ᑖᓐᓇ ᐊᐱᖅᑯᑕᐅᖅᑲᐅᔪᖅ 

ᖃᐅᔨᒋᐊᒃᑲᓐᓂᕈᒪᔾᔪᑎᒋᕙᕋ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᑕᐹᕐᔪᒃ. 

ᑕᒪᒃᑯᐊ ᐃᓗᐊᖅᓴᐃᔩᑦ ᐋᓐᓂᐊᓯᐅᖅᑏᑦ 

ᐃᓕᓐᓂᐊᖅᓯᒪᑦᑎᐊᖁᓇᖅᑑᒐᓗᐊᑦ ᑕᒪᒃᑯᓂᖓ 

ᖃᐅᔨᒐᓱᐊᕆᐊᔅᓴᖅ ᐋᓐᓂᐊᕆᔭᐅᒍᓐᓇᖅᑐᓂᒃ. 

ᐱᔭᕆᐊᑐᒐᓗᐊᖅᑎᓪᓗᒍ ᐃᒪᓐᓇ ᖃᐅᔨᓴᕈᑎᔅᓴᓂ 

ᐱᑕᖃᓗᐊᖅᑎᓐᓇᑕ ᑎᒥᐅᑉ ᖃᓄᐃᓐᓂᖓᓂ. 

ᑖᒃᑯᐊ ᐃᓄᐃᑦ ᑳᓐᓱᑖᕈᓐᓇᖅᑐᑦ ᐅᕝᕙᓘᓐᓃᑦ 

ᑕᒪᒃᑯᐊ ᐊᐃᑦᑑᑕᐅᒍᓐᓇᖅᑐᓄᑦ 

ᐋᓐᓂᐊᓕᕈᑕᐅᒍᓐᓇᖅᑐᑦ.  

 

ᐃᒪᓐᓇ ᐃᓛᓐᓂᒃᑯᑦ ᑖᓐᓇ ᖃᓄᐃᓐᓂᖓᓂ 

ᐊᓐᓂᐊᓂᖓᐅᒐᓗᐊᖅᑎᓪᓗᒍ ᐊᔾᔨᒋᓐᖏᑕᖓᓂ 

ᐋᓐᓂᐊᖃᓲᖑᒻᒪᑕ. ᑕᐃᒫᒃ 

ᐅᔾᔨᑐᖅᑎᐊᕆᐊᖃᓲᖑᒻᒪᑦ ᐋᓐᓂᐊᒋᔭᐅᔪᒥᒃ 

ᖃᐅᔨᒐᓱᐊᕐᓗᓂ. ᐃᓄᐃᑦ ᑎᒥᒥᓂᒃ ᓇᒻᒥᓂᖅ 

ᖃᐅᔨᒪᒻᒪᑕ ᐊᑲᐅᑦᑎᐊᖏᒃᑯᑎᑦ ᐊᑲᐅᓐᖏᒃᑯᑎᑦ 

ᐃᑲᔪᑦᑕᐅᑦᓯᐊᖏᑉᐸᑦ ᐋᓐᓂᐊᑐᐃᓐᓇᓕᖅᑲᑕ 

ᐅᑎᒃᑲᓂᕐᓗᑎᑦ ᐋᓐᓂᐊᓯᐅᖅᑎᒥ ᓘᒃᑖᒥᓪᓘᓐᓃᑦ 

ᐊᐱᕆᓗᑎᑦ ᐅᖃᐅᑎᑦᑎᐊᕐᓗᒋᑦ ᑖᒃᑯᐊ 

ᐃᓗᐊᖅᓴᐃᔨᐅᔪᑦ ᖃᓄᐃᓕᐅᓕᕐᓂᖓᓂ.  

 

ᑕᒪᒃᑯᐊ ᐱᓕᕆᔾᔪᑎᖃᓐᖏᓗᐊᕐᓂᖏᓐᓂ 

ᐅᓪᓗᒥᒨᖓᔪᓂᒃ ᖃᐅᔨᒃᑲᐅᑎᒋᒍᑎᒃᓴᓂᒃ 

ᐱᑕᖃᓗᐊᓐᖏᓐᓂᖓᓄᑦ ᑕᒪᒃᑯᐊᖑᒻᒪᑕ. 

ᖃᐅᔨᒍᑎᒃᓴᐃᑦ ᓲᕐᓗ ᐋᓐᓂᐊᕆᔭᐅᔪᓂᒃ 

ᐊᑲᐅᓐᖏᑉᐸᑕ ᐋᓐᓂᐊᕕᓕᐊᕈᔾᔭᐅᒋᐊᓖᑦ 

ᐋᓐᓂᐊᖏᓐᓇᖅᐸᑕᐃᓛᒃ ᐃᒪᓐᓇ 

ᖃᐅᔨᓴᖅᑕᐅᒋᐊᖅᑐᕐᓗᑎᑦ ᓱᓇᒥ ᐋᓐᓂᐊᖃᕐᒪᖔᑕ. 

ᐃᓚᖏᓪᓗ ᑳᓐᓱᐃᑦ ᑖᒃᑯᐊ ᐊᔾᔨᒌᓐᖏᑦᑑᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᕐᒥᓪᓕ 

ᑭᒡᒐᑐᖅᑖᒃᑲ ᖃᐅᔨᒪᓂᖄᓂᓕᕋᑦᑕ ᑕᐃᒪᓐᓇ 

ᐱᑦᑎᐊᖅᑕᐅᖅᑰᔨᖃᑦᑕᖅᓯᒪᓂᑰᓐᖏᒻᒪᑕ 

ᑭᖑᕙᓗᐊᕌᓗᒃᖢᑎᑦ ᑭᓯᐊᓂ 

ᖃᐅᔨᔭᐅᓕᑕᐃᓐᓇᖅᖢᓂ ᐃᒻᒪᖃ ᑲᒪᒋᔭᐅᑦᑎᐊᖏ 

ᑖᓐᓇ ᓂᓪᓕᐅᑎᒋᕙᕋ ᐊᒻᒪᓗ ᓇᓗᓇᓐᖏᑐᕐᓗ 

ᑭᖑᕙᓂᑦᑎᓐᓂ ᑕᐃᒪᐃᓐᓇᐃᓂᐊᖅᑐᑦ. ᐃᓄᐃᑦ 

ᐃᓐᓇᐃᑦ ᐱᓗᐊᓐᖑᐊᖅᑐᒥᒃ ᐋᓐᓂᐊᖃᓕᕋᓗᐊᕋᒥ 

ᑕᐃᒪᒎᖅ ᐋᓐᓂᐊᕕᒻᒧᖓᐅᖑᔭᕈᓗᒃᑯᓂ 

“ᐃᑦᑐᕈᓗᐊᑐᐃᓐᓇᓕᕋᕕᑦ Tylenol-ᒧᑦ 

ᐋᖅᑭᓂᐊᖅᑐᑎᑦ” ᐃᒪᓐᓇᐃᓕᔭᐅᑐᐃᓐᓇᓂᐊᖅ. 

ᐅᕝᕙ ᐋᓐᓂᐊᖃᑦᑕᖅᑐᖅ ᖃᓄᕐᓗ 

ᑭᐅᔭᐅᓂᐊᓕᕐᒪᖔᕐᒥᓂᒃ ᖃᐅᔨᒫᓂᒌᕐᒪᑦ 

ᑕᐃᒪᓐᓇᐃᖃᑦᑕᖅᓯᒪᓂᑰᒻᒪᑦ ᑕᒪᓐᓇ ᐱᐅᖏᒻᒪ 

ᖃᓄᖅ ᑕᒪᓐᓇ ᐋᖅᑭᒋᐊᕆᐊᖃᔭᕇᕐᓂᐊᖅᑐᖅ 

ᐅᖃᐅᓯᕆᑐᐃᓐᓇᖅᐸᕋ ᐃᔅᓯᕙᐅᑕ.  

 

ᐅᓇ ᐊᐱᕆᔪᒪᓪᓗᖓ ᐃᖃᓗᑦᑐᑦᑎᐊᕐᒥᒎᖅ ᑕᐃᓐᓇ 

ᒪᑯᓄᖓ ᐊᔪᕈᑎᖃᓕᖅᑐᓄ 28 ᑕᓐᓇ 

ᐃᑲᔪᕋᓱᐊᖅᑎ ᐅᖃᖅᓯᒪᖕᒪ ᐊᔪᓕᕈᑎᖃᓐᓂᕐᒧᑦ 

ᒪᒥᓴᖅᑕᐅᔪᖅ. ᑐᑭᓯᕗᖓ ᑖᓐᓇ 

ᐃᖃᓗᒃᑑᑦᑎᐊᕐᒥᑐᐃᓐᓇᐅᔾᔮᖏᑐ ᓇᒧ 

ᓅᑕᐅᔪᓐᓇᕐᓂᐊᖅᑐᖅ ᐅᕝᕙᓘᓐᓂ ᐃᖃᓗᑦᑑᑦᑎᐊᖅ 

ᓯᓕᑎᑦᑎᐊᑯᓗᐊᓄ ᓅᖃᑦᑕᕐᓂᐊᕐᒪ 

ᐋᓐᓂᐊᖃᖅᑕᐃᓕᑎᑦᑎᔨᓄ ᑭᓱᑐᐃᓐᓇᓕᒫ 

ᐃᖃᓗᑦᑑᑦᑎᐊᕐᒧ ᑐᖅᑲᖅᑕᕐᓂᕋᖅᑰᔨᓕᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ. 

ᒥᓂᔅᑕ ᐲᑕᓴᓐ,  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᕆᕙᕋ ᓗᐃᔅ ᑕᐸᕐᔪᒃ. 

ᐃᖅᑲᐅᒪᒍᕕ ᑕᐃᒪ ᐆᒃᑐᕋᐅᑎᖃᓚᐅᕐᒪ ᐊᕐᕌᓂ 

ᑮᓇᐅᔭᖅᑑᑎᒃᓴᓃᓚᐅᖅᑐ ᐃᖃᓗᑦᑑᑦᓯᐊ 

ᓂᕈᐊᖅᑕᐅᓯᒪᓚᐅᕐᒪᑦ ᐊᖓᔪᖅᑳᕈᓚᐅᖅᑎᓐᓇᖓ 

ᐋᓐᓂᐊᖃᓐᖏᑦᑐᓕᕆᔨᒃᑯᓐᓄ.  

 

ᐄ ᑖᒃᑯᓄᖓ ᐋᓂᐊᖅᑐᓕᕆᔨᒃᑯᓐᓄ 

ᓂᕈᐊᖅᑕᐅᓚᐅᖅᑐᑦ ᐱᖁᑎᖃᕈᓐᓃᖓᓄ ᑕᐃᑲᓂ. 

ᐊᒻᒪᓗ ᐃᓱᒪᓕᕆᔨᖃᐅᖅᓱᑎᒃ. ᑖᒃᑯᐊ ᓅᑦᑕᖅᑐᑦ 

ᐃᑲᔫᑕᐅᒐᓱᐊᖅᑐᑦ ᑕᐃᒪ ᐃᒡᓗᒥ 

ᐊᑐᕈᓐᓇᖅᓯᓚᐅᕐᒪᑕ ᑕᐃᑲᓂ ᐃᒡᓘᖁᑎᖃᓐᖏᑦᑐ.  

 

ᓇᖕᒥᓂᖅ ᐃᓂᒃᓴᖃᕈᓐᓇᖅᑐ ᑕᒪᒃᑯᐊ ᓄᓇᓖ 

ᐊᓯᖏᓐᓃᖔᖅᑐ ᐃᓕᓐᓂᐊᕐᕕᒃᓴᖃᕈᓐᓇᖅᓱᑎ 

ᓯᓂᑦᑕᕐᕕᒃᓴᖃᕈᓐᓇᖅᑐᑎ. ᑕᐃᒪᓕ ᑖᒃᑯᐊ 

ᐃᓕᓐᓂᐊᖅᑎᑦᓯᕙᓪᓕᐊᔪᑦ ᓄᓇᓕᖕᓂ ᑖᒃᑯᐊ 

ᓅᒍᓐᓇᕐᓂᕋᖅᑕᐅᔪᑦ ᑕᕝᕙᓂ 

ᐃᓕᓐᓂᐊᖅᑎᑦᓯᓚᐅᕐᓗᑎᒃ ᑕᒃᑯᐊ ᖃᐅᔨᒪᔪᑦ 

ᐃᑲᔪᖅᑕᐅᔾᔪᑎᒃᓴᖃᕆᐊᖃᕐᓂᐊᕐᒥᖕᒪᑕ ᑕᒪᒃᑯᐊ 

ᐃᓕᓐᓂᐊᖅᑎᑕᐅᔪ ᓄᓇᓕᖕᓂ 

ᓯᕗᒧᐊᑦᓯᐊᕈᓐᓇᖁᓪᓗᒋ.  

 

ᐆᒃᑐᕋᐅᑕᐅᒻᒪ ᒫᓐᓇᐅᔪ ᑕᐃᒪ ᐱᓕᕆᐊᖑᔪᖅ 

ᐊᒻᒪᓗ ᑕᐃᒃᑯᐊ ᐱᕋᑖᑕᐃᓐᓇᕋᑦᑎᒍ 

ᕿᒥᖅᑯᔭᐅᔾᔪᑎᒋᓚᐅᖅᑕᖏ ᐅᓪᓗᓂᖃᐃ ᒪᕐᕉᓐᓂ 

ᕿᒥᕐᕈᕆᐊᖃᕋᑦᑎᒍ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑕᐸᕐᔪᒃ.  

 

ᑕᐸᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᔪᒪᑦᑎᐊᖔᕐᓂᐊᑐᖓᓗ ᐊᒻᒪᓗ ᑕᐃᒃᑯᐊ 

ᐃᖏᕐᕋᑦᓯᐊᖅᑎᒋᓚᐅᕐᒪᖔᑕ ᑕᐃᒃᑯᐊ ᐅᓂᒃᑳ 

ᓴᖅᑭᒃᐸᑕ.  

 

ᑕᑯᔪᒪᓂᐊᓪᓚᕆᒃᑕᕗᑦ ᐃᓛ ᐅᕙᖓᓖ 

ᑕᑯᔪᒪᓪᓚᕆᖕᓂᐊᖅᑕᕋ ᐅᖃᐃᓐᓇᖃᑦᑕᕋᑦᑕ 

ᓄᓇᕗᒻᒥᐅ ᓂᓐᖓᒃᑲᐅᓗᐊᖅᑐᐊᓘᒐᑦᑕ 

ᓄᓇᕗᒻᒥᐅᑎᒍ ᕿᑐᓐᖓᕗ ᒪᓕᒐᒃᓴᕗ 

ᓴᖅᑮᔭᕆᐊᖃᖅᑕᕗ ᐅᑯᐊ ᓄᑕᖅᑲᐃ 

ᓯᐳᓐᖏᔭᐅᔭᕆᐊᖃᕐᒪᑕ, ᐃᒪᓐᓇᐃᓕᐅᖏᓐᓇᖅᑐᒍ.  

ᐅᕝᕙ ᐊᑲᐃᓪᓕᐅᕈᑎᓪᓚᕆᐅ ᐃᓚᖓ ᑖᓐᓇ 

ᐊᒃᓱᕉᑎᒋᔭᕆᐊᖃᕋᑦᑎᒍ ᒪᑯᓄᖓ ᓲᕐᓗ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐃᕆᑦᑕᐅᑎᓄᑦ ᑖᒃᑯᐊ ᐱᐅᔪᓐᓃᕈᑕᐅᖃᑦᑕᕐᒪᑕ 

ᐃᒪᓐᓇᐃᑦᑐᒥ ᐱᓕᕆᑎᓪᓗᒋ. ᑖᒃᑯᐊ 

ᐃᑲᔪᕆᐊᖃᓪᓚᕆᑦᑕᕗ ᑕᐃᔅᓱᒥᖓ 

ᐅᖃᕈᒪᑐᐃᓐᓇᖅᑲᐅᔪᖓ.  

 

ᐊᖏᖃᑎᒋᖅᑰᕐᒪᖓ ᑖᔅᓱᒧᖓ ᐊᖓᔪᖅᑳᖅ ᑖᓐᓇ 

ᐊᑲᐃᓪᓕᐅᕈᑎᐅᒻᒪᑦ ᐊᒻᒪᓗ ᑕᐃᒪ ᑖᓐᓇ ᖃᓄᑎᒋ 

ᐃᖏᕐᕋᓂᖃᑦᓯᐊᖅᑎᒋᓚᐅᕐᒪᖓ 

ᑐᓴᕈᒪᓂᐊᖅᑐᐊᓘᑎᓪᓗᑕ. ᒪᑯᓂᖓ 

ᐋᖅᑭᒃᐹᓪᓚᕈᑎᓐᖑᐊᑯᓗᖕᓄ 

ᐃᓱᒪᓇᓱᒃᐸᒃᑲᓗᐊᖅᑐᒍ ᑭᓯᐊᓂ 

ᐊᑲᐃᓪᓕᐅᕈᑎᓪᓚᕆ ᑖᓐᓇ 

ᐋᖅᑭᕋᓱᒡᓚᕆᒋᐊᖃᕋᑦᑎᒍ ᐅᑯᐊ ᐊᓯᐊᕈᓯᖏ 

ᑕᒪᒃᑯᐊᕌᓘᒐᓗᐊᖅᑎᓪᓗᒋ ᑖᓐᓇ 

ᐅᖃᕈᒪᑐᐃᓐᓇᖅᑕᕋ ᐃᒃᓯᕙᐅᑕ ᐃᓪᓚᕌᓗ 

ᖃᐅᔨᓴᐅᑎᒐᓗ ᐊᒥᐊᒃᑯᔪᐊᓗ. ᑕᒡᕙᓂ ᓄᓇᕗᑦ 

ᐊᔪᓕᕈᑎᓂᑦ ᐃᓱᒪᓕᕆᓂᕐᒧᓪᓗ, 2013-14-ᒥᒎᖅ 

ᐊᑐᓕᖅᑎᑕᐅᓂᐊᕐᒪᑦ. ᖃᓄᐃᑦᑐᒥ 

ᐱᓕᕆᐊᖃᕋᓱᐊᖅᐱᓯ ᑖᒃᑯᐊ ᓲᕐᓗ 

ᐋᖅᑭᒃᓯᒪᔭᕆᓂᐊᖅᑕᖓ ᑕᒪᓐᓇ ᐃᖏᕐᕋᓯᒋᐊᖅᐸ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ ᑕᐹᕐᔪᒃ. 

ᑕᐃᓐᓇ ᐅᑎᕆᐊᕐᕕᒋᑲᐃᓐᓇᕐᓚᒍ 

ᓅᑦᑕᕈᓐᓇᕐᓂᕋᖅᑕᐅᔪᖅ ᑕᐃᓐᓇ ᐃᓗᐊᖅᓴᐃᔪᓄᑦ, 

ᐃᓗᐊᖅᓴᐃᒐᓱᐊᖅᑐᑦ ᐊᔪᓕᖅᓯᒪᔪᓄᑦ. 

ᐃᓗᐊᒐᓱᐊᓚᐅᖅᓯᒪᓐᖏᒃᑲᓗᐊᖅᑐᖓ ᑕᐃᒃᓱᒪᓂ 

ᑭᓯᐊᓂ ᖃᐃᖁᔭᐅᓯᒪᓚᐅᕋᒪ ᐊᒻᒪᓗ ᑕᐃᒃᑯᐊ 

ᐅᖃᐅᓯᐅᔪᑦ ᑐᓴᕈᒥᓇᑦᑎᐊᓚᐅᕐᒪᑕ, ᑕᐃᒪ 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ 

ᐃᓚᐅᖃᑦᑕᖁᓪᓗᒋᑦ ᓄᓇᓕᓐᓂ ᑕᒪᒃᑯᓄᖓᕈᓘᔭᖅ 

ᑭᓱᓂᒃ ᐊᒃᓱᕉᑎᖃᕐᒪᖔᑕ ᐊᒻᒪᓗ ᖃᓄᖅ 

ᐊᑲᐅᓐᖏᓕᐅᕈᑎᒥᓂᒃ ᑲᒪᖃᑦᑕᕐᒪᖔᑕ. ᑕᐃᒫᒃ 

ᐊᔭᐅᕈᓐᓇᑦᑎᐊᕐᒪᑕ, ᐊᔭᐅᖅᑎᐅᒍᓐᓇᑦᑎᐊᕐᒪᑕ 

ᑕᒪᒃᑯᐊ. ᐄ, ᐅᑉᐱᕈᓱᑦᑐᖓ ᐃᒪᓐᓇ ᐊᖏᕐᕋᒥᑦ 

ᖃᓂᔅᓴᕐᓂᖅᓴᐅᓪᓗᑎᒃ 

ᐃᑲᔪᖅᓱᖅᑕᐅᒋᐊᖃᕐᓂᖏᓐᓂᑦ ᑕᒪᒃᑯᐊ 

ᐋᓐᓂᐊᕈᑎᖃᖅᑐᑦ. ᖁᔭᓐᓇᒦᒃᖅᐸᕋ ᒥᓂᔅᑕ ᑕᐹᕐᔪᒃ 

ᓂᓪᓕᕋᑖᕐᖓᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᒪᓕᕆᔨᒧᑦ 

ᐋᖅᑭᔅᓯᒪᓂᒃᓴᖓ  

ᓱᓕ ᑲᔪᓯᓯᒪᔪᖅ ᐱᓕᕆᐊᖑᔪᖅ ᓱᓕ ᑖᒃᑯᐊ 

ᓄᓇᓕᓐᓂ ᐱᕙᓪᓕᐊᑎᑦᑎᓂᖅ, 

ᐋᓐᓂᐊᖅᑕᐃᓕᑎᑦᑎᓂᖅ ᓄᓇᓕᓐᓂᓗ ᐊᒻᒪᓗ 

ᐋᓐᓂᐊᕐᕕᓐᓂᑦ ᐃᑲᔪᖅᑕᐅᕕᓐᓂᑦ ᑕᒪᒃᑯᓇᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᕆᒃᑲᓐᓂᓚᐅᕐᓚᒍ. ᒪᑉᐱᒐᖅ 98-ᒥ ᐊᐅᓚᓂᕐᒧᑦ 

ᐸᖅᓴᐅᑎᖓᓂ ᓇᓗᓇᐃᖅᓯᒪᔪᖃᕐᒪᑦ ᑕᒪᒃᑯᐊ 

ᐱᔨᑦᑎᕋᕈᑎᒃᓴᒧᑦ ᐋᖅᑭᒃᓯᒋᐊᕈᒪᔮᖅᐸᓕᑦᑎᒻᒪᑕ 

ᑕᒪᒃᑯᓄᖓ ᓲᕐᓗ ᐊᔪᓕᕈᑎᖃᖅᑐᓄᑦ, 

ᐅᐃᕆᑦᑕᐅᑎᖃᖅᑐᓄᑦ ᑕᒪᒃᑯᐊ ᖃᓄᖅ 

ᐃᑲᔪᖅᑕᐅᔪᓐᓇᕋᔭᕐᒪᖔᑕ 2012-13-ᒥ 

ᓴᖅᑭᑐᒃᓴᐅᑕᐅᓗᑎᒃ. ᖃᓄᑭᐊᕐᖓᐃ 

ᑕᐅᑐᖅᑰᓕᖅᑎᑦᑎᔪᓐᓇᕋᔭᖅᐲᑦ ᑭᓱᒥᑦ 

ᑕᐅᑐᖅᑰᕐᒪᖔᕐᒥᒃ ᑕᒪᓐᓇ ᓲᕐᓗ ᖃᓄᑭᐊᖅ 

ᑕᐃᔪᓐᓇᕋᔭᖅᐸᕋ, ᐸᓂᖅᓰᕕᓪᓗᑭᐊᖅ ᐅᕝᕙᓘᓐᓃᑦ 

ᐅᐃᕆᓯᒪᔪᓐᓃᖅᓴᐅᑎᒃᓴᖅ ᑖᓐᓇ. ᑐᑭᓯᒍᕕᐅᒃ, 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ  ᑭᖑᕙᖅᑎᒃᑲᒃᑯ, ᑖᒃᑯᐊ 

ᑎᑎᕋᖅᓯᒪᔪᑦ ᐱᒐᓱᐊᑲᐃᓐᓇᕋᑦᑎᒍ. ᐃᓛᓐᓂᒃᑯᑦ, 

ᑐᑭᓯᐅᒪᔭᒃᑯᓪᓕ ᒥᔅᑕ ᑕᐹᕐᔫᑉ 

ᐋᖅᑭᒃᓱᐃᕙᓪᓕᐊᒐᑦᑕ ᓄᓇᕗᓕᒫᒥ ᐃᒪᓐᓇ 

ᐊᔪᓕᖅᓯᒪᔪᓄᑦ ᐃᑲᔪᖅᑕᐅᕕᒃᓴᓂᑦ ᓄᓇᕗᓕᒫᒧᑦ 

ᒫᓐᓇᐅᔪᖅ ᕿᒥᕐᕈᒐᑦᑎᒍ ᑖᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐱᔾᔪᑎᒋᓪᓗᒍ ᕼ-6 ᑕᐃᒃᑯᐊ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕆᔭᐅᔪᓄᑦ ᕿᓂᕈᑏᑦ, ᖃᐅᔨᒐᓱᐊᕈᑏᑦ 

ᒥᓂᔅᑕ ᑭᐅᓚᐅᕐᒪᑦ ᒪᓕᒐᓕᐅᕐᕕᒻᒧᑦ ᐅᖃᐅᓯᒃᑯᑦ 

ᐊᐱᖅᓱᕐᓂᖃᖅᑎᓪᓗᒋᑦ ᑕᒪᓐᓇ 

ᐅᖃᐅᓯᕆᒋᐊᒃᑲᓐᓂᐊᕐᔪᒍᒪᒐᒃᑯ. 

ᑭᐅᔾᔪᑎᒋᓚᐅᖅᑕᖏᑦ ᐱᔾᔪᑎᒋᓪᓗᒋᑦ, ᑖᒃᑯᐊ 

ᑎᒥᒧᑦ ᕿᒥᕐᕈᔾᔪᑏᑦ ᐋᓐᓂᐊᖃᕐᒪᖔᑕ 

ᑕᒪᐅᓂᖓᕋᔭᕐᓂᖓᓂ ᖃᖓᑕᔫᒃᑯᑦ 

ᑎᑭᑎᑕᐅᒐᔭᕐᓂᖓᓂ ᐊᒻᒪᓗ 

ᐃᓕᓐᓂᐊᖅᑎᑕᐅᕙᓪᓕᐊᖏᓐᓇᕐᓂᖏᓐᓂ. ᖃᖓᓕ 

ᑖᒃᑯᐊ ᑎᒥᒥᒃ ᕿᒥᕐᕈᐊᕈᑏᑦ ᑕᒪᐅᖓ ᑎᑭᓛᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ 

ᐃᐊᓕᐊᑦ. ᐅᓪᓗᒥ ᕿᓂᖅᐹ? ᑖᓐᓇ ᐅᓪᓗ 

ᐅᖃᐅᓯᕆᔪᓐᓇᖏᓐᓇᒃᑯ ᑭᓯᐊᓂ 

ᐅᖃᐅᑎᒍᓐᓇᖅᑕᕋᓗᐊᕋ ᐊᐅᓚᓕᕐᓂᐊᖅᑐᑦ ᑕᒫᓂ 

2013 ᐅᑭᐊᔅᓵᖓᓂ. ᖃᐅᔨᓴᕈᑕᐅᓕᕐᓗᓂ 2013. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᑭᐊᔅᓵᖅ 

ᐊᐅᓚᓂᐊᕐᖓᑦ ᖁᕕᐊᓇᖅ.  

 

ᑕᕝᕙᓂ 99-ᒥ ᐸᕐᓇᐅᑎᓂ 2013-14 ᐅᖃᖅᓯᒪᒻᒪᑦ 

ᒪᓕᑦᑐᒋᑦ ᑖᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᑖᒃᑯᐊ 

ᒪᓕᒐᒃᓴᐃᑦ ᐋᖅᑭᒋᐊᖅᑕᐅᒐᔭᕐᒪᖔᑕ 

ᐃᓱᒪᓕᕆᓂᕐᒧᑦ ᐱᖁᔭᓄᑦ. ᑖᓐᓇ ᒥᓂᔅᑕ 

ᐅᖃᕆᐊᕈᓐᓇᖅᑲ ᑐᑭᓯᒋᐊᖅᑎᑦᑎᒍᓐᓇᖅᑲ ᑖᓐᓇᓕ 

ᐃᓱᒪᓕᕆᓂᕐᒧᑦ ᒪᓕᒐᖅ ᖃᓄᐃᓕᖓᓕᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ ᐊᐱᖅᑯᑎᒋᓚᐅᕐᒥᔭᖓ 

ᐊᐱᖅᓱᕐᓇᐅᑎᓪᓗᒍ ᐅᑭᐊᔅᓵᖅ.  

 

ᑕᐃᒫᒃ ᑐᑭᓯᒋᐊᖅᑎᑐᐃᓐᓇᕐᓗᑎᑦ ᑖᓐᓇ ᓯᕗᓪᓕᖅ 

ᑲᒪᒋᔭᐅᓚᐅᖅᑐᖅ ᕿᒥᕐᕈᓪᓗᑎ ᑖᒃᑯᐊ ᐱᓕᕆᕕᐅᑉ 

ᐃᓗᐊᓂ 2012-ᒥ ᑐᒡᓕᐊᓂ 

ᐱᓕᕆᐊᕆᔭᐅᓂᐊᓚᐅᖅᑐᖅ ᓄᓇᕗᑦ ᒐᕙᒪᖏᑦ 

ᑳᓐᑐᕌᑖᑎᑦᑎᓗᑎᑦ ᐃᓱᒪᓕᕆᔨᓂᒃ ᓄᓇᕗᑦ 

ᑐᓐᖓᕕᒃᑯᓪᓗ ᔮᓐᓄᐊᕆ ᒫᑦᓯ. ᑖᓐᓇ 

ᐋᔩᖃᑎᒌᒍᑕᐅᓂᐊᕐᓗᑎᑦ ᑕᒫᓂ ᐊᕐᕌᓂᐊᖅᑐᒥ 

ᐅᐱᕐᖔ ᐊᐅᔭᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖁᔭᖅ ᓇᒻᒥᓂᖅ ᐱᓕᕆᕕᑦᓯᓐᓃ 

ᕿᒥᕐᕈᔭᐅᒻᒪᑦ. ᐅᖃᓕᒪᖃᑎᖃᓚᐅᖅᑑᔮᕋᑦᓯ 

ᑕᒪᒃᑯᓂᖓ ᐱᔨᑦᓯᖅᑎᓂᒃ ᐸᓖᓯᒃᑯᓂᓪᓗ. ᑕᐃᒃᑯᐊ 

ᑕᖅᑮ ᒪᕐᕉᓂᐊᖅᑑᓐᓂ ᓄᓇᓕᓐᓅᑐᖃᕐᓂᐊᕆᕚ 

ᐅᖃᕐᕕᐅᒋᐊᖅᑐᕐᓗᑎᑦ? ᐃᒪᓐᓈᓯᑦ ᐃᓱᒪᒐᓱᐊᕋᒪ, 

ᒪᓕᒐᖅ ᑖᓐᓇ ᓴᖅᑭᑉᐸᑦ ᖃᓄᕐᓕ 

ᐃᓱᒪᓕᐅᖅᓯᒪᓕᖅᑳᑦ ᑖᒃᑯᐊ ᐱᓕᕆᕕᓯ ᖃᓄᖅ 

ᑖᒃᑯᓂᖓ ᐱᖁᔭᕐᓂᒃ ᐃᓘᓐᓇᖏᓐᓂ 

ᑎᑎᕋᒃᑲᓂᕐᓂᐊᒪᖔᖅᓯ ᐅᕝᕙᓘᓐᓃᑦ 

ᐋᖅᑭᒋᐊᕆᑐᐃᓐᓇᓂᐊᕐᒪᖔᑦᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ ᒥᔅᑕ ᐃᐊᓕᐊᑦ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᑖᓐᓇ ᑐᒡᓕᕐᒪ ᑖᒃᑯᐊ 

ᐱᓯᒪᓗᐊᓐᖏᓐᓇᒃᑭᑦ ᑖᓐᓇ ᒥᓂᔅᑕᐅᑉ ᑐᒡᓕᖓ 

ᖃᐅᔨᒪᑦᓯᐊᕐᒪᑦ ᑕᒪᒃᑯᓂᖓ ᕿᒥᕐᕈᖃᑦᑕᖅᑐᑦ 

ᐱᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ 

ᑳᓐᑐᕌᑐᔅᓴᐃᓪᓗ  

ᑕᒪᑐᒪᓂ ᐋᔩᕐᓂᐅᔪᒥᒃ. ᒥᓂᔅᑕᓄᑦ 

ᐅᖃᓕᒪᒋᐊᖃᕐᒥᒐᑦᑕ ᑮᓇᐅᔭᖃᖅᑎᑕᐅᖁᓪᓗᒍ. 

ᑕᒪᓐᓇ ᑕᐅᕗᓐᖓᐅᓯᒪᒻᒪᑦ 1988 ᑖᒃᑯᐊ 

ᐱᓚᐅᖅᓯᒪᒐᑦᑎᒍ ᓄᓇᑦᓯᐊᕐᒥ ᐱᖁᔭᐃᑦ 1999-

ᖑᓕᖅᑎᓪᓗᒍ. ᒫᓐᓇ ᒪᓕᓐᖏᒻᒪᑕ 

ᖃᓄᐃᑦᑐᓃᖏᓐᓂ ᓄᓇᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕙᓂ ᒪᓕᒐᓕᐅᖅᑎᐅᓂᑦᑎᓐᓂ ᑕᒪᒃᑯᐊ 

ᐋᔩᖃᑎᒋᓂᐅᔪᑦ ᑲᑎᒪᔨᕋᓛᖏᓐᓅᕆᐊᖃᕋᔭᖅᑑᑦ 

ᑖᒃᑯᐊ ᒪᓕᒐᓕᕆᔩᑦ ᑖᒃᑯᐊ ᒪᓕᒐᓕᕆᔩᑦ ᓱᓕ 

ᑕᕝᕙᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᐄ, ᑕᐃᒪᖃᐃ ᑭᓯᐊᓂ 

ᑖᒃᑯᐊ ᓯᑕᒪᒋᔭᖏᑦ ᒪᓕᒐᓕᐅᖅᑏᑦ 

ᐋᖅᑭᓯᒪᓕᖅᑲᑕ. ᐱᐅᒐᔭᖅᑑᒐᓗᐊᖅ ᑕᒪᒃᑯᐊ 

ᐊᓯᔾᔨᕈᓐᓇᕈᑦᑎᒍ ᒪᓕᒐᐃᑦ ᐋᖅᑭᒋᐊᕐᓗᒋᑦ 

ᓄᑖᕈᖅᑎᓪᓗᒋᑦ. ᑭᓯᐊᓂ ᑕᐃᒪᓐᓇ ᐊᖏᔪᑲᓪᓚᓐᓂ 

ᒪᓕᒐᓕᕆᕙᓪᓕᐊᓪᓗᓂ ᐱᖁᔭᓕᕆᕙᓪᓕᐊᓪᓗᓃᓛᒃ 

ᐊᒥᓱᑦ ᐃᓚᓂᖃᕆᐊᖃᓲᖑᖕᒪᑕ ᑖᒃᑯᓇᓂ 

ᒐᕙᒪᒃᑯᓪᓗ ᕿᒥᕐᕈᒋᐊᖃᕐᒪᑕ ᓴᖅᑭᑦᑎᓗᑎᒡᓗ.  

ᐃᓚᐅᓪᓗᑎᒡᓗ ᐊᓯᖏᑦ ᐃᑲᔪᖅᑎᒋᖃᑦᑕᖅᑕᕗᓪᓗ 

ᑕᖅᑲᒃᑯᐊᓗ ᑐᓴᕐᕕᐅᒋᐊᖃᖅᓱᑎᒃ ᑕᐃᒫᒃ ᑕᖅᑭᓄᑦ 

6-ᓄᑦ ᐃᓛᓐᓂᒃᑯᑦ 3-4 ᐊᕐᕌᒍᑦ ᑕᐃᒫᒃ 

ᐋᖅᑭᒐᓱᐊᕐᕕᖃᓲᖑᖕᒪᑦ. ᑕᐃᒃᑯᐊ 

ᕿᑐᕐᖓᕆᔭᐅᔪᓄᑦ, ᑕᐃᒃᑯᐊ ᐊᑐᓕᑕᐃᓐᓇᓚᕐᒪᑕ 

ᐃᖅᑲᖅᑐᐃᕕᒃᑯᑦ ᕿᑐᕐᖓᖏᑕ ᓂᕆᒍᑎᒃᓴᖏᓐᓂᒃ 

ᑐᓂᓯᖃᑦᑕᕆᐊᖃᕐᓂᖅ. ᐊᑯᓂᕈᓗᒃ ᑖᒃᑯᐊ 

ᐱᓕᕆᐊᕆᔭᐅᓚᐅᖅᑐᑦ, ᑕᒪᓐᓇ ᐃᓱᓕᒃᑲᓗᐊᖅᑲᑕ 

ᐱᖓᔪᐊᓐᓂ ᒪᓕᒐᓕᐅᖅᑏ ᑕᒪᓐᓇ ᐱᓕᕆᐊᒃᓴᖅ 

ᐃᓱᓕᔾᔮᖏᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᒃ ᐱᔾᔪᑎᒋᓪᓗᒍ ᑕᒪᓐᓇ ᐃᓱᒪᓕᕆᓂᕐᒧᑦ 

ᐃᖅᑲᓇᐃᔭᖅᑎᐅᔪᑦ ᑕᒫᓂ ᓄᓇᕗᒥ ᑖᒃᑯᐊ 

ᑕᒻᒪᖅᓯᒪᑐᐃᓐᓇᕆᐊᖃᖅᑕᒃᑲ ᐅᓄᕐᓂᖏᑦ 

ᐊᖏᕈᑎᖃᖅᑰᓚᐅᕋᑦᑕ 12-ᓂᒃ ᐃᖅᑲᓇᐃᔭᖅᑎᓄᑦ 

ᐃᓂᒃᓴᓂ ᑕᒫᓂ ᓄᓇᕗᓕᒫᒥ. ᑕᒻᒪᕈᒪ 

ᐅᖃᐅᔾᔭᐅᓂᐊᖅᐳᖓ ᒥᓂᔅᑕᒧᑦ, ᑖᒃᑯᐊ 12-ᖑᕚᑦ 

ᐃᑲᔪᕆᐊᖅᑎᐅᒐᓱᐊᕐᓂᐊᖅᑐᑦ ᐃᓱᒪᓕᕆᓂᕐᒧᑦ 

ᑕᒫᓂ ᐅᓗᐊᖏᔾᔪᑎᕗ ᑕᒫᓂ ᓄᓇᕗᒥ. ᖃᑦᓰᑦ 

ᐃᓐᓄᒃᓯᒪᓕᖅᑲᑎ ᑖᒃᑯᓇᓐᖓ ᐃᓂᐅᔪᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᑎᓐᓂᐊᕋᒃᑯ 

ᑖᑦᓱᒥᖓ ᐊᐱᖅᑯᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒡᒍᐊᕐᓇᖅᐳᑦ ᑕᒪᓐᓇ 12-ᖑᓚᖅᑑᒐᓗᐊᑦ ᑖᒃᑯᐊ 

ᓇᓗᓇᐃᖅᑕᐅᔪᑦ, ᑕᐃᒃᑯᐊ ᓄᓇᕗᒻᒥ 

ᐃᓕᓐᓂᐊᕌᓂᒃᐸᓪᓕᐊᔪᑦ  

ᐊᓯᖏᓐᓂᒃ ᐃᖅᑲᓇᐅᔮᖅᑖᓚᐅᕐᒪᑕ ᑕᒪᓐᓇ 

ᐱᐅᓂᖓᓄᑦ ᓵᑎᒍᓐᓇᓚᐅᖅᑕᕗᑦ. ᑖᒃᑯᐊ ᒪᕐᕉᒃ 

ᑎᒃᑯᐊᖅᑕᐅᓂᐊᖅᑑ ᒫᓐᓇᒫᒃᑯᑦ 

ᐱᖓᓲᑐᐃᓐᓇᕆᐊᓖᑦ ᑭᓯᐊᓂ ᐃᖅᑲᐅᒪᓪᓗᐊᖏᓐᓇ 

ᒪᕐᕉᒻᒪᖔᑎᒃ ᐱᖓᓲᒻᒪᖔᑎ ᑖᒃᑯᐊ 

ᐃᖅᑲᓇᐃᔭᑦᑖᖁᔭᐅᓂᐊᖅᑐᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ.ᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᒦᒃᐸᓪᓕ ᑖᒃᑯᐊ ᐃᓂᐅᔪᑦ ᐃᖅᑲᓇᐃᔭᖅᑎᓄᑦ 

ᐃᓱᒪᓕᕆᓂᕐᒧᑦ ᐃᑲᔪᖅᑎᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ…ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᑮᓇᐅᔭᖅᑑᑎᒃᓴᒃ ᐋᖅᑭᒃᑕᐅᓯᒪᓚᐅᖅᑐᑦ ᓲᕐᓗ 

ᓄᓇᓕᖕᓅᖅᑕᐅᓪᓗᑎᒃ ᐃᒪᓐᓇᐃᓕᖓᓚᐅᕐᖓᑦ 

ᐊᕐᕌᓂ, ᐅᖃᐅᓯᖃᓚᐅᕋᑦᑕ ᑖᒃᑯᐊ ᐃᖃᓗᐃᑦ, 

ᐃᒃᐱᐊᕐᔪᒃ, ᐸᓐᓂᖅᑑᖅ, ᐊᕐᕕᐊᑦ, ᖃᖏᖅᖠᓂᖅ, 

ᑎᑭᕋᕐᔪᐊᖅ, ᐃᖃᓗᒃᑑᑎᐊᖅ, ᐅᖅᓱᖅᑑᓪᓗᖃᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᒃᑕᐅᑦ ᑖᒃᑯᐊ ᓂᐊᖁᓕᕆᔩᑦ ᐃᓱᒪᓕᕆᔩᑦ 

ᑕᒪᒃᑯᐊ ᐱᖕᒪᕆᐅᖕᒪᑕ ᐅᓂᒃᑳᖏᓪᓗ 

ᕿᒥᕐᕈᑦᓯᐊᕆᐊᖃᕋᑦᑎᒍ ᓲᕐᓗ 

ᐋᓐᓂᖅᑎᕆᖃᑦᑕᕐᓂᖅ ᐱᔾᔪᑎᒋᓪᓗᒍ ᐃᖅᑲᖅᑐᐃᔨ 

ᑭᐅᓪᐹᑐᕆᒃ ᐅᖃᓵᓚᐅᕐᒪ, ᑕᐃᒪᓐᓇ 

ᐅᖢᐃᓕᐅᕈᑎᖃᖅᓱᑎ ᐃᓱᒪᒥᒍᑦ ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᓕᖃᑦᑕᕐᒪᑕ.  

 

ᐃᒻᒪᖃ ᐅᓂᒃᑳᕈᓐᓇᖅᐸ ᒥᓂᔅᑕ 

ᖃᓄᐃᓕᐅᕋᓱᐊᕐᒪᖔᑕ ᐊᒻᒪᓗ ᑕᑯᓐᓇᖅᐱᓰ 

ᑖᒃᑯᓂᖓ ᐃᓱᒪᓕᕆᔨᓂᒃ 

ᓄᓇᓕᓕᒫᓅᖅᑎᒃᓯᓂᐊᖅᐱᓰ? ᑕᒪᒃᑯᓂᖓ 

ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᑐᓂ 

ᐋᖅᑭᒃᓱᕙᓪᓕᐊᔪᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᐄ ᑕᐃᒪ ᐅᖃᖃᑦᑕᖅᓯᒪᒐᒪ ᑕᒡᕙᓂ 

ᑕᒪᓐᓇ ᐃᓱᒪᓕᕆᓂᖅ ᓯᕗᓪᓕᖅᐸᐅᑎᑕᐅᑦᓯᐊᕐᒪᑦ 

ᒐᕙᒪᒃᑯᓐᓄᑦ ᐅᕙᑦᑎᓐᓄᑦ ᐊᒻᒪᓗ $13 ᒥᓕᐊᓐᓂᑦ 

ᐊᑐᖅᓯᒪᓕᕋᑦᑕ ᑖᒃᑯᓂᖓ ᑮᓇᐅᔭᖅᑐᕈᑎᔅᓴᖅᑎᓐᓂ 

ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐃᓱᒪᓕᕆᓂᕐᒧᑦ ᐊᑐᖅᑕᖅᓴᖃᖁᓪᓗᒍ.  

 

ᐊᒻᒪᓗᑦᑕᐅᖅ ᐊᑲᐅᓯᓴᕐᕕᒻᒥᓗ ᐱᑕᖃᕈᓐᓇᖁᓪᓗᒍ 

ᐃᖅᑲᓇᐃᔭᖅᑎᓂᒃ ᑕᒫᓂ ᕿᑭᖅᑖᓗᒻᒥ 

ᐊᒻᒪᓗᑦᑕᐅᖅ ᓄᓇᓕᓐᓃᖔᖅᑐᑦ 

ᒪᐅᓐᖓᖃᑦᑕᕈᓐᓇᖁᓪᓗᒋᑦ. 7-ᓂᓪᓗ 

ᐃᖅᑲᓇᐃᔭᖅᑎᑖᕋᓱᐊᖅᖢᑕ ᑭᕙᓪᓕᐅᑉ ᐃᓗᐊᓂ 

ᐊᒻᒪᓗ ᑕᐃᑲᓂ ᐱᑕᖃᕈᓐᓇᖁᓪᓗᒍ 

ᐱᓕᕆᕝᕕᔅᓴᐅᒐᔭᖅᑐᒥ ᐃᓱᒪᓕᕆᓂᕐᒧᑦ 

ᐃᑲᔪᖃᑦᑕᕋᔭᖅᑐᓂᒃ ᕿᑎᕐᒥᐅᓂᑦᑕᐅᖅ.  

 

ᑖᒃᑯᐊ ᑐᖏᓕᕋ ᐅᖃᖅᑲᐅᒻᒪᑦ 

ᐱᓕᕆᑦᑎᐊᕋᓱᒃᑲᓗᐊᖅᑐᒍᑦ ᑕᒪᒃᑯᓂᖓ 

ᐃᓱᒪᓕᕆᔨᓂᑦ ᐃᖅᑲᓇᐃᔭᖅᑎᑖᕋᓱᐊᖅᖢᑕ. 

ᑕᐃᒪᓗ ᐊᐱᕆᓚᐅᕋᑦᑎᒍ ᓲᕐᓗ 

ᐃᖅᑲᓇᐃᔭᕈᒪᒐᔭᕐᒪᖔᑕ ᐅᕙᑦᑎᓐᓄᑦ ᐊᓯᓂᖏᓐᓂ 

ᐱᓕᕆᐊᖃᓕᕐᒪᑕ. ᑕᒪᓐᓇ ᐃᓱᒪᓕᕆᔨᐅᔪᑦ ᑕᒪᒃᑯᐊ 

ᐊᑐᕐᓂᖃᑦᓯᐊᖃᑦᑕᕐᒪᑕ ᓄᓇᓕᓐᓂ ᐊᒻᒪᓗ 

ᑕᐃᒪᓐᖓᓕᒫᖅ ᐊᖏᖅᑕᐅᓯᒪᒍᑦᑕ ᑮᓇᐅᔭᓂᒃ 

ᑕᐃᒪᓐᓇ ᓯᕗᓂᔅᓴᐅᓂᐊᖅᑐᒥ ᑮᓇᐅᔭᒥ  

ᐱᒃᑲᓐᓂᕋᓱᐊᕐᓂᐊᕋᑦᑕ ᐃᓱᒪᓕᕆᔨᔅᓴᐅᒐᔭᖅᑐᓂᒃ 

ᐱᓕᕆᔨᑖᕈᓐᓇᖃᑦᑕᕐᓂᐊᕋᑦᑕ.  

 

ᑕᐃᒪ ᐊᕐᕌᒍᒐᓴᐅᔪᓂ ᑖᒃᑯᐊ ᐃᓱᒪᓕᕆᔨᐅᔪᑦ 

ᓄᓇᕗᒻᒥ ᐱᓕᕆᔨᑖᕆᓪᓚᕆᔪᒪᔭᖅᐳᑦ. 

ᖃᐅᔨᒪᓗᑦᑖᕋᔅᓯ ᑲᑎᒪᔨᐅᓪᓗᓯ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᐊᔅᓴᖃᒻᒪᕆᒻᒪᑕ ᓯᕗᓪᓕᖅᐸᐅᖁᔭᒥᓐᓂᒃ 

ᑭᓯᐊᓂ ᑮᓇᐅᔭᑦ ᑕᒪᒃᑯᐊ ᐊᐳᕈᑕᐅᖃᑦᑕᕐᒪᑕ 

ᐃᒡᓗᖃᑦᓯᐊᖏᓐᓂᕐᒧᓪᓗ ᐊᒻᒪᓗ ᐃᓚᖏᑦ ᑕᒪᒃᑯᐊ 

ᐃᓕᓐᓂᐊᖃᑦᑕᖅᑐᑦ ᐃᓛᒃ ᐊᔪᕐᓇᖏᑦᑐᑯᓘᓐᖏᒻᒪᑦ 

ᑕᒪᓐᓇ. ᐃᒪᓐᓇ ᐃᓂᔅᓴᒥᒃ ᐃᓕᓯᓂᐊᖅᐳᒍᑦ ᐅᕗᖓ 

ᐃᖅᑲᓇᐃᔭᖅᑎᔅᓴᐅᒐᔭᖅᑐᒥᒃ.  

 

ᑕᐃᒪ ᑭᓯᐊᓂ ᐃᓛᓐᓂᒃᑯᑦ ᐃᓱᒪᓕᕆᔨᐅᒍᒪᔪᑦ 

ᑕᐃᒪᓐᓇ ᐱᓕᕆᐊᖃᕈᓐᓇᕐᒪᑕᑦᑕᐅᖅ ᑭᓯᐊᓂ. 

ᐃᖅᑲᓇᐃᔭᖅᑖᖅᑎᖃᑦᑕᕋᔭᕋᓗᐊᖅᐳᑦ ᑭᓯᐊᓂ 

ᐸᐸᑦᓯᒐᓱᐊᕐᓂᖅ ᑕᒪᒃᑯᓂᖓ 

ᐃᓱᒪᓕᕆᔨᔅᓴᐅᒐᔭᖅᑐᓂᒃ ᐊᔪᕐᓇᑲᓴᖃᑦᑕᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑖᕆᐊᖃᕋᑦᑕ ᑭᓯᐊᓂ 

ᓲᕐᓗ ᐃᓄᐃᓪᓗ ᐊᒻᒪᓗ ᐱᓕᕆᕕᔅᓴᐃᑦ 

ᐱᑕᖃᓗᐊᖃᑦᑕᖏᒻᒪᑕ.  

 

ᐊᒻᒪᓗ ᐅᖃᖅᑲᐅᒐᕕᑦ ᐊᑲᐅᓯᓴᕐᕕᒃ ᑕᕝᕙᓂ 

ᐱᔾᔪᑎᒋᓪᓗᒍ ᖃᓄᐃᓕᖓᓕᖅᐸ ᐃᖃᓗᓐᓂ ᑕᒪᓐᓇ 

ᐊᑲᐅᓯᓴᕐᕕᒻᒥ? ᐃᓱᒫᓘᑎᒋᔭᐅᓚᐅᖅᓯᒪᒻᒪᑦ 

ᑐᓴᐅᒪᓂᕐᓘᑎᖃᖃᑦᑕᓚᐅᖅᓯᒪᒻᒪᑕᓗ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ.  

 

ᐃᓱᒪᓕᕆᓂᖅ ᑕᒪᓐᓇ 

ᐊᖏᓪᓕᒋᐊᖅᑕᐅᓂᐊᓚᐅᕋᓗᐊᕐᒪᑦ  

ᖃᓄᐃᓕᐅᖅᐸᓪᓕᐊᓯᒪᓕᖅᐱᓯᓕ ᑕᕝᕙᓂ 

ᐃᖃᓗᓐᓂ ᐃᓱᒪᓕᕆᕝᕕᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᖅᐸᕋᓗ ᒥᔅᑕ 

ᐃᐊᓕᐊᑦ ᐊᐱᕆᒻᒪᑦ. ᖃᐅᔨᒪᓐᖏᑦᑐᖓ 

ᐃᓱᒫᓘᒍᑎᒋᔭᐅᔪᓂᒃ ᒫᓐᓇᐅᔪᖅ ᐃᖃᓗᓐᓂ 

ᐃᓂᒃᓴᖃᖅᑎᑕᐅᓂᖏᓐᓄᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᖃᑎᖃᓚᐅᕐᒪᑕ 

ᐊᖓᔪᖅᑳᕆᔭᐅᖃᑕᐅᔪᒥᒃ ᑕᐃᑲᓂ. ᑕᐃᒪ 

ᐸᕐᓇᒃᓯᒪᔪᒎᒐᓗᐊᖅ ᐋᖅᑭᓱᖅᑕᐅᓯᒪᓕᖅᑑᒐᓗᐊᖅ 

ᓄᑖᖑᖅᑎᑕᐅᓯᒪᓕᖅᑑᒐᓗᐊᖅ ᐊᒻᒪᓗ ᐃᒪᓐᓇ 

ᖃᖓᓪᓚᑦᑖᖅ ᑖᓐᓇ ᐊᑐᐃᓐᓇᐅᓕᕐᓂᐊᕐᒪᖔᖅ 

ᐅᖃᕈᒪᓐᖏᒃᑲᓗᐊᖅᑐᖓ ᑕᒫᓂ ᐊᐃᐳᕈ-ᕈᔪᒻᒥᖃᐃ 

ᐊᑐᓕᖅᑕᐅᓂᐊᖅᑑᒐᓗᐊᖅ. ᑭᓯᐊᓂ ᐊᖏᖅᑕᐅᑉᐸᑕ 

ᑖᒃᑯᐊ ᑮᓇᐅᔭᖅᑐᕈᑎᒋᓂᐊᖅᑕᕗᑦ 

ᐃᖅᑲᓇᐃᔭᖅᑎᑖᕈᓐᓇᕐᓂᐊᕋᑦᑕ 

ᐊᒥᓱᓐᖑᖅᑎᑕᐅᕙᓪᓕᐊᔪᓐᓇᖁᓪᓗᒋᑦ 

ᐃᖅᑲᓇᐃᔭᖅᑎᔅᓴᐅᓂᐊᖅᑐᑦ ᑕᐃᑲᓂ. ᐊᖏᓂᖅᓴᒥ 

ᐃᒡᓗᖃᕐᓗᑎᑦ ᐊᒻᒪᓗ ᐃᑲᔪᒐᒃᓴᖃᑦᑎᐊᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᒻᒪᓗ ᑕᐃᓐᓇ ᐃᓂᒃᓴᑕᖃᐃ ᐊᑲᐅᓯᓴᕐᕕᒃ 

ᑕᒻᒫᑦᑕᕐᕕᒻᒦᑉᐹ ᒫᓐᓇ? ᑐᖑᔪᖅᑑᕙᓪᓚᐃᔪᖅ ᐃᓐᓇ 

ᑕᐃᓐᓇ ᑕᐃᑲᓂ ᑕᑉᐹᓂ ᐃᓕᓐᓂᐊᕐᕕᐅᑉ ᓴᓂᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓱᓕᔪᖅ, ᑕᒻᒫᖅᑕᕐᕕᒥᓂᕐᒥᑦ 

ᐃᓂᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᒥᔅᑕ ᑕᐹᕐᔫᑉ ᐅᖃᐅᓯᕆᖅᑲᐅᔭᖓ ᑖᓐᓇ 

ᖃᓄᖅ ᑕᒪᒃᑯᐊ ᓲᕐᓗ ᐅᐃᕆᓴᕋᐃᓕᓲᖑᒻᒪᑕ 

ᑕᐃᒪᓐᓇ ᐃᓱᒪᕐᓗᓪᓗᑎᒃ. ᑕᕝᕙᓂ ᒪᑉᐱᒐᖅ 99-ᒥ 

ᐃᒪᓐᓇᒎᖅ ᓲᕐᓗ ᐃᓱᒪᓕᕆᓂᕐᒧᑦ 

ᐱᖁᔭᖅᑕᖃᕐᓂᐊᕐᓂᐊᕐᒪᑦ, ᐃᓛᒃ 

ᐱᖁᔭᓕᐅᖅᓯᒪᒻᒪᑕ.  

 

ᑖᒃᑯᐊ ᑕᒪᑉᑕᒃᑯᑦ ᑖᒃᑯᐊ ᐱᓕᕆᐊᕆᔭᐅᓯᒪᒻᒪᑦ 

ᐅᐃᕆᒍᑎᖃᖅᓴᕋᐃᑦᑐᓂᒃ. ᑖᓐᓇ 

ᐅᖃᐅᓯᕆᕋᑖᖅᑕᕗᑦ ᐃᓂᒃᓴᐅᓂᐊᖅᑐᖅ 

ᑕᐃᒪᐃᑦᑐᓂᖅᑲᐃ ᐃᑲᔪᖅᑕᐅᕝᕕᐅᓂᐊᖅᐸ 

ᑕᒪᒃᑯᓂᖓ ᐃᓱᒪᓕᕆᔭᐅᒋᐊᖃᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓂᒃᓴᕆᔭᐅᔪᖅ ᑕᒪᒃᑯᓂᖓ 

ᓂᐊᖁᒥᒍᑦ ᐋᓐᓂᐊᖃᖅᑐᓂᒃ 

ᑲᒪᒋᔭᐅᕝᕕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᖃᕈᓐᓇᓕᖅᐳᖔ ᑕᐃᒪᓐᓇ 

ᒪᓕᒐᓕᐅᖅᑏᑦ ᐃᓱᓕᑉᐸᓪᓕᐊᓂᐊᓕᖅᐸᑕ ᑕᐃᒪᓐᓇ 

ᐃᓂᒃᓴᖃᖅᑎᑕᐅᔾᔮᓐᖏᓛᑦ 

ᓂᐊᖁᓕᕆᔭᐅᕝᕕᐅᔪᓐᓇᕋᔭᖅᑐᒥᑦ 

ᐃᓱᒪᓕᕝᕕᐅᒋᐊᖃᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᑕᒪᓐᓇ 

ᐅᖃᐅᓯᕆᔪᓐᓇᖅᑕᕋ ᐅᐃᕆᓯᒪᔪᓂᒃ ᑕᐃᒪᓐᓇ 

ᐃᓂᒃᓴᖃᓛᖅᑐᑦ ᓘᑦᑖᖅᑖᕐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ 99-ᒥ ᒪᑉᐱᒐᕐᒥᑦ 

ᓯᕗᓪᓕᖅᐸᐅᑎᑕᐅᓂᐊᖅᑐᓂᒃ 2013-14-ᒥᓗ 

ᐃᒪᓐᓇ ᐱᓕᕆᐊᖃᕐᓂᐊᕐᒪᑕᒎᖅ 

ᐱᖁᔭᒃᓴᓕᐅᕐᓗᑎᒃ ᑖᒃᑯᓂᖓ ᑭᓪᓕᓯᓂᐊᕐᓂᕐᒧᑦ 

ᐱᖁᔭᐅᔪᒥᑦ. ᑖᓐᓇᖃᐃ 

ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ ᑭᒃᑯᑦ 

ᐃᓚᐅᓂᐊᕐᒪᖔᑕ ᑕᒪᓐᓇ ᑲᒪᒋᔭᐅᓂᖓᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐅᔨᓴᖅᓯᒪᓕᖅᑕᕗᑦ ᑖᒃᑯᐊ 

ᐳᕌᕕᓐᓯᓗᑦᑖᑦ ᐊᒻᒪᓗ ᐅᑭᐅᖅᑕᖅᑐᒥᑦ 

ᒐᕙᒪᒋᔭᐅᔪᓗᑦᑖᑦ ᕿᒥᕐᕈᐊᖃᕐᒪᑕ. 

ᓄᓇᑦᓯᐊᕐᒥᐅᓪᓕ ᑖᒃᑯᐊ 

ᑕᐃᒪᓐᓇᐃᓕᐅᕈᑎᖃᖅᓯᒪᕙᒌᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᓂᑦᑎᓐᓂᑦ ᑖᓐᓇ ᑕᒪᒃᑯᓂᖓ 

ᑭᓪᓕᓯᓂᐊᖅᑕᐅᓂᖏᓐᓄᑦ ᑭᒃᑯᑐᐃᓐᓇᐃᑦ 

ᓈᓴᖅᑕᐅᖃᑦᑕᕐᓂᖏᓐᓄᓪᓗ ᑕᒪᒃᑯᐊ 

ᓇᓪᓕᐅᓂᖅᓯᐅᕈᑏᑦ ᐸᐃᑉᐹᑦ ᑕᕝᕙᓂ 

ᑲᒪᒋᔭᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒥᔅᑕ ᐃᐊᓕᐊᑦ ᓱᓕᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᒫᓐᓇᓵᖑᓚᐅᖅᑐᒥ ᑖᓐᓇ 

ᐊᐱᖅᑯᑎᐊᓐᓄᑦ ᐊᑦᑐᐊᓂᖃᕐᒪᑦ ᑕᕝᕙᓂ 

ᑲᑎᒪᕝᕕᐅᑉ ᐃᓗᐊᓂ ᐊᐱᖅᑯᑎᖃᖃᑦᑕᖅᓯᒪᒐᒪ 

ᓯᕗᓕᖅᑎᒥᑦ ᑕᒪᒃᑯᐊ ᐃᖅᑲᓇᐃᔭᕈᓐᓇᕐᓂᕐᒧᑦ 

ᓇᓗᓇᐃᒃᑯᑕᐃᑦ ᓈᓴᐅᑎᖃᕆᐊᖃᕐᒪᑕ ᐊᒻᒪᓗ 

ᓇᓪᓕᐅᕐᓂᖅᓯᐅᕐᕕᖓᓂ 

ᓇᓗᓇᐃᒃᑯᑕᖃᕆᐊᖃᖅᑐᑎᒃ. ᑎᑎᖅᑲᐅᓯᐊᓚᐅᕋᒪ 

ᓕᐅᓇ ᐊᒡᓘᒃᑲᕐᒥᑦ ᑕᒪᒃᑯᐊ ᓲᕐᓗ 

ᓇᓪᓕᐅᓂᖅᓯᐅᕈᑏᑦ ᑎᑎᖅᑲᐃᑦ ᐊᒻᒪᓗ ᑖᒃᑯᐊ 

ᐊᔾᔨᖏᑦ ᑐᓂᔭᐅᓚᐅᕐᒪᖔᑦ ᖃᐅᔨᒍᒪᔪᖓ.  

 

ᑭᒃᑯᑐᐃᓐᓇᕐᓄᑦ ᑕᑯᔅᓴᐅᑎᑕᐅᒋᐊᖃᕐᒪᑦ 

ᑕᒪᒃᑯᓂᖓ ᐋᖅᑭᒃᓱᐃᒍᒪᒍᑦᑕ ᑕᒪᒃᑯᐊ 

ᓇᓪᓕᐅᓐᓂᖅᓯᐅᕐᓂᕐᒧᑦ ᓇᓗᓇᐃᒃᑯᑕᐃᑦ 

ᐱᔭᐅᒋᐊᖃᕐᒪᑕ 1999-ᖑᓚᐅᓐᖏᓐᓂᖓᓂ 

ᐱᓯᒪᑐᐊᖅᐸᑕ ᑎᑎᖅᑲᓂᒃ. ᑖᒃᑯᐊ 

ᐅᖃᐅᓯᕆᔪᓐᓇᖅᐸᖏᖅᑲᐃ ᑭᐅᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖅᐸᕋ ᒥᔅᑕ 

ᐃᐊᓕᐊᑦ. ᒥᔅᑕ ᐃᐊᓕᐊᑦ ᑕᐃᔅᓱᒪᓂ 

ᒥᓂᔅᑕᐅᓚᐅᖅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑕᐃᒪᓐᓇᓴᐃᓐᓇᖅ ᒪᓕᒐᓕᐅᖅᑎᒃᑯᓐᓄᑦ 

ᐊᖅᐱᓱᖅᑕᐅᖃᑦᑕᓚᐅᖅᓯᒪᖕᒪᑦ ᐃᓛ 

ᒥᓂᔅᑕᐅᓚᐅᖅᓯᒪᔪᖅ.  

ᑕᒪᓐᓇ ᐊᓯᔾᔨᖅᓯᒪᓐᖏᒻᒪᑦ ᓄᓇᕗᒻᒥᐅᖏᑦᑐᖅ 

ᐃᓅᔪᕕᓂᐅᒍᕕᑦ ᐊᒻᒪᓗ ᓇᓪᓕᐅᓂᖅᓯᐅᕕᖕᓄᑦ 

ᓇᓗᓇᐃᒃᑯᑕᖅᑖᕋᓱᐊᕈᕕ ᓄᓇᕗᒥ 

ᐃᓅᔪᕕᓂᐅᒍᕕᑦ 1999 ᖄᖏᖅᓯᒪᓕᖅᑎᓪᓗᒍ 

ᑖᒃᑯᓂᖓ ᐱᔪᓐᓇᖅᑐᑎᑦ ᑐᑭᓯᒋᐊᕈᑎᒃᓴᓂᒃ 

ᓇᓪᓕᐅᓂᖅᓯᐅᕐᕕᖕᓄᑦ ᓇᓗᓇᐃᒃᑯᑕᐅᔪᓂᒃ. 

 

ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᔪᒍᑦ 

ᑐᑭᓯᒋᐊᕈᑎᖃᖅᑎᑦᓯᒍᓐᓇᕋᑦᑕ ᐃᑲᔪᕈᓐᓇᕋᑦᑕᓗ 

ᑕᐃᒪᐃᑦᑐᑖᕋᓱᐊᖅᑐᓂᒃ ᓄᓇᕗᒦᒃᑐᓂ ᐊᒻᒪᓗ 

ᓄᓇᕗᑦ ᓯᓚᑖᓂᒥᐅᑦᑐᓂᒃ ᖃᕆᑕᐅᔭᒃᑯᑦ ᑖᒃᑯᐊ 

ᑕᑯᒃᓴᐅᑎᑕᐅᖃᑦᑕᕐᒪᑕ. ᐊᒻᒪᓗ 

ᓴᖅᑭᑎᒃᓯᒍᓐᓇᕐᓂᐊᖅᑐᖓ ᑎᑎᖅᑲᓂ 

ᓇᒃᓯᐅᑎᔭᐅᓚᐅᖅᑐᓂᒃ ᓕᐅᓇ ᐊᒡᓘᒃᑲᒥ 

ᐱᓚᐅᖅᓯᒪᔭᖕᓂᒃ ᐱᑎᑕᐅᔪᓐᓇᖁᓪᓗᒋ 

ᑐᑭᓯᒋᐊᕈᑎᑦ ᑕᒡᕙᓂ ᑲᑎᒪᔩ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒡᕙᓂᒃᑕᐅᖅ ᑖᒃᑯᐊ ᐱᓯᒪᔭᒃᑲ ᖃᕆᑕᐅᔭᒃᑯᑦ 

ᐱᔭᐅᔪᓐᓇᖅᑐᑦ ᐊᒻᒪᓗ ᑭᐅᔾᔪᑏᒃ ᑕᐃᒃᓱᒪᓂ 

ᐅᖃᐅᓯᕆᔭᐅᓚᖅᑐᖅ ᒐᕙᒪᒃᑯᓐᓂ ᑐᓴᐅᒪᑎᒃᑎᔩᓪᓗ 

ᐃᑲᔪᕈᓐᓇᕐᓂᕋᖅᑕᐅᓪᓗᑎᒃᑕᐅᖅ, ᑖᒃᑯᐊ ᓱᓕᕚ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᑕᒪᑦᑕᓗᒃᑖᖅ ᑲᑎᒪᔨᐅᔪᒍ 

ᐃᖅᑲᐅᒪᔪᒃᓴᐅᒐᑦᑕ ᑖᒃᑯᓂᖓ ᖃᐅᔨᒪᔪᒃᓴᐅᒐᑦᑕᓗ 

ᑐᓴᐅᒪᖃᑦᑕᖅᑎᑦᑎᔨᐅᔪᓂᒃ ᓄᓇᓕᖕᓂ 

ᐃᑲᔪᕈᓐᓇᖃᑦᑕᕐᓂᐊᖅᑐᓂ ᓄᓇᕗᒥᐅᑕᐅᔪ 

ᒐᕙᒪᒃᑯᑦ ᑎᑎᖅᑲᖁᑎᖏᓐᓂ ᐱᔪᓐᓇᖁᓪᓗᒋ. 

ᑕᐃᒪᖃᐃ ᓂᕆᐅᒃᐳᖓ ᑖᒃᑯᐊ ᑐᓴᐅᒪᑎᒃᑎᔨᐅᔪᑦ 

ᓄᓇᕗᒥ  

ᐃᑲᔪᖃᑦᑕᕐᓂᐊᖅᐳᑦ ᑕᐃᒪᓐᓇ 

ᓇᓪᓕᐅᓂᖅᓯᐅᕐᕕᖓᑦᑕ ᓇᓗᓇᐃᒃᑯᑕᖏᓐᓂ 

ᐱᓇᓱᐊᕌᖓᒥᒃ. ᖃᕆᑕᐅᔭᒃᑯᑦ 

ᖃᐅᔨᒋᖓᕈᓐᓇᕐᓗᑎᒃ ᖃᓄᖅ ᐱᔭᐅᓲᖑᖕᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒡᕙᓂ 87-ᒥ ᑖᒃᑯᐊ ᐃᓱᐊᖅᓴᖅᑕᐅᔪᑦ 

ᐱᔾᔪᑎᒋᓪᓗᒋ ᐊᖏᖃᑎᒌᒍᑎᑦ ᑮᓇᐅᔭᑦ 

ᐱᔾᔪᑎᒋᓗᒋ ᐊᕐᕌᒍᑕᒫᑦ ᑐᓐᓂᐅᑕᐅᖃᑦᑕᕐᒪᑕ ᓲᕐᓗ 

ᕆᒃ ᕼᐋᓐᓴᓐ Institution-ᖑᓂᕋᖅᑕᐅᔪᒥᒃ 

$20,000-ᖑᓚᐅᖅᖢᓂ ᑕᒡᕙᓂ ᐱᑕᖃᕈᓐᓃᖅᑑᔮᕐᒪ 

ᑮᓇᐅᔭᑦ. ᖃᓄᐃᓕᐅᖅᑕᐅᕙᓪᓕᐊᓕᖅᐸᑭᐊᖅ 

ᑕᒪᓐᓇ, ᓱᓕᖃᐃ ᑮᓇᐅᔭᖅᑖᑎᑕᐅᖃᑦᑕᖅᐸ ᕆᒃ 

ᕼᐋᓐᓴᓐ ᑕᒪᑐᒥᖓ ᑖᓐᓇ ᒐᕙᒪᒃᑯᖕᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ. 

ᑐᖏᓕᕋ ᑖᓐᓇ ᑭᐅᓂᐊᖅᐸᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᑐᖏᓕᖓᓂᒃ ᒪᓕᒐᓕᐅᖅᑎᐅᑎᓪᓗᒋ ᑕᐃᑦᓱᒪᓂ 

ᐊᕐᕌᒍᓄᑦ ᑕᓪᓕᒪᓄᑦ ᐅᕆᒃ ᕼᐋᓐᓇᒧᑦ 

ᑐᓂᓯᒍᒪᖃᑦᑕᓚᐅᕐᒪᑕ $20,000-ᓂᒃ ᐊᕐᕌᒍᑕᒫᑦ 

ᑐᓂᔭᐅᖃᑦᑕᖁᔭᐅᓪᓗᓂ, ᑭᓯᐊᓂ ᐃᓱᓕᓚᐅᕐᒪᑦ 

ᑕᒪᓐᓇ 2011-12-ᓗ 2013-ᒧᑦ ᐃᓱᓕᓯᒪᔭᖅᐳᑦ. 

ᐊᒻᒪᓗᒃᑕᐅᖅ ᑐᓴᖅᑎᑦᓯᓚᐅᖅᓱᑕ 2011-ᒥ  

ᑭᖑᓪᓕᖅᐹᖑᓂᐊᕐᓂᕋᖅᖢᒍ 

ᐃᖢᐃᓪᓕᐅᕈᑎᒋᓗᐊᓚᐅᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫ. ᒥᔅᑕ 

ᐃᓄᒃ ᐊᑎᖁᑎᑦᑎᓐᓃᑦᑐᖅ. (ᑐᓵᔨᑎᒎᕈᓐᓃᖅᑐᖅ) 

ᐊᐃᑉᐸᕆᓕᖅᑕᖓᓂᒃ ᑕᕝᕙᓂᑦᓴᐃᓐᓇᖅ 

ᐊᐱᖅᑯᑎᖅᑕᖃᕈᒪᖅᑰᖅᑲᐅᒐᕕᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖕᒪᖃ 

ᑲᑎᒪᔨᐅᖃᑎᒐ ᒥᔅᑕ ᓂᓐᖓᖅ ᐃᓵᒃᓯᒪᕋᑖᕐᒪᖅ 

ᐊᐱᖅᓱᖅᓯᒪᓐᓂᖏᒃᐸ ᑕᒡᕙᓂ 

ᐱᕕᖃᖅᑎᖅᑳᕈᒪᒍᕕᐅᒃ.  

 

ᐅᕙᖔ? ᖁᔭᓐᓇᒦᒃ. ᐃᒃᓯᕙᐅᑖᖅ, ᐅᕗᖓ 

ᐅᑎᕆᐊᓚᐅᑲᒍᒪᓪᓗᖓ ᑲᑎᒪᔨᐅᖃᑎᒪ 

ᐊᖅᓲᑎᒋᖅᑲᐅᔭᖓᓄᑦ ᐃᓱᒪᒥᒍᑦ ᐃᓱᒪᓕᕆᓂᐅᑉ 

ᒥᒃᓵᓅᖓᔪᓂᒃ. ᖃᐅᔨᒪᒐᒃᑕ ᓄᓇᓕᓕᒫᑎᒍᑦ 

ᓄᓇᕗᒥ ᑕᒪᑐᒧᖓ 

ᐊᒃᑐᖅᑕᐅᓯᓚᔪᖃᑦᑐᐃᓐᓇᐅᒐᒃᑕ ᓄᓇᑦᑎᓐᓂ 

ᐅᕙᒍᓐᖏᒻᒪᕆᐅᓐᖏᒃᑲᓗᐊᖅᐸᑦ ᐃᓚᒋᔭᕗᓪᓘᓐᓃᑦ 

ᓄᓇᖅᑲᑎᕗᓪᓘᓐᓃᑦ 

ᖃᐅᔨᒪᔭᖃᖅᑐᐃᓐᓇᐅᖅᑰᕋᑦᑕ. 

ᓄᓇᕗᒻᒥᐅᖑᖃᑎᒃᑲ ᐊᔾᔨᒌᒥᒃ 

ᑐᓴᐅᒪᖃᑎᒋᓂᐊᕋᒃᑭᑦ ᒪᑯᓂᖓ 

ᐊᐱᖅᑯᑎᒋᓚᐅᖅᓯᒪᓐᓂᕈᒃᑭᑦ ᒪᒥᐊᓐᖏᓚᖓ. 

ᐃᖅᑲᐃᓯᔭᐅᒃᑲᓐᓂᕆᐊᖃᖃᑦᑕᕋᒪ ᐃᓛᓐᓂᒃ.  

 

ᐅᓇ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᒐᒃᑯ ᑕᕝᕙᓂ H-

6-ᒥ. ᑖᒃᑯᐊ ᐃᓱᒪᒥᒍᑦ ᐃᓗᐊᓐᖏᓕᐅᕈᑎᖃᖅᑐᒥ 

ᖃᓂᒪᓯᖃᖅᑐᒥᓪᓘᓐᓃᑦ ᐱᑕᖃᖅᑎᓪᓗᒍ ᐃᓚᒌᑦ 

ᐃᑲᔪᖅᑕᐅᔪᒪᑉᐸᑕ ᐅᕝᕙᓘᓐᓃᑦ ᑭᓇᒧᑦ 

ᐃᑲᔪᖅᑕᐅᔭᕆᐊᖃᕐᒪᖔᑦ ᐱᓕᕆᐊᕆᔭᐅᓂᐊᖅᐸᑦ, 

ᑭᓇ ᐅᖃᖅᑎᐅᕙ? ᐃᓱᒪᓕᕆᔨ? ᑖᓐᓇ 

ᐱᓕᕆᔨᒻᒪᕆᒃ ᐅᕝᕙᓘᓐᓃᑦ ᑖᒃᑯᐊ ᐃᓚᒌᑦ 

ᐃᓚᒌᖑᔪᑦ ᐅᖃᖃᑎᒋᔭᐅᑦᑕᖅᐸᑦ 

ᖃᓄᐃᓕᐅᕆᐊᖃᖅᑐᖃᕐᓂᐊᕋᓱᒋᔭᐅᓕᖅᐸᓪᓘᓐᓃᑦ 

ᐅᕝᕙᓘᓐᓃᑦ ᖃᓄᐃᓕᐅᕆᐊᖃᕋᓱᒋᓐᓈᔪᖃᓕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᒋᔭᖓᓄᑦ. ᐃᒃᓯᕙᐅᑖᖅ, ᑕᐃᒪ 

ᐃᓱᒪᓕᕆᔨᑕᖃᖅᐸᑦ ᑖᓐᓇ ᑕᐃᒪᓐᓇ 

ᖃᖓᑕᓐᖑᑎᒋᔭᐅᔪᖅ ᐅᖃᕆᐊᖃᕋᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ 

ᑕᐃᒪᐃᑦᑐᓕᕆᔨᖃᓐᖏᑉᐸᑦ ᑭᓇ ᑕᐃᒪ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᓄᒃ. 

ᐃᓱᒪᓕᕆᔨᑕᖃᓐᖏᑉᐸᑦ ᓄᓇᓕᓐᓂ ᑖᒃᑯᐊ 

ᐅᐸᒃᑕᐅᒍᓐᓇᕋᔭᖅᑐᑦ ᐃᓄᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐊᒻᒪ ᑖᒃᑯᐊ 

ᐃᓄᓕᕆᔨᐅᓂᕋᕋᑦᑎᒍᓕ ᓄᓇᑦᑎᓐᓂ 

ᐅᖃᐅᓯᑎᒍᓪᓗ. ᐃᓄᓕᕆᔨ ᑖᓐᓇ ᐃᓱᒪᓕᕆᓂᕐᒧᑦ 

ᑕᒪᑐᒥᖓᓗ ᐱᔭᕆᐊᖃᕐᓂᕐᒧᑦ 

ᐃᓕᓐᓂᐊᖅᓯᒪᓯᓐᓇᖅᑑᖅ ᐊᔪᓐᖏᓯᓐᓈᖅᑑᖅ 

ᑕᒪᒃᑯᓂᖓ ᐱᓕᕆᓇᓱᒋᐊᔅᓴᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᓄᒃ. ᑖᒃᑯᐊ 

ᓇᓗᓇᐃᔭᖅᓯᒪᓪᓚᕆᑦᑐᓂᒃ ᐊᐱᖅᓱᕈᓘᔭᕐᓂᐊᕈᑦᑕ 

ᑕᐃᒪ ᖃᐃᖁᔨᒃᑲᓐᓂᕆᐊᖃᕐᓂᐊᖅᐳᖓ 

ᐊᐱᖅᑯᑎᓂᒃ ᑭᐅᖃᑦᑕᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑲᑎᒪᔩᑦ, (ᑐᓵᔨᑎᒎᕈᓐᓂᖅᑐᖅ) 

ᖃᓄᐃᔅᓴᖏᑦᑐᓰ ᐊᓯᐊᓂ Witness-ᑖᕈᒻᒪᒻᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐃᖁᔨᔪᓐᓇᖅᑐᑎᑦ 

ᐃᖅᑲᓇᐃᔭᖅᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᐃᖅᓱᒃᑏ, ᐃᑲᔪᑲᐃᓐᓇᓚᐅᕐᒥᒃᑭᑦ ᑖᒃᑯᐊ 

ᑭᐳᓐᓂᐊᖅᑑᒃ, ᐋᓂᑎᓪᓗᒍ ᐱᖃᑖ, ᐱᖃᑖ 

ᐃᑎᖅᑎᓪᓗᒍ.  

 

(ᑐᓵᔨᑎᒍᑦ) ᖁᔭᓐᓇᒦᒃ, (ᑐᓵᔨᑎᒎᕈᓐᓃᖅᑐᖅ) 

ᐃᖅᓱᒃᑏ. (ᑐᓵᔨᑎᒍᑦ) ᒥᓂᔅᑕ ᐲᑕᓴᓐ, ᑕᐃᒪ 

ᐊᑏᒃᑲᓐᓂᖅ ᑖᓐᓇ ᑭᓇᐅᒻᒪᖔᖅ ᐅᖃᐅᓯᕆᓚᐅᕈᒃ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑲᔪᖅᑎᒋᖃᑕᐅᓂᐊᖅᑕᕋ ᑐᖏᓕᕐᒪ 

ᑐᖏᓕᐊ, ᒫᓂᑲ ᐅᑳᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐃᓄᒃ 

ᐊᐱᖅᑯᑎᒋᑲᐃᓐᓇᖅᑕᐃᑦ ᑕᐃᓐᓇ 

ᐃᖅᑲᐅᒪᓐᓂᕈᕕᐅᒃ ᓱᓕ 

ᑐᑭᓯᓇᖅᑎᑦᑎᐊᕆᐊᑲᓐᓂᕈᓐᓇᖅᐱᐅᒃ?  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᓕᕈᒪ 

ᐅᖃᐅᑎᓂᐊᖅᐸᒻᒪ. ᐃᒃᓯᕙᐅᑖᖅ, ᑕᐃᒃᑯᐊᒎᖅ 

ᐅᖃᖃᑎᒋᔭᐅᔪᓐᓇᕐᒥᒻᒪᑕ 

ᐃᓱᒪᓕᕆᔨᑕᖃᓐᖏᑎᓪᓗᒍ ᓄᓇᓕᓐᓂ 

ᐅᖃᖃᑎᒋᔭᐅᔪᓐᓇᕐᒥᒻᒪᑕᒎᖅ ᓄᓇᑦᑎᓐᓂᓕ 

ᐅᕙᖓᓕ ᐅᖃᐅᓯᖓᒍᑦ ᐃᓄᓕᕆᔩᑦ. ᐃᒃᓯᕙᐅᑖᖅ, 

ᐊᐱᖅᑯᑎᒋᖅᑲᐅᔭᕋ ᑖᒃᑯᐊ ᐃᓄᓕᕆᔩᑦ 

ᐃᓕᓐᓂᐊᖅᓯᒪᒻᒥᔫᑦ ᑕᒪᑐᒥᖓ ᐱᓕᕆᔪᓐᓇᕐᓂᕐᒥᒃ 

ᐊᔪᓐᖏᑎᑕᐅᒻᒥᔫᑦ ᐃᓱᒪᓕᕆᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅ ᐆᑳᓄ. 

 

ᐆᑳᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᒻᒪᕆᐅᒻᒪᑕ ᑖᒃᑯᐊ ᐊᐱᖅᑯᑎᒋᔭᐅᔪᑦ ᖃᓄᖅ 

ᐱᔨᑦᓯᕋᖅᑕᐅᒍᓐᓇᕋᔭᕐᒪᑖ ᓄᓇᓕᓐᓂᒥᐅᑕᐅᔪᑦ 

ᐃᑲᔪᖅᑕᐅᒍᒪᓕᕐᒪᖔᑕᓗ ᐃᓱᒪᓕᕆᔨᓂᑦ. ᑕᐃᒪ 

ᐱᓕᕆᓯᒪᒐᑦᑕ 

ᐱᑦᑎᐊᖏᓐᓇᐃᓐᓇᖅᑐᐊᓘᓐᖐᒃᑲᓗᐊᖅᑐᒍᑦ 

ᑭᓯᐊᓂ ᐱᓕᕆᖃᑎᒋᒍᒪᒐᑦᑎᒍ ᖃᓄᑐᐃᓐᓇᖅ 

ᐃᓄᐃᑦ ᑖᒃᑯᐊ ᐃᓱᒪᓕᕆᔩᑦ ᐊᒻᒪᓗ  

ᐋᓐᓂᐊᖅᑐᓕᕆᔩᑦ ᐊᒻᒪᓗ ᐃᓄᓕᕆᔩᑦ 

ᐃᑲᔪᕆᐊᖃᓲᖑᒻᒪᑕ.  

 

ᕿᒥᕐᕈᓪᓗᒋᑦ ᑕᒪᒃᑯᐊ ᐃᓱᒪᓕᕆᔩᑦ ᓲᕐᓗ 

ᐱᓕᕆᔨᑕᖃᖅᐸᓪᓘᓐᓃᑦ ᐅᐸᑦᑕᐅᖃᑦᑕᕋᔭᖅᑐᒥᑦ, 

ᐃᓄᓕᕆᔨᐅᔪᓪᓗ ᓲᕐᓗ ᐃᒪᓐᓇ ᐃᓛᓐᓂᒃᑯᑦ 

ᖃᐅᔨᒪᓗᐊᕌᓗᓐᖏᑦᑑᒐᓗᐊᑦ ᐃᓱᒪᓕᕆᓂᕐᒥᑦ, 

ᐋᓐᓂᐊᖅᑐᓕᕆᔩᑦ ᖃᐅᔨᒪᓂᖅᓴᐅᕌᕐᔪᒃᑲᓗᐊᖅᑐᑎᒃ.  

 

ᑕᐃᒪ ᓂᕆᐅᑉᐳᒍᑦ ᑭᐅᔪᖃᕆᐊᖃᕋᔭᕐᓂᖓᓂ 

ᐱᔨᑦᑎᕋᖅᑕᐅᒍᒪᔪᒥᑦ ᓂᐊᖁᓕᕆᔨᑕᖃᓐᖏᑉᐸᑦ, 

ᐃᓱᒪᓕᕆᔨᑕᖃᓐᖏᑉᐸᑦ ᑖᒃᑯᐊ ᐋᓐᓂᐊᓯᐅᖅᑏᑦ 

ᓄᓇᓕᓐᓂ ᐋᓐᓂᐊᕐᕕᒻᒥᑦ ᑕᐃᒪᓐᓇ 

ᐸᕐᓇᒃᓯᒪᒋᐊᖃᖅᐳᖅ ᖃᑕᕐᖑᑎᒌᓂᒃ ᑕᐃᒪᓐᓇ 

ᐃᓱᒪᓕᕆᔨᒥᑦ ᐅᖃᕐᕕᖃᕆᐊᖃᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐆᑳᓄ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᒋᐊᒃᑲᓐᓂᓚᐅᕐᓚᒍ, ᐃᒃᓯᕙᐅᑖᖅ ᖃᓪᓗᓈᑎᑐᑦ 

ᐅᖃᐅᓯᖅ ᐃᓚᒌᑦ ᐃᑲᔪᖅᑕᐅᓂᖓᑦ ᖃᓄᖅ 

ᑐᑭᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅ ᐆᑳᓄ. 

 

ᐆᑳᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎ ᖃᓄᖅ ᑐᑭᖃᓪᓚᕆᒻᒪᖔᖅ 

ᖃᑕᕐᖑᑎᒌᓂᒃ ᐃᑲᔪᕆᐊᖃᕐᓂᖅ ᑕᐃᒪᓐᓇ 

ᐃᓱᒪᖃᑦᑎᐊᖏᑦᑐᒥᑦ ᑕᐃᒪᓐᓇ ᐃᑲᔪᖅᑕᐅᒍᒪᓂᕐᒧᑦ 

ᓲᕐᓗ ᐃᑲᔪᕋᔭᕐᒪᑕ ᑖᒃᑯᓂᖓ ᖃᑕᕐᖑᑎᒌᓂᒃ, 

ᖃᓄᖅ ᐃᑲᔪᖅᑕᐅᒍᓐᓇᕋᔭᕐᒪᖔᑦ ᐊᒻᒪᓗ  

ᖃᓄᖅ ᐱᔨᑦᑎᕋᖅᑕᐅᑦᑎᐊᕈᓐᓇᕋᔭᕐᒪᖔᑦ 

ᐃᑲᔪᖅᑕᐅᒍᓐᓇᕋᔭᕐᒪᖔᖅ ᖃᓄᖅ.  

 

ᑕᐃᒪ ᓄᓇᓕᓐᓂ ᐊᒥᒐᖃᑦᑕᕐᒪᑕ ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐊᔾᔨᒌᓐᖏᑦᑐᓂᒃ ᐊᔪᓐᖏᑦᑐᓂᒃ 

ᐃᑲᔪᖅᑎᒃᓴᓂᒃ ᐱᓂᐊᕐᓗᓂ. ᑕᐃᒪᓐᓇ 

ᑭᒡᒐᑐᖅᑕᐅᓂᐊᕐᒪᖔᑕ ᑕᒪᐅᓇ ᑏᕖᒃᑯᑦ 

ᐅᕝᕙᓘᓐᓃᑦ ᐃᑲᔪᖅᐅᔪᓐᓇᕋᔭᖅᐸᑦ ᓯᓚᑖᓂᑦ 

ᓄᓇᓕᓐᓄᑦ. ᐊᒻᒪᓗ ᑖᒃᑯᐊ ᓲᕐᓗ 

ᐃᑲᔫᑕᐅᔪᓐᓇᖅᑐᑦ ᐊᑐᐃᓐᓇᐅᔪᓐᓇᕐᒪᑕ ᑕᕝᕗᖓᓗ 

ᐃᓕᔭᐅᔭᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐆᑳᓄ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ 

ᑖᓐᓇ ᑭᐅᔪᖅ. ᐅᓇ ᐃᓱᒫᓗᒋᖃᑦᑕᕋᒃᑯ ᐊᒻᒪᓗ 

ᐃᓱᒫᓘᑕᐅᖃᑦᑕᖅᑐᖅ ᖃᐅᔨᒪᒐᒃᑯ 

ᐅᖃᐅᔾᔭᐅᖃᑦᑕᖅᓯᒪᓪᓗᖓᓗ. ᐅᕙᖓᓕ ᐅᓇ 

ᐃᓱᒫᓘᑎᒋᓗᐊᖃᑦᑕᖅᐸᕋ, ᐃᒃᓯᕙᐅᑖᖅ 

ᐃᓚᒌᑕᖃᖅᑎᓪᓗᒍ, ᐃᓚᖃᖅᑐᑎᒃ ᐃᓱᒪᒥᒍᑦ 

ᖃᓂᒻᒪᑎᓕᒻᒥᓪᓘᓐᓃᑦ 

ᐃᑲᔪᖅᑕᐅᔭᕆᐊᖃᖅᑐᒥᓪᓘᓐᓃᑦ ᑖᒃᑯᐊ ᐃᓚᒌᑦ 

ᐊᑦᑐᖅᑕᐅᓯᒪᔪᑦ ᐊᒃᓱᕈᖅᑐᒻᒪᕆᐊᓘᖃᑦᑕᕐᒪᑕ, 

ᐊᒃᓱᕈᕐᓇᖅᑐᐊᓗᒻᒥᓪᓗ ᐃᓅᓯᖃᖅᑐᑎᒃ. ᑭᓱᒥᒃ 

ᓲᕐᓗ ᓯᕗᓂᒃᓴᒥᓪᓘᓐᓃᑦ ᑕᐅᑐᓐᓇᖅᑐᖃᕋᓂ 

ᐅᕗᖓ ᐱᓕᕆᐊᕆᔭᕆᐊᖃᖅᑕᕐᒥᓐᓄᑦ ᓯᕘᕋᒋᓲᕋ 

ᑖᒃᑯᐊ ᐃᑲᔪᖅᑕᐅᓐᖏᒃᑯᑎᒃ 

ᖃᓄᐃᓚᐅᓐᖏᒃᑲᓗᐊᕐᓗᑎᒃ ᐃᓚᒋᓕᐅᑎᒐᔭᕐᒥᔪᑦ 

ᐃᓱᒪᒥᒍᑦ ᐋᓐᓂᐊᓕᕐᒥᓗᑎᒃ. 

ᐃᓚᒋᓕᐅᑎᔪᓐᓇᕐᒪᑕᓘᓐᓃᑦ ᐊᒃᓱᕈᓗᐊᕐᓂᑯᒧᑦ 

ᐃᓱᒪᒥᒍᑦ, ᐃᒻᒥᓂᑦᑕᐅᖅ 

ᐃᑲᔪᖅᑕᐅᔭᕆᐊᖃᓕᕐᒥᓗᑎᒃ.  

 

ᑖᓐᓇ ᐃᑲᔪᖅᑕᐅᓇᓱᐊᕐᓂᖅ 

ᐱᔭᕆᐊᑐᔪᐊᓘᖅᑰᔨᒻᒪᑦ ᑐᑭᓕᐅᑎᓗᒍ 

ᐃᑲᔪᖅᑕᐅᔪᒪᔪᒥᒃ ᖃᐅᔨᒪᖃᑦᑕᕐᓂᑰᕗᖓ 

ᐅᖃᕋᓱᒃᑲᓗᐊᖅᑐᑎᒃ ᑕᖃᒐᑦᑕᓕ ᐊᔪᓕᕋᑦᑕᓕ. 

ᐅᓇᖅᑐᖅ ᐱᓯᒪᑲᐃᓐᓇᓚᐅᖅᓯᐅᒃ ᐅᕝᕙᓘᓐᓃᑦ 

ᐃᑲᓃᑎᑲᐃᓐᓇᓚᐅᖅᓯᐅᒃ, ᐋᒡᒐᒎᖅ.  

ᑕᐃᒪᓐᓇᐅᖅᑰᖏᑦᑑᒐᓗᐊᖅ, ᖃᓄᖅ 

ᐅᖃᕈᓐᓇᖅᑎᒋᕙᑦ ᐃᓚᒌᑦ? ᐃᒪᓐᓇᐃᓕᐅᕈᑦᑕᖃᐃ 

ᐱᐅᓂᖅᓴᐅᕗᖅ ᒫᓐᓇᒧᑦ ᑎᑭᖦᖢᒍ 

ᐅᖃᕐᕕᖃᓐᖏᑦᑎᐊᖅᑰᔨᖕᒪᑕ. ᐃᒃᓯᕙᐅᑖᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᔅ ᐆᑳᓄ. 

 

ᐆᑳᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃᖅᐸᕋ ᐊᐱᖅᑯᑎᒋᔭᖓᓂᒃ ᐊᒻᒪᓗ 

ᐊᒃᓱᕈᖅᑐᐊᓘᖃᑦᑕᕐᒪᑕ ᐃᑲᔪᕋᓱᐊᖅᑐᑎᑦ ᐃᓱᒪᒥᒍᑦ 

ᐋᓐᓂᐊᖃᖅᑐᒥᒃ. ᑕᒪᓐᓇ ᐊᒃᓱᕉᑎᒋᖕᒥᒐᑦᑎᒍᑦᑕᐅᖅ 

ᐃᑲᔪᕋᓱᐊᕋᓗᐊᕐᓗᒋᑦ ᐃᓚᒌᑦ.  

 

ᑖᒃᑯᐊ ᓄᓇᓕᖕᓂ ᐊᒃᓱᕈᖅᑐᑦ 

ᐃᑲᔪᕋᓱᐊᓪᓚᕆᒍᒪᒐᓗᐊᕋᒃᑭᑦ ᓄᓇᓕᖕᓂᒥᐅᓄᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒻᒪᕆᐊᓗᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐆᑳᓄ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇᖃᐃ 

ᐊᐱᖅᑯᑎᒋᒍᒃᑯ. ᐃᓚᒌᑦ ᐅᖃᐅᓯᕆᔭᖓᑦ 

ᐅᓂᒃᑳᕐᓂᕆᔭᖓᑦ ᑕᐃᒪᐃᑦᑐᒧᑦ ᐊᒃᑐᖅᑕᐅᓯᒪᔪᑦ 

ᐅᑯᐊ ᖃᑕᓐᖑᑎᒌᑦ ᐅᓂᒃᑳᕐᓂᕆᔭᖓᑦ 

ᐃᑲᔪᖅᑕᐅᔪᒪᓂᕆᔭᖓᓪᓗ ᖃᓄᖅ ᓈᓚᒃᑕᐅᑎᒋᕙ? 

ᐅᕝᕙᓘᓐᓃᑦ ᐊᑑᑎᖃᓐᖏᓗᐊᖅᐸ ᑖᒃᑯᐊ 

ᐃᓱᒪᓕᕆᔨᐅᓐᖏᒻᒪᑕ ᓘᒃᑖᒍᓐᖏᒻᒪᑕ  

ᐋᓐᓂᐊᓯᐅᑎᐅᓐᖏᒻᒪᑕ ᐃᓄᓕᕆᔨᐅᓐᖏᒻᒪᑕ? 

ᖃᓄᖅ ᐅᖃᐅᓯᕆᔭᖏᑦ ᐅᒃᐱᕆᔭᐅᑎᒋᕙᑦ 

ᐃᑲᔪᖅᑕᐅᔪᒪᓇᕋᓕᖅᑎᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᔅ ᐆᑳᓄ. 

 

ᐆᑳᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᒃᓯᕌᕐᓂᕆᔭᐅᔪᖅ ᐃᓚᒌᖑᔪᓂᑦ ᐱᒻᒪᕆᐊᓘᖕᒪᑦ 

ᐊᒻᒪᓗ ᐋᓐᓂᐊᓯᐅᖅᑏᑦ ᓈᓚᖃᑦᑕᕆᐊᖃᕐᒪᑕ 

ᐊᒻᒪᓗ ᓇᓗᓇᐃᕐᓗᒋᑦ ᑭᓱᑦ ᐱᔭᐅᔭᕆᐊᖃᖅᐸᑦ  

ᐊᒻᒪᓗ ᐃᓱᒫᓘᑎᒋᔭᐅᖕᒥᔪᑦᑕᐅᖅ ᐊᒻᒪᓗ 

ᐃᓱᒪᓕᕆᔨᔭᐅᔭᕆᐊᖃᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐆᑳᓄ. 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᕐᓂᖓᓂ ᕼ-7-ᒥ ᐃᓄᓕᓴᐃᓂᕐᒧᑦ ᑐᕌᖓᔪᐃᑦ 

ᐊᔪᓕᖅᓯᒪᔪᓄᑦ ᐃᑲᔫᑎᑦ ᐃᒥᐊᓗᖕᒧᓪᓘᓐᓃᑦ 

ᐋᖓᔮᕐᓇᖅᑐᓄᓪᓘᓐᓃᑦ. ᑮᓇᐅᔭᐃᑦ $1,099,000. 

ᑖᓐᓇ ᐊᑕᐅᓯᕐᒥᒃ ᐊᐱᖅᑯᑎᖃᕐᕕᒋᔭᕋ. ᑭᓱᓄᑦ 

ᐊᑐᖅᑕᐅᓲᖑᕙᑦ ᑖᒃᑯᐊ ᑮᓇᐅᔭᐃᑦ? ᓄᓇᕗᒻᒥᐅᓄᑦ 

ᐊᑐᖅᑕᐅᖃᑦᑕᖅᐹᑦ ᐅᕝᕙᓘᓐᓃᑦ ᖃᓪᓗᓈᑦ 

ᓄᓇᖓᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓂᓐᖓᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᖅᐸᕋ ᒥᔅᑕ ᓂᓐᖓᖅ 

ᐊᐱᕆᖕᒪᑦ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᑮᓇᐅᖃᖅᑎᑦᑎᓲᖑᔪᑦ ᕼᐋᒻᓚᒃᑯᓐᓄᑦ ᕿᑎᕐᒥᐅᓂ 

ᑭᕙᓪᓕᕐᒥᓗ ᐃᒥᐊᓗᒻᒧᑦ ᐋᖓᔮᕐᓇᖅᑐᓄᓪᓗ 

ᒪᒥᓴᐃᒍᑎᓄᑦ ᐊᒻᒪᓗ ᐊᑕᐅᓯᕐᒧᑦ ᓄᓇᓕᖕᓂ 

ᑎᒥᐅᔪᒧᑦ ᐃᓕᓴᖅᓯᕕᒃ ᒫᓂ ᕿᑭᖅᑖᓗᖕᒥ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᐊᑎᖃᕈᓐᓃᕋᒪ. ᐱᓕᕆᕕᖕᒧᑦ ᓇᐃᓈᕈᑎᒃ. 

ᐃᓅᓕᓴᐃᓂᕐᒧᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ. $ 237,685. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑕᖅ. 

ᐊᐱᖅᑯᑎᒋᖅᑲᐅᔭᕐᓄᑦ ᑐᑭᓕᐊᑐᐃᓐᓇᕐᓗᒍ ᓄᑖᖅ 

ᐃᓅᕕᒥᓂᖅᓯᐅᑏᑦ ᒥᒃᓵᓄᑦ, ᐅᓇ 

ᐊᐱᖅᑯᑎᒋᔪᒪᖅᑲᐅᒐᒃᑯ. ᐅᑭᐅᓂᖏᑦ 

ᑭᖑᓪᓕᐅᓕᖅᑐᓂ ᒐᕙᒪᖃᕐᕖᑦ ᐊᓯᖏᑦ ᓲᕐᓗ 

ᔫᑳᓂᒥ ᓄᑖᓂᑦ ᐃᓅᕕᒥᓂᓯᐅᑎᓂᑦ. ᖃᐅᔨᒪᔪᖓ  

ᒫᓐᓇᓵᖑᓚᐅᖅᑐᖅ ᒪᓕᒐᓕᐅᖅᑎᐅᓂᑦᑎᓐᓂᑦ 

ᓄᑖᓂᑦ ᐊᖁᖅᑐᖅᓯᐅᑎᓕᕆᓚᐅᕋᑦᑕ. 

ᑕᐃᒪᓐᓇᐃᑦᑐᒥᑦᑕᐅᖅ ᐸᕐᓇᑕᐅᓯᒪᔪᖃᖅᐹ 

ᓄᓇᕗᒻᒥ ᐃᓅᕕᒥᓂᖅᓯᐅᑎᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᒥᓂᔅᑕᐅᑉ ᐅᖃᐅᓯᖓᓂ ᐊᕐᕌᓂ 

ᐅᖃᐅᓯᖃᓚᐅᖅᓯᒪᒐᒪ ᐱᓕᕆᓪᓗᑕᓗ ᐊᕙᓂ 

ᓯᓚᑎᑦᑎᐊᑎᓐᓂ ᓱᓪᓗᑯᑖᒥ ᑐᓴᖅᑎᑦᑎᓪᓗᑕ 

ᓄᑖᒥᒃ ᐃᓅᕕᒥᓂᖅᓯᐅᑎᓂᑦ ᓄᓇᕗᒻᒧᑦ 

ᐊᐅᑦᑕᔫᖑᓪᓗᓂ ᑕᐃᒪᓐᓇᐃᓕᐅᖅᓯᒪᔪᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᖓ ᐊᒻᒪ ᖃᔅᓯᓂᑦ ᐊᑭᖃᕋᔭᖅᐸ, ᖃᖓ 

ᐱᒋᐊᓯᒐᔭᖅᐸ, ᐅᕙᑦᑎᓐᓄᑦ ᓇᒃᓯᐅᔾᔭᐅᓂᐊᖅᐸ, 

ᑐᒃᓯᕋᕐᕕᒋᒋᐊᖃᕐᓂᐊᖅᐸᕘᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᓪᓗ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᓄᑖᖅ ᐃᓅᕕᒥᓂᖅᓯᐅᑎᒃ 

ᐱᒋᐊᖅᑎᑕᐅᓯᒪᓕᖅᑐᖅ ᐃᓅᔪᖃᕌᖓᑦ ᓄᓇᕗᒻᒥ 

ᐄᐳᕈ 1, 1999-ᒥ ᐅᓪᓗᒥᒧᑦ ᐱᓇᓱᒍᓐᓇᖅᑐᑦ.  

 

ᑕᑕᑎᕈᑎᑕᖃᖅᑐᖅ ᓈᓴᐅᓯᕆᔨᒃᑯᓐᓂᒃ 

ᐱᔭᐅᔪᓐᓇᖅᑐᖅ ᑲᖏᖅᖠᓂᕐᒥ. ᐊᓯᐊᓂᓪᓕ 

ᐃᓅᓐᓂᕈᕕᑦ ᓇᓗᓇᓐᖏᑦᑐᖅ 

ᑐᒃᓯᕋᕆᐊᖃᕋᔭᖅᑐᑎᑦ ᑖᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᑖᖅ ᐃᓅᕕᒥᓂᖅᓯᐅᑎᒧᑦ ᑕᐃᓐᓇ ᐊᑭᖃᓲᖅ $10 

ᐊᑐᕐᓂᐊᕆᕚ ᐅᕝᕙᓘᓐᓃᑦ 

ᓯᕗᓪᓕᖅᐹᖑᔪᖅᓯᐅᑕᐅᒃᐸᑦ ᐊᑭᖃᕋᔭᓐᖏᓚᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᓪᓗ ᐊᐱᕆᖕᒪᑦ. ᑖᓐᓇ 

ᐱᓯᒪᓐᖏᑕᕋ ᐃᖅᑲᐅᒪᓇᒍᓗ. ᑕᒻᒪᕈᒪᓇᖓ 

ᖃᐅᔨᒋᐊᕐᓂᐊᖅᐸᕗᑦ ᑐᓂᓗᒍᓗ 

ᒪᓕᒐᓕᐅᖅᑎᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑲᔪᓯᒐᓱᓚᐅᕐᒥᑕ. ᐋᓐᓂᐊᖅᑐᓕᕆᔨᒃᑯᑦ 

ᓇᐃᓈᕈᑎᒃ. ᐃᓅᓕᓴᐅᑎᓕᕆᓂᖅ. ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. 

$237,685,000. (ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᕼ-8-ᒧᑦ. 

ᐱᓕᕆᕕᒻᒧᑦ ᓇᐃᓈᕈᑎᒃ. ᐋᓐᓂᐊᖅᑐᓕᕆᔨᒃᑯᑦ. 

ᐅᖃᐅᓯᖏᑦ. ᐊᑭᓕᐅᑎᑦ ᓱᓇᐅᓂᖏᑦ. ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑮᓇᐅᔭᖅᑑᑎᒃᓴᖅ ᐊᑕᖏᕐᓗᒍ, ᐊᐱᖅᑯᑎᖃᕋᒪ 

ᑮᓇᐅᔭᖅᑑᑎᒃᓴᐃᑦ ᓇᓕᖅᑭᐅᑎᓗᒋᑦ ᐊᕐᕌᓂᓂᓴᐃᑦ. 

ᑐᑭᓯᓇᓱᒍᒪᓪᓗᖓ ᐃᓱᒪᒋᔭᐅᔪᓂᑦ ᖃᓄᖅ 

ᐋᖅᑭᑦᑕᐅᓚᐅᕐᒪᖔᑕ. ᐃᒫᒃ ᐅᓂᒃᑳᖅᑕᖓ ᒪᓕᒃᑐᒍ 

ᐲᖅᑕᐅᓪᓗᑎᑦ ᐃᓄᓕᕆᔨᒃᑯᑦ.  

ᑕᒪᓐᓇ ᑭᓱᒥᒃ ᐱᔾᔪᑎᖃᓚᐅᖅᐸ 

ᐊᕕᒃᑐᖅᑕᐅᓂᖓᓄᑦ ᐊᒻᒪ ᑮᓇᐅᔭᐃᑦ 

ᐊᒡᒍᑐᖅᑕᐅᓂᖓᓐᓄᑦ ᐋᓐᓂᐊᖅᑐᓕᕆᔨᒃᑯᓐᓂᒃ 

ᐲᖅᑕᐅᓪᓗᑎᓪᓗ ᐃᓄᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᑐᑭᓯᐊᒐᓗᐊᖅᑐᖓ ᓇᑭᓐᖔᕐᒪᖔᖅᐱᑦ 

ᐊᖏᖃᑖᕋᑦᑎᒍ, ᑭᓯᐊᓂ ᒥᓂᔅᑕ ᐲᑕᓴᓐ 

ᑭᐅᒍᓐᓇᖅᐸᐃᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᓪᓗ ᒥᔅᑕ ᐃᐊᓕᐊᑦ 

ᐊᐱᕆᒻᒪᑦ. ᐃᓛᓐᓂᒃ ᐊᑐᓚᐅᖅᑕᑎᓐᓂᑦ 

ᐅᒡᒍᐊᑲᓴᑦᑎᐊᓲᖑᕗᒍᑦ 

ᑲᒪᒋᔭᐅᓗᐊᓕᖅᓯᒪᓂᖓᓄᑦ 

ᐃᓱᒫᓘᑕᐅᓗᐊᓕᖅᑐᓂᓗ.  

 

ᑕᒪᓐᓇ ᓯᕗᒧᐊᕈᒻᒪᕆᐅᓇᓱᒋᕙᕋ ᒐᕙᒪᑦᑎᓐᓄᑦ 

ᐱᔨᑦᑎᑦᑎᐊᓂᖅᓴᐅᔪᓐᓇᖁᓪᓗᑕ ᐃᓄᖁᑎᑦᑎᓐᓄᑦ 

ᓄᓇᕗᒻᒥ. ᑲᔪᓯᓇᓱᓐᓂᐊᖅᐳᒍᑦ ᑭᐅᓇᓱᓪᓗᒍᓗ 

ᐊᐱᖅᑯᑎᖓ. 

 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᖏᔪᐊᓘᒻᒪᑦ ᐃᖅᑲᓇᐃᔭᖅᑎᖁᑎᖃᖅᑐᑎᑦ 1,000 

ᐅᖓᑖᓂ. ᐃᓱᒫᓘᑕᐅᔪᐃᑦ ᒪᓕᑐᐃᓐᓇᖅᑐᒋᑦ 

ᑭᓱᕈᓘᔭᐃᓪᓗ ᐱᓕᕆᔨᕗᑦ 

ᐱᓕᕆᐊᒃᓴᖃᓗᐊᓯᕙᒻᒪᑕ ᑭᓱᕈᓘᔮᓗᓐᓂᑦ 

ᐃᓱᒪᓕᓚᐅᖅᐳᒍᑦ ᐃᒪᐃᒍᒪᓕᓚᐅᖅᐳᒍᑦ 

ᐃᓄᓕᕆᔨᒃᑯᑦ ᐊᖏᔫᓗᐊᓐᖏᒻᒪᑦ, 66-

ᑐᐃᓐᓇᐅᓪᓗᑎᑦ ᐃᖅᑲᓇᐃᔮᑦ. ᑕᐃᑲᓂ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᑕᖃᖅᑐᓂᓗ ᑲᑎᓪᓗᒋᑦ 

ᖃᕆᓴᐅᔭᓕᕆᔩᓪᓗ 68-ᖑᓕᖅᑐᑎᑦ. 1,018 

ᐃᖅᑲᓇᐃᔮᑦ ᑲᑎᓕᒫᖅᑐᒋᑦ ᐊᕐᕌᒍᓚᐅᖅᑐᒥ 

ᑮᓇᐃᔭᐃᑦ ᑭᖑᓂᐊᒍᑦ. ᑖᒃᑯᐊ ᐃᖅᑲᓇᐃᔮᑦ 68 

ᓄᑦᑎᕋᔭᖅᑐᑦ ᓄᑖᒧᑦ ᐱᓕᕆᕕᒻᒧᑦ ᐃᓚᒌᓄᑦ 

ᐱᔨᑦᑎᕋᐅᑎᓄᑦ.  

ᑮᓇᐅᔭᖅᑑᑎᒃᓴᐃᑦ ᑲᑎᓪᓗᒋᑦ ᑕᒪᑐᒧᖓ 

$47,000,681-ᖑᒐᔭᖅᑐᑦ, ᐊᒥᓲᓗᐊᓐᖏᑦᑐᑦ. ᑕᐃᒪ 

ᐱᓕᕆᕕᓕᐅᕐᓗᓂ ᓄᑖᒥᒃ ᐅᓪᓘᓕᖅᑑᓐᓂ ᒪᕐᕉᓐᓂ 

ᐅᖃᐅᓯᕆᓯᒪᓪᓗᑎᒃᑯ ᐅᑯᐊᖑᓂᐊᕐᒪᑕ 

ᓂᕿᑖᕈᑎᑖᖅᑎᑦᑎᔩᑦ, ᐃᖅᑲᓇᐃᔮᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᒥᒃ, 

ᐊᔪᖅᓴᓗᐊᖅᑐᓕᕆᔨᒃᑯᑦ ᑎᑎᕋᕐᕕᐊᓗᒻᒥᒃ 

ᐱᕙᓪᓕᐊᔪᓕᕆᔨᒃᑯᑎᒎᖅᑐᒥᒃ ᐊᒻᒪᓗ 

ᐊᖏᕐᕋᖃᓐᖏᑦᑐᓕᕆᔨᒃᑯᓐᓂᒃ ᓄᓇᕗᑦ 

ᐃᒡᓗᓕᕆᔨᕐᔪᐊᑯᓐᓂᒃ. ᖁᓪᓕᒃ ᐊᕐᓇᐃᑦ ᑲᑎᒪᔨᖏᑦ 

ᑕᕝᕘᓈᓕᕋᔭᕐᒥᔪᐃᑦ ᐊᒻᒪᓗ ᐃᓅᓯᓕᕆᓂᕐᒧᑦ 

ᐊᔭᐅᖅᑐᐃᔨᑦᑕᐅᖅ ᐃᓚᐅᒐᔭᕆᓪᓗᓂ.  

 

ᑖᒃᑯᐊ ᐃᓚᒌᓄᑦ ᐱᔨᑦᑎᕋᐅᑎᑦ 

ᑐᕌᖓᓂᖃᓗᐊᖅᑎᓂᐊᖅᐸᕗᑦ ᐃᑲᔪᕈᑎᓂᑦ 

ᐃᓅᓱᒃᑐᖁᑎᑦᑎᓐᓄᑦ ᓱᕈᓯᕐᓄᓪᓗ ᐃᓚᒌᓄᓪᓗ 

ᒪᑯᓂ ᐃᓚᒌᑦᑐᓄᐊᖓᔪᐃᓪᓗ ᐱᓗᐊᖅᑐᒥ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ. 

ᐃᓕᓐᓂᐊᖅᑐᓕᕆᓂᖅ ᑐᕌᖓᒐᔭᖅᐳᖅ 

ᐃᓕᐊᕈᑎᓂᑦ ᒥᑭᒫᓂᒃ ᖁᑦᑎᓂᓕᒃ 12-ᒧᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᑦ ᑐᕌᖓᔪᖁᑎᒋᔭᒻᒥᓂᒃ 

ᐱᓕᕆᒐᔭᕆᓪᓗᑎᒃ. ᐃᒡᓗᓕᕆᓂᕐᓕ 

ᐃᒡᓗᓕᕆᓂᕐᒧᑐᐃᓐᓈᕋᔭᖅᑐᖅ.  

 

ᐅᖃᕈᓐᓇᖅᑐᖓ ᐃᖏᕐᕋᓯᐊᖅᑐᖅ, ᐃᓛᓐᓂᒃᑯ 

ᐃᓗᐊᑦᑎᐊᖏᑦᑐᖃᖅᓯᒫᕐᔪᒃᑲᓗᐊᖅᑐᓂ ᓲᖃᐃᒻᒪ 

ᓄᑖᖑᒻᒪᑦ. ᐅᖃᓐᖏᑦᑐᖓ 

ᐃᓗᐊᓐᖏᓕᐅᕈᑎᖃᔾᔮᖏᑦᑐᖅ  

ᐃᓱᓕᒌᖅᓯᒪᓕᕈᓂ ᐄᐳᕈ 1-ᖑᓕᖅᐸᑦ, ᓱᓇᓕᒫᑦ 

ᐱᕕᖃᖅᑎᑕᐅᔭᕆᐊᖃᓐᓂᐊᕐᒪᑕ 

ᐋᖅᑭᒃᓯᒪᑦᑎᐊᖅᑐᐃᓐᓇᐅᓕᖁᓪᓗᒋᑦ. ᓂᕆᐅᒃᐳᖓ 

ᑕᒪᓐᓇ ᑐᑭᓯᓇᖅᓯᒃᑲᓐᓂᖅᑐᖅ ᒥᔅᑕ ᐃᐊᓕᐊᒧᑦ 

ᖃᓄᐃᒻᒪᑦ ᑕᐃᒪᓐᓇᐃᓕᐅᕐᒪᖔᑦᑕ 

ᓇᒧᓐᖓᐅᑎᓇᓱᒻᒪᖔᑦᑎᒍᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓕᖅᑎᑦᑎᓇᓱᓐᖏᒃᑲᓗᐊᖅᑐᖓ ᑲᑎᒪᔨᓂᑦ 

ᓱᒻᒪᑦ ᑕᒪᓐᓇ ᐊᐱᖅᑯᑎᒋᒻᒪᖔᒃᑯ. 

ᐊᖏᖃᑎᖃᓐᖏᓐᓇᕋᐃᓇᓱᓐᖏᑦᑐᖓ  



ᐊᐃᑉᐱᖅ, ᒫᑦᓯ 5, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3675 

ᐊᖏᖅᓯᒪᔭᑦᑎᓐᓂᑦ ᑖᒃᑯᐊᓕᒫᑦ ᐱᓕᕆᕖᑦ 

ᐱᓕᕆᐊᕆᓪᓗᑎᒃᑯ. ᑭᓯᐊᓂᓕ ᐅᑯᐊ ᐱᓕᕆᕖᒃ 

ᒪᕐᕉᒃ ᐃᓛᒃᑰᖓᑎᓇᓱᓕᕋᑦᑎᒍ ᐊᒻᒪ ᖃᐅᔨᒍᒥᓇᕐᒪᑦ 

ᓂᕆᐅᑉᐳᖓᓗ ᒐᕙᒪᒃᑯᓐᓂ ᑮᓇᐅᔭᐃᑦ 

ᓈᒻᒪᖕᓂᐊᕋᓗᐊᕐᒪᖔᑕ ᑕᒪᒡᒌᓐᓄᑦ.  

 

ᑕᐃᒪᓕ ᐊᐱᖅᑯᑎᒋᔪᒪᓕᖅᐸᕋ ᒥᓂᔅᑕᒧᑦ, ᒥᓂᔅᑕ 

ᐅᑉᐱᕈᓱᑉᐹ ᑕᒪᓐᓇ ᓈᒻᒪᒐᔭᕐᓂᖓᓂᒃ ᐱᓕᕆᕕᐊᑕ 

ᐊᐅᓚᓂᐊᕐᓂᖓᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᐱᕆᒻᒪᖓ ᐅᒃᐱᕈᓱᒻᒪᖔᕐᒪ 

ᑮᓇᐅᔭᐃᑦ ᓈᒻᒪᓐᓂᐊᕋᓗᐊᕐᒪᖔᑕ ᑕᒪᑐᒨᓇ 

ᑮᓇᐅᔭᓕᕆᓂᑎᒍᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. ᒐᕙᒪ 

ᐊᑕᖏᖅᑐᒍ ᑕᐅᑐᓇᓱᖃᑦᑕᕋᒃᑯ, ᖃᐅᔨᒪᔪᖓ 

ᑮᓇᐅᔭᖅᑕᖃᒻᒪᑦ ᐊᐅᓚᒍᑎᒃᓴᓄᑦ ᓄᓇᕗᑦ 

ᒐᕙᒪᖓᓄᑦ ᑭᓪᓕᖃᖅᑐᑎᓪᓗ ᐱᖃᑦᑕᕋᑦᑎᒍ 

ᐊᖏᖃᑎᒌᑎᒍᑦ ᒐᕙᒪᑐᖃᒃᑯᓐᓂᒃ. ᑕᒪᓐᓇᓗ 

ᕿᓗᖅᑭᑖᕈᑎᒋᖃᑦᑕᕋᑦᑎᒍ. ᖃᐅᔨᒪᓪᓗᖓᓗ 

ᐱᔪᒪᔭᐅᔪᐃᑦ ᒐᕙᒪᒃᑯᓕᒫᒥ ᐊᖏᔫᒻᒪᑕ ᓲᕐᓗ 

ᐃᒡᓗᒃᓴᓄᑦ, ᐃᓕᓐᓂᐊᖅᑐᓕᕆᓂᕐᒧᑦ, 

ᐋᓐᓂᐊᖅᑕᐃᓕᒪᓂᕐᒧᑦ, ᐃᓄᓕᕆᓂᕐᒧᑦ… 

ᓇᓗᓇᓐᖏᑦᑐᖅ ᓇᓂᓯᒍᓐᓇᕈᒪ $100 

ᒥᓕᐊᒃᑲᓂᕐᓂᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᓈᒻᒪᓐᖏᑐᐃᓐᓇᕆᐊᖃᕋᔭᕐᒥᒻᒪᑕᑦᑕᐅᖅ.  

ᑕᐃᒪᓐᓇᐃᒻᒪᑦ ᐊᑐᕐᓗᑎᒍ ᑭᓯᐊᓂ ᐱᖃᑦᑕᖅᑕᕗᑦ, 

ᓴᓂᕐᕙᐃᔭᕆᐊᖃᓚᐅᖅᑐᑕᓗ ᐊᒥᓱᓄᑦ 

ᓯᕗᓪᓕᐅᑎᔭᐅᓯᒪᔪᓄᑦ ᐱᓕᕆᕕᓕᒫᓂ 

ᓄᓇᓕᓕᒫᓂᓗ. ᓇᓗᓇᓐᖏᑦᑐᖅ 

ᐊᒥᒐᐃᓐᓇᕐᓂᐊᖅᑐᑦ ᑮᓇᐅᔭᐃᑦ.  

 

ᑭᓯᐊᓂᓕ ᖃᓄᓕᒫᕋᓱᒃᑐᒍᑦ ᑕᒪᓐᓇ ᐃᓕᖅᑯᓯᖅ 

ᐊᑐᖅᑐᑎᒍ ᐱᓕᕆᕕᐅᖅᑐᑕ ᓄᑖᒥᒃ 

ᐃᖅᑲᓇᐃᔮᓪᓗ. ᓂᕆᐅᑉᐳᖓ 

ᐱᔭᕆᐊᑭᓪᓕᑎᑦᑎᒍᓐᓇᕐᓂᐊᖅᑐᒍᑦ 

ᐊᑐᖅᑕᐅᖃᑦᑕᖅᑐᓂ ᐃᓚᖏᓐᓂ. ᐃᒃᐸᒃᓴᖅ 

ᑐᖏᓕᕋ  

ᐅᓂᒃᑳᓚᐅᕐᒪᑦ ᐱᒋᐊᖅᑎᓯᒪᓕᖅᑕᑦᑕ ᐃᓚᖏᓐᓂᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ 

ᐊᑐᑦᑎᐊᓂᖅᓴᐅᔪᓐᓇᖅᓯᖁᓪᓗᑕ 

ᐊᑐᖅᑐᖁᑎᑦᑎᓐᓂᑦ.  

 

ᐃᒃᐸᒃᓴᖅ ᐅᖃᓚᐅᕋᒪᓗ ᐊᒥᓱᑦ ᐱᔨᑦᑎᕋᐅᑎᕗᑦ 

ᐱᔪᒪᔭᐅᓂᖏᓐᓂᑦ ᒪᓕᒻᒪᑕ, ᖃᓂᒪᓯᕙᒻᒪᑕ 

ᐃᓄᐃᑦ, ᐃᓚᖏᓪᓗ ᑐᐊᕕᐅᔾᔭᐅᔭᕆᐊᖃᖅᐸᒃᑐᑎᑦ 

ᐋᓐᓂᐊᕕᓐᓄᑦ ᑕᒪᓐᓇᓗ ᐊᑭᑐᔫᕙᒃᑐᓂ ᓘᑦᑖᓄᑦ, 

ᓄᓇᕗᑦ ᓯᓚᑖᓄᑦ ᐋᓐᓂᐊᕕᓕᐊᕈᔾᔨᓂᖅ 

ᐊᑭᑐᔫᓪᓗᓂ, ᐊᐅᓪᓚᐅᔾᔨᖃᑦᑕᕐᓂᐅᓪᓗ ᐊᑭᖓ. 

ᐃᓚᖓᑦ ᐊᐅᓚᑦᑐᓐᓇᖏᑕᕗᑦ ᓇᒻᒥᓂᖅ 

ᐋᓐᓂᐊᕕᖁᑎᖃᓐᖏᓗᐊᕋᑦᑕ ᓇᒻᒥᓂᕐᓗ 

ᐃᓕᓯᒪᔪᒻᒪᕆᓐᓂᑦ ᓘᑦᑖᖃᕐᓇᑕᓗ. 

 

ᐄ, ᑮᓇᐅᔭᓂᑦ ᐱᒃᑲᓐᓂᕈᒪᓇᒐᔭᕐᒪᖔᕐᒪ 

ᐊᐱᕆᒍᕕᓐᖓ ᐊᖏᑐᐃᓐᓇᖅᑐᖓ, ᑭᓯᐊᓂᓕ 

ᑮᓇᐅᔭᖅᑕᖃᒃᑲᓐᓂᖏᒻᒪᑦ ᑲᑐᔾᔨᒋᐊᖃᖅᐸᒃᑐᑕᓗ. 

ᑲᑎᒪᔨᕋᓛᑦ ᖁᔭᓕᕙᒃᑲ ᑕᒪᑐᒥᖓ ᑐᑭᓯᐊᒻᒪᑕ 

ᐊᐱᖅᑯᑎᖃᕐᒪᑕᓗ ᑕᒪᑐᒥᖓ ᑮᓇᐅᔭᓂᑦ 

ᐱᓇᓱᓐᓂᑎᓐᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᐲᑕᓴᓐ. ᑕᒪᑐᒪᓂ. ᐱᓕᕆᕕᖕᒧᑦ ᓇᐃᓈᕈᑦ. 

ᐋᓐᓂᐊᖅᑐᓕᕆᔨᒃᑯᑦ. ᐊᑭᓕᐅᑎᑦ ᐃᓗᓕᖏᑦ. 

ᑲᑎᓪᓗᒋᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ. 

$280,427,000. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᖅᐱᓰ 

ᐃᓱᓕᒃᑲᑦᑎᒍ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᐱᕆᔪᒪᓕᕐᒥᔭᕋ ᒪᑐᔾᔪᑎᖃᕈᒪᒻᒪᖔᖅ 

ᓇᐃᑦᑑᔾᔫᒥᔪᓂᑦ. 

>>ᐃᓪᓚᖅᑐᑦ 

 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖃᐅᔨᒪᓗᐊᖅᑰᓕᕋᕕᓐᖓ ᑕᐃᔅᓱᒪᓂ 

ᐸᓐᓂᖅᑑᒥᓚᐅᖅᓯᒪᒐᓐᓄ. 

 

ᖁᔭᓐᓇᒦᒃᕈᒪᑐᐃᓐᓇᖅᑕᒃᑲ ᐱᓕᕆᔨᖃᑎᒃᑲ 

ᓄᓇᕘᓕᒫᒥ ᐃᓱᒪᓕᕆᔩᑦ ᐋᓐᓂᐊᖅᑐᓕᕆᔨᖁᑎᕗᑦ 

ᐃᓄᓕᕆᔩᓪᓗ ᑕᒫᓂᓗ ᐃᖃᓗᓐᓃᑦᑐᑦ 

ᓯᕗᓕᐅᕆᓯᒪᓂᖏᓐᓄᑦ ᐊᒻᒪᓗ ᐊᐱᖅᓱᖅᑕᐅᖃᑎᒃᑲ 

ᐃᒃᐸᒃᓴᖅ ᐅᖓᓕᐊᒍᓪᓗ ᐅᓪᓗᒥᓗ ᑐᖏᓕᕋ 

ᐃᑲᔪᖅᑎᖓᓗ ᐊᒻᒪᓗ ᑮᓇᐅᔭᓕᕆᔨᖁᑎᕗᑦ.  

 

ᖁᔭᓐᓇᒦᒃᕈᒪᒋᕙᓯᑦᑕᐅᖅ ᑲᑎᒪᔨᕋᓛᖑᓪᓗᓯ 

ᐊᐱᖅᓱᖃᑦᑕᓂᑦᑎᓐᓄᑦ ᖃᓄᓕᒫᕋᓱᓐᓂᐊᖅᐳᒍᓪᓗ 

ᐋᓐᓂᐊᖅᑐᓕᕆᖃᑦᑕᖅᑕᓕᒫᑦᑎᓐᓂᑦ ᓄᓇᕗᒻᒥ 

ᑐᓴᖅᑎᑦᑎᕙᓪᓗᑕᓗ ᐊᖏᕈᑎᒋᕙᒃᑕᑎᓐᓂ ᑕᒫᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ ᐊᒻᒪ ᐊᐱᖅᓱᖅᑕᐅᖃᑎᑎᑦ. 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ ᑖᒃᑯᐊ 

ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᒍ 6(1) ᓯᕿᓐᖑᔭᖅ 

ᐃᓕᓴᕆᔪᒪᓕᕋᒃᑯ ᓄᖅᑲᕈᒪᓕᖅᑐᖓᓗ 

ᐅᓂᒃᑳᓐᓂᐊᖅᑐᖓᓗ ᐅᖃᖅᑎᒧᑦ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑎ. 

ᑲᔪᓯᖕᒥᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᑎᑦ ᐅᖃᐅᓯᖃᓵᖅᑐᑦ ᒪᓕᒃᒐᖅ 49-ᒥᒃ 

ᓈᓴᐅᑎᖏᓐᓂᓪᓗ ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ 

ᐅᖃᖅᑎ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᕋᒻᐴᑦ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

22. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ 

ᒪᓕᒐᓕᐅᖅᑎᑐᐃᓐᓇᐃᑦ  11:00-ᒧᐊᖅᐸᑦ ᑐᒃᑐ 

ᑲᑎᒪᕕᒻᒥ.  

 

ᑲᑎᒪᔾᔪᑎᔅᓴᐃᑦ ᒫᑦᑎ 6-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 54 

 ᒪᓕᒐᒃᓴᖅ 56 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 

ᑎᑎᕋᖅᑏ. ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 

ᐱᖓᑦᓯᕈᕋᓱᐊᕐᓂᖓᓂ, ᒫᑦᓯ 6-ᒥ, 1:30-

ᒧᐊᖅᑎᓪᓗᒍ ᐅᓐᓄᓴᒃᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:06-ᒥ



 

 

 


